
رووداو – هەولێر
لە هەولێر باندێك دروستبووە كە بە پلان شۆفێران دەخەنە داوەوە. باندەكە ئافرەتی سەرنجڕاكێش لە دەرەوەی شار و 
ســەر شــەقامە چۆڵەكان دادەنێن، كاتێك ئافرەتەكە ســواری ئۆتۆمبێل دەبێ، چەند پیاوێكی باندەكە پێش لە شوفێرەكە 
دەگرن و خۆیان بە كەســوكاری ئافرەتەكە دەناســێنن، بەبیانووی پاراستنی نامووسیان هەڕەشە لە شوفێرەكە دەكەن و 

پارەی لێدەستێنن.
مەجیــد عومەر، 43 ســاڵ، لەســەر رێگەی خەبات – هەولێر ئافرەتێكی هەڵگرتــووە، دواتر كەوتووەتە داوی ئەو 
بانــدەوە. باندەكە هەڕەشــەی ئابڕووبردنیان لێكردووە، ئەویش ناچــار بووە ئەو پارەیەی پێی بووە بیداتە باندەكە 
كە 590 هەزار دینار بووە. مەجید لە پۆلیس سكاڵای لەسەر ئەو كەسانە تۆمار كردووە، بەڵام بەهۆی نەبوونی 

كامێرای چاودێری لەو شوێنە، هێشتا تۆمەتباران دەستگیر نەكراون.
سەرچاوەیەك لە پۆلیسی هەولێر بە )رووداو(ی راگەیاند: "دوو حاڵەتی دیكەی هاوشێوەی رووداوەكەی 
مەجید هەن. ئەو كەســانە بەشــێوەی باند كاردەكەن و ئافرەت بەكاردێنن بۆ هەڵخەڵەتاندنی خەڵك، 
كەسی شارەزان و بەپێی پلان ئەو كارە دەكەن، هیچ ئاسەوارێكیش لەدوای خۆیان بەجێناهێڵن. 
ئافرەتەكە لەسەر شەقامێكی سەرەكی دادەنێن و لە شوێنێكیش رێ لە شوفێرەكان دەگرن 

كە هیچ كامێرایەكی چاودێری لێ نەبێت".

مامۆستا جەعفەر 
بەشوێن چییەوەیە!

باندێك لە هەولێر ئافرەت بۆ 
رووتكردنەوەی شوفێران بەكاردێنن

ئێزدییەكان لە ئیسرائیل مەشق 
وەردەگرن

یەكێتی دوای پێكهێنانی حكومەت 
پارێزگاری سلێمانی لەگەڵ گۆڕان 

یەكلایی دەكاتەوە

 خانووی 
كرێنشینەكانی 

گوندی كۆری بە زیاتر 
لە كەسێك فرۆشراون

11 تاراوگە

5 راپۆرت

12 ژنان

3 ئەدەب

رووداو – سلێمانی

دوای تێپەڕبوونــی زیاتــر لە نۆ مانگ بەســەر 
لایەنــە  كوردســتاندا،  پەرلەمانــی  هەڵبژاردنــی 
براوەكانی هەڵبژاردن كە بەشــداری لە حكومەتی 
داهاتوودا دەكەن، لیستی كۆتایی بەربژێرەكانیان 
یەكلایی كردەوە و رادەســتی مەســروور بارزانی، 
راسپێردراو بۆ پێكهێنانی كابینەی نوێ-یان كرد. 
ئەندامێكی فراكســیۆنی یەكێتی دەڵێ: "یەكێتی 
داوای كــردووە پێــش ســوێندخواردنی كابینەی 

نوێ، پۆستی سەرۆكی پەرلەمان وەربگرێت".
یەكێتــی  ســەركردایەتیی   2019/7/6 رۆژی 
نــاوی ئــەو بەربژێرانەی یەكلایی كــردەوە كە لە 
حكومەتی نوێ پۆســت وەردەگــرن، بەڵام رۆژی 

دواتر یەكێتی دەستكاری ناوەكانی كرد و پاشان 
لیستی ناوەكانی رادەستی مەسروور بارزانی كرد.
بەرپرســێكی  چەنــد  زاری  لــە  )رووداو( 
یەكێتییــەوە زانیویەتــی، باڵــی ماڵــی تاڵەبانی 
و  ســاڵح  بەرهــەم  و  رەســوڵ  كۆســرەت  و 
كەركووكییــەكان، پێشــتر لەســەر پۆســتەكان 
رێككەوتوون و دواتر بردوویانەتە نێو كۆبوونەوەی 
ســەركردایەتی تاوەكو دەنگ لەســەر بەشێك لە 
نــاوەكان بــدرێ، بەڵام پێــش دەنگدان لەســەر 
نــاوەكان، ناوی شــاڵاو كۆســرەت رەســوڵ وەك 
یەكێك لە بەربژێرانی پۆســتی جێگری ســەرۆكی 

حكومەت لە سۆشیالمیدیا بڵاوكرایەوە.
بەرپرســێكی یەكێتــی لەوبارەیــەوە گوتــی: 
"خۆپاڵاوتنی شــاڵاو كۆسرەت تەنیا بۆ ئەوە بوو 

ماڵی مام جەلال دەســتبەرداری پۆستی سەرۆكی 
پەرلەمــان ببن و بە جێگری ســەرۆكی حكومەت 
و وەزیرێــك رازی بــن". ئەو بەرپرســەی یەكێتی 
گوتیشــی: "بەشــێك لە ئەندامانی سەركردایەتی 
رایان وابوو خالید دۆسكی بۆ وەزارەتی رۆشنبیری 
یــان وەزارەتێكــی دیكــە دابنرێتەوە بــۆ ئەوەی 
دهــۆك لە ســەركردایەتی نەڕەنجــێ، بەڵام كاك 
بەرهەم و ژمارەیەك لە ئەندامانی ســەركردایەتی 
داوایان كرد حەمەی حەمەسەعید، بكرێتە وەزیری 

رۆشنبیری".
رێككەوتنەكەیــان  واژۆكردنــی  دوای  هــەر 
لەگــەڵ پارتی، بزووتنەوەی گــۆڕان رایگەیاند كە 
یەكلاكردنــەوەی نــاوی بەربژێرەكانــی كاتی زۆر 
نابات، بەڵام دواتر دوو ناو بوونە لەمپەری بەردەم 

پرۆســەكە و جڤاتەكانی گۆڕان گرێكەیان خستە 
بەردەستی رێكخەری گشتی بۆ ئەوەی بیكاتەوە.

بەرپرســێكی بزووتنەوەی گــۆڕان وردەكاریی 
كێشــەكانی نێو گۆڕان لە بــارەی بەربژێرەكانەوە 
بۆ )رووداو( باســدەكات و دەڵــێ: "ماوەی زیاتر 
لە دوو مانگە هەریەكە لە مســتەفا ســەید قادر، 
جــەلال جەوهــەر، ئاواتــی شــێخ جەنــاب، دانا 
عەبدولكەریم یەكلایی بوونەتەوە، بەڵام كێشــەكە 
لەســەر كوێســتان محەممەد و برزۆ مەجید بوو، 
چونكە كوێستان بەربژێری رێكخەری گشتی بوو، 
بــرزۆش بەربژێــری كوڕەكانی كاك نەوشــیروان 
بــوو، لیژنــەی دیاریكردنــی بەربژێــرەكان ناوی 
كوێستانیان لادابوو لە لیستەكە، هەربۆیە داوایان 
كــرد رێكخەری گشــتی خــۆی بڕیار لەســەر ئەو 

دوو نــاوە بــدات، رێكخەری گشــتیش كوێســتان 
محەممــەدی بۆ وەزارەتی كاروبــاری كۆمەڵایەتی 

دیاری كرد". 
داوای  یەكێتــی  زانیارییــەكان،  بەپێــی 
حكومــەت  ســوێندخواردنی  پێــش  كــردووە 
وەربگرێتــەوە.  پەرلەمــان  ســەرۆكی  پۆســتی 
ســەركۆ ئــازاد، پەرلەمانتــاری یەكێتــی دەڵــێ 
"بڕیــارە رۆژی سێشــەممەی داهاتــوو ڤالا فەرید 
و رێــواس فایــەق ئاڵوگــۆڕ لــە پۆســتەكانیان 
بكــەن. دەستلەكاركێشــانەوەی ڤــالا فەریــد و 
دەســتبەكاربوونی رێــواس فایەق لــە یەك رۆژدا 
دەكرێــت و رۆژی چوارشــەممە، كابینــەی نۆیەم 

سوێندی یاسایی دەخوات".

چوارشەممەی داهاتوو حكومەتی نوێ 
سوێندی یاسایی دەخوات

ژمارە )561(   دووشەممە 2019/7/8 - 17ی پووشپەڕ  2719   )750( دینار

لە بەغدا بازرگانی 
بە ئافرەتێکی 

ئێزیدییەوە دەکرێت

)رووداو( وردەكاریی یەكلاكردنەوەی بەربژێرەكانی حكومەت بڵاودەكاتەوە
كوردێك لە سوێد 

فڕۆكە و ئەكادیمیای 
فڕۆكەوانیی هەیە

ده‌ریاس و لاشه‌كان و 
گرفته‌كانی‌ خوێنه‌ری‌ 

كوشنده‌

رووداو - هەولێر

دەرزییەكی هاوشــێوەی ئەو ئاڤاستینەی لە 
ســاڵی 2013 لە نەخۆشــخانەیەكی حكومی لە 
هەولێر لە 30 نەخۆش درا و بە هۆیەوە چاوی 
هەشتیان دەرهێنران، ئێستا لە دەرمانخانەكانی 
كواڵیتــی  دەفرۆشــرێ.  بەئاشــكرا  هەولێــر 
بەكارهێنانــی  دەڵــێ  دەرمانیــش  كۆنترۆڵــی 

دەرزییەكە كارەساتی لێدەكەوێتەوە.
دەرزییەكــە ناوی ئایلیایە و بۆ چارەســەری 
تۆڕی چاو بەكاردێت. پزیشكێكی پسپۆڕی چاو 
كە نەیویســت نــاوی بڵاوبكرێتەوە بە )رووداو(
ی راگەیاند "ئەو دەرزییە كە ســاختەیە، كەس 
نازانێــت لە كــوێ دروســتدەكرێ و چی لەنێو 
ئــەو شووشــەی دەرزییەدایە، ئێســتا لە چەند 
دەرمانخانەیەكی هەولێر بە ئاشكرا دەفرۆشرێ. 
لیژنــەی پشــكنین لە وەزارەتی تەندروســتی و 
ســەندیكای دەرمانســازانیش ئــاگاداری ئــەو 
دەرزیــەن، بــەڵام بێدەنگن لێی". پزیشــكەكە 
گوتیشــی: "ئــەو دەرزییە حەبێكی پاراســتۆڵ 
نییــە، یــان بۆیــەی نینۆكی كچــان نییە هیچ 
كێشەیەك دروست نەكات. ئەو دەرمانە دەچێتە 
نێو چاوی نەخــۆش و وێرانی دەكات. ئەگەری 
هەیــە وەكــو چۆن لە ســاڵی 2013 بە دەرزی 

ئاڤاســتین چــاوی 30 كــەس كوێر كــرا، ئەو 
دەرزییەش هەمان كارەسات دروست بكات".

ئەو پزیشــكە گومانی لــە هەموو دەرمانێكە 
كــە هــاوردە دەكرێــت، چونكــە دەڵێــت ئەو 
ســتیكەرەی بە ناوی وەزارەتی تەندروستییەوە 
بەدەســتی  دەرمانــەكان،  ســەر  دەخرێتــە 
خەڵكــەوەی بینیــوە: "من بە چــاوی خۆم لە 
شــەقامی پزیشــكان خەڵكم بینیوە بە عەلاگە 
ئــەو ســتیكەرانەی پێبــووە كــە لــە كواڵیتی 

كۆنترۆڵ لە دەرمانی دەدەن".
هەروەها سەرچاوەیەكی بەرپرس لە كواڵیتی 
كۆنترۆڵی دەرمان بە )رووداو(ی راگەیاند: "ئەم 
دەرزییە كە بۆ چارەسەركردنی نەخۆشییەكانی 
چاو بەكاردەهێنرێ، لەناو سیســتەمی كواڵیتی 
كۆنترۆڵدا نییە و لەڕێگــەی ئێمەوە نەهاتووە، 
بۆیە ســاختەیە و بەشــێوەی قاچاخ هاتووەتە 
كواڵیتــی  ســەرچاوەكەی  دەرمانخانــەكان". 
كۆنترۆڵــی دەرمان دەشــڵێت: "هەر دەرمانێك 
كــە دەچێتە دەرمانخانەكان دەبێت ســتیكەری 
كواڵیتی كۆنترۆڵی دەرمانی لەسەر بێت، بەڵام 
ئەو دەرزییە كە ستیكەری لەسەر نییە، بەهیچ 
شــێوەیەك نابێت لە دەرمانخانەكان بفرۆشرێت 
و بدرێت بە نەخۆش، چونكە كارەساتی بەدوادا 

دێت".

دەرزییەكی ساختەی 
هاوشێوەی ئاڤاستین لە 

هەولێر دەفرۆشرێت شكار ئەحمەد
رووداو – هەولێر

ئەندامێكی پەرلەمانی كوردستان ئاشكرای 
دەكات "گەندەڵــی" لە لیســتی ئــەو ناوانەدا 
كراوە كە وەك زیندانی سیاســی نێردراون بۆ 
بەغدا و كەسی وای تێدایە زیندانی نەبینیوە. 
حكومەتی هەرێمی كوردســتان لیستێكی 
22 هــەزار كەســیی زیندانیانی سیاســی بۆ 
بەغــدا ناردووە، بۆ ئــەوەی بەغدا مووچەیان 
سیاســی  زیندانیانــی  كۆمەڵــەی  بداتــێ، 
عێراقیش رەزامەندی لەســەر داوە و نێردراوە 

بــۆ ســەرۆك وەزیرانی عێراق، ئێســتا تەنیا 
واژۆی سەرۆكوەزیرانی ماوە.

رزگار محەممەد، ئەندامی لیژنەی كاروباری 
شــەهیدان و جینۆساید و زیندانیانی سیاسی 
لــە پەرلەمانــی كوردســتان بــە )رووداو(ی 
راگەیانــد: "نزیكەی 10 هەزار كەس لەوانەی 
ناویان لە لیســتەكەدایە، نــەك هەر زیندانی 
سیاســیی نین، بەڵكو زیندانیشیان نەبینیوە 
و بــە واســتە و بەهــۆی حیــزب حیزبێنــە 
نێویــان خراوەتە نێو لیســتەكە، لیســتەكە 
نــاوی هەندێــك كەســی تێدایــە ســەربازی 
فیرار یان جاش و كۆنەبەعســی و قاچاخچی 

بووە و گیراوە، ئێســتا بە زیندانی سیاســی 
هەژماركراوە".

لەبارەی مامەڵەكردن لەگەڵ ئەو كەسانەی 
پەرلەمانتارەكــەی فراكســیۆنی گۆڕان دەڵێ 
زیندانی سیاســیی راســتەقینە نیــن، فوئاد 
عوســمان گوتەبێــژی وەزارەتــی شــەهیدان 
دەڵێــت: "پشتڕاســتكردنەوەی نــاو لــەلای 
ئێمــە نییــە، ئێمــە تەنیــا مەلەفەكانیان بۆ 
رێكدەخەین، ناوی هەمووشــیان لە دادگاكان 
تۆمار كراوە، بۆیە وەزارەت دەســەڵاتی نییە 

لە لیستەكە دەریانبێنێ".

"ناوی 10 هەزار زیندانی سیاسیی 
ساختە نێردراوە بۆ بەغدا"

نەوزاد مەحموود 
رووداو - سلێمانی 

بۆ پڕكردنەوەی پۆستی 70 باڵیۆزی عێراق 
لە وڵاتان، حیزبە عێراقی و كوردســتانییەكان 
ئەنجوومەنــی  داوەتــە  ناویــان  ژمارەیــەك 
نوێنەرانــی عێــراق بۆ ئــەوەی لەو پشــكەی 

بەریاندەكەوێ، بكرێنە باڵیۆز. 
پەرلەمانتــاری  شــاوەیس،  بەختیــار 
فراكسیۆنی یەكێتی لە ئەنجوومەنی نوێنەرانی 
عێراق دەڵێ حیزبەكەیــان بەپێی بەركەوتەی 
هەڵبژاردن و ژمارەی كورسییەكانی، 2 باڵیۆزی 
بەردەكەوێت "بەڵام ئێمە شەش ناومان داوەتە 
لیژنەی پەیوەندییەكانی دەرەوە بۆ ئەوەی لەو 

شەش ناوە دوویان هەڵبژێردرێن".
 38 و  دیپلۆماســی  نێــردەی   76 عێــراق 
باڵیۆزخانــەی لــە وڵاتــان هەیــە، بــەڵام 35 
لــەو باڵیۆزانە لە رێگــەی پەرلەمانەوە دیاری 
دەكرێن. كورد بەپێی ژمارەی كورســییەكانی 
لــە پەرلەمانــی عێــراق مافــی وەرگرتنــی 6 
لەلایــەن  نــاو   16 بــەڵام  هەیــە،  باڵیــۆزی 
بــە  دراوە  كوردســتانییەكانەوە  فراكســیۆنە 
لیژنــەی پەیوەندییەكانی دەرەوەی پەرلەمانی 
عێــراق. پارتی كە پێیوایــە 3 لەو باڵیۆزانەی 
بەردەكــەوێ، نــاوی هەریەكــە لە خەســرەو 
پیرباڵ، ئەشــواق جاف و پەریزاد شــەعبان و 
بەهزاد نەبی. یەكێتی ناوی بەهرۆز یاســین و 
ئەمین جودی و لوئەی مەحموود و دانا سەعید 

ســۆفی و زانــا بێســتوون و چیــا زەنگەنەی 
نــاردووە، گۆڕانیــش ناوی د.دیــاری ئەحمەد 
و شــایان محەممەد و نەوشیروان محەممەدی 
پێشكەشــكردووە. یەكگرتوو نــاوی د.رەئوف 
كەریم و عەبدوڵڵا كەریم، هەروەها نەوەی نوێ 

ناوی ئارام ئیسماعیلی پێشكەش كردووە.
خولــی  پەرلەمانتــاری  جــاف،  ئەشــواق 
پێشــووی پەرلەمان و یەكێك لــە بەربژێرانی 
پارتــی، دەڵــێ حیــزب خــۆی پۆســتەكان و 
ناوەكانــی هەڵســەنگاندووە و نــاوی منی لەو 
لیســتەدا داناوە "بەشی ئێمە لەو 70 باڵیۆزە 
بەپێی ژمــارەی كورســییەكانمان 3 باڵیۆزە، 
چونكــە بۆ هەر 10 كورســییەك یەك باڵیۆز 

دەدرێت".

كورد 16 ناوی بۆ 6 باڵیۆزخانەی 
عێراق داوەتە پەرلەمان

چه نێك خزمه تی داری په ڵكم* كرد

له كۆتاییدا هه ر بۆ خه ڵكم كرد

))فۆلكلۆری گه رمیان((

)ئه م نووسینه  ته نیا پاژێكه  له  مه له فی سیاسی 

د. به رهــه م و مه له فه كانی تریشــی ئاماده  كراون 

و پاژپاژ بڵاوده كرێنه وه  و هه ر هه مووشــی پێكه وه  

ره وانه ی )په رله مانی كوردستان( و )ئه نجوومه نی 
نوێنه رانی عیراق( ده كرێن.

پرسیار

ئایا د.به رهه م ئه حمه د ساڵح، كه  ئێستا جێگری 

دووه می سكرتێری گشتی )ی. ن. ك( و سه رۆك 

كۆماری عیراقه ، ده ستی له چمكی كه وای بێگه ردی 

بزاڤی )هاوپه یمانی بۆ دیموكراتی و دادپه روه ری( 

بــه رداوه  و بــۆ بــن ســاباتی ســه وزی یه كێتــی 

گه ڕاوه تــه وه ، یان ئه و هێشــتا هه ر به  خشــكه یی 

په یڕه وی لە به رنامه ی )هاوپه یمانی بۆ دیموكراتی 

و دادپه روه ری( ده كات و هه ر به ڕووكه ش خۆی به  
یه كێتی ده زانێت؟

پێش ئه وه ی وەڵامی ئه م پرســیاره  بدرێته وه ، 

ده مــه وێ بــه  راشــكاوانه  ئــه وه  بنووســم: ئــه م 

ســینه  شــیكاریه  ســه باره ت به  )دیارده (یه ك 
نوو

نووسراوه  و په یوه ندی به تاوڵ و هۆبه ی ته كتولات 

و فراكسیۆنســازی و ده ســتبادان و ملجه ڕاندنــی 

كتره وه  نییه . باڵباڵێن و ده ســته گه ری له ســه ر 
یه 

بنه مــای پارێــزگاری لە ده ســه ڵات و به رژه وه ندی 

دانــراوه ، نــه ك ململانێی فیكــری و ئایدیۆلۆژی و 

چاره نووسی گه لی كوردستان.

ئامانجی سه ره كی ئه م نووسینه  لێدوانه  له سه ر 

)دیارده (یه كــی سیاســی سه رســووڕهێنه ر، هه ر 

ووره  لــه  ژیاننامه  و بیۆگرافی كه ســایه تییه  
زۆر د

سیاســییه كان. ته نیا بڕگه یه كی زه مه نی له به رچاو 

گیــراوه  و به شــه كانی تری قۆناخه كه  پشــتگوێ 

خراون . ئه م جۆره  نووسینه  له جیهانی رۆژنامه گه ریی 

وڵاتانی ئه وروپادا هه ر زۆر ئاسایی و رێگه پێدراوه . 

دیــارده ی ســتایش و داشــۆری رۆژهه ڵاتی به هیچ 

شێوه یه ك به رچاو ناكه وێت و كه سیش ئاماده  نییه  

گوتاره  به تاڵانه  بخوێنێته وه .
ئه و جۆره  

رێبازی  بــه   بــڕوای  ئایــا د.به رهه م 
یه كێتی هه یه ؟

من له  لێكۆڵینه وه كانی پێشوودا )ئایا یه كێتی 

بیری هه یه ؟( ده رباره ی بیری یه كێتی و سۆسیال 

ــــ دیموكرات و لیبراڵیزمی نــوێ، چه ند دێڕێكم 

تــه  ته رخان كردووه  و پێویســت به  
بــۆ ئه م بابه 

دووباره كردنــه وه  نــاكات. بــه ڵام مــن له به ر دڵی 

به شــێك له  خوێنه رانی ئازیز، هه ر زۆر به كورتی؛ 

دووســێ دێڕ له سه ر پێناســه ی لیبراڵیزمی نوێ 
ده نووسم.

یه كێتــی، به گوێــره ی په یــڕه و و پرۆگرامــی 

ســێیه مین كۆنگره  بێت: رێكخراوێكی سۆســیال 

ــ دیموكرات و ماركسیه . سكرتێری گشتیی ئه م 

حزبه ، جێگری ســه رۆكی )Si( بوو. راســته  ی. 

ن. ك هه ر له سه ره تاوه  رێگری نه كردووه  له هاتنه  

ناوه وه ی شێخ و مه لا و ئاغا و سۆفی و ده روێش، 

به ڵام بۆ ئه ندامێتی )م.س( و سه ركردایه تی هه ر 

ئه وكاته ش نیشــانه ی پرسیاری له ســه ر داده نرا! 

شێخ و مه لا و ئاغا و سه رۆك هۆز، نه یانده توانی 

سیار بخه نه  سه ر ئایدیۆلۆژیای یه كێتی 
نیشانه ی پر
و كۆمه ڵه !

ه م، بــه  بیر و ئایدیۆلۆژیا، 
تێزه كانــی د. به ره

و ئایدیۆلۆژیــا و په یڕه و و 
رێــك پێچه وانه ی بیر 

پرۆگرامی یه كێتییه ! راسته  له ناو )ی.ن.ك( كه س 

له ســه ر بیروبــاوه ڕ دادگایی نه كــراوه ، به ڵام ئه م 

جێگری دووه می  سكرتێری گشتی و كه سایه تیی 
ژماره  یەکی حزبه كه یه . 

ئه و بــڕاوی به  په یڕه و و پرۆگرامی )ی.ن.ك( 

نییه ، كه ســێك به هیچ شێوه یه ك بڕوای به  كرۆك 

و رێبــازی حزبێــك نه بێــت و هه زار جنێویشــی 

بــه و حزبــه  دابێت، خێره  ئێســتا لــه  لووتكه ی 

هه ره مه كه یه  و هه ر ده بێ كه ســایه تی ژماره  یه ك 

بێت و پاچ و خاكه نازی وێرانكردنی حزبه كه شــی 
له سه رشان دانابێت ؟

به رهــه م یه كێكــه  له وانــه ی بــڕوای بــه  
د. 

 هه یه  و هــه ر له یه كه م رۆژی 
)لیبراڵیزمــی نوێ(

گه ڕانــه وه ی بــۆ ئه م خــاك و نیشــتمانه  كار بۆ 

بره ودان به م رێبازه  فیكری و ئه خلاقیه  ده كات و 

ئه مه ش له  ره فتار و هه ڵســوكه وتی ئه ودا ره نگی 
داوه ته وه .

)لیبراڵیــزم( و )لیبراڵیزمی 
جیاوازیی نێوان 

ه وه یــه : لیبراڵیزم: رێبازێكی سیاســی، 
نــوێ( ئ

ئابووری، كۆمه ڵایه تیه:  بــڕوای به  بازاڕی ئازاد و 

مافی مرۆڤ و دادپه روه ریی كۆمه ڵایه تی و ئازادیی 

تاك و ئازادیی بازرگانی و .. تاد. هه یه .

سیاســی،  رێبازێكــی  نــوێ:  لیبراڵیزمــی 

كۆمه ڵایه تــی، ئابــووری و ئه خلاقیــی نوێیــه ، 

بــڕوای به  هیچ به هایه كی سیاســی و ئه خلاقی و 

كۆمه ڵایه تــی نییــه . ته نیا بڕوای به  ســه روه ت و 

ه وه  هه یــه  )تاڵان و بڕۆ، 
ســامان و پاره  كۆكردن

ســه رانه ، به كارهێنانــی ده ســه ڵات بــۆ گیرفان 

پڕكردن و ده ســت تێكه ڵاوكردن له كاری بازرگانی 

و... تاد.( نه  حزب لای گرنگه ، نه  مافی مرۆڤ، 

نــه  دادپه روه ریــی كۆمه ڵایه تی و نه  ناســنامه ی 
نه ته وه یی... تاد.

ـد( و تێڕوانیــن و جیهانبینی و 
ئــه م دوو )دیـ

تێگه یشــتنه ، پێچه وانه ی یه كترن و دژی یه كترن 

و هیچ رایه ڵێكــی هاوبه ش له نێوان هه ردووكیاندا 

نییــه . دۆناڵد ترامپ ده زانێ بۆ نابێته  ســه رۆكی 

حزبێكی سۆسیال ــ دیموكرات. جیمی كۆربن له  

بەریتانیا ناتوانێت ببێته  ده مڕاســتی پارێزگاران 

یان هه ر حزبێكی راستڕه و. ته نیا له ناو )ی.ن.ك( 

ده رگا بۆ باخچه یه ك خراوه ته  سه رپشت، هه موو 

گوڵــه كان ده توانن بپشــكوێن. با لــه  كۆنگره ی 

داهاتــوودا له به ر خاتری د.به رهه م و هاویده كانی 

ڕه و و پرۆگرام بگۆڕن و فه لسه فه یه كی جیاواز 
په ی

بۆ خۆیان هه ڵبژێرن.

ناوه ندی بڕیار و باڵی زۆرینه 

 گوتار و لێدوان و گفتوگۆی 
هه رچی خوتبه  و

تەلەفزیۆنیی د.به رهه م هه یه ، له كاتی بانگه شه ی 

هه ڵبژاردنی 2018/5/12 بۆ ئه نجوومه نی نوێنه رانی 

به غــدا و راگه یاندنــی لیســتی )هاوپه یمانــی بۆ 

دیموكراتی و دادپه روه ری(، ئه وه  من لای خۆمه وه  

به ردێكی زلی له سه ر داده نێم. تا ئه مڕۆش له سه ر 

كۆمه ڵایه تییه كان گوتار و قسه  شیرینه كانی 
تۆڕه  

ئه و به سه ركردایه تی )ی.ن.ك( نه سڕاوه ته وه . ئه و 

هه رچی له  فه رهه نگی سیاســی داشۆری سیاسی 

و ناسیاسی به رده ستی ده كه وت، به  ته پڵه سه ری 

ســه رانی یه كـــێتیدا ده كێشــا، ئۆباڵی به گه ردنم 

قسووری نه كرد و دایك ڕۆڕۆی بۆ نه كات. ئێستا 

كه ســێك به ناوی خۆیه وه ، هه مان قسه كانی ئه و 

به رامبه ر ســه ركردایه تی یه كێتی بكاته وه ، ره نگه  

جه نابیان به  له شــكری میرزا و قه ڵەمبه ده ستانی 

: له هه ر چــوار لاوه  په لاماری بده ن و 
خۆی بڵێت

په تپه تێنی دونیای وه سه ر بهێنن!

من نامــه وێ لێره دا له ســه ر )هاوپه یمانی بۆ 

دیموكراتــی و دادپــه روه ری( بنووســم، چونكــه  

ئــه وه  چه ند نامه یه كی دكتــۆرای ده وێت و كاری 

ه  نییه ! ناوهێنان ته نیا بۆ 
ئه م نووســینه  ســاده ی

گه ر وه بیرهێنانه وه  سوودێكی 
وه بیرهێنانه وه یه ، ئه 

مابێــت. لای پاژێك له ســه رانی )باڵــی زۆرینه ( 

لیســتی هاوپه یمانــی و باڵــی ناوه نــدی بڕیــار، 

دوودیوی یه ك دراون: كاری یه كتر به  خشــكه یی 
ته واو ده كه ن.

هه ركه  لیســتی هاوپه یمانــی راگه یێنرا، گوڵه  

ژاكاوه كانی گۆشه یه كی باخ و چه مه نی )ناوه ندی 

بڕیــار(، بارانــی ره حمــه ت به ســه ریدا بــاری و 

و له  هه ر چوار لاوه  گوڵ و 
ســه رله نوێ بووژایه وه  

وه نه وه شه  باری. سه رانی )ناوه ندی بڕیار( رۆژانه  

پێیه كیان لای بــاره گای هاوپه یمانی و پێیەكه ی 

تریــان له  ماڵ و باخ و ســه یرانگاكانی ده ره وه ی 

وو. برا و كوڕ و خزم و خۆیش و یاوه رانیان 
شار ب

.به رهه مه وه  دا! ئه مه یه  فرمســێك 
پاڵیــان بــه  د

هه ڵوه راندن به ســه ر ته رمی ساردوسڕی یه كێتی 
ناو یه كێتی!

تاكتیكــی ئه و قۆناخه یان به م شــێوه یه  بوو: 

ئه گــه ر هاوپه یمانــی )40( كورســی هێنا، ئه وه  

ئه مان به لێشاو بۆ لای شۆڕه  سوارانی هاوپه یمانی 

ده ڕۆن و یه كێتی هه ڵده وشێته وه . به  پێچه وانه وه ، 

ئه گه ر هاوپه یمانی له هه ڵبژاردندا شكســتی هێنا، 

ئه وه  ئه مــان به كه رناڤاڵێكی گه وره وه ، د.به رهه م 

ده هێننه وه . ئه م ته كتیكه ، 
بــۆ ریزه كانی یه كێتی 

وو، ئه م سه ركرده  و كادرانه  
ته كتیكێكی زیره كانه  ب

پله  و پۆست و ئیمتیازاتی حزبی خۆیان نه دۆڕاند 

و ده زگاكانــی خۆیان كــرده  ئامرازێك بۆ ئه وه ی 

هاوپه یمانی زۆرتریــن ده نگ بدوورێته وه  و رۆژانه  

كۆسپیان بۆ چالاكیی )ی.ن.ك( دروست ده كرد، 

به  مه به ستی ئه وه ی یه كێتی بدۆڕێت و هاوپه یمانی 

براوه ی هه ڵبژاردنه كان بێت.

ئه ندامێكــی )م.س( له  ته لاری هونه ر و چه ند 

ی تر و له به رده م كه ناڵه  ئاسمانییه كاندا، 
شوێنێك

به ده نگێكی زوڵاڵ گوتی: )هه ر كه ســێك له  هه ر 

پلــه  و پایەیه كــدا بێت و له ســه ر هه ر لیســتێك 

خــۆی كاندید كردبێت، جگه  له  لیســتی )162( 

بێبه ریه  له  لیســتی )ی.ن.ك( و ئــه م ده ربڕینه  

ده نگدانه وه یه كی باشی هه بوو...

وێنای خۆی و وێنای ئه وه كان

پاش نه خۆشكه وتنی مام جه لال به  ماوه یه كی 

زۆر كورت، سه ردانی د.به رهه مم له  ماڵه كه ی خۆی 

له دڵه وه  حه زم ده كرد ئه و 
كرد و هه ر به ڕاستیش 

سه ركه وتن وه ده ستبهێنێت. ئه و گوتی:

)كاك نه وشــیروان باشــی كرد، كادری نوێی 

هێنایــه  پێشــه وه  و ســه ركرده  كۆنه كانــی لــه 

لووتكه ی  به رپرسیارێتی دوورخسته وه  و هیچیان 

به ده ســت نییه .. تاد( ئینجــا یه ك به  یه ك ناوی 

ی هێنــا )....( و )....( 
ســه ركرده كانی یه كێتــ

ی: )ئــه م ســه ركردانه  یه كی بیســت ســی 
گوتــ

ردایه تین و هیــچ توانایان 
ســاڵه  ئه ندامی ســه رك

رێنه وه  و گه نجان جێگایان 
نه ماوه  و ده بێ دووربخ

رنــه وه ..( من گوتم: )لادانی ئه م ســه ركردانه  
بگ

ئاســان نییه  و به تایبه تی ژماره یه ك له سه ركرده  

دیــاره كان! ئه و هێزی به ده ســته وه یه  و ئه م كاره  

له م قۆناخه دا ئاســان نییه ..( رۆژگار سه لماندی 

ئــه و پیاوی رۆژانی ســه خت و ئاڵنــگاری نه بوو. 

ی لێنه كرا. هاته  به رده م حوســێنییه كه  
دوو ته قه 

و بــه زاری شــیرینی خۆی گوتــی: )من ئه م پله  

و پۆســته ی هه مه  به  خۆمی ڕه وا نابینم.. تاد(. 

پێیوابوو هه ر یه كســه ر خۆپیشاندن و مانگرتن و 

قوڕپێوانی سه رانسه ری ڕووده دات!

ســاڵی 2014 ســه رله نوێ من و شێخ میقداد 

ردانمان كرد و من پێمگــوت: )تۆ خۆت بۆ 
ســه 

ــد كــردووه ، دڵنیابه به م 
ســه رۆك كۆمــار كاندی

شێوه ی تۆ كاری بۆ ده كه یت  ده رناچیت: یه كێتی 

ســێ كاندیدی هه یه . ئه مه  سه رلێشێوان دروست 

ده كات. با كۆنفرانســێك بكرێــت له  900 كادری 

پێشــكه وتووی یه كێتی، ره نگه  800 كادر ده نگ 

به تۆ بده ن.. تاد( ئه و گوتی:

ستا جه عفه ر! تۆ ئه مه  نازانیت! ئه مه  به  
)مامۆ

تەوافق ئه كرێت!( شیكارییه كانی هه ڵه  ده رچوون 

و ئیــدی منیــش بڕیارم دا قســه ی خێر بۆ هیچ 

كه ســێك نه كه م و كاره كه م راده ســتی ره شه بای 
رێكه وت كرد.

جه ماوه ر و هه ڵبژاردنی 12/5/2018

د.به رهــه م زۆر بــڕوای به خــۆی بــوو، بڕوای 

به نزیكتریــن هاودیدی خۆیشــی نه بــوو. هه ڵه ی 

ه دا ده كرد و ئه مه  جه ماوه ری یه كێتی 
به دوای هه ڵ

 پێیوابوو )جه مــاوه ر( له  
لێــی ته كانده وه ! ئــه و

یه كێتــی تــۆراوه  و به هــۆی ئــه وه وه  جه مــاوه ر 

ده نگیــان بــه  یه كێتــی داوه . ئه م ئه گــه ر خۆی 

كاندید بــكات، لافاوی ده نگه كان بۆ ســه ر ناوی 

ئــه و ده چێت. ئه وه نده  ده نگ ده هێنێت كورســی 

ســه رۆك كۆمــار به بــێ ركابه ر بۆ ئــه م ده بێت. 

كورسی سه رۆك كۆماری ده ستەبه ر كرد، ئه وكاته  

ی بڕیــار یه كده گرنــه وه  و 
هاوپه یمانــی و ناوه نــد

یه كێتی ده پلیشێنێته وه  و ده بێته  ئاردی ناو دڕك!

لاوه  ســه یره ، ئــه م پیاوه  
مــن هــه ر زۆرم بــه 

ماوه یــه ك ئه ندامــی م.س و جێگری ســكرتێری 

گشتی و سه رۆك وه زیران بوو، كه چی نه یتوانیبوو 

وەره قه كانی ده ســتی یه كێتــی له بن چاویلكه وه،  

بــه  وردی بخوێنێتــه وه . ته نانه ت ئــه و په یامه ی 

 ره وانه  كرابوو: )دووبه ره كی نانه وه ! 
له ولاوه  بۆی

لاوازكردنــی یه كێتی لای ئێمه  به  هێڵی ســوور و 

ســنووربه زاندن داده نرێت..( ئه مه  هه ڕه شــه یه  و 

چاوســووركردنه وه یه  و ده بــێ مــرۆڤ په یامه كه  
به جوانی تێبگات!

ئه و گره وی له ســه ر )جه ماوه ر( و كه سایه تی 

نگدان کردبوو، كه  نائومێدی 
خۆی و سندوقی ده 

ناكه ن. شه وی 2018/5/12 سه تڵێك ئاوی سارد 

سارد، له  خه ونێكی زۆر خۆش به ئاگای هێنایه وه .

ه دا دۆڕاوتریــن دۆڕاو بوو. 
ئه و لــه م هه ڵبژاردن

ئه گــه ر ژمــاره ی كورســی بــه  پێــوه ر دابنرێت: 

ســوار عه بدولواحید له  ماوه ی دوو سێ مانگی 
شا

كاری سیاســیدا، رێك دوو ئه وه نده ی ئه و ده نگی 

هێنــا. خوای گــه وره  به زه یی به  عه بــدی خۆیدا 

دێته وه  و شاســوار داوای نه كــرد ببێته  ئه ندامی 

ك(، ئه گینــا دوو ئه وه نــده ی د.به رهــه م 
)ی.ن.

پۆستی پێشكه ش ده كرا!

هه لێكی زێڕین

له ماوه ی نێوان )2012 تا 2018( د.به رهه م 

له لایــه ن خه ڵكه وه  جێــگای هیوابوو، 
ســه ره تا 

بازه كه  خه ریك بوو له سه ر سه ری ده نیشته وه ، 

ئه و هه ستی پێنه كرد و بازی داماوی هه ڵفڕاند. 

به ڵام نه یتوانی وه كو ســه ركرده یه كی سیاســی 

جیــڕ و كۆڵنــه ده ر خــۆی رابگرێــت و وه كــو 

بلدۆزه ر، كۆســپ و مۆسپ هه مووی رابماڵێت. 

هێرۆخــان ســه د ئه وه نــده ی ئه و لــه  تاكتیكی 

سیاســی كارامه تــر و خۆڕاگرتــر بــوو. هــه ر 

گ د.به رهــه م قوفڵ بوو، 
پــاش چوار پێنج مان

ده ســتێكی كه وتــه  ئه ملا و ده ســتێكی كه وته  
ئه ولا.

پاش 5/12 به هۆی باری ته ندروســتییه وه ، 

هێرۆخان كه متر به شداری كۆبوونه وەی  ده كرد. 

ــه ره  بــه ره  درز و كه لێنــی 
باڵــی )زۆرینــه ( ب

تێكــه وت. نه یانتوانی یه كڕیزیی خۆیان بپارێزن 

و درێــژه  بــه  تاكتیكــی پێشــوو بــده ن. یه ك 

دوانێكیان، پاش قۆناخی دڕدۆنگی و ســه نگه ر 

له یه ك گرتن، ده ستیان شل كرده وه  و ده ستیان 

خسته  سه ر شــانی گرووپێك له  شۆڕه سوارانی 

)ناوه ندی بڕیار( و باڵی زۆرینه یان داته پاند.

)ی.ن.ك(  ســه ركرده كانی  لــه   به شــێك 

بــۆ ســیناریۆكانی هه ڵبژاردنــی 2018/9/30 

ی په رله مانــی كوردســتان، بــه دوای قازێكــدا 

ده گــه ڕان هێلكــه ی زێڕیــان بۆ بــكات! چاوی 

عیــان بڕیبووه  ده نگه كانــی هاوپه یمانی و 
ته ما

بێلایه نكردنی د.به رهه م.

د. به رهــه م به ڵێنــی ئــه وه ی پێدرابوو، بۆ 

ســه رۆك كۆمار كاندید بكرێــت، به  مه رجێك: 

ئه گــه ر هاوپه یمانی بــۆ هه ڵبژاردنی په رله مانی 

كوردستان به شداری نه كات. ئه و له گه ڵ پاژێك 

له  هه ڤاڵانی ناوه ندی بڕیار و به شــێك له  باڵی 

زۆرینه  له ســه ر ماره یی و شیربایی رێكکه وتن و 

هاوپه یمانیی داماو به بێ ئه وه ی به خۆیان بزانن 
به شوودران. 

كۆبوونــه وه ی رۆژی 2018/9/22 ته قــه ی 

تێكــه وت، كاتێك به شــێك لــه  هه ڤاڵانی باڵی 

ســتیان د.به رهه م به هه ر 
)ناوه نــدی بڕیــار( وی

ه كو تاكه  پاڵێــوراو ره وانه ی 
شــێوه یه ك بێت و
سه ر شانۆ بكرێت.

ئه ندامێكی م.س بۆی گێڕامه وه :

))ده ســته یه ك له  شۆڕه ســوارانی ناوه ندی 

بڕیــار پێیــان له ســه ر ئــه وه  داگــرت: ده بــێ 

هاوپه یمانــی  ســه رۆكی  وه كــو  د.به رهــه م 

بمێنێتــه وه  و كاندیدی هاوبه شــی هه موو هێزه  

كوردستانییه كان بێت. به بێ ئه وه ی بگه ڕێته وه  

بــۆ ناو یه كێتی یان بڕیاری هه ڵوه شــاندنه وه ی 

چه نــد  بێــت.  به ده ســته وه   هاوپه یمانــی 

ئه ندامێكــی مه كته بــی سیاســی داوایــان كرد 

كاره كــه  به شــێوه یه كی حزبی  به ڕێــوه  بچێت! 

پێشــنیاره كه ی ئه وان به م شــێوه یه  بوو : ئێوه  

هــه ر بــه  تۆپــزی د.به رهــه م ده ســه پێنن، با 

لــه  ســه رۆكایه تی هاوپه یمانــی ده ســت له كار 

بكێشــێته وه  و به  نووســراو داوای گه ڕانه وه  بۆ 

ناو )ی.ن.ك( پێشكه ش بكات! پێداگری ئه وان 

د. به رهــه م، هاودیده كانــی 
ناچاریــان ده كات 

خــۆی له  بیابانــی ته نیایی جێبهێڵێت و حه وت 

به رد به  پشتیاندا بدات..((

چاوه ڕوانی و ده سكه وت

1. هاوپه یمانی بۆ دیموكراتی و دادپه روه ری 

پاش سه نگه ر گواستنه وه ی سه رۆكه كه ی خۆی 

نده  وه . ئه وان وه كو هێزێكی سیاسی 
هه ڵنه وه شا

خۆیان ده كــه ن. ژماره یه كی زۆر كه م 
چالاكیی 

له  هاودیده كان ره دووی دكتۆر كه وتن.

2. ســاده ترین رێزی بۆ هاودیده كانی خۆی 

دانه نــا، ئیــدی نــه  كۆنفرانس و نــه  پلینۆمی 

ماڵئاوایــی. هــه ر ئــه و رۆژه ی ســه ركرده كانی 

نــه  بــرۆ هه ڵته كانــدن، 
ناوه نــدی بڕیــار كه وت

به گه رمــی بانگه شــیان بۆ كرد، نــه  پرس و نه  

ی لێبــووردن، بــه  چه ند 
ماڵئاوایــی و نــه  داوا

ده قیقه یه ك هه مووی بڕایه وه .

3. هاتنــه وه ی د.به رهه م، لــه ڕووی ژماره ی 

گــده ره وه  هیــچ ســوودێكی نه گه یانــد و له 
ده ن

 زۆربــه ی شــوێنه كان لیســتی )ی.ن.ك( بــه  

هــه زاران ده نــگ لــەوەی هەڵبژاردنــی  5/12 
كه متری هێنا.

4. هاتنه وه ی د.به رهــه م ریزه كانی یه كێتی 

تووشــی  دڵســۆز  كادری  ســه دان  و  تێكــدا 

نائومێدی و دڵشكان بوون.

5. هاوپه یمانــی دوو ئه ندامــی هه یــه  لــه  

ئه نجوومه نــی نوێنه رانــی عێراق. ئــه م دووانه  

 د.به رهه من، بــه ڵام هیچ 
هه رچه نــد ســه ر بــه 

په یوه ندیــان به  فراكســیۆنی یه كێتیه وه  نییه  و 

ته نیا دكتۆر به  به رپرسی خۆیان ده زانن.

 دوو هه فتــه  نه بووبێتــه  
6. هــه ر كه ســێك

هاوپه یمانی، له ناو راوێژكارانی سه رۆك كۆماردا 

ناوی نییه . ره نگه  یه ك دوو كه سێك، كه  وه كو 

پێشــمه رجی ره زامه ندی ده ربڕین بۆ دانانی ئه و 

به  سه رۆك كۆمار، دانرابن.

7. پرســیاری كۆتایــی و بنچینه یی ئه وه یه : 

مــاوه ی ده  مانگی رابردوو ســه رۆك كۆمار چی 

بۆ كه ركووك و شه نگال كردووه ؟

ئایا ده توانێت پووشێك له سه ر پووشێك بۆ 
كورد دابنێت؟

ئه م هه موو به زم و ره زمه ی 
ئه گه ر ناتوانێت 

بۆ چی بوو؟

ئه و بووه  سه رۆك كۆمار و یه كێتی 

زیانی قورسی به ركه وت

1. په یوه ندیــی نێــوان یه كێتــی و هێــزه  

كوردستانییه كانی تر بۆ ناو دۆڵی به سته ڵه ك و 

سه هۆڵبه ندان هه ڵخلیسكا: به تایبه تی گومان و 

ی قووڵ له نێوان هه ردوولا 
دڕدۆنگی و خه ره ندێك

دروست بووه . 

كه ســێكی ســه ر بــه  یه كێتی، به بێ ئــاگاداری 

)م.س( و )ســه ركردایه تی( له گه ڵ )م.س( ی 

پارتی رێكکه وتنامه یه كی زاره كی، نه نووســراو، 

كرا. ســه رۆك كۆمار بۆ پارتــی، به رامبه ر به م 

پۆســتانه  : چوار وه زاره تــی حكومه تی به غدا و 

چه نــد بریــكاری وه زیر و به ڕێوه به ری گشــتی 

و دوو ســاڵ ســه رۆكی ئه نجوومه نــی وه زیران 

بــۆ یه كێتی و دوو ســاڵ بۆ پارتــی. له  به غدا 

له دواچركه كانی ده نگــدان، ژماره یه ك ئه ندامی 

)م.س( و )سه ركردایه تی( پاشگه ز بوونه وه .

رهــه م هاتــه وه  و بــووه  ســه رۆك 
3. د. به 

كۆمار. ئه ی ده ســكه وتی یه كێتــی له م هه موو 

بێنه و به رده و سه رئێشــه یه  چی بوو؟ ئه و بووه  

ســه رۆك كۆمار و به فڕۆكه  ســه ردان ده كات و 

فه رشی سووری بۆ داده خرێت؟

یه كێتی خۆی خستووەته  بیرێكه وه  نازانێت 
چۆن ده ربچێت!

 ئه نجامگیری

ئــه م شــیكاریه  خێرایــه ، به ڕوونــی ئــه وه  

ه م نــه  له مبــه ره  و نــه  
ده رده خــات: د.به رهــ

له وبــه ره : نــه  بڕوای بــه  یه كێتــی و خه بات و 

 حزبــه  هه یــه ، نــه  بــڕوای بــه  
مێــژووی ئــه م

هاوپه یمانی هه یه ، كــه  خۆی دامه زرێنه ریه تی. 

ئــه و جێگری ســكرتێری گشــتی یه كێتی بوو، 

لێی هه ڵگه ڕایه وه  و به  ره گ و ریشــه یاندا هاته  

ـواره وه . ئه و ئه گــه ر بڕوای بــه  هاوپه یمانی 
خـ

هه بووایــه  جێینه ده هێشــتن. واتــه : هه ردووی 

ز به كارهێناوه  و له گه ڵ كه س 
ته نیــا وه كو ئامرا

راســتگۆ نه بــووه . گه مه ی سیاســی و تاكتیك 

ـه  رۆژهه ڵاتــدا تــا راده یه ك 
و سیاســه تبازی لـ

چاوپۆشــی لێده كرێت. به ڵام ئه وه ی د.به رهه م 

به رامبه ر یه كێتی و هاوپه یمانی و پارتی كردی، 

گه وره ترین گاڵته جاڕیی ئه م سه رده مه یه !

مرۆڤێــك بــه م شــێوه یه  به شــداری گه مــه  

سیاســیه  پێچاوپێچــه كان بێت: شــایانی ئه وه  

نییــه  به نــاوی كــورده وه ، ســه رۆك كۆمــاری 

عیراق بێت. ســه رۆك كۆمــار ده بێت له  هه موو 

روویەكه وه  به روێنه**  )قدوە (ی نه وه ی ئه مڕۆ 

و داهاتــووی گه لانی عیراق بێــت و نابێت ئه م 

هه موو پرسیاره ی له سه ربێت.

*. داری په ڵــك: دارێكــه  نــه  بــه ری هه یه  

و نه  ســێبه ر، نــه  به كه ڵكــی داره ڕا دێت و نه  

ركردنــه وه  و نــه  ئــاژه ڵ 
ســووتاندن و نــه  ئاگ

ده توانێت گه ڵاكه ی بخوات...

** به روێنه : كاوه  جــه لال له  ئه ڵمانییه وه  

وه ریگرتووه  Vorbild، ئه م وشه یه  له  دوو بڕگه  

پێكهاتووه  )Vor( به ر )Bild( واته : وێنه .

ح‌له‌نێوان‌یه‌كێتی‌و‌هاوپه‌یمانیدا
د.به‌رهه‌م‌ساڵ

مامۆستا جه عفه ر

"باڵباڵێن و ده سته گه ری له سه ر 

بنه مای پارێزگاری لە ده سه ڵات و 

به رژه وه ندی دانراوه" 

"تێزه كانی د.به رهه م، به  بیر و 

ئایدیۆلۆژیا، رێك پێچه وانه ی بیر و 

ئایدیۆلۆژیا و په یڕه و و پرۆگرامی 

یه كێتییه"

"ئه وه ی د.به رهه م به رامبه ر یه كێتی و 

هاوپه یمانی و پارتی كردی، گه وره ترین 

گاڵته جاڕیی ئه م سه رده مه یه"

هاووڵاتییان دەتوانن بەبێ گۆڕینی تابلۆی ئۆتۆمبێلەكانیان بچنە توركیا راپۆرتە هەواڵ
رووداو - دهۆك

لەمەودوا هاووڵاتییان دەتوانن بەهەمان تابلۆی سەر ئۆتۆمبێلەكانیان گەشتی توركیا بكەن، بەبێ ئەوەی پێویست بكات 50 هەزار دینار بۆ گۆڕینی تابلۆكە بدەن. پێشتر 
هەركەسێك نیازی گەشتكردنی بۆ توركیا هەبووایە بە ئۆتۆمبێلی خۆی، دەبوو ژمارەی تابلۆكەی لە عەرەبییەوە بكاتە نێودەوڵەتی و، لەبەرامبەر گۆڕینی تابلۆكەش 50 هەزار دینار 

بدات، ئێستا گۆڕینی تابلۆی ئۆتۆمبێل كراوەتە ئارەزوومەندانە. ئازاد تەها، گوتەبێژی بەڕێوبەرایەتیی پۆلیسی هاتوچۆی پارێزگای دهۆك لەبارەی ئەو بڕیارە لە لێدوانێكدا بە رووداوی 
راگەیاند "دوای هاوئاهەنگی لەگەڵ بەرپرسانی شرناخ، مزگێنی دەدەینە خەڵكی خۆمان لەمەودوا هاووڵاتیان ئۆتۆمبێلەكەیان بە هەر تابلۆیەك بێت، دەتوانێت گەشتی توركیا بكەن".

"ناوی 10 هەزار زیندانی سیاسیی 
ساختە نێردراوە بۆ بەغدا"

شكار ئەحمەد
رووداو – هەولێر

ئەندامێكی پەرلەمانی كوردستان ئاشكرای دەكات 
"گەندەڵی" لەو 22 هەزار ناوە كراوە كە وەك زیندانی 
سیاسی نێردراون بۆ بەغدا و ناوی 10 هەزار كەسی 
تێدایە زیندانیــان نەبینیوە. وەزارەتی شــەهیدان و 
كاروباری ئەنفالكراوانیــش دەڵێ: "ناوەكان لە دادگا 
تۆماركراون و دەســەڵاتمان نییە كەس لە لیســتەكە 

دەربێنین".
حكومەتی هەرێمی كوردستان لیستێكی 22 هەزار 
كەســیی زیندانیانی سیاســی بۆ بەغدا ناردووە، بۆ 
ئەوەی بەغدا مووچەیان بداتێ، كۆمەڵەی زیندانیانی 
سیاسی عێراقیش رەزامەندی لەسەر داوە و نێردراوە 
بــۆ ســەرۆك وەزیرانی عێراق، ئێســتا تەنیــا واژۆی 
ســەرۆكوەزیرانی ماوە، بــەڵام ئەندامێكی پەرلەمانی 
كوردستان رایدەگەیەنێت بەشێك لەوانە بەشێوەیەكی 
ســاختە و فێــڵ و گەندەڵــی نێویــان خراوەتە نێو 

لیستەكە.
رزگار محەممــەد، ئەندامــی لیژنــەی كاروبــاری 
شــەهیدان و جینۆســاید و زیندانیانــی سیاســی لە 

پەرلەمانــی كوردســتان بــە )رووداو(ی راگەیانــد: 
"لیســتی ناوی زیندانیانی سیاســی لــە 13 وەجبە 
پێكهاتووە، بەڵام تەنیا پێنج هەزار كەس مووچەیان 
بۆ بەســتراوە، 17 هەزار كەسەكەی دیكە بەبیانووی 
قەیرانــی داراییەوە تاوەكو ئێســتا مووچەكانیان بۆ 

نەبەستراوە".
بــەڵام ئــەو پەرلەمانتــارەی فراكســیۆنی گۆڕان 
دەڵــێ: "نزیكەی 10 هــەزار كەس لەوانــەی ناویان 
لە لیســتەكەدایە، نەك هەر زیندانی سیاســیی نین، 
بەڵكو زیندانیشــیان نەبینیوە و بە واستە و بەهۆی 
حیــزب حیزبێنــە نێویــان خراوەتە نێو لیســتەكە، 
بەڵگەم لەلایە كە لە لیستەكەدا ناوی هەندێك كەسی 
تێدایە ســەربازی فیرار یان جاش و كۆنەبەعســی و 
قاچاخچی بووە و گیراوە، ئێستا بە زیندانی سیاسی 

هەژماركراوە".
رزگار محەممــەد كــە خــۆی زیندانی سیاســییە 
و كــوڕە شەهیدیشــە، دەڵــێ: "پێشــتر لەگــەڵ 
وەزارەتــی شــەهیدان و كاروبــاری ئەنفالكــراوان و 
بەڕێوەبەرایەتییەكانیان لە شــارەكان و ســكرتێری 
كۆمەڵەی زیندانییە سیاســییەكان قسەمان كردووە، 
هەندێكیان دانیان بەو راستیەدا ناوە و هەندێكیشیان 

نكۆڵی لێدەكەن، بەڵام ئێمە بە بەڵگە ناومان لەلایە".
لەبارەی ئەو بەڵگانەش كە پێویستە بیسەلمێنێ 
كەســێك زیندانی سیاســی بووە، پەرلەمانتارەكەی 
گــۆڕان گوتــی: "پێویســتە بەڵگــەی ســەلمێنەر و 
بڕواپێكــراو هەبن كە كەی و لەكوێ و لەســەر كاری 
سیاسی ئەو كەسە گیراوە، بەڵام لە دادگا تەنیا پشت 
بە چوار شــایەت دەبەســترێ كە زیندانی سیاســی 
بووبــن، هەندێك لەو شــایەتانە خۆشــیان زیندانی 
سیاســی نەبوونە، خەڵكیش هەیــە بەڵگەی تەواوی 
هەیە كە زیندانی سیاســی بووە، بــەڵام نەكراوە بە 

زیندانی سیاسی".
ئــەو پەرلەمانتارە بەڵگەشــی لەلایە كە جیاوازی 
لەنێــوان زیندانیانی سیاســیدا دەكرێ: "لە گەرمیان 
هــەوڵ هەیــە زەوی بــدەن بە زیندانیانی سیاســی، 
لیستیشــیان ئامادە كردووە، بەڵام من بە تەحەداوە 
دەڵێــم ناوی یەك زیندانی سیاســی پارتی و گۆڕان 
لەنێو لیستەكەدا نییە، ئەوەم بە خۆشیان گوتووە". 
رزگار محەممەد گوتیشــی: "من خۆم كە زیندانی 
سیاسیم و باوكیشم شەهیدە، تائێستا مووچەكەیان 

بۆ نەبەستووم".
بەگوتەی ئەندامەكەی لیژنەی كاروباری شەهیدان 

و زیندانیانی سیاسی "گەندەڵی"یەكە تەنیا لە لیستی 
زیندانیانی سیاســیدا نییــە، رزگار محەممەد گوتی: 
"لەنێو شەهیدانیش هەمان گەندەڵی هەیە، بە بەڵگە 
و ناو لەلامانە خەڵك هەیە مردووە و كراوە بە شەهید، 
یان لە ســەنگەری جاشــایەتی كوژراوە و بە شەهید 
هەژماریان كردووە و مووچەی شەهیدانە وەردەگرێت، 
بۆیە بۆ ئەوەی مافی شــەهید و زیندانی سیاســیی 
راستەقینە نەخورێ، لیژنەكەی ئێمە بەردەوام دەبێت 

لە بەدواداچوونی بابەتەكە".
لەبــارەی مامەڵەكــردن لەگــەڵ ئەو كەســانەی 
پەرلەمانتارەكەی فراكســیۆنی گۆڕان دەڵێ زیندانی 
سیاسیی راستەقینە نین، فوئاد عوسمان گوتەبێژی 
وەزارەتی شــەهیدان دەڵێت: "پشتڕاســتكردنەوەی 
نــاو لەلای ئێمە نییە، ئێمە تەنیــا مەلەفەكانیان بۆ 
رێكدەخەیــن، دادوەرێــك لە ئەنجوومەنــی دادوەری 
ناوەكانیــان و راســتی و دروســتیی  پشتڕاســتی 
زیندانییەكەی یەكلایی دەكاتەوە‌، ناوی هەمووشیان 
لە دادگاكان تۆمار كراوە، بۆیە وەزارەت دەســەڵاتی 

نییە رەتیانبكاتەوە یان لە لیستەكە دەریانبێنێ".
فوئاد عوســمان ئاماژەی بۆ ئەوە كرد كە مووچە 
و ئیمتیازاتی زیندانیانی سیاســیی عێراق و هەرێمی 

كوردســتان زۆر جیاوازن: "بەپێی یاسای زیندانیانی 
سیاســی لە هەرێمی كوردســتان، ئەو كەســانە بۆ 
ماوەی 10 ســاڵ مووچە‌ وەردەگرن، بەڵام لە عێراق 
ماوەكەی 25 ســاڵە، ئیمتیازی زیاتریشــیان هەیە، 

مووچەكەشــیان لە عێراق ســێ ئەوەندەی مووچەی 
كەمترین خانەنشــینییە كە دەكاتە ملیۆنێك و 200 
هەزار دینار، بەڵام لە هەرێمی كوردستان 450 هەزار 

دینار وەردەگرن".

شكار ئەحمەد
رووداو – هەولێر

نۆژەنكردنەوەی چەند كیلۆمەترێكی شــەقامی 
100 مەتــری لــە هەولێــر، كاری دەیــان خــاوەن 
كۆمپانیــا، هۆتێل و مۆتێل، چێشــتخانە، ماركێت 
و دەرمانخانەكانی ســەر شــەقامەكەی راگرتووە و 
وەكو خۆیان دەڵێن زیانێكی زۆریان پێگەیشتووە. 
ئەوان دەڵێن شــارەوانی بەڵێنی دابــوو لە ماوەی 
هەفتەیەكــدا كارەكان تــەواو بكات، بــەڵام بە دوو 
هەفتە بەشــێكی كەمیــان كــردووە و كارەكانیان 
راگرتووە. شارەوانیش بەڵێن دەدات بەزووترین كات 

دەست بەكار بكەنەوە.

رۆژی 2019/6/28 شــارەوانیی هەولێــر بــە 
مەبەســتی چاككردن و نۆژەنكردنەوەی شــەقامی 
100 مەتریی شاری هەولێر، هاتوچۆی لە بەشێكی 
شەقامەكە )ترافیكلایتی بەنزینخانەی ئاكار تاوەكو 
نزیــك بازاڕی لەنگــە( راگرت. ئــەو دووكاندارانەی 
دەكەونە ســەر شەقامەكە، دەڵێن نۆژەنكردنەوەی 
شــەقامەكە زۆری پێچووە و بەو هۆیەوە لە كار و 

كاسبی بوون.
ســیروان محەممــەد، خاوەنــی كۆمپانیایەكی 
ئامێرە كارەباییەكان لەســەر شــەقامەكە دەڵێت: 

"ئەو كاتەی دەستیان بەكار كرد، پێیانگوتین یەك 
هەفتە دەخایەنێت، بەڵام ئێستا 2 هەفتەی بەسەردا 
تێپەڕیوە و تەنیا چەند چاڵێكیان پڕكردووەتەوە، 
لەكاتێكدا نۆژەنكردنەوە و چاككردنی شــەقامێكی 
ســەرەكی هاتوچۆكردن و بازرگانی دەبێت شەو و 
رۆژ كاری تێدابكرێ و بەزوویی تەواوی بكەن، بەڵام 
چەند ســەعاتێك كاردەكەن و دوو رۆژ كارەكانیان 
رادەگــرن، مــاوەی ســێ رۆژیشــە ئامێرەكانیــان 

راگرتووە و كاری تێدا ناكەن".
خــاوەن كۆمپانیاكــە گوتیشــی: "لەســەر ئەو 
شــەقامە دەیان كۆمپانیا، هۆتێــل و دەرمانخانەی 
لێیــە و 98%یشــیان بــە كــرێ لــە باڵەخانــە و 
دووكانەكانــدان، مــن مانگانــە 2500 دۆلار كــرێ 
دەدەم، زیاتــر لــە 3000 دۆلاریش بــۆ كارمەند و 
خەرجییەكانمە، لەوەتەی ئەو شەقامە گیراوە یەك 
پسوولەشــم نەكردووە و هیچم نەفرۆشــتووە، كێ 

قەرەبووی ئەو زیانانەی ئێمە دەكاتەوە؟".
بەهــۆی نزیكیــی لــە نەخۆشــخانە حكومی و 
ئەهلییەكان و لە مۆڵە گەورەكانەوە، گەشتیارێكی 
زۆر روویان لە هۆتێل و مۆتێلەكانی شەقامی 100 
مەتــری دەكرد، بــەڵام ئەوانیش كاریــان نەماوە. 

شــڤان ئەحمەد، خاوەنی مۆتێلێك لە شــەقامەكە 
دەڵێ: "ئیشــی ئێمە لەسەر گەشــتیار و ئەوانەیە 
كە نەخۆشیان هەیە، پێشتر هەموو شوقەكانم پڕ 
بوو، بەڵام ئێســتا تەنیا یەك شــوقەمان هەیە كە 

میوانی تێدا بێت". 
رۆنگۆڕێكــی ســەر شــەقامی 100 مەتریــش 
دەڵێــت: "ئەوانــەی ســەردانی ئێمــە دەكــەن بۆ 
پشــكنین و گۆڕینــی رۆنــی ئۆتۆمبێل دێــن، لەو 
رۆژەوە كە شــەقامەكەیان گرتووە، یەك دینارمان 
پەیــدا نەكردووە، لە كاتێكدا گوزەرانی خێزانەكەم 
لەســەر ئەو دووكانەیە، ئێمە داوای قەرەبوومان لە 
حكومــەت نەكردووە، تەنیا گوتوومانــە لە وادەی 
خۆیدا كارەكان بكەن و شەقامەكە بكەنەوە، بەڵام 

ئەوەش ناكەن".
بەپێی قسەی خاوەن كۆمپانیایەك، بەڵێندەرێك 
كــە لەوێ كاردەكات پێیگوتوون هۆكاری راگرتن و 
كارنەكردنەكــە ئەوەیە شــارەوانی پــارە نادات بە 

بەڵێندەرەكان و ئەوانیش كار ناكەن.
بــەڵام ســەرۆكی شــارەوانی چــواری هەولێــر 
رەتیدەكاتــەوە بەهــۆی كێشــەی نێوان ئــەوان و 
بەڵێندەرەكانەوە چاككردنی شەقامەكە راگیرابێت. 

بۆتــان تاهیر خۆشــناو بــە )رووداو(ی راگەیاند: 
"ئەوە كێشــەیەكی هونەرییــە، چونكە كەوتووەتە 
سەر چینی خۆڵ، بۆیە چاككردنەوەكە زەحمەتتر 
بوو، ناچار بووین كاتێكی زیاتری بدەینێ بۆ ئەوەی 
ئیشێكی جوانی هونەری تێدا بكەین، ئێمە كارێك 

ناكەین كە پاش ساڵێك تێكبچێتەوە".
ســەرۆكی شــارەوانی چــوار گوتیشــی: "ئەو 
شەقامە لە ساڵی 2002 قیر كراوە، بەشێكی زۆری 
جادەكــەی خراپ بــووە و كەوتە ســەر تێكەڵەی 
خۆڵ، ئێمە بڕوامان وانەبوو كە وابێت، بۆیە دەبێت 
جارێكی دیكە كارەكان دووبارە بكرێتەوە، ئێســتا 
چاككردنەوەكەی تەواو بووە و رامانگرتووە، بەڵێن 
دەدەین تاوەكو هەفتەی داهاتوو دەســت بە كاری 

قیرتاوكردنەكە بكەینەوە و تەواوی بكەین".
هەروەهــا ســیروان محەممــەد كــە 10 ســاڵە 
كۆمپانیــای لەســەر ئەو شــەقامە هەیــە، دەڵێ: 
"ماوەیەك لەمەوبەر هەر لە شــەقامی 100 مەتری 
و پێش فامیلی مۆڵیان زۆر بە خێرایی و لەماوەی 
چەنــد رۆژێكی كــەم چاككرد، لەكاتێكــدا هەمان 
شەقام و جادەش بوو، خێرە ئەوەی ئێرە دواخراوە 

و كاتی زۆرتری دەوێ و ئەوێ زوو تەواو كرا؟".

ناسر عەلی
رووداو - دهۆك

لەشــكر حەمید، 11 ســاڵ لەمەوبەر چەكی 
پێشــمەرگایەتی لــە شــان كرد، بــەڵام دەڵێت 
ســێ ساڵ لەمەوبەر بەبێ هیچ هۆكارێك فەسڵ 
كراوە. فەرماندەكەشی هۆكاری فەسڵكردنەكەی 
رووندەكاتەوە و دەڵێت ئەو لەسەر واجبنەگرتن 
فەســڵ كراوە. بەڵام فەسڵكردنەكەی بە "غەدر" 
دەزانــێ و دەڵێت كێشــەكەی ئەوەنــدە گەورە 

نەبووە فەسڵ بكرێ.
ناحیــەی  دانیشــتووی  حەمیــد،  لەشــكر 
شیلادزێی سەر بە قەزای ئامێدییە لە پارێزگای 
دهــۆك. باوكــی چــوار منداڵە و ســاڵی 2005 
بووەتە پێشمەرگە، بەڵام لە ساڵی 2016 فەسڵ 

كراوە.
لەشكر دەڵێت: "ئەو ماوەیەی كە پێشمەرگە 
بووم، هەر ئەركێكم پێ ســپێردرابێ جێبەجێم 
كــردووە. كەم بەرەی شــەڕی دژی داعش هەیە 
شەڕم لێ نەكردبێ. بەڵام نازانم بۆچی فەسڵیان 

كردم".
لەشكر حەمید باسی فەسڵكردنەكەی دەكات و 
دەڵێت: "لە ئەركدا بووم، كە ئەركەكەم تەواوبوو 
گەڕامەوە ماڵەوە. دوای ئەوەی مۆڵەتەكەم تەواو 
بوو و گەڕامەوە دەوام، هاوسەنگەرەكانم و ئامر 

فەوجەكەم پێیانگوتم فەسڵ كراوی".
لەشــكر دەڵێت لــەو رۆژەی فەســڵ كراوە، 
بــەدوای ئەوەوەیە بزانێ بۆچی فەســڵ كراوە و 
بۆچــی نایگەڕێننەوە "هەموو جارێك پێمدەڵێن 
مانگی داهاتوو دەتگەڕێنینەوە سەر ئەركەكەت، 
بەڵام هەر قســەیە و ئەوە بۆ سێ ساڵ دەچێت 

لە ماڵەوەم".
ئەو پێشمەرگەیە خۆی بە "مەغدوور" دەزانێ 
و داوا لە سەرۆكی هەرێمی كوردستان دەكات كە 
فەرماندەی گشتیی هێزە چەكدارەكانی هەرێمی 
كوردستانیشە، لەسەر دۆسیەكەی بێتە دەنگ و 

چیدی لە چاوەڕوانیدا نەیهێڵنەوە.
لەشــكر پێشــمەرگە بــووە لــە فەرماندەیی 

هەڵگــوردی ســەر بــە فەرماندەیــی لەشــكری 
كوردستان. عەمید لەزگین سەعید فەرماندە لە 
فەرماندەیی هەڵگورد دەڵێت: "ئەو پێشمەرگەیە 
هەتا بڵێی پێشــمەرگەیەكی ئازا و باش بووە". 
باسی هۆكاری فەسڵكردنەكەی دەكات و دەڵێت: 
"لە ســاڵی 2016 داوا لە هێزی ئێمە كرا پێنج 
پێشــمەرگە بۆ بەرەیەكی شــەڕ بچن، ناوی ئەو 
پێشمەرگەیەش لەگەڵ چواری دیكە نووسرابوو، 
هاوڕێكانی چوون، بەڵام ئەو نەچوو، بۆیە فەسڵ 

كرا".
عەمیــد لەزگیــن پێیوایــە نەدەبــوو ئــەو 
پێشــمەرگەیە لەســەر ئەوە فەســڵ بكرێ "ئەو 
گــەورەی  هێنــدە  هەڵەیەكــی  پێشــمەرگەیە 
نەكردووە تاوەكو فەسڵ بكرێ، دەكرا لە شوێنی 

ئەو كەسێكی دیكە بنێردرێ". 
عەمیــد لەزگین ئاماژەی بــەوەدا كە تاوەكو 
ئێســتا هەوڵێكی زۆریــان داوە بۆ گەڕاندنەوەی 
ئەو پێشمەرگە بۆ سەر كارەكەی، بەڵام بێسوود 
بــووە "چەند جارێك نووســراومان بۆ وەزارەتی 
پێشــمەرگە كــردووە كــە بیگەڕێننــەوە ســەر 
كارەكەی، بەڵام نەیانگەڕاندووەتەوە". گوتیشی 
ئامادەیە لەگەڵ پێشمەرگەكە سەردانی وەزارەتی 
پێشــمەرگە بــكات بۆ ئــەوەی كێشــەكەی بۆ 

چارەسەر بكەن.

شكار ئەحمەد
رووداو – هەولێر

قایمقامیەتی هەڵەبجە دەیویست مانگایەكی بێ 
خاوەن كە لە بازاڕی هەڵەبجە دەســتی بەســەردا 
گیرابــوو، بخاتە مــەزادەوە، بەڵام شــەوێك دوای 
بڵاوكردنــەوەی ئاگاداریــی مەزادەكــە، مانگاكــە 
دزرا. ســەرۆكی شــارەوانیی هەڵەبجە دەڵێ ئەوە 
یەكەمجــار نییە مانــگا و مەڕوماڵات دیارنامێنێ و 

بەدواداچوونی بۆ دەكەن.

بەپێی نووســراوێكی قایمقامیەتــی هەڵەبجە، 
داوا لــە هاووڵاتییــان كــراوە بەمەبەســتی كڕینی 
مانگایەك ســەردانی شــارەوانی هەڵەبجە بكەن، 
لــە نووســراوەكەدا كــە واژۆی نوخشــە ناســیح، 
قایمقامی قەزای مەڵبەندی هەڵەبجەی لەســەرە، 
هاتــووە "بەمەبەســتی فرۆشــتنی مانگایــەك كە 
دەســتی بەســەردا گیراوە لە شوێنی گشتیی نێو 
بــازاڕ، هەر هاووڵاتییــەك ئارەزوومەندە بە كڕینی 
لە ســەرۆكایەتی شارەوانیی هەڵەبجە ئامادە بێت 
بۆ فرۆشتنی بەشێوەیەكی ئاشكرا لە 2019/7/2، 

كاتژمێر 10ی سەرلەبەیانی".
بەڵام پێش ئــەوەی مانگاكە بخرێتە مەزادەوە 
هەڵەبجــەش  شــارەوانی  ســەرۆكی  دزراوە. 
زانیارییەكــە پشتڕاســت دەكاتــەوە. كوێســتان 
ئەكــرەم بە )رووداو(ی راگەیانــد: "ئەو مانگا بێ 
خاوەنــە لەنێــو بــازاڕ و شــەقامەكانی هەڵەبجە 
دەســووڕایەوە، ســیمای شــاری تێكدابــوو، بۆیە 
دەســتمان بەســەرداگرت و بڕیارمانــدا بیخەینــە 
مەزادەوە، بەڵام دوای بڵاوكردنەوەی ئاگادارییەكە 

مانگاكە دیارنەما".

ئەو شــوێنەی مانگاكەی لێ دانراوە خانووێكی 
زێدەڕۆ بووە، كوێســتان ئەكرەم دەڵێ: "پێشــتر 
دەســتمان بەســەر خانووێكی زێــدەڕۆدا گرتبوو، 
ئــەو مانگا و مەڕوماڵاتانەی دەســتمان بەســەردا 
دەگرتــن دەمانبردن بۆ ئــەوێ تاوەكو خاوەنی بۆ 
پەیدا دەبێت، بەڵام نازانین كێ مانگاكەی بردووە، 
چونكە خانووەكە كامێرای چاودێری و پاســەوانی 

لێ نییە".
بە گوتەی سەرۆكی شارەوانی، ئەوە یەكەمجار 
نییــە مانگا و مــەڕ و ماڵات لەو خانــووە بدزرێت 

یان خاوەنەكەی بێت بیباتەوە. سەرۆكی شارەوانی 
هەڵەبجە گوتی: "چەند رۆژێ پێش ئەو رووداوەش 
دەســتمان بەســەر 11 ســەر بزنــدا گــرت كە لە 
شەقامێكی ســەرەكی بەڕەڵڵا كرابوون، بڕیارماندا 
خاوەنی بزنەكان بە 300 هەزار دینار سزا بدەین، 
بەڵام ئەو دەیگوت لە 25 هەزار دینار زیاتر نادەم، 
بۆیــە ئێمــەش نەماندایەوە، شــەوەكەی خاوەنی 
بزنەكان هاتبوو و بەبێ ئاگاداری ئێمە بردبوویەوە، 
بۆیە ئێســتا داومە بە دادگا. پێشتریش كەسێكی 

دیكەمان لەسەر بردنی ئاژەڵ داوەتە دادگا".

كارەكانی نۆژەنكردنەوەی شەقامی 
100 مەتریی هەولێر دەوەستن

شارەوانی بەدواداچوونی بۆ دەكات

لە هەڵەبجە مانگایەكی دەستبەسەرداگیراو دەدزرێت

"سێ ساڵە بەبێ هیچ 
بیانوویەك فەسڵكراوم"

فەرماندەكەی

بڕیاری سەرووی 
خۆی جێبەجێ 
نەكردووە، بۆیە 
فەسڵ كراوە 

خاوەن كۆمپانیایەك

بەڵێندەرەكە 
گوتی شارەوانی 
پارەمان ناداتێ 
بۆیە كار ناكەین



3 ژمارە ) 561 ( - دووشەممە 2019/7/8
راپۆرت

چوارشەممەی داهاتوو حكومەتی نوێ 
سوێندی یاسایی دەخوات

نەوزاد مەحموود 
رووداو – سلێمانی

دوای تێپەڕبوونــی زیاتــر لــە نۆ مانگ بەســەر 
لایەنــە  كوردســتاندا،  پەرلەمانــی  هەڵبژاردنــی 
براوەكانــی هەڵبژاردن كە بەشــداری لە حكومەتی 
داهاتوودا دەكەن، لیســتی كۆتایی بەربژێرەكانیان 
یەكلایــی كردەوە و رادەســتی مەســروور بارزانی، 
راســپێردراو بۆ پێكهێنانی كابینەی نوێ-یان كرد. 
ئەندامێكی فراكســیۆنی یەكێتــی دەڵێ: "یەكێتی 
داوای كردووە پێش سوێندخواردنی كابینەی نوێ، 

پۆستی سەرۆكی پەرلەمان وەربگرێت".
پارێــزگاری نوێی كەركــووك، نزیكەی نۆ مانگ 

تەمەنی كابینەی نۆیەمی بەفیڕۆدا. ئەوەش بەهۆی 
ئەو ناكۆكییە لــە نێوان پارتی و یەكێتی پەیدابوو 
لەســەر یەكلاكردنــەوەی ناوێــك بۆ ئەو پۆســتە. 
ئەندامێكی ســەركردایەتی یەكێتی كــە داوای كرد 
نــاوی بــاو نەكرێتــەوە، دەڵــێ لە ســەرەتاوە بە 
پارتیمــان گوتبــوو، ئەگەر بەبــێ یەكلاكردنەوەی 
پارێزگاری كەركووك بەشــداریی حكومەت بكەین، 
بە كێشەكانمانەوە دێینەوە نێو حكومەت و پارتیش 
لەوە تێدەگەیشــت "بەڵام ئێســتا ئێمە وا دەچینە 
نێو حكومەت و تیمەكەمان بە هەمانشێوەی تیمی 
كابینەی هەشتەم بۆ خزمەتكردنی خەڵك و گیانی 
پێكەوە كاركردن لەگەڵ سەرۆكایەتی ئەنجوومەنی 

وەزیران كار دەكەن".
ئەو ئەندامەی ســەركردایەتی یەكێتی هەروەها 
دەڵێ: "قوباد تاڵەبانی یاریدەدەرێكی باش دەبێت 
بۆ تیمی یەكێتی لە حكومەت و خودی مەســروور 
بارزانیــش. نێچیرڤان بارزانیش شــایەتی بۆ دا كە 
كەســێكی بەهێزە لەبەردەم گرفــت و رەخنەكاندا 
و ورە بەرنــادات، هــەر بەهۆی ئــەوەش بەربژێری 
بەهێزی ئێمە بوو بۆ وەرگرتنەوەی پۆستی جێگری 

سەرۆكی حكومەت".
رۆژی 2019/7/6 سەركردایەتیی یەكێتی ناوی 
ئەو بەربژێرانەی یەكلایی كردەوە كە لە حكومەتی 
نــوێ پۆســت وەردەگــرن، میدیاكانــی یەكێتیش 
نــاوی بەربژێرەكانیــان بڵاوكــردەوە، بــەڵام رۆژی 
دواتر یەكێتی دەســتكاری ناوەكانی كرد و پاشان 
لیســتی ناوەكانــی بە ئیمزای كۆســرەت رەســوڵ 
عەلی، جێگری یەكەمی سكرتێری گشتیی یەكێتی 

رادەستی مەسروور بارزانی كرد.

ژنێك قوربانی دا
)رووداو( لە زاری چەند بەرپرسێكی یەكێتییەوە 
زانیویەتی، باڵی ماڵی تاڵەبانی و كۆسرەت رەسوڵ 
و بەرهەم ســاڵح و كەركووكییەكان، پێشتر لەسەر 
پۆســتەكان رێككەوتــوون و دواتر بردوویانەتە نێو 
كۆبوونەوەی ســەركردایەتی تاوەكو دەنگ لەســەر 
بەشــێك لە نــاوەكان بدرێ، بــەڵام پێش دەنگدان 
لەسەر ناوەكان، ناوی شاڵاو كۆسرەت رەسوڵ وەك 
یەكێك لە بەربژێرانی پۆســتی جێگری ســەرۆكی 

حكومەت لە سۆشیالمیدیا بڵاوكرایەوە.
گوتــی:  لەوبارەیــەوە  یەكێتــی  بەرپرســێكی 
"خۆپاڵاوتنی شــاڵاو كۆســرەت تەنیا بۆ ئەوە بوو 
ماڵی مام جەلال دەســتبەرداری پۆستی سەرۆكی 
پەرلەمــان ببــن و بە جێگری ســەرۆكی حكومەت 
و وەزیرێــك رازی بــن، چونكــە پۆســتەكان زۆر 
نەبــوون و دەبوو ســلێمانی و هەولێــر و هەڵەبجە 
و گەرمیــان رازی ببــن". ئەو بەرپرســەی یەكێتی 
گوتیشــی: "بەشــێك لە ئەندامانی ســەركردایەتی 
رایان وابوو خالید دۆسكی بۆ وەزارەتی رۆشنبیری 
یان وەزارەتێكی دیكە دابنرێتەوە بۆ ئەوەی دهۆك 
لە ســەركردایەتی نەڕەنجێ، بــەڵام كاك بەرهەم و 
ژمارەیەك لە ئەندامانی ســەركردایەتی داوایان كرد 
حەمەی حەمەسەعید، بكرێتە وەزیری رۆشنبیری".

یەكێتــی لــە دوای كۆبوونەوەی ســەركردایەتی 
كــە بڕیار لەســەر نــاوەكان درابوو، دەســتكاریی 
هەندێك لە ناوەكانی كردەوە پێش ئەوەی رادەستی 
پارتییان بكات، ئەویش بە گۆڕینی د.دارا رەشــید 
بۆ ئارام حەمەی مینا بۆ وەزارەتی خوێندنی باڵا و 
پەروین بابەكر، لە كۆتا ســاتەكانی كۆبوونەوەكەدا 
پاشەكشــەی كــرد لــە داواكاریــی بــۆ وەرگرتنی 

وەزارەتێك بۆ بێگەرد تاڵەبانی، تاوەكو بێگەردیش 
لەســەر رێگەی رێواس فایەق لابچێت بۆ پۆســتی 
ســەرۆكی پەرلەمــان. هەربۆیە د. بەرهەم ســاڵح، 
بەتایبەتی سوپاســی كردووە كە بەو هەڵوێستەی 
كێشەیەكی نێو سەركردایەتیشی چارەسەر كردووە.
 هێشــتا روون نییــە چــۆن ســەعدی ئەحمەد 
پیرە كشــاوەتەوە لــە داوای وەرگرتنــی وەزارەتی 
هەماهەنگییەكانــی نێــوان هەرێمی كوردســتان و 
بەغدا، بەڵام سەركردایەتی یەكێتی عیزەت سابیریان 
رازی كــردووە دەســتبەرداری داواكردنی وەزارەتی 
كشتوكاڵ ببێ و لە بەرامبەردا لە داهاتوو دەیكەنە 
پارێزگاری ســلێمانی كاتێك پۆســتەكە لە گۆڕان 

وەردەگرنەوە. ئەوەش بەپێی قسەی سەرچاوەیەكی 
یەكێتی.

دەرباز كۆسرەت رەسوڵ 
بۆچی كشایەوە؟

كشانەوەی كتوپڕی دەرباز كۆسرەت رەسوڵ، لە 
وەرگرتنی پۆستی وەزارەتی پلاندانان، یەكێك بوو 
لەو سوپرایزانەی كە بەشێك لە سەركردایەتی ئەو 
حزبەش چاوەڕێی نەبوون. ئەندامێكی سەركردایەتی 
یەكێتی دەڵێ: "پێداگیــری زۆرمان كرد بۆ ئەوەی 
ئەو پۆستە وەربگرێت و تەنانەت دەنگیشی لەسەر 
درابــوو، بەڵام پێش ئەوەی نــاوەكان بنێردرێن بۆ 
مەسروور بارزانی، گوتی ناوی من دەربهێنن، چونكە 
تەنیا یەك وەزارەت بەر هەولێر كەوتووە و نامەوێ 
بگوترێ كۆســرەت رەسوڵ ئەو پۆستەی بۆ كوڕی 
خــۆی وەرگرتووە". لە شــوێنی دەرباز كۆســرەت 
رەســوڵ، د.دارا رەشــید كراوەتە وەزیری پلاندانان 

كە پێشتر لەگەڵ كۆسرەت رەسوڵ چووە ئەڵمانیا 
بۆ سەرپەرشتیكردنی چارەسەری نەخۆشییەكەی.

رێكخەر تەنیا دوو
 ناوی یەكلایی كردەوە

رێككەوتنەكەیــان  واژۆكردنــی  دوای  هــەر 
لەگــەڵ پارتــی، بزووتنەوەی گــۆڕان رایگەیاند كە 
یەكلاكردنــەوەی نــاوی بەربژێرەكانــی كاتــی زۆر 
نابــات، بەڵام دواتر دوو ناو بوونە لەمپەری بەردەم 
پرۆســەكە و جڤاتەكانی گۆڕان گرێكەیان خســتە 

بەردەستی رێكخەری گشتی بۆ ئەوەی بیكاتەوە.
جــەلال محەممەد، ئەندامی فراكســیۆنی گۆڕان 

لە پەرلەمانی كوردســتان دەڵــێ بزووتنەوەكەیان 
ناوەكانی یەكلایی كردووەتەوە و رادەســتی پارتی 
كردوون. گوتیشی: "48 سەعات پێش كۆبوونەوەی 

پەرلەمان دەبێت سیڤییەكان بگەنە پەرلەمان".
بەرپرســێكی بزووتنــەوەی گــۆڕان وردەكاریی 
كێشــەكانی نێو گــۆڕان لە بــارەی بەربژێرەكانەوە 
بۆ )رووداو( باســدەكات و دەڵێ: "ماوەی زیاتر لە 
دوو مانگە هەریەكە لە مستەفا سەید قادر، جەلال 
جەوهەر، ئاواتی شــێخ جەنــاب، دانا عەبدولكەریم 
یەكلایی بوونەتەوە، بەڵام كێشەكە لەسەر كوێستان 
محەممــەد و بــرزۆ مەجید بوو، چونكە كوێســتان 
بەربژێری رێكخەری گشــتی بوو، برزۆش بەربژێری 
كوڕەكانی كاك نەوشیروان بوو، لیژنەی دیاریكردنی 
بەربژێرەكان ناوی كوێستانیان لادابوو لە لیستەكە، 
هەربۆیە داوایان كرد رێكخەری گشــتی خۆی بڕیار 
لەســەر ئەو دوو نــاوە بدات، رێكخەری گشــتیش 
كوێســتان محەممــەدی بــۆ وەزارەتــی كاروبــاری 
كۆمەڵایەتــی و كەمــال موســلیمی بــۆ وەزارەتی 

بازرگانی دیاری كرد".
ئەو بەرپرســە ئــاگادارەی بزووتنــەوەی گۆڕان 
هەروەها دەڵێ: "كابینەی پێشووش كاك نەوشیروان 
بۆخــۆی نــاوی چــوار وەزیرەكــەی ئامادەكــرد و 
بەڕێوەبەرە گشــتییەكانی جێهێشت بۆ جڤاتەكان، 
بەڵام ئەمجارە پێدەچێت بەشێك لەوانەی سیڤییان 

ناردبوو بۆ وەزارەتەكان و دانەنراون، زویر ببن". 
لــە  هەندێــك  لەبــارەی  "گــۆڕان  گوتیشــی: 
بەربژێرەكانییەوە راوێژی لەگەڵ مەســروور بارزانی 
هەبووە و بارزانیش بەو پێیەی سەرۆكی حكومەتە، 
مافــی ئــەوەی هەیــە راوێــژی لەگــەڵ بكــرێ بۆ 

بەربژێرەكان".
پارتی لە بەشی 

دهۆك سلێمانی رازیكرد
چەنــد رۆژێــك پێــش ئێســتا ژمارەیــەك لــە 
بەرپرسانی لق و ئۆرگانەكانی سلێمانی، نامەیەكی 
ناڕەزایەتییان دابووە بارزانی بۆ ئەوەی لە كابینەی 
نۆیەمــدا فەرامــۆش نەكرێــن. هــەر بۆیــە داوایان 
كردبوو لانیكــەم وەزارەتێكی دیاریان پێبدرێت. لە 
دواســاتەكانی تەتەڵەكردنی نــاوی بەربژێرەكاندا، 
هەریەكە لە مەســعود بارزانــی، نێچیرڤان بارزانی 
و مەســروور بارزانــی، رازیبوون بــەوەی داواكاریی 
وەزارەتــی  و  بگیرێــت  بەرچــاو  لــە  ســلێمانی 
پەروەردەیــان دا بە ئالان حەمەســەعید، ئەندامی 

ئەنجوومەنی سەركردایەتی سلێمانی.
رێبوار بابكەیــی، پەرلەمانتــاری پارتی دەڵێ: 
یەكلایــی  خــۆی  بەربژێرەكانــی  نــاوی  "پارتــی 
كردووەتەوە و ئامادەیە بۆ ئەوەی لە كات و ساتی 
خۆیدا حكومەت پێكبهێنرێ كە 11 ئەم مانگەیە".

یەكێتی كەی 
سەرۆكی پەرلەمان وەردەگرێ؟

بەپێــی زانیارییــەكان، یەكێتــی داوای كردووە 
پێش ســوێندخواردنی حكومەت پۆستی سەرۆكی 
پەرلەمان وەربگرێتەوە. سەركۆ ئازاد، پەرلەمانتاری 
سێشــەممەی  رۆژی  "بڕیــارە  دەڵــێ  یەكێتــی 
داهاتــوو ڤالا فەریــد و رێواس فایــەق ئاڵوگۆڕ لە 
پۆســتەكانیان بكەن. دەستلەكاركێشــانەوەی ڤالا 
فەرید و دەســتبەكاربوونی رێــواس فایەق لە یەك 
رۆژدا دەكرێــت و رۆژی چوارشــەممە، كابینــەی 

نۆیەم سوێندی یاسایی دەخوات و دواتر پەرلەمان 
دەكەوێتە نێو پشووی هاوینەی خۆی".

 جــەلال محەممــەد، ئەندامی لیژنەی یاســایی 
پەرلەمــان، پێیوایە ئاســاییە ئەگــەر هەمان رۆژی 

ســوێندخواردنی كابینەی نوێ سەرۆكی پەرلەمان 
دەســتبەكار ببــێ "لەم هەفتەیەدا ئەو رێوشــوێنە 
یاســاییانە تەواو دەبن". هەرچی پۆستی سەرۆكی 
پەرلەمانیشــە، رێبــوار بابكەیی دەڵــێ "لەیەكەم 
رۆژەوە گوتوومانــە ئەمــە پۆســتی یەكێتییــە و 
هــەركات بەربژێریــان ئامــادە بوو دەتوانــن داوای 
بكەنــەوە. پێدەچێت یەكێتی پێیخۆشــبێت پێش 

ســوێندخواردنی حكومــەت ســەرۆكی پەرلەمــان 
دەستبەكار ببێ". 

چوار پەرلەمانتار دەبنە وەزیر

خولی پێنجەمی پەرلەمانی كوردستان، ژمارەی 
پێوانەیی شــكاند لە پەڕینەوەی پەرلەمانتارەكانی 
بۆ نێو بینــای ئەنجوومەنی وەزیــران. ڤالا فەرید، 
دەبێتــە وەزیــری داد و د.لەنجە دزەیی لە جێگەی 
ئــەو دەبێتە ئەندامی پەرلەمــان. هەروەها بێگەرد 
تاڵەبانی دەبێتە وەزیری كشــتوكاڵ و شــیرین كە 
خەڵكی شارۆچكەی كۆیەیە، لە شوێنی ئەو دەبێتە 
پەرلەمانتــار. عەبدوڵڵا حاجــی مەحموود، دەبێتە 
وەزیری شــەهیدان و باپیر كامەلا لە شــوێنی ئەو 
دەبێتــە پەرلەمانتــار. ئایــدن مەعــرووف، دەبێتە 
وەزیــری هەرێم و هێشــتا لە شــوێنی ئــەو بەرەی 
توركمانــی یەكلایــی نەكردووەتەوە كــێ دەنێرێتە 

پەرلەمان.
ئایدن مەعرووف، پەرلەمانتاری لیســتی بەرەی 
توركمانی دەڵێ: "راســتە بەپێی عورف و یاســای 
هەڵبــژاردن پێویســتە ئــەو كەســەی دوای من لە 
لیســتەكەدا زۆرترین دەنگی هێناوە بێتە شــوێنی 
من، بەڵام حیزب ئەوە یەكلایی دەكاتەوە و ئاساییە 
ئەگەر دوای كۆتاییهاتنی پشــووی پەرلەمان ئێمە 
دەست لەكاری پەرلەمانتاریی بكێشینەوە و كەسانی 

دیكە لەشوێنمان دابنرێن".

)رووداو( وردەكاریی یەكلاكردنەوەی بەربژێرەكانی حكومەت بڵاودەكاتەوە

مەسروور بارزانی، سەرۆكی حكومەت
قوباد تاڵەبانی، جێگری سەرۆكی حكومەت

جەلال جەوهەر، یاریدەدەری سەرۆكی 
حكومەت بۆ كاروباری چاكسازی

ئومێد سەباح، سەرۆكی دیوانی 
ئەنجوومەنی وەزیران

رێبەر ئەحمەد، وەزیری ناوخۆ
شۆڕش ئیسماعیل، وەزیری پێشمەرگە

ئاشتی هەورامی، وەزیری سامانە 
سروشتییەكان )یەکلایی نەبووەتەوە(

د.دارا رەشید مەحموود، وەزیری پلاندانان
ئاواتی شێخ جەناب، وەزیری دارایی

ڤالا فەرید، وەزیری داد
عەبدوڵڵا حاجی مەحموود، وەزیری شەهیدان

ساسان عەونی، وەزیری شارەوانی و 
گەشتوگوزار

د. سامان بەرزنجی، وەزیری تەندروستی
د.ئارام محەممەد قادر، وەزیری خوێندنی باڵا 

و توێژینەوەی زانستی
محەممەد سەعید عەلی )حەمەی 
حەمەسەعید(، وەزیری رۆشنبیری

بێگەرد تاڵەبانی، وەزیری كشتوكاڵ و 
سەرچاوەكانی ئاو

هەیكەلی كابینەی نوێ

رێواس 
فایەق پێش 
سوێندخواردنی 
كابینەی حكومەت 
دەستبەكار دەبێ

كوێستان 
محەممەد لەسەر 
داوای رێكخەری 
گشتی دانرا

دەرباز كۆسرەت 
رەسوڵ بۆ 
هەولێرییەک 
دەستبەرداری 
پۆستی وەزیری بوو

خۆپاڵاوتنی شاڵاو كۆسرەت تەنیا 
بۆ ئەوە بوو كە ماڵی تاڵەبانی 
دەستبەداری پۆستی سەرۆكی 
پەرلەمان ببن

بەرپرسێكی یەكێتی:

كوێستان محەممەد، وەزیری كار و كاروباری 
كۆمەڵایەتی

كەمال محەممەد ساڵح، وەزیری كارەبا
ئالان حەمەسەعید، وەزیری پەروەردە

دانا عەبدولكەریم، وەزیری ئاوەدانكردنەوە
پشتیوان سادق، وەزیری ئەوقاف

كەمال موسلیم، وەزیری بازرگانی
ئانۆ جەوهەر، وەزیری گواستنەوە و گەیاندن

 فرسەت ئەحمەد، وەزیری كاروباری پەرلەمان 
و حكومەت

خالد سەلام سەعید )خالید شوانی( وەزیری 
هەرێم

ئایدن مەعرووف، وەزیری هەرێم
د.محەممەد شوكری، سەرۆكی دەستەی 

وەبەرهێنان 
سەفین دزەیی، بەرپرسی پەیوەندییەكانی 

دەرەوە
نەسرەدین مەحموود، سەرۆكی دەستەی 
گشتی ناوچە كوردستانییەكانی دەرەوەی 

هەرێم
ئیسماعیل مەحموود، سەرۆكی دەستەی 

گشتی كاروباری مین
عوسمان شوانی، سەرۆكی دەستەی 

گەشتوگوزار

بەپێی ئەو لیستانەی حیزبە براوەكان رایانگەیاندووە، وەك لیستی كۆتایی بەربژێرەكانیان، 
دەركەوتووە كە سیمای كابینەی نۆیەم بەم شێوەیە دەبێ:

نەوزاد مەحموود 
رووداو - سلێمانی 

بۆ پڕكردنەوەی پۆســتی 70 باڵیۆزی عێراق 
لە وڵاتــان، حیزبە عێراقی و كوردســتانییەكان 
ژمارەیەك ناویان داوەتە ئەنجوومەنی نوێنەرانی 
عێراق بۆ ئــەوەی لەو پشــكەی بەریاندەكەوێ، 
بكرێنە باڵیۆز. ئەندامێكی فراكســیۆنی یەكێتی 
دەڵێت "هێشــتا حیزبە كوردستانییەكان لەسەر 
ئەو شــەش پۆستە رێكنەكەوتوون كە بەر كورد 

دەكەون".
وەزارەتی دەرەوەی عێراق، لەگەڵ پێكهێنانی 
كابینەی نوێی حكومەت، بڕیاری دا باڵیۆزەكانی 
لە وڵاتان دەگۆڕێت، بەڵام هێشتا ئەو گۆڕانكارییە 

نەكراوە.
بەختیار شاوەیس، پەرلەمانتاری فراكسیۆنی 
یەكێتی لــە ئەنجوومەنی نوێنەرانی عێراق دەڵێ 
حیزبەكەیــان بەپێــی بەركەوتەی هەڵبــژاردن و 

ژمارەی كورسییەكانی، 2 باڵیۆزی بەردەكەوێت 
"بــەڵام ئێمــە شــەش ناومــان داوەتــە لیژنەی 
پەیوەندییەكانــی دەرەوە بۆ ئەوەی لەو شــەش 

ناوە دوویان هەڵبژێردرێن".
دوای ئــەوەی لەلایــەن ژمارەیــەك هاووڵاتی 
خزمەتگوزاریــی  لــە  رەخنــە  عێراقییــەوە 
باڵیۆزخانەكانــی عێراق گیرا و تەنانەت هەندێك 
لــە باڵیۆزەكانیش بۆ خۆیان بــەدەر نەبوون لە 
سەرزەنشتی خەڵك، وەزیری دەرەوەی عێراق، لە 
كۆنگرەیەكی رۆژنامەڤانیدا رایگەیاند "هەوڵدەدەین 
لەو ماوەیەی كە وەك وەزیری دەرەوە كاردەكەم، 
باڵیۆزەكان لە باشترینەكان بن بەراورد بە ئەوانی 

رابردوو".
محەممــەد عەلــی حەكیــم، گوتیشــی: "كار 
لەســەر میكانیزمی نوێ دەكەین بۆ دیاریكردنی 
بەربژێــرەكان بۆ پۆســتی باڵیــۆزەكان. لەگەڵ 
لیژنــەی پەیوەندییەكانــی دەرەوەی پەرلەمــان 
رێككەوتووین وەك یەكدی بەربژێرمان هەبێت. بۆ 

نموونــە ئەگەر ئێمە 30 كــەس بەربژێر بكەین، 
ئەوانیــش 30 كەس بەربژێــر دەكەن. لیژنەیەك 
لــە دەرەوەی وەزارەتــی دەرەوە بەربژێــرەكان 
دیاری دەكەن و لیژنەكەش سەربەخۆ و بێلایەن 

دەبێت".
 38 و  دیپلۆماســی  نێــردەی   76 عێــراق 
باڵیۆزخانــەی لــە وڵاتــان هەیە، بــەڵام 35 لەو 
باڵیۆزانە لە رێگەی پەرلەمانەوە دیاری دەكرێن، 
دوای ئــەوەی حیزبــەكان نــاوی بەربژێرەكانیان 
دەدەنــە پەرلەمــان و پەرلەمــان بە هەماهەنگی 
لەگــەڵ وەزارەتــی دەرەوە دیارییــان دەكــەن. 
چونكــە 35 باڵیۆزەكەی دیكە وەزارەتی دەرەوە 
بۆ خۆی لەو كارمەندانە دیاریی دەكات كە لەنێو 
وەزارەتی دەرەوە یان باڵیۆزخانەكان كاردەكەن و 

ئەزموونیان وەرگرتووە.
بەختیار شــاوەیس دەڵێ: "كاتێك ئەو ناوانە 
پەسەند دەكرێن، یەكسەر ناكرێنە باڵیۆز، سەرەتا 
بۆ ماوەی دوو ساڵ دەنێردرێنە وەزارەتی دەرەوە 

لەوێ دەوام دەكەن و ئەزموون وەردەگرن، دواتر 
دەكرێنە باڵیۆز لە وڵاتان".

كــورد  پێشــووی  پەرلەمانتارێكــی  بــەڵام 
لــە پەرلەمانــی عێــراق كــە داوای كــرد نــاوی 
بلانەكرێتەوە، رەخنە لە حیزبە كوردستانییەكان 
دەگرێ و دەڵێــت: "هیوادارم ئەمەش بە دەردی 
پۆســتەكانی ســەرۆككۆمار و وەزیــری دارایــی 
و پۆســتەكانی دیكــە نەبــەن. هیــچ نەبێت بۆ 
وەرگرتنی پۆستی باڵیۆزەكان بە یەك تیم بچنە 

گفتوگۆ و هەركەس بۆ بەشی خۆی نەڕوات".
كورد بەپێی ژمارەی كورسییەكانی لە پەرلەمانی 
عێراق مافی وەرگرتنی 6 باڵیۆزی هەیە، بەڵام 16 
ناو لەلایەن فراكسیۆنە كوردستانییەكانەوە دراوە 
بە لیژنەی پەیوەندییەكانی دەرەوەی پەرلەمانی 
عێــراق. پارتی كــە پێیوایە 3 لــەو باڵیۆزانەی 
بەردەكەوێ، ناوی هەریەكە لە خەسرەو پیرباڵ، 
ئەشواق جاف و پەریزاد شەعبان و بەهزاد نەبی. 
یەكێتی ناوی بەهرۆز یاســین و ئەمین جودی و 

لوئــەی مەحموود و دانا ســەعید ســۆفی و زانا 
بێســتوون و چیا زەنگەنەی نــاردووە، گۆڕانیش 
ســێ ناوی پێشــكەش كــردووە كــە پێكدێن لە 
د.دیاری ئەحمەد و شایان محەممەد و نەوشیروان 
محەممــەد. یەكگرتوو ناوی د.رەئــوف كەریم و 
عەبدوڵڵا كەریم، هەروەها نەوەی نوێ ناوی ئارام 

ئیسماعیلی پێشكەش كردووە.
ئەشواق جاف، پەرلەمانتاری خولی پێشووی 
پەرلەمــان و یەكێــك لــە بەربژێرانــی پارتــی، 
دەڵــێ حیــزب خــۆی پۆســتەكان و ناوەكانــی 
هەڵسەنگاندووە و ناوی منی لەو لیستەدا داناوە 
"بەشــی ئێمە لــەو 70 باڵیۆزە بەپێــی ژمارەی 
كورســییەكانمان 3 باڵیۆزە، چونكە بۆ هەر 10 

كورسییەك یەك باڵیۆز دەدرێت".
ئەشــواق جاف، هەروەها دەڵــێ "ئەم بابەتە 
پەیوەندی بە داواكردنەوە نییە و بەپێی ژمارەی 
كورســییەكانە". بەڵام بەختیار شــاوەیس دەڵێ 
"ئێمە و پارتی یەكی دوو باڵیۆزمان بەردەكەوێت 

و دووەكــەی دیكە بۆ لایەنە كوردســتانییەكانی 
دیكەیە". 

كورد لە خولی پێشووتر ژمارەی باڵیۆزەكانی 
زۆرتــر بوون. بەكر فەتاح حوســێن لە ســوێد. 
ســەیوان بارزانــی لــە هۆڵەندا. بەكــر ئەحمەد 
جاف، لە ئۆكراینا. ئەحمــەد ئەبوبەكر بامەڕنی 
لە ئیتاڵیا. ئەحمەد تەحســین بەرواری لە چین. 
غــازی تاهیــر خالید زێبــاری لە یۆنــان. عومەر 
بەرزنجی لە ڤاتیكان. حوســێن تەها شنگالی لە 
رۆمانیا. شۆڕش خالید، پلەی باڵیۆز و بریكاری 

وەزیری دەرەوە بۆ كاروباری كارگێڕی.
چیــا زەنگەنــە كە یەكێكە لــە بەربژێرەكانی 
یەكێتــی دەڵێ: "ئێمە كادر و كەســانی چالاكی 
ناو یەكێتین و خۆمــان داوامان كردووە بكرێینە 
باڵیۆز و حیزبیش لای خۆیەوە پەسەندی كردووە 
و ئێمــەی پێ باش بووە. چــاوەڕوان دەكرێ لە 
ماوەی داهاتوو وەزارەتی دەرەوە و پەرلەمان ئەو 

ناوانە یەكلایی بكەنەوە".

كورد 16 ناوی بۆ 6 باڵیۆزخانەی عێراق 
داوەتە پەرلەمان

راپۆرت

لە 10 ساڵی 
داهاتوودا 260 ملیار 
دیناری دیكە دەچێتە 
سەر مووچەی 
فەرمانبەران

پلە بەرزكردنەوەی 
فەرمانبەران ساڵانە 
پێویستی بە 20 
ملیار دینارە

ساڵانە 6 ملیار 
دینار دەچێتە 
سەر عەلاوەی 
فەرمانبەران

ساڵانە 4500 
فەرمانبەر 
خانەنشین دەكرێن

16 هەزار 
خانەنشینی 
پێشمەرگە هەن

105 هەزار كەس 
دوو مووچە 
وەردەگرن

حكومەت ئێستا 
ملیۆنێك و 259 هەزار 
مووچەخۆری هەیە

 )فۆتۆ: رووداو(

قۆناغی دووەم و سێیەمی بایۆمەتری 
چاوەڕێی پێكهێنانی حكومەتە

شكار ئەحمەد
رووداو – هەولێر

بەڕێوەبــەری جێبەجێكاری تۆمــاری بایۆمەتری 
رایگەیاند كــە تێچووی قۆناغی یەكەمی سیســتمی 
بایۆمەتــری ســێ ملیار دینــار بــووە و زیاتر لە 50 
هەزار كەس لە لیستی مووچەخۆران دەرهێنراون. بۆ 
جێبەجێكردنی قۆناغی دووەم و سێیەمیش چاوەڕێی 

پێكهێنانی كابینەی نوێی حكومەت دەكەن.
ســەفین غەفــوور، بەڕێوەبــەری جێبەجێــكاری 
راگەیانــد:  )رووداو(ی  بــە  بایۆمەتــری  تۆمــاری 
"سیســتەمی بایۆمەتری سێ قۆناغە، قۆناغی یەكەم 
ئەوەمان یەكلایی كردەوە كە كێن ئەوانەی مووچە لە 
حكومەت وەردەگرن، لەماوەی شەش مانگدا توانیمان 
كاری تۆماركردنی فەرمانبەران تەواو بكەین كە بەپێی 
راپۆرتی بانكی نێودەوڵەتی، بە ستانداردێكی جیهانی 

جێبەجێ كرا".

ملیۆنێك و 259 هەزار فەرمانبەر

پێش دەستپێكردنی تۆماری بایۆمەتری لە ساڵی 
2016 ، ژمــارەی مووچەخۆرانــی حكومەت زیاتر لە 
ملیۆنێــك و 400 هەزار كەس بــوو كە 95 هەزاریان 
خوێنــدكاری زانكۆ بــوون و پێشــتر دەرماڵەیان لە 

حكومەت وەردەگرت.
ســەفین غەفــوور لەبــارەی ژمــارەی ئێســتای 
مووچەخۆرانــی حكومــەت دەڵێت: "ئــەو 95 هەزار 
خوێندكارەی زانكۆ لە لیستی مووچەخۆرانی حكومەت 
دەرهێنــراون، جگە لەوان 50 هەزار كەســی دیكەش 
دەرهێنران. ئێســتا بە گوێرەی تۆماری بایۆمەتری، 
حكومــەت ملیۆنێــك و 259 هــەزار مووچەخــۆر و 

فەرمانبەری هەیە".
سیســتمی بایۆمەتــری توانــای تۆماركردنی 30 
ملیۆن كەســی هەیــە. بە گوتەی ســەفین غەفوور، 
تێچووی قۆناغی یەكەمــی بایۆمەتری زۆر كەم بووە 
"تێچووی قۆناغی یەكەم 3 ملیار دینار بوو، ئەمەش 
پارەیەكــی كەمــە. لە عێــراق تێچووی یــەك كارتی 

نیشــتمانی 20 بۆ 26 دۆلار بووە، بەڵام تۆماركردنی 
كەسێك لەلای ئێمە تێچووەكەی كەمتر لە 700 دینار 

بوو".
بایۆمەتــری كۆتایی نەهاتــووە و قۆناغی دووەم 
و سێیەمیشــی مــاوە. بەڕێوەبــەری جێبەجێــكاری 
سیســتەمی بایۆمەتری دەڵێت: "ئێمە و فەرمانگەی 
IT لــە ئەنجوومەنــی وەزیــران هەمــوو شــتێكمان 
ئامادە كــردووە، تیمەكانمان لــەڕووی بەڕێوەبردن، 
جێبەجێكردنــی لۆجســتی و تەكنیكی ئامــادەن و 
چاوەڕێی دەستبەكاربوونی ستافی نوێی حكومەتین، 
جــارێ نازانین كــەی دەســتپێدەكەین و بایۆمەتری 

لەكوێی كارەكانی كابینەی نوێدایە". 
گوتیشی: "18 مانگمان بۆ جێبەجێكردنی هەردوو 
قۆناغەكــە داناوە و داوای پێنج ملیۆن دۆلاریشــمان 

كردووە".

105 هەزار كەس دوو مووچە 
وەردەگرن

بە گوتەی ســەفین غەفوور، لە قۆناغی دووەم و 
ســێیەمدا "چاكســازییەكی گەورە" دەكرێ "قۆناغی 
كەســێك  هــەر  بەراوردكردنــە،  قۆناغــی  دووەم 
وەهمییــە یــان مردووە و تۆمار نەكــراوە دەبێت لەو 
سیســتەمە پاك بكرێتــەوە و مووچەكەی ببڕدرێت، 
لە قۆناغی سێیەمیشــدا كار لەســەر ئــەوە دەكەین 
كــە ئەو مووچەخۆرە چــی دەكات و چی كردووە بۆ 
حكومەت لە بەرامبەر ئەو پارەیەی وەریدەگرێت یان 

وەریگرتووە".
ئەوانەی دوو مووچەیان هەیە لە قۆناغی دووەمدا 
هــەزار   105" یەكلادەكرێنــەوە، ســەفین گوتــی: 
مووچەخۆرمــان هەیە كــە دوو مووچەیان هەیە، لە 
قۆناغــی دووەم لیژنەیەكــی تایبــەت پێداچوونــەوە 
دەكەن كە ئەوانە یاسایین یان نا، گلەییمان لێدەكەن 
كە چارەسەری كێشەی دوو مووچەییمان نەكردووە، 
بەڵام خۆیان بە یاســا كردوویانــە، لەوانە پەرلەمان 
بە یاســا مووچەی بۆ وارســی شــەهیدان بڕیوەتەوە 

و دەشــڵێن ئەگەر مووچەی دیكەشیان هەبێ نابێت 
مووچەكەیان لێ ببڕدرێت. بــەڵام ئەوانەی بەدەر لە 

یاسا دوو مووچە وەردەگرن لێیاندەبڕین".
ئــەوەی بــاری سەرشــانی حكومەتــی قــورس 
كــردووە، خانەنشــینانی دەرەوەی بەڕێوەبەرایەتــی 
گشتیی خانەنشینن. سەفین غەفوور ژمارەی ئەوانە 
و چارەنووســیان دوای قۆناغــی دووەم و ســێیەمی 
بایۆمەتــری ئاشــكرا دەكات و دەڵێــت: "16 هــەزار 
خانەنشــین هەن كــە مووچەكانیــان لــە وەزارەتی 
پێشمەرگە و سەر بە بەڕێوەبەرایەتی خانەشین نییە، 
ئەمە دەبێت یەكبخرێتەوە و یەك دەزگای خانەنشینی 
هەبێت كە ئێمە كاری لەســەر دەكەین، خەڵك هەیە 
شەهیدی مەدەنییە، نازانم بە یاسا یان رێنمایی كراوە، 
بەڵام دەڵێن دەبێت پلــە بەرزكردنەوە و عەلاوەكەی 
بەردەوام بێت لە وەزارەتەكەی خۆی تا دەگاتە كاتی 
خانەنشینی، بەڵام ئێمە لە بایۆمەتری مامەڵە لەگەڵ 

زیندووەكان دەكەین، ئەوانەش چارەسەر دەكرێن".

هەموو كەسێك دەبێتە خاوەن ژمارە

دروســتكردنی ژمارەی تایبەت بڕگەیەكی دیكەی 
تۆمــاری بایۆمەتری دەبێت كە ســەفین غەفوور بە 
"گەورەتریــن دەســتكەوت"ی دەزانێــت و دەڵێــت: 
"هــەر كەســێك دانیشــتووی هەرێمی كوردســتانە، 
دەبێــت خاوەنی ژمارەیەكی خــۆی بێت، پێیدەڵێن 
ژمارەی كەسیی بێهاوتا، ئەویش بۆ قۆناغی دووەمی 
بایۆمەتــری ئامادەیــە كە گەورەترین دەســتكەوتی 
بایۆمەترییە و بەبێ جێبەجێكردنی ئەو بڕگەیە هیچ 

چاكسازییەك ناكرێ".
سەبارەت بە چارەســەركردنی كێشەی ئەوانەش 
كــە دەمــردن، ئــەو بەڕێوەبــەرە دەڵــێ: "هەندێك 
كــەس لە نەخۆشــخانە دەمرن و بەیــان وەفاتەكەی 

دەدەنــەوە كەســوكاری و لــە سیســتەمێكدا تۆمار 
دەكرێــت، هەندێكیشــیان لــە دادگا تۆماردەكرێن و 
حیجــەت وەفاتیان بــۆ دەكرێ، لە قۆناغــی دووەم 
لەگەڵ وەزارەتەكانی داد و تەندروستی ئەوانە لە یەك 

سیستەمدا كۆدەكەینەوە".
لــە قۆناغــی دووەمــدا سیســتەمی ناســنامە و 
ناسینەوەش دادەنرێ، سەفین غەفوور لەو بارەیەوە 
 IMS دەڵێــت: "ئایدێنتیتــی مەنجیمێنــت سیســتم
سیســتەمی بەڕێوەبردنی ناســنامە یان ناســینەوە، 
بەو سیستەمە كەسی مردوو و زیندوو دەناسرێتەوە، 
سیســتەمەكە ئەوەش رووندەكاتەوە كە ئەو كەســە 
فەرمانبەرە یان نا، باجی لەسەرە یان نا، چ زەوی و 
خانووێكی بەناوە و زۆر شــتی دیكەش، هەر بەپێی 
سیستەمەكە، مردووەكانیش ناكارا )disable( دەبن، 
بۆیان نییە مووچە و بیمەی تەندروستییان هەبێت".

بەگوتەی بەڕێوەبەری جێبەجێكاری بایۆمەتری، 

بەپێــی سیســتەمەكە هیــچ فەرمانبەرێــك ناتوانێ 
تەكسی لێبخوڕێت: "تۆماری تەكسی دەبێتە بەشێك 
لە پڕۆژەكە، شوفێری تەكسی نابێت فەرمانبەر بێت، 
ئێستا لەنێوان وەزارەتی دارایی و فەرمانگەی ئایتی و 
ئێمە كار بۆ جێبەجێكردنی ئەو سیستەمە دەكرێ".

ساڵانە 4500 كەس خانەنشین 
دەبن

وەك بەڕێوەبەرەكەی سیستمی بایۆمەتری دەڵێت، 
دەبێ خشــتەی مووچــە و شــێوازی چاودێریكردنی 
نوێبكرێنەوە "لە هەرێمی كوردســتان ساڵانە 4500 
كەس خانەنشــین دەبن، ئەگەر حكومەت كەســیش 
دانەمەزرێنــێ، پێویســتمان بە زیاتر لە 166 ســاڵە 
بۆ ئەوەی ئەو ژمارەیە ســفر ببێتەوە، بۆیە شێوازی 
چاودێركردن، دابینكردن و پێدانی مووچە پێویستیان 

بە نوێكردنەوەیە".
ســەفین غەفــوور گوتیشــی: "پلەبەرزكردنــەوە 
راگیــراوە، بــەڵام تەنیا بــە پێدانی عەلاوە، ســاڵانە 
نزیكەی 6 ملیار دینار دەبێتە ماڵ لەسەر حكومەت، 
ئێســتا مووچەی ســاڵانەی فەرمانبــەران نزیكەی 9 
ترلیــۆن دینارە. لە 10 ســاڵی داهاتــوودا 60 ملیار 
دینــار مووچەی فەرمانبــەران زیــاد دەكات، ئەگەر 
پلەبەرزكردنەوەش دەستپێبكاتەوە، ساڵانە 20 ملیار 
دینار لەسەر مووچە زیاد دەبێت و لەگەڵ عەلاوەكە لە 
10 ساڵی داهاتوودا 260 ملیار دیناری دیكە دەبێتە 

بار لەسەر حكومەت".

نەوزاد مەحموود
رووداو – سلێمانی 

پەرلەمانــی كوردســتان خوێندنــەوەی یەكەم و 
دووەمــی بۆ هەمواركردنەوەی یاســای ئەنجوومەنی 
پارێزگاكان كرد و بڕیارە پێش پێكهێنانی كابینەی 
نوێی حكومەتی هەرێمی كوردســتان دەنگ لەسەر 
هەمواركردنەوەكە بدرێت. بەپێی هەموارە نوێیەكە، 
پارتە سیاســییە براوەكانی هەڵبژاردن دەستكراوە 
دەبن لە دەرەوەی ئەنجوومەنەكانی پارێزگا، كەسێك 
بە پارێزگار دابنێن. ئەندامێكی فراكســیۆنی گۆڕان 
لە ئەنجوومەنی پارێزگای سلێمانی دەڵێ: "یەكێتی 
نابێــت بیــر لە وەرگرتنــەوەی پۆســتی پارێزگاری 

سلێمانی بكاتەوە، چونكە پشكی ئەوان نییە".
ئەنجوومەنــی  یاســای  هەمواركردنــەوەی 
پارێــزگاكان، بەتایبــەت ئەو بڕگەیــەی تایبەتە بە 
دانانی پارێزگارەكان لەكاتێكدایە، پارتی دیموكراتی 
كوردســتان ســەرقاڵی ژمارەیــەك گۆڕانكارییە لە 
پۆســتە ئیدارییەكانــی پارێزگای هەولێــر و دهۆك 
بە گۆڕینی پارێزگارەكانیشــەوە. یەكێتیش دەیەوێ 
ســوود لەو هەمواركردنەوەیــە وەربگرێت بۆ ئەوەی 
ئــەو پەیامانــەی لە ماوەی رابــردوو دەیدا بە گوێی 
بزووتنەوەی گۆڕاندا، بیكاتە راســتی و ئەو پۆستە 
وەربگرێتەوە و لە دەرەوەی ئەنجوومەنەوە كەسێك 

بنێرێتە شوێنەكەی هەڤاڵ ئەبوبەكر.
هیڤیــدار ئەحمەد، ئەندامی فراكســیۆنی پارتی 
دیموكراتــی كوردســتان لە پەرلەمانی كوردســتان 
دەڵێ: "دوای هەمواركردنەوەی یاســاكە، بارودۆخی 
سیاســی و ئەمنی و ئابووریی هەرێمی كوردســتان 
گونجاو نییە بۆ هەڵبژاردنی ئەنجوومەنی پارێزگاكان 
و تاوەكو خولی داهاتووی هەڵبژاردنی ئەنجوومەنی 
پارێزگاكان، پارێزگارەكان بە دامەزراندن دادەنرێن، 

بەڵام ئەنجوومەنی پارێزگاكان دەنگیان پێدەدەن".
ئیدارییــەكان  گۆڕانكارییــە  دەیــەوێ  پارتــی 
ببەســتێتەوە بــە پێكهێنانــی حكومەتــی نــوێ و 
بەرپرســێكی پارتــی دیموكراتــی كوردســتان كە 
داوای كــرد ناوی بڵاونەكرێتەوە، دەڵــێ: "لە دوای 
پەســەندكردنی یاســای هەمواركراوی ئەنجوومەنی 
پارێــزگاكان، پارێزگاری نوێ بۆ پارێزگای هەولێر و 
دهۆك دادەنرێ و بەربژێری هەردوو پارێزگارەكەش 
ئامادەن". ئەو بەرپرسەی پارتی گوتیشی: "نەوزاد 
هادی، لە حكومەتی نوێدا دەبێتە وەزیر و فرســەت 
ســۆفی دەبێتە پاریزگاری هەولێر. حەمید عەلیش، 
بەڕێوەبەری گشــتیی دەروازەی ســنووری ئیبراهیم 

خەلیلیش دەكرێتە پارێزگاری دهۆك".
ئــەو بەرپرســەی پارتــی، دڵنیایە لــەوەی كە 
حزبەكــەی باشــترین هەڵســەنگاندنی كــردووە بۆ 
دیاریكردنی بەربژێــرەكان و هەوڵ دەدات پارێزگارە 

نوێیەكان باشترین خزمەتی هەردوو پارێزگاكە بكەن 
"بــەڵام پارێزگای ســلێمانی و هەڵەبجە تایبەتە بە 
یەكێتــی و گۆڕان و ئــەو رێككەوتنەی لە نێوانیاندا 

هەیە". 
بەتێپەڕینی شەش مانگ بەسەر تەواوبوونی دوو 
ساڵەكەی هەڤاڵ ئەبوبەكر وەك پارێزگاری سلێمانی، 
بەرپرســانی یەكێتی لــە رێــگای لێدوانەكانیانەوە 
بــۆ میدیــاكان، زەنگــی ئاگاداركردنەوەیــان بــۆ 
بەرپرسانی بزووتنەوەی گۆڕان نارد. ئەویش پەیامی 
وەرگرتنــەوەی پۆســتی پارێزگاری ســلێمانییە كە 
بەپێی رێككەوتنێكی پێشووتر لە 2014/11/12 لە 
نێوان هەردوو حیــزب بۆ بەڕێوەبردنی پارێزگاكانی 
ســلێمانی و هەڵەبجە واژۆكرا و ماوەی دوو ساڵ بە 

دوو ساڵ پارێزگاكان بەڕێوەدەبەن.
هوشیار ئیسماعیل، ئەندامی فراكسیۆنی سەوز لە 

ئەنجوومەنی پارێزگای سلێمانی دەڵێ، تاوەكو ئێستا 
كە ئاڵوگۆڕ نەكراوە لە پۆســتەكاندا، لەبەر كێشەی 
یاســایی نەبووە و یەكێتی خۆی بــە فەرمی داوای 
ئەو پۆستەی نەكردووە، چونكە كێشەی گەورەتری 
لــە بەردەم بــووە، وەك یەكلاكردنەوەی پارێزگاری 
كەركــووك و پێكهێنانی حكومــەت "بەدڵنیاییەوە 
دوای پێكهێنانی حكومەت یەكێتی بڕیار دەدات كە 

چی بكات لەو بارەیەوە".
ئەندامێكی ســەركردایەتی یەكێتی نیشــتیمانی 
كوردســتانیش بــە )رووداو(ی راگەیانــد، بەپێــی 
رێككەوتنــی نێوان یەكێتی و گــۆڕان، بزووتنەوەی 
گۆڕان زۆر زیاتر لەوەی پێویســت بووە پۆستەكەی 
لایــەك  هەمــوو  ئێســتا  و  بــووە  بەدەســتەوە 
دڵنیابووینەتەوە كە هەڵبژاردن ناكرێ: "بۆیە یەكێتی 
مافــی خۆیەتــی داوای ئــەوە بكات لە گــۆڕان یان 

رێككەوتنێكی نوێ بكرێت، یان پۆستی پارێزگاری 
سلێمانی بداتەوە یەكێتی".

ئــەو ئەندامــەی ســەركردایەتی یەكێتــی كــە 
داوای كــرد ناوی بڵاونەكرێتــەوە، دەڵێ یەكێتی لە 
دوو هەڵبژاردنــی پەرلەمانــی عێــراق و پەرلەمانی 
كوردستان یەكەمی پارێزگای سلێمانی بووە و مافی 
خۆیەتی داوای ئەو پۆســتە بكاتەوە، هەر بۆیە لەو 
باوەڕەدا نین گۆڕان رادەســتكردنەوەی ئەو پۆستە 

بكاتە كێشە.
ئازاد محەممەدئەمین كە لەسەر پشكی یەكێتی 
سەرۆكی ئەنجوومەنی پارێزگای سلێمانییە، پێشتر 
رایگەیاندبوو كە بەپێی رێككەوتنەكە، دەبوو ساڵێك 
لەمەوبەر یەكێتی پۆســتی پارێزگاری ســلێمانی لە 
بزووتنەوەی گۆڕان وەربگرێتەوە "نەك هەر من وەك 
كادیرێكی یەكێتی و سەرۆكی ئەنجوومەنی پارێزگای 
سلێمانی، بەڵكو هەموو یەكێتییەكان بە خۆشمەوە 
پێمانخۆشە یەكێتی پۆستی پارێزگاری سلێمانی لە 
بزووتنەوەی گۆڕان وەربگرێتەوە، بەڵام بەڕێككەوتن 
لەگەڵ بزووتنــەوەی گۆڕان هەروەك چۆن پێشــتر 
رێككەوتن كرا بۆ دابەشكردنی ئەو پۆستە و هەموو 

پۆستەكانی پارێزگای سلێمانی".
ســاڵی 2014 دوای هەڵبژاردنــی پارێــزگاكان، 
یەكێتــی و گۆڕان حەوت مانگ دانوســتاندنیان كرد 
تا توانییان بگەنە رێككەوتن لەســەر دابەشــكردنی 

پۆســتەكانی پارێــزگای ســلێمانی و هەڵەبجــە و 
گەرمیــان، بــەڵام تاوەكــو ئێســتاش بزووتنەوەی 
گــۆڕان رەخنە لەیەكێتــی دەگرێت و دەڵێ نزیكەی 
100 پۆســتی ئیداریی وەرنەگرتووە و كۆبوونەوە و 
ئاساییكردنەوەی پەیوەندییەكانیشی لەگەڵ یەكێتی، 

بەستووەتەوە بە وەرگرتنەوەی ئەو پۆستانە.
بەپێــی زانیارییەكانــی )رووداو(، یەكێتــی هەر 
لەئێستاوە بەربژێری بۆ پارێزگاری سلێمانی ئامادە 
كــردووە و هەریەكــە لە عیززەت ســابیر و ئەكرەم 

شەریف لە كێبڕكێدان بۆ وەرگرتنی ئەو پۆستە.
بەڵام سێوە خدر، ئەندامی فراكسیۆنی گۆڕان لە 
ئەنجوومەنی پارێزگای سلێمانی، دەڵێت بزووتنەوەی 
گۆڕان دەســتبەرداری پۆستی پارێزگاری سلێمانی 
نابێت "رێككەوتنمان هەیە و ئەمە پشــكی یەكێتی 

نییە تا بڵێ وەریدەگرمەوە".
ئەو ئەندامەی ئەنجوومەنی پارێزگای سلێمانی، 
ناتوانــن  مانگــە  مــاوەی 7  دەڵێــت حیزبــەكان 
حكومەت پێكبهێنن و لەسەر ناوەكان و پۆستەكان 
رێكبكەون. بۆیە لە ئەگەری پێدانەوەی ئەو پۆستە 
بــە یەكێتــی و قایل بوون بــە رێككەوتنێكی نوێ، 
ماوەیەكی زۆر دەخایێنێ تاوەكو لەسەر پۆستەكان 
و وردەكارییەكانی رێكدەكەون: "هەركات هەڵبژاردن 

كرا، هەر لایەنێك بردییەوە، پیرۆزی بێت".

یەكێتی دوای پێكهێنانی حكومەت پارێزگاری 
سلێمانی لەگەڵ گۆڕان یەكلایی دەكاتەوە

تا هەڵبژاردن نەكرێ پۆستی پارێزگاری 
سلێمانی تەسلیم ناكەینەوە

ئەندامێكی فراكسیۆنی گۆڕان لە ئەنجوومەنی پارێزگای سلێمانی:

داوا لە كاكە حەمە دەكرێ چوار موڵك چۆڵبكات 
رووداو - سلێمانی

بەڕێوەبەرایەتی جێبەجێكردنی سلێمانی سەر بە بەڕێوەبەرایەتی گشتی فەرمانگەكانی دادی وەزارەتی داد، داوا لە محەممەد حاجی محموود، سكرتێری حیزبی سوسیالیست 
دیموكراتی كوردســتان دەكات، چوار موڵكی كەرتی 8ـی ئابڵاخ كە ئێســتا ماڵی خۆی تێدایە، چۆڵبكات. بەڕێوەبەرایەتییەكە نووســراوێكی بۆ پۆلیســی ســلێمانی ناردووە ‌و 

داوایلێكردوون هێزێك كە لە 25 پۆلیس كەمتر نەبێت، ئامادەبكەن بۆ ئەوەی رۆژی 2019/6/18 ئەو مۆڵكانە بە محەممەد حاجی محموود چۆڵبكەن، بەڵام بڕیارەكە جێبەجێنەكراوە. 
بەختیار كەریم، گوتەبێژی حیزبی سوسیالیست دیموكراتی كوردستان رایگەیاند "ئەو موڵكە لە ساڵی 1991 بە شەڕ لە جەیشی شەعبیمان وەرگرتووە، ئێستاش ئامادەنین بۆ هیچ 

كەسێكی چۆڵبكەین".

شكار ئەحمەد
رووداو - هەولێر

دەرزییەكی هاوشــێوەی ئەو ئاڤاستینەی 
لە ساڵی 2013 لە نەخۆشخانەیەكی حكومی 
لــە هەولێر لە 30 نەخــۆش درا و بە هۆیەوە 
چــاوی هەشــتیان دەرهێنــران، ئێســتا لــە 
دەرمانخانەكانی هەولێر بەئاشكرا دەفرۆشرێ. 
پزیشكێكی نەخۆشــییەكانی چاو و كواڵیتی 
كۆنترۆڵی دەرمانیــش دەرمانەكە بە "قاچاخ 
و ســاختە" دەزانــن و دەڵێــن بەكارهێنانــی 

كارەساتی لێدەكەوێتەوە.
لــە كۆتایی مانگی 4ـی ســاڵی 2013 لە 
نەخۆشــخانەی رزگاری لــە هەولێــر بەهۆی 
دەرزیی ئاڤاســتینەوە 30 نەخــۆش چاویان 
تێكچــوو، دواتــر بــۆ چارەســەری رەوانەی 
ئەڵمانیــا كــران و چــاوی هەشــت نەخۆش 
دەرهێنــران. كەمپینێــك لەژێر نــاوی )چاو 
هــەر چاوە( بۆ قوربانیانی دەرزی ئاڤاســتین 
پێكهێنــرا و تۆمەتبارانی كەیســەكەش درانە 

دادگا.
بەپێی بەدواداچوونێكی )رووداو(، ئێســتا 
لە دەرمانخانەكانی هەولێر جۆرە دەرزییەكی 

هاوشێوەی ئاڤاستین دەفرۆشرێ.
پزیشــكێكی پســپۆڕی چاو كە نەیویست 
ناوی بڵاوبكرێتەوە، دەڵێت: "ئەو دەرزییە كە 
ساختەیە، كەس نازانێت لە كوێ دروستدەكرێ 
و چی لەنێو ئەو شووشەی دەرزییەدایە، ئێستا 
لە چەند دەرمانخانەیەكی هەولێر بە ئاشــكرا 

دەفرۆشــرێ. لیژنەی پشــكنین لە وەزارەتی 
تەندروســتی و ســەندیكای دەرمانسازانیش 
ئاگاداری ئــەو دەرزیەن، بەڵام بێدەنگن لێی، 
بۆیــە كە قســە ناكــەن زۆر شــك و گومان 

دەكەوێتە سەریان".
بــە گوتــەی ئــەو پزیشــكە، دەرزییەكــە 
ناوی ئایلیایە كە دەرمانێكی زۆر باشــە و بۆ 
چارەسەری تۆڕی چاو بەكاردێت، بۆ ئەوانەی 
تەمەنیــان زۆرە، یــان تووشــی شــەكرە و 
جەڵتەی چاو بوون بەكاردێت "بەڵام ئەوەی لە 
دەرمانخانەكانی هەولێر دەفرۆشرێ ساختەیە. 
باركۆد و QRـەكانی سەر پاكەتەكەی هیچی 
وەكو یەكتری نییە، نازانم چ دەرمانێكە لەنێو 
شووشــەكانی ئایلیای دەكەن و بە نەخۆشی 

دەفرۆشنەوە".
پزیشكەكە گوتیشی: "ئەو دەرزییە حەبێكی 
پاراستۆڵ نییە، یان بۆیەی نینۆكی كچان نییە 
هیچ كێشــەیەك دروست نەكات. ئەو دەرمانە 
دەچێتە نێو چاوی نەخۆش و وێرانی دەكات. 
ئەگــەری هەیــە وەكو چۆن لە ســاڵی 2013 
بە دەرزی ئاڤاســتین چــاوی 30 كەس كوێر 
كرا، ئەو دەرزییەش هەمان كارەسات دروست 

بكات".
نرخــی دەرزییەكــە لــە دەرمانخانەكانــی 
كوردســتان هەرزانترە لــە نرخی ئۆرجیناڵی 
دەرزییەكە. ئەو پزیشكە دەڵێ "بۆیە دەڵێین 
دەرمانەكە ســاختەیە، چونكە ئــەو دەرمانە 

تەنیا بە زمانی توركی لەســەری نووســراوە، 
لە كاتێكدا بەپێی رێســای ئەو كۆمپانیایەی 
دەرمانەكە دروســت دەكات، بۆ هەر وڵاتێكی 
بنێرێ، دەبێ زمانی ئەو وڵاتەی لەســەر بێ. 
هەروەها نرخــی ئەو دەرزییە لە توركیا 800 
دۆلار بووە ســەرەتا، بەڵام ئێستا داشكاندنی 
بــۆ كــراوە و بووە بــە 400 دۆلار، كەچی لە 

دەرمانخانەكانی هەولێر بە 250 دۆلارە".
ئەو پزیشكە گومانی لە هەموو دەرمانێكە 
كــە هــاوردە دەكرێــت، چونكــە دەڵێت ئەو 
ستیكەرەی بە ناوی وەزارەتی تەندروستییەوە 
بەدەســتی  دەرمانــەكان،  ســەر  دەخرێتــە 
خەڵكــەوەی بینیوە: "من بــە چاوی خۆم لە 

شەقامی پزیشكان خەڵكم بینیوە بە عەلاگە 
ئــەو ســتیكەرانەی پێبووە كە لــە كواڵیتی 
لەكوێــی  دەدەن،  دەرمانــی  لــە  كۆنتــرۆڵ 
دەســتكەوتووە و كڕیویەتــی؟ بەئــارەزووی 
خۆی هــەر دەرمانێكی بیەوێــت لێیدەدات و 
ئەوەی دەیكڕێ وادەزانێ لە كواڵیتی كۆنترۆڵ 

دەرچووە".
ئــەو دەرزییــەی  )رووداو( نموونەیەكــی 

دەســتكەوتووە و بۆ دڵنیابوون لێی بردی بۆ 
كواڵیتی كۆنترۆڵی دەرمان. ســەرچاوەیەكی 
بەرپــرس لــە كواڵیتــی كۆنترۆڵــی دەرمان 
بــە )رووداو(ی راگەیانــد: "ئــەم دەرزییە كە 
بــۆ چارەســەركردنی نەخۆشــییەكانی چــاو 
بەكاردەهێنــرێ، لەناو سیســتەمی كواڵیتی 
كۆنترۆڵدا نییە و لەڕێگەی ئێمەوە نەهاتووە، 
بۆیە ســاختەیە و بەشێوەی قاچاخ هاتووەتە 

دەرمانخانەكان".
وەك ئەو گوتــی، هەر دەرمانێك كە دێتە 
هەرێمی كوردستان دەبێت لەسەر پاكەتەكەی 
بــە یەكێك لە زمانەكانی كوردی، ئینگلیزی، 
عەرەبــی لەســەری نووســرابێت، بــەڵام ئەو 
دەرمانــە تەنیــا بــە زمانی توركی لەســەری 
نووســراوە، بۆیــە دەرمانەكــە بــۆ هەرێمــی 
كوردســتان دروســتنەكراوە و نابێــت بەهیچ 

شێوەیەك بەكاربهێنرێت.
سەرچاوەكەی كواڵیتی كۆنترۆڵی دەرمان 
دەشــڵێت: "هــەر دەرمانێــك كــە دەچێتــە 
دەرمانخانــەكان دەبێت ســتیكەری كواڵیتی 
كۆنترۆڵی دەرمانی لەســەر بێــت، بەڵام ئەو 
دەرزییە كە توركییە، ستیكەری لەسەر نییە، 
بۆیە بەهیچ شێوەیەك نابێت لە دەرمانخانەكان 
بفرۆشــرێت و بدرێــت بە نەخــۆش، چونكە 
كارەســاتی بەدوادا دێت". بۆیــە گوتیان كە 

بەدواداچوونی ورد بۆ ئەو بابەتە دەكەن.

دەرزییەكی ساختەی هاوشێوەی ئاڤاستین 
لە هەولێر دەفرۆشرێت

كواڵیتی كۆنترۆڵی دەرمان

ئەم دەرزییە 
لەناو سیستەمی 
كواڵیتی كۆنترۆڵدا 
نییە و لەڕێگەی 
ئێمەوە نەهاتووە

پزیشكێك

بە چاوی خۆم لە 
شەقامی پزیشكان 
خەڵكم بینیوە 
بە عەلاگە ئەو 
ستیكەرانەی 
پێبووە كە لە 
كواڵیتی كۆنترۆڵ لە 
دەرمانی دەدەن

شكار ئەحمەد
رووداو – هەولێر

بەپێی رێنماییەكانی پارێزگای هەولێر خانووەكانی 
گونــدی كــۆری كڕین و فرۆشــتنیان لەســەر نییە، 
بــەڵام هاووڵاتیان و نوێنەرانی بەشــداربووی گوندی 
كــۆری دەڵێن هەر لە ســەرەتاوە كڕین و فرۆشــتن 
بــەو خانووانــە كــراون. بەشــێكیش لــەو خانووانە 
لەلایــەن خاوەنەكانیانــەوە لە یەك كاتــدا بە چەند 
كەســێك فرۆشــراون و ئێســتا نازانرێ كێ خاوەنی 

راستەقینەیانە.
ســیما دوای ماوەیــەك لــە كڕینــی خانووێك لە 
گوندی كۆری، خانووەكە بە هاوڕێیەكی خۆی بەناوی 
عەلی حوســێن دەفرۆشــێتەوە، بــەڵام عەلی دەڵێ 
تووشی كێشە بووە: "خانووەكەم بە 15 هەزار دۆلار 
كڕی و گرێبەســتیش لەنێوانماندا هەیە، بەڵام ئێستا 

ناتوانم بچمە نێو خانووەكە و دەڵێن تاوەكو خاوەنی 
خانووەكــە بریكارنامــەت بۆ نــەكات ناتوانی بچیتە 

ناوی، ئەویش خۆی دەشارێتەوە".
ســەبارەت بە هــۆكاری خۆشــاردنەوەی خاوەنی 
یەكەمی خانووەكەش، عەلی حوسێن گوتی: "بێجگە 
لە ســیما، ئەو كەســە خانووەكەی بە دوو كەســی 
دیكەش فرۆشــتووە". ئێستا خانووەكەی عەلی سێ 

خاوەنی هەیە.
)رووداو( پەیوەندی بە ناســح ئەحمەد، خاوەنی 
یەكەمــی خانووەكەوە كرد، بەڵام ئەو نكۆڵی دەكات 

لەوەی كە بێجگە لە ســیما، خانووەكەی بە كەســی 
دیكــە فرۆشــتبێت و تەنیا گوتی: "هــەر خانووێكم 
فرۆشــتبێت بەبــێ بریكارنامــە و چەكــی بانكــی 
نەمفرۆشتووە، گرێبەستەكەشمان لە نووسینگەیەكی 

پیرزین كردووە، بەڵام ئێستا نووسینگەكە نەماوە".
عەلی حوسێن ئەو پارەیەی هەیبووە بەو خانووەی 
داوە، ئەو دەڵێت: "چووین بۆ ئاسایش و زانیاریشمان 
هەیە ئەو كەسە دۆسیەی لە دادگا هەیە و پێشتریش 
چەند جارێك ئیشی ساختەكاری كردووە، ئێمە بەبێ 
ئــەوەی خاوەنی خانووەكــە بریكارنامەمان بۆ بكات 
ناتوانین بچینە نێو خانووەكە، ئەگەر بۆمان نەكات، 

سكاڵای لەسەر تۆمار دەكەین".
خانووەكەی دانا محەممەدیش لەوانەیە كە چەند 
كەســێكی دیكە خۆیان لێ كــردووە بە خاوەن، ئەو 
بــە )رووداو(ی گــوت: "پێــش ئەوەی خانــووەكان 
دابەشبكرێن، لەڕێگەی پارێزگای هەولێر و بە واژۆی 
ئــەوان خانووەكەم كڕیوە، حــەوت هەزار دۆلارەكە و 
دوو قیستەكەی دیكەشم داوە، ئێستا لە كۆمپانیا و 
پارێزگاش خانووەكە بەناوی منە، بەڵام ســێ مانگ 
پێش ئێســتا پیاوێك هات و گوتی من ئەو خانووەم 

بە 9200 كڕیوە".
دەربارەی كێشەی ئەو خانووانە، هیمداد رەمەزان 
كە موختاری گوندی كۆرییە، دەڵێت: "لە پسوولەكان 
ســاختەكاری كراوە، بەشێك لە خاوەنی خانووەكان 
پســوولەكەیان فرۆشتووەتەوە، دواتر كۆپیەكەشیان 
هەر فرۆشــتووە، چووەتــە مەفقوداتیش گوتوویەتی 
پســوولەكەی ونكــردووە و پســوولەیەكی دیكەیان 
پێداوە، ئەویشی فرۆشتووە، ئێستا خانوو هەیە بەو 

شێوەیە سێ خاوەنی بۆ پەیدا بووە".
بەگوتەی موختاری گونــدی كۆری، خاوەنی ئەو 
خانووانەش كە شوێنی خانووەكەیان نایابە، تووشی 
كێشــە بوون: "هەندێك خانوو لە ریزی پێشەوەن و 
لــە مزگەوتەكە نزیكن، خاوەنەكانیان بە تیروپشــك 
ئــەو خانووانەیان بۆ دەرچــووە، بەڵام كۆمپانیا ئەو 
خانووانەی داوە بە كەســی دیكە كە بە واســتە یان 

ناسینی كەسێك ناویان دەرچووە".
هەر لەوبارەوە نەوزاد عوســمان نوێنەری خاوەن 
خانووەكانــی گونــدی كــۆری گوتــی: "مامەڵەكــە 
تەنیا بە خانووەكانەوە نەكراوە، بەڵكو بەشــێك لە 
زەوییەكانیــش بە چەند كەســێك فرۆشــراونەتەوە، 
هاوڕێم هەیە لە فینلەندا بووە، زەوییەكی لە كەسێك 

بە 20 هەزار دۆلار كڕیوە، خاوەنەكەی دوای فرۆشتنی 
زەوییەكە مەفقوداتی كــردووە و 7 هەزار دۆلارەكەی 
خۆی وەرگرتووەتەوە، هاوڕێكەم كە چووەتە پارێزگا 
پێیانگوتــووە ئەو نــاوە هەر نەمــاوە و كاتی خۆی 

پارەكەی خۆی وەرگرتووەتەوە". 
نەوزاد عوســمان گوتیشــی: "ئــەو حاڵەتانە لە 
ســەرەتای دروســتكردنی گونــدی كۆرییــەوە هــەر 
هەبــووە، پارێزگا بە یاســا قەدەغەی كــرد كڕین و 
فرۆشــتنی پێبكرێ، چونكە بێجگە لە پســوولەیەك 
هیچ بەڵگەنامەیەكی دیكەیان نەبووە، بەڵام بەشێك 
لــە خــاوەن خانــووەكان پســوولەی خانووەكەیان 
فرۆشــتووەتەوە، دواتر چوون بــۆ پارێزگا و بەناوی 
دیكەیــان  پســوولەیەكی  پســوولەكە،  ونكردنــی 
وەرگرتووە و ئەویشــیان فرۆشــتووە، ئێستا خانوو 

هەیە چوار خاوەنی هەیە".
ئــەو 4000 كەســەی بڕیار درا لــە گوندی كۆری 
خانوویــان بۆ دروســت نەكرێ و بە 7 هــەزار دۆلار 
و پارچە زەوییەك قەرەبوو بكرێنەوە، كێشــەیان بۆ 
دروســتبووە، چونكە بەشــێك لە خانووەكان چەند 
خاوەنێكیان هەیە، هەمووشــیان بەڵگەی پســوولە، 

بریكارنامەی گشتی یان مەفقوداتیان پێیە.
ســەبارەت بە چارەسەری ئەو كێشــەیە، هەمزە 
حامید، بەڕێوەبەری راگەیاندنی پارێزگای هەولێر بە 
)رووداو(ی گوت: "ئەو كڕین و فرۆشتنانە بە فەرمی 
نەكراون، بەڵكو بەدەر لە یاسا و رێنماییەكانی ئێمە 
بووە، بۆیە ئەوانەی كێشەیان بۆ دروستبووە، دەبێ 

لە دادگا چارەسەری بكەن".

 خانووی كرێنشینەكانی 
گوندی كۆری بە زیاتر لە 

شكار ئەحمەدكەسێك فرۆشراون
رووداو – هەولێر

دوای زیاتر لە 5 مانگ، دادگا بڕیاری داخستنی 
دۆســیەی ســاختەكردنی لۆگۆ و شــیری دیالاكی 
دەركــرد كــە لــە كارگەیەكــی هەولێــر دەســتی 
بەســەردا گیرابوو، بەڵام هێشــتا سەرپەرشتیاری 
ئــەو كارگەیەی شــیرەكەی تێدا ســاختە دەكرا، 
فەرمانــی دەســتگیركردنی هەیە و لە ســنووری 
پارێزگای سلێمانی خۆی حەشارداوە. بریكارەكانی 
شیری دیالاك دەستیان لە دۆسیەكە هەڵگرتووە، 
بــەڵام داواكاری گشــتی بڕیارەكەی دادگای تەمیز 

كردووەتەوە.
رۆژی 2017/11/20 بەڕێوەبەرایەتی گومرگی 
راپەڕیــن دەســتی بەســەر بــڕی )23( ملیۆن و 
)587( كیســی بەتاڵی شــیری دیالاكدا گرت كە 
بــە شــێوەی لــوول و بــۆ تێكردنی شــیر ئامادە 
كرابوو، خاوەنەكەی ویســتوویەتی شیری خراپی 
تێبكات. جەوهەر رەســوڵ، بەڕێوەبەری گومرگی 
راپەڕین رایگەیاند: "بەپێی رێنماییەكان ئەو كارە 
قەدەغەیــە و دەچێتــە بواری ســاختەكارییەوە و 
تاوانێكی گەورەیە، چونكــە خاوەنەكەی دەتوانێ 
شیری ماوەبەسەرچوو یان جۆری خراپ و هەرزانتر 
بكاتە نێو كیســەكانەوە و بەناوی شــیری دیالاك 

بیانفرۆشێت".
لە كۆتایی مانگی 12ی ساڵی 2018 كارگەیەكی 
شیری وشك لە ناحیەی بەحركەی سەر بە هەولێر 
دەستی بەسەرداگیرا و داخرا. كارگەكە ماوەی دوو 
ساڵ جۆرە شیرێكی لە ئێرانەوە هاوردە كردووە و 
بەناوی شــیری دیالاكی نیوزیلەندی لە بازاڕەكانی 

كوردستان ساغی كردووەتەوە.
دوای دەستبەســەرداگرتنی شــیرەكە كــە 24 
هــەزار كارتۆن بــوو لەگەڵ بڕێكــی زۆر كارتۆنی 
ســاختە و شــیری فــەل، تیمەكانــی چاودێریــی 
تەندروســتی ئاشكرایان كرد كە كارگەكە مۆڵەتی 
تەندروستیشــی نییە. ئەوكات سامی نەجمەدین، 
بەڕێوەبەری چاودێریی تەندروســتی لە هەولێر بە 
)رووداو(ی راگەیانــد: "دەركــەوت ئــەم كارگەیە 
مۆڵەتی تەندروســتی نییە، شــیری لــە ئێرانەوە 
هێنــاوە و بەناوی نیوزیلەندی دەیخاتە كیســەوە، 
گوایــە لە ڤێتنام خراوەتە ئەو كیســانە، بەڵام لە 
بەحركە ئەو كارە دەكرا و بەناوی شــیری دیالاك 
لە بازاڕەكانی هەرێمی كوردستان ساغ دەكرایەوە".
پارێــزەری كۆمپانیــای قوبــاد كــە بریــكاری 
ســەرەكی شــیری دیالاكە لــە عێــراق و هەرێمی 
كوردســتان، دەڵێت راستە شــیرەكە لە ئێرانەوە 
هــاوردەی هەرێمــی كوردســتان كراوە. بەشــدار 
حەسەن لەوبارەوە گوتی: "ئەو شیرە لە ئێرانەوە 
هاوردە كراوە و دوای بەكارهێنانی لۆگۆی دیالاك، 
مــاوەی دوو ســاڵ لــە بازاڕەكانی كوردســتان بە 
نرخێكی كەمتر لە بازاڕ و دەرمانخانە و ماركێتەكان 
ساغكراوەتەوە و فرۆشراوە. هاووڵاتیانیش بەناوی 

شیری دیالاكی ئۆرجیناڵ كڕیویانە ".
فەرمانــی  كــە  بــەو كەســانەش  ســەبارەت 

دەســتگیركردنیان بۆ دەرچووە، بەشدار حەسەن 
گوتی: "فەرمانی دەستگیركردن بۆ سەرپەرشتیاری 
كارگەكە دەرچووە كە بەرپرسێكی سەربازی بووە 
بەناوی )ه.د.ر(، لە كارگەكەدا كاری ساختەكاری 
كــردووە و ئەو شــوێنەش كە كارگەكەی تێدابووە 
بە سەرپێچی دروستكراوە و مۆڵەتی دروستكردنی 
بینای لەســەر زەوییەكــە لە شــارەوانی نەبووە، 

كارگەكەش مۆڵەتی دامەزاندنی نەبووە".
"دوای  گوتیشــی:  حەســەن  بەشــدار 
دەستبەسەرداگرتنی كارگەكە، ئەو بەرپرسە بەرەو 
سلێمانی هەڵاتووە و لەوێ خۆی حەشارداوە، یان 

داڵدەدراوە، ئەگەرچی ئێستا بەپێی ماددەی 456 
لە یاسای سزادانی عێراقی فەرمانی دەستگیركردنی 
هەیــە، بەڵام هۆكاری نەگرتنی نازانین، پێدەچێت 
بەهۆی پارێزبەندیی حیزبی و سەربازی دەستگیر 

نەكرابێ".
ســەبارەت بە دەستگیرنەكردنی تۆمەتبارەكە، 
رائید هۆگر عەزیز، گوتەبێژی پۆلیســی هەولێر بە 
)رووداو(ی راگەیانــد: "هــەر تۆمەتبارێك لەلایەن 
دادگاكانی هەولێرەوە بڕیاری گرتنی بۆ دەركرابێت، 
لەچوارچێوەی سنووری هەولێر بێت دەگیرێت، ئەو 
تۆمەتبارانەش كە بەرەو شــار و ناوچەكانی دیكە 
هەڵدێن لەڕێگەی نووســراوێكی تایبەتەوە داوا لە 
پۆلیســی ســنوورەكە دەكەین دەستگیر بكرێن و 
بۆمان رەوانە بكەنەوە، بەڵام ئەو تۆمەتبارە هێشتا 

دەستگیر نەكراوە".
لە مانگی 6ی ئەمساڵدا دادگای عەنكاوە بڕیاری 
داخســتنی دۆســیەكەی دا. پارێزەری كۆمپانیای 
قوباد دەڵێــت: "دادوەری لێكۆڵینــەوەی دادگای 
عەنكاوە لە مانگی رابــردوو بەبیانووی ئەوەی كە 
ئەو شــیرەی بەناوی دیالاك فرۆشراوە لە تاقیگە 
دەرچــووە و هیــچ كێشــەیەكی تەندروســتی بۆ 

بەكارهێنەرانی نەبووە، كەیسەكەی داخست".
كۆمپانیــای قوبــاد بڕیارەكــەی دادگای تەمیز 
نەكردووەتەوە. بەشــدار حەســەن لــەو بارەیەوە 
دەڵێت: "خاوەنی كۆمپانیاكە پێیگوتم بڕیارەكەی 

دادگا تەمیــز نەكەینەوە، بەڵام هێشــتا فەرمانی 
دەستگیركردنی خاوەنی كارگەكە هەڵنەوەشاوەتەوە 

و كارگەكەش بە داخراوی ماوەتەوە".
بــەڵام دوای بڕیارەكەی دادوەری لێكۆڵینەوەی 
عەنــكاوە، داواكاری گشــتی دۆســیەكەی تەمیــز 

كردووەتەوە. 
رائید نەجمەدین حوســێن، ئەفســەری بنكەی 
راگەیانــد:  )رووداو(ی  بــە  بەحركــە  پۆلیســی 
"دوای دەستبەســەرداگرتنی كارگەكــە، پــەڕاوی 
لێكوڵینەوەمــان رێكخســت و رەوانــەی بــەردەم 
دادوەری لێكۆڵینەوەمــان كــرد، لــە چەند رۆژی 
رابردووشــدا دادوەر بڕیاری داخستنی كەیسەكەی 
دا، بەڵام داواكاری گشــتی دووبارە دۆســیەكەیان 
تەمیز كردەوە و چاوەڕوانی ئەنجامەكەی دەكەین".

داواكاری گشتی تەمیزی كردووەتەوە

دادگا دۆسیەی ساختەكردنی 
شیری دیالاكی داخست

خاوەنی كارگەكەی بەحركە 
بەرپرسێكی سەربازی بووە و 

هەڵاتووە بۆ سلێمانی

هاووڵاتییەك

خانوویەكم لە گوندی 
كۆری كڕیوە، ئێستا 
سێ خاوەنی لێ 
پەیدا بووە

پارێزگای هەولێر

كڕین و فرۆشتن بەدەر 
لە رێنمایی ئێمە بووە 
و ئەوانەی كێشەیان 
هەیە با بڕۆنە دادگا

نمونەی دەرزییەکە کە لە دەرمانخانەکانی هەولێر دەفرۆشرێ

لەمیا حاجی بەشار كە لەگەڵ دوو رفێنراوی دیكەی ئێزدی لەدەستی داعش هەڵاتن

ناسر عەلی
رووداو - دهۆك

فەیسەڵ حامد دانیشتووی مووسڵە، سێ‌ مانگە 
سۆراغی براكەی دەكات، بەڵام هیچی دەستناكەوێ‌، 
ئەو سوێند دەخوات كە براكەی نە چەكداری داعش 

بووە و نە پەیوەندیشی پێیانەوە هەبووە.
فەیسەڵ دەڵێت: "سێ‌ مانگ لەمەوبەر گرووپێكی 
ســەر بە حەشــدی شــەعبی هاتن و براكەمیان بە 
شــەق و تێهەڵدان برد، لەو رۆژەوە هیچ هەواڵێكی 
نازانین". فەیسەڵ دەڵێت دراوسێیەكیان داعش بووە 
و پێیوایە براكەی بە هەڵە لە جیاتی دراوسێكەیان 

گیراوە.
نزیكــەی 7 هــەزار كــەس لــە مووســڵ لــە 
سەربازگەكاندا بەندكراون كە عەرەبی سوننە، كورد، 
ئێزدی، كریســتیان و عەرەبی شیعەشیان تێدایە. 
ســەرۆكی لێژنەی ئەمنی لە ئەنجوومەنی پارێزگای 
دهۆك ئاشــكرای دەكات كە خۆراك و ئاوێكی زۆر 
كــەم دەدرێتە بەندكــراوەكان و دەستدرێژیشــیان 

كراوەتە سەر.
وشەی زیندان بەناوی مووسڵەوە گرێدراوە. كەم 
كــەس هەیە لە عێراق ناوی گرتووخانەی بادۆشــی 
نەبیســتبێ‌ كــە لە ســاڵی 1979 بــەردی بناغەی 
دانرا و لە ســاڵی 1986 تەواو بوو. بادۆش لەدوای 
ئەبووغرێب بە دووەم گەورەترین گرتووخانەی عێراق 
دادەنرێ‌. زیندانەكە لە ســەردەمی بەعس جێگەی 
بەندكردنــی نەیارانی رژێمەكە بــوو. دوای نەمانی 
بەعســیش بــووە شــوێنی بەندكردنــی لایەنگرانی 
بەعس و ئەندامانی گرووپی توندڕەوی وەكو قاعیدە 

و دەوڵەتی ئیسلامی لە عێراق )داع(.
كاتێــك داعــش لــە حوزەیرانی ســاڵی 2014 
حوزەیــران  10ی  لــە  دا،  مووســڵی  پەلامــاری 
گرتووخانەكــەی شــكاند كــە 1400 بەندكــراوی 
تێدابوو، بەڵام 670 ی لێكوشتن و ئەوانی دیكەش 
زۆربەیان چوونە پاڵ داعش. دوای كۆنترۆڵكردنەوەی 
مووســڵ لەلایەن سوپای عێراق و گروپەكانی سەر 
بە حەشدی شەعبی، جارێكی دیكە زیندانەكە بوو 
بەشــێك لە مێژووی ئەو شــارە، بەڵام ئەمجارەیان 
بادۆش نا، شــوێنی دیكە كرانە بەندیخانە. ئێســتا 
هــەر یەك لە ســەربازگەی تلكێف و ســەربازگەی 

فەیسەڵییە، دوو گرتووخانەی گەورەن.
هەفتەی رابردوو رێكخراوی چاودێریی مافەكانی 
مــرۆڤ )HRW( راپۆرتێكــی لەبــارەی رەوشــی 
گرتووخانەكانی پارێزگای نەینــەوا بڵاوكردەوە كە 

تێیــدا ئاماژە بۆ رەوشــی خراپــی گرتووخانەكان 
دەكرێ. 

راپۆرتەكە لەسەر زاری شارەزایەكەوە ئاشكرای 
دەكات كە هەرسێ گرتووخانەی تلكێف، فەیسەڵییە 
و تەســفیرات توانــای راگرتنــی 2500 كەســیان 
هەیە، بــەڵام هەتــا حوزەیرانی ئەمســاڵ نزیكەی 
4500 بەندكراویان تێــدا بووە، لەو ژمارەیە 1300 
كەســیان دادگایی كراون و بڕیاریان بۆ دەرچووە و 
دەبووایە هەتا ئێستا رەوانەی بەغدا بكرابان، بەڵام 
هەندێكیان دوای شەش مانگ لە بڕیارەكەیان هێشتا 

لە گرتووخانەكە ماون.
بەشــی  وێنــەی  ژمارەیــەك  رێكخراوەكــە 
بەشــی  و  منــداڵان  و  ئافــرەت  دەستبەســەریی 
نەوجەوانانی گومانلێكراوی داعشی لە گرتووخانەی 
تلكێــف بڵاوكردووەتــەوە كــە تێیــدا دەردەكەوێ 
بەندكراوەكان بە ئەســتەم شوێنی پاڵكەوتنیشیان 

هەیە.
چاودێریــی مافەكانــی مــرۆڤ جەخــت لــەوە 
دەكاتەوە كە بەپێی بەڵگــەكان "دۆخی بنكەكانی 
دەستبەســەری لە نەینەوا گونجــاو نین بۆ ئەوەی 
بەندكراوەكانیان بۆ ماوەیەكــی درێژ تێدا رابگیرێ 
و لەگــەڵ پێــوەرە بنەڕەتییــە نێودەوڵەتییەكاندا 

یەكناگرنەوە".
لە بەشێك لە راپۆرتەكەدا ئاماژە بۆ ئەوە دەكرێ 
كە پارێــزەری گومانلێكراوەكان ناتوانن ســەردانی 
موەكیلەكانیان بكەن، لەبەر ئەوەی هیچ شوێنێك بۆ 
كۆبوونەوە و دیدار نییە. رێكخراوە نێودەوڵەتییەكە 
جەخــت لەوە دەكاتــەوە كە وەزارەتەكانــی داد و 
ناوخۆی عێراق دەبێ دڵنیا ببنەوە لەوەی "بناغەی 
یاســایی روون بۆ دەستبەســەركردنەكان" هەیە و 
هەمــوو دەستبەســەركراوان دەبێ "دەســتیان بە 

راوێژی یاسایی رابگات".

هاشــم بریفكانــی، ســەرۆكی لێژنــەی ئەمنــی 
لــە ئەنجوومەنی پارێــزگای نەینەوا بــە )رووداو(
ی راگەیانــد، كاتێــك داعــش پەلاماری مووســڵی 

دا، زۆربــەی گرتووخانەكانــی تێكــدا، بۆیــە دوای 
رزگاركردنی مووسڵ دوو شوێن كران بە گرتووخانە، 
ئەوانیش سەربازگەی تەسفیرات، تلكێف و بارەگای 
ســەربازیی فەیسەڵییەن. بە گوتەی بریفكانی "لەو 

دوو شوێنە 7000 كەس بەندكراون".
هاشــم بریفكانی ئاماژەی بە رەوشی زیندانیان 
دا و گوتــی: "70%ی ئــەوەی لــە راپۆرتەكــەی 
چاودێریی مافەكانی مرۆڤدا هاتووە راستە. رەوشی 
گیراوەكان زۆر خراپە، بە تایبەتی شوێنی نووستن 
و خۆشۆردنیان. پێشتر لە ماوەی 24 سەعاتدا تەنیا 
یــەك لیتر ئاویان دەدرایێ‌، ئێســتا بۆیان كردوون 
بــە دوو لیتر و نیو. ئەمە جگــە لەوەی گیراوەكان 

ئەشكەنجە دەدرێن".
بە گوتەی سەرۆكی لێژنەی ئەمنی لە ئەنجوومەنی 
پارێزگای مووســڵ، پرۆسەی لێپرســینەوە لەگەڵ 
تۆمەتباران زۆر بە هێواشی بەڕێوەدەچێ‌، ئەمەش 

بــۆ كەمیــی دادوەری لێكۆڵینــەوە دەگەڕێتــەوە 
كــە تەنیــا ســێ‌ دادوەر لێكۆڵینەوە لە دۆســیەی 
تۆمەتبــاران دەكەن. بریفكانــی دەڵێت: "تۆمەتبار 
هەیە شــەش مانگە گیراوە و لێكۆڵینەوەی لەگەڵ 
نەكــراوە. هەندێك لــە تۆمەتبارانیش بەبێ‌ بڕیاری 
دادوەر دەســتگیركراون". بــە گوتــەی بریفكانی، 
بێســەروبەرییەكی زۆر لــە دۆســیەی تۆمەتباراندا 
هەیە، بەشــێك لــە گیراوەكان نازانن لەســەر چی 

گیراون.
كــە  كــردەوە  تەئكیــدی  بریفكانــی  هاشــم 
و  هەیــە  گرتووخانەكانــدا  لــە  ئەشــكەنجەدان 
گوتــی: "بەپێی بەدواداچوونــی ئێمە هەموو جۆرە 
ئەشــكەنجەدانێك هەیە، تەنانەت دەستدرێژیش بۆ 

سەر تۆمەتباران هەبووە".
سەبارەت بە هەوڵی لێژنەكەیان بۆ باشتركردنی 
رەوشی گیراوەكان، هاشم بریفكانی دەڵێت: "ئێمە 
هەمــوو كەموكــوڕی بەندیخانەكانمان بــە راپۆرت 
داوەتە بەغدا، داوامان كردووە ژمارەی دادوەران زیاد 

بكرێن، شوێنی باشتر بۆ گیراوەكان دابین بكرێ‌.
زۆربەی ئەوانەی لە گرتووخانەكانی مووســڵن، 
گومانلێكراوی داعشــن، واتە ئەوانــەن كە گومانی 
ئەوەیــان لەســەرە چەكدار، هاوكار یــان لایەنگری 

داعش بووبن. 
بەرەكات شەمۆ، ئەندامی ئەنجوومەنی پارێزگای 
نەوینەوا كە كــوردی ئێزدییە بە )رووداو(ی گوت: 
"جگە لە عەرەبی سوننە، كورد، ئێزدی، كریستیان 
و پێكهاتەكانی دیكەشــی تێدان، بــەڵام زۆربەیان 
عەرەبــی ســوننەن". بــە گوتەی شــەمۆ "خەڵكی 

بێتاوان"یش لە نێو گیراوەكاندا هەن.

7000 كەس لە بارەگا  
سەربازییەكانی مووسڵ بەندكراون

تەنیا سێ دادوەر 
لێكوڵینەوە لە كەیسی 
تۆمەتباران دەكەن

سەرۆكی لیژنەی ئەمنیی 
ئەنجوومەنی پارێزگای نەینەوا

دراوسێكەمان 
داعش بووە كەچی 
براكەی منیان 
گرتووە

كەسوكاری تۆمەتبارێك

رووداو - هەولێر

ژمارەیــەك كــوردی ئێزدی بۆ كۆرســێكی دوو 
هەفتەیــی لــە ئیســرائیلن، ئامانج لە كۆرســەكە 
پێگەیاندنــی كادیــرە بۆ مامەڵەكــردن لەگەڵ ئەو 
دۆخــە دەروونییە ســەختەی كۆمەڵــگای ئێزدی 
لەدوای هێرشەكانی 2014ی داعش تووشی بوون. 
نەبوونی پســپۆڕی دەروونناسی و دەروونشیكاری 
بەپێی پێویست لە عێراق، كۆمەڵگەی ئێزدی ناچار 

كردووە پەنا بۆ وڵاتانی جیاواز بەرن.
)هارێتــز(ی  رۆژنامــەی  راپۆرتێكــی  بەپێــی 
ئیسرائیلی، تیمەكە لە 15 ئافرەت پێكهاتوون كە 
زۆربەیان ئێزدین و ژمارەیەكی كەمیشیان مەسیحین. 
جگە لــە لەمیا حاجی بەشــار، چالاكڤانی ئێزدی 
و بــراوەی خەڵاتی ســاخارۆڤ لــە 2016، هەموو 
تیمەكــە دوای تەواوبوونی كۆرســەكە دەگەڕێنەوە 
عێراق. لەمیا ماوەی ســێ ساڵە لە ئەڵمانیا دەژی 
و لەگەڵ 1100 ئافرەت و منداڵی ئێزدیی دیكە لەو 
وڵاتە بۆ چارەســەری و ئاساییكردنەوەی دۆخیان 

وەرگیراون.
بەشــدارانی كۆرســەكە لــە رێكخــراوی مرۆیی 
جیــاواز كاردەكەن و شــارەزایی جۆراجۆریشــیان 
هەیە، لەوانەش كۆمپیوتەر، دارایی، مامۆستایەتی 
و پزیشكی. هیچكام لە ئافرەتەكان پێشتر كۆرسی 
دەروونییــان وەرنەگرتووە، بــەڵام لەبەر ئەوەی لە 
رێكخراوەكانی هاریكاریی مرۆیی كار دەكەن، ناچارن 
لەگــەڵ ئەو خەڵكەدا مامەڵە بكەن كە رووبەڕووی 
توندوتیــژی بوونەتــەوە. ئامانج لە كۆرســەكەش 
ئەوەیــە تیمەكە بتوانــن دوای گەڕانەوەیان دۆخی 

دەروونیی ئەو ئافرەتانە ئارام بكەنەوە.
دكتــۆر میــرزا دینایــی، پزیشــك و چالاكڤانی 
كۆمەڵایەتــی ئێــزدی و دانیشــتووی ئەڵمانیا، بە 
رۆژنامــە ئیســرائیلییەكەی راگەیانــدووە "بژارەی 
دیكەمان نەبوو، هەر چارەسەری سایكۆلۆژی خۆی 
لە عێراق شــتێكی باو نییە، وەك چۆن لە وڵاتانی 
دیكەی عەرەبیش هەروایە. لە عێراق بۆ هەر 300 
هەزار كەس تەنیا یەك دەروونناس یان راوێژكاری 
كۆمەڵایەتــی هەیە. بۆیــەش ناچارین ئەوەی دێتە 

بەردەستمان سوودی لێ وەربگرین".
زۆربەی دانیشتووە ئێزدییەكانی ناوچەی شنگال 
و دەوروبەری لە دوای هێرشەكانی هاوینی 2014ی 
داعش ناوچەكەی خۆیان جێهێشــت. زۆرینەی ئەو 

كۆمەڵگایە ئێستا لە كەمپی ئاوارەكاندا نیشتەجێن. 
لە كاتی هێرشەكاندا، داعش نزیكەی 6500 ئافرەت 
و منداڵی ئێزدی رفاند، بەشێكی زۆر لەو ئافرەتانە 
وەك كۆیلــە مامەڵەیان لەگەڵ كــرا و بازرگانییان 
پێوە كرا. هەتا ئێستاش نزیكەی 3000 كەس لەو 

ئافرەت و منداڵانە بێسەروشوێنن.
لەمیــا حاجــی بەشــار یەكێــك لــە ئافرەتــە 
رفێنــراوەكان بوو كە لە كاتی راكــردن لە گوندی 
كۆچۆ لەگەڵ خێزانەكەی كەوتنە دەست چەكدارانی 
داعش. باوكی و دوو لە براكانی لەمیا دەمودەست 

كوژران.
لەمیــا لــە دایــك و خوشــك و خزمەكانــی 
جیاكرایــەوە و بۆ ســووریا گوازرایــەوە و لەوێ لە 
تەمەنی 15 ساڵیدا بۆ یەكەمجار دەستدرێژی كرایە 
ســەر، چەند رۆژێكیش دوای ئــەوە لە بازاڕێك بە 

چەكدارێكی ســعودی فرۆشرا كە چەند هەفتەیەك 
دواتر یەكێك لە خوشكەكانی لەمیاشی كڕی. دوای 
ئەوەش بە چەكدارێكی عێراقی فرۆشــرا و هێنرایە 

مووسڵ.
لە مووسڵ چیرۆكی راكردنی ئافرەتە ئێزدییەكە 
دەســتیپێكرد، دوای ئــەوەی توانــی بە تەلەفۆنی 
یەكێك لــە خزمەكانی چەكدارەكــە پەیوەندی بە 
خێزانەكــەی خۆیەوە بكات و پلانی راكردنی خۆی 
و دوو گیــراوی دیكە دابنێن كە قاچاخچییەكان بۆ 

هەركامیان داوای 10 هەزار دۆلاریان دەكرد.
بەشێك لە راكردنەكە بەپێ بوو. لەمیا بۆ رۆژنامە 
ئیســرائیلییەكەی دەگێڕێتەوە: "شەوێكی باراناوی 
بوو، چاو چاوی نەدەدی. بۆ ئەوەی تووشی بازگەی 
داعش نەبین، دەبووایە بەناو كێڵگەی میندا بڕۆین". 
بەڵام لەپڕ یەكێك لە كچەكان هەڵخڵیســكا و پێی 

كەوتە ســەر مینێك. لەمیا هەر ئەوەندەی لەبیرە 
كە پێی لە زەوی جیابووەوە و جارێكی دیكە توند 
بــەر زەوی كەوتەوە و ئیدی چاوی هیچی نەبینی. 
ئەو هەتا ئێستاش نازانێ هاوڕێكانی چییان بەسەر 

هاتووە، قاچاخچییەكانیش هیچیان پێنەگوت.
براوەی خەڵاتی ســاخارۆفی پەرلەمانی ئەوروپا 
ئێســتا لەگەڵ دوو خوشــك و برایەكــی لە نزیك 
شــاری شــتوتگارت دەژی. بەگوێرەی راپۆرتەكە، 
هەتا ئێســتا چەندیــن چارەســەری وەرگرتووە و 
نەشــتەرگەری بۆ كراوە و بەو هۆیەشــەوە بینایی 
بۆ گەڕاوەتەوە. بەڵام شوێنی سووتان هەتا ئێستا 

بەسەر دەموچاوییەوە ماوە.
رێكخــراوی  هاوســەرۆكی  پۆلیــزەر،  یۆتــام 
ئیسرائەید، بە راپۆرتەكەی راگەیاند: "ئێمە مانگێك 
دوای هێرشــەكانی داعش دەستمان بەكاركردن لە 

عێراق كرد. یەكسەر تێگەیشتین كە ئێمە دەتوانین 
لە بواری چارەسەری تراوما و هاریكاریی سایكۆلۆژی 
یارمەتیدەر بین". رێكخراوە ئیسرائیلییەكە لە چەند 
ساڵی رابردوودا 20 هاووڵاتیی جووت رەگەزنامەی 
ئیســرائیلی رەوانەی عێــراق كردووە، بــۆ ئەوەی 

لەڕووی سایكۆلۆژییەوە یارمەتی خەڵك بدەن.
بەگوێرەی راپۆرتەكە، دوو ساڵ لەمەوبەر، سێ 
ئەندامی بەشــی دەروونناســی زانكــۆی بارئیلیان 
پەیوەندییــان بــە رێكخراوەكــەوە كــرد كە بریتی 
بــوون لە دكتــۆر یاكۆڤ هۆفمــەن، دەروونناس و 
لێكۆڵەر، پرۆفیســۆر ئامیت شــریرە، دەروونناس 
و ئــاری زیڤۆتفســكی، لێكۆڵــەری مێشــك. هەر 
ســێ لێكۆڵەرەكە پێشتر لێكۆڵینەوەیان لە بواری 
تراومای ئافرەتە ئێزدییەكان كردبوو، زیڤۆتفسكی 

تەنانەت سەردانی عێراقیشی كردبوو.
هەرســێ لێكۆڵەرەكــە پێشــنیاری كردنەوەی 
كۆرســیان كردبــوو بــۆ ئــەو كەســانەی لەگــەڵ 
خەڵكانێك مامەڵە دەكەن كە تووشی تراوما بوون 
یان لەگەڵ ئاســەوارە دەروونییەكانی پاش تراوما 

مامەڵە دەكەن. 
بەهــۆی  كــە  زەینییــە  حاڵەتێكــی  تراومــا 
بەســەرهاتێك یان پەشۆكانی ســەختەوە تووشی 
كەسەكان دەبێ. لە زۆربەی كەیسەكاندا ئاسەواری 
ئــەو بەســەرهاتە ئەگــەر چارەســەر نەكــرێ، بۆ 
ماوەیەكی درێژ بە چڕی لە كەسەكەدا دەمێنێتەوە 

و تەنانەت بەهێزتریش دەبێ.
لــەدوای ئەو دەستپێشــخەرییەوە، پڕۆژەیەكی 
هاوبــەش بــە یارمەتــی دكتــۆر میــرزا دینایــی 
دەســتیپێكرد و 15 ئافرەتیان لە عێراقەوە برد بۆ 
ئیسرائیل. ئەو هەوڵە نیمچە نهێنییە پێویستی بە 
ئامادەكارییەكــی چەندلایەنە هەبــووە، بۆ نموونە 
دەبووایە چەند مانگ پێشتر زانیاریی تەواو لەبارەی 
هــەركام لــە ئافرەتەكان بــە وەزارەتــی دەرەوەی 

ئیسرائیل بدرێ.
هۆفمەن بــە رۆژنامــە ئیســرائیلییەكە دەڵێ: 
"ئێمــە نزیكــەی ســاڵ و نیوێك كارمــان كرد بۆ 
ئــەوەی بناغەیەك بۆ ئەو كارە دابنێین و لەبارەی 
كولتووری ئێزدییەوە شــت فێر ببین. هەوڵمان بۆ 
ئەوە بوو باشترین مۆدێل بۆ راهێنانی ئەو كەسانە 
بەكاربهێنیــن. بــەڵام ئــەو خەڵكــەی راهێنانیان 
پێدەكەین دەروونناس و شــارەزای تەندروســتیی 
دەروونی نین. بۆیەش نازانین ئەوان لە كۆمەڵگەی 

خۆیان چییان پێدەكرێ".
 15 ئافرەتەكە لە ماوەی دوو هەفتەی رابردوودا 
وانــەی چۆنێتــی مامەڵەكردن لەگــەڵ خەمۆكی، 
دیكــەی  حاڵەتەكانــی  و  كابــووس  دڵەڕاوكــێ، 
تێكچوونی خەویان وەرگرتووە. تیمەكە ســەردانی 
تەلەبیــب، دیواری رۆژئاوا و ناوەندی یادكردنەوەی 

یاد ڤاشیمی هۆڵۆكۆستیان كردووە.
یەكێــك لــە ئەندامانــی تیمەكــە ئافرەتێكــی 
تەمــەن 30 ســاڵی مەســیحییە كــە لەگــەڵ دوو 
رێكخراوی مرۆیی كاردەكات. ئەو كە داوای كردووە 
نــاوی ئاشــكرا نەكرێ، پێشــتر لە گواســتنەوەی 
ئێزدییەكانــدا بۆ كەمپەكان كاری كــردووە، بەڵام 

دواتر گوازراوەتەوە بۆ بەشی چارەسەری تراوما.
ئــەو ئافرەتە كــە خۆی دكتۆرە و ســەروكاری 
لەگەڵ ژمارەیەكی زۆری ئافرەتانی ئێزدیدا هەبووە، 
دەڵێ: "نەخۆشــەكانم وەك هاوڕێم وان. یەكێك لە 
خراپترین كەیسەكان كچێك بوو كە رەتیكردبووەوە 
لەگــەڵ پیاوێكدا ســێكس بــكات و پیاوەكەش بۆ 
ســزادانی لەبەر چاوی خۆی دەستدرێژی كردبووە 

سەر خوشكە تەمەن نۆ ساڵانەكەی".
بەشــدارانی كۆرســەكە پێیانوایــە كێشــەكە 
تەنیــا دەســتدرێژی و ئەشــكەنجە جەســتەیی و 
دەروونییەكانی ژێر دەسەڵاتی داعش نییە، بەڵكو 
دۆخی ئێســتای ژیانــی ئێزدییەكان كێشــەیەكی 

دیكەیە.
یەكێــك لە بەشــدارانی كۆرســەكە دكتۆرێكی 
تەمەن 25 ســاڵی خەڵكی شنگالە بەناوی مونیر. 
ئــەو دەڵــێ: "كێشــەكە تەنیــا رفاندن و شــەڕ و 
دەستدرێژی نییە. پاش پێنج ساڵ ژیان لەژێر چادر 
و لە دۆخی خراپی كەمپەكان، زۆر خەڵك تووشی 
خەمۆكی، دڵەڕاوكێ و مەیلێكی سەختی خۆكوشتن 

بوون".
تەنیا بەشــێك لەو ئافرەتــە ئێزدییانەی لە ژێر 
دەستی داعش رزگاركراون لە پرۆگرامەكەی دكتۆر 
میــرزادا بەشــدارن، هەندێك لــەو ئافرەتانەش كە 
دەستیان بە پرۆگرامەكە كردبوو، بڕیاری گەڕانەوە 
بۆ عێراقیان داوە، ژمارەیەكی دیكەشــیان بەهۆی 
پڕبوونــەوەی پشــكەكان نەیانتوانیوە بەشــداری 
بكــەن. دكتــۆرە ئێزدییەكە هەوڵــی داوە ژمارەی 
پشكەكان بەرز بكاتەوە، بەڵام هەوڵەكانی بێسوود 

بوون.

ئێزدییەكان لە ئیسرائیل مەشق وەردەگرن
تیمەكە لە 15 ئافرەت پێكهاتوون كە زۆربەیان ئێزدین و ژمارەیەكی كەمیشیان مەسیحین

یەکێک لە گرتووخانەكانی موسڵ

كەنیزەكەكانی خەلافەت..

ئەو ئافرەتانەی بە عەرەبی 
قسەیان نەدەكرد نرخیان 
كەمتر بوو

نەوزاد مەحموود
رووداو – دهۆك

تەلەفۆنەكەی باوكی بەردەوام دەزرینگایەوە، 
بــەڵام تەنیــا پەیوەندییــەك كــە هیوایەكــی 
پێبەخشــین، لەلایەن ئــەو دراوســێیەیانەوە 
بوو كــە لەگەڵ بیســتنی هەواڵی گەیشــتنی 
چەكدارانی داعشدا، خێزانەكەی بە ئۆتۆمبیلە 
پیر و شــەكەتەكەی گەیاندبووە چیای شنگال 
"ئێمە لەبەردەستی داعش نەماوین، بەڵام لێرە 

نە ئاو هەیە بیخۆینەوە و نە نان".
دایكــی زوو هاواری كردبوو كە با هەڵبێین، 
بــەڵام باوكــی لــەو بــاوەڕەدا بــوو فڕۆكــە 
جەنگییەكان و هێزی پشتیوانی سوپای عێراق 

دەیانپارێزن.
دواجار یەكێك لــە مامەكانی قەناعەتی بە 
باوكی هێنابوو كە دەست لە خۆشبینییەكانی 
دەســت  نەداتــە  منداڵەكانــی  و  هەڵگــرێ 
گەلەگورگــی رۆژگار. باوكــی، گوشــاری لــە 
ئۆتۆمبیلەكــە دەكرد تاوەكــو خێراتر بڕوات. 
تــازە لەمــاڵ دەرچووبــوون كــە یەكێــك بە 
بەباوكــی  تێكشــكاوەوە  و  گــڕ  دەنگێكــی 
گوت: داعش گەیشــتوونەتە ناو شــنگال و لە 
گەڕەكــی ئــازادی ئاڵای رەشــیان هەڵــداوە و 
كەسێكیشیان سەربڕیوە: "باوكم بە ئەنقەست 
زەردەخەنەیەكــی كرد، بۆ ئەوەی دایكم واز لە 
گریان بهێنێ و پاشــان گوتی: ئێمە رزگارمان 

دەبێت".
بەڵام داعش، ئەو چەكدارانەی ئەوان سەرەتا 
وەك كەســانی دەشــتەكی و نەخوێنــدەوار و 
بێپلان ســەیریان دەكردن، زیرەكانە هێرشیان 
كردبــوو. هەمــوو ئــەو رێگا ســەرەكییانەیان 
بڕیبــوو كــە ناوچــە ئێزدینشــینەكانیان بــە 
هەرێمی كوردســتانەوە دەبەستەوە، تەنانەت 
رێگا لاوەكییەكانیش: "ئەوەی ئێمەی ئازار دا، 
ئەوە بوو كە دراوســێ عەرەبەكانمان رێنمایی 
داعشــەكانیان دەكرد بۆئەوەی رێ لە هەڵاتنی 

ئێمە بگرن و بكەوینە بەردەستیان".

"پێیانبڵێ ئێوە كۆیلەن"

رووەیــدا، لەگەڵ هەرســێ خوشــكەكەی و 
باوكــی و دایكی ناچار بــوون لە ئۆتۆمبیلەكە 
دابــەزن پــاش ئــەوەی چەكــدارەكان لوولەی 
تفەنگەكانیــان ئاراســتە كــردن، یەكێــك لە 
چەكــدارەكان بە تووڕەییەوە بەســەر باوكیدا 
هــاواری كــرد "بــۆ دانابــەزن؟". هــەر لەوێدا 
كچــەكان و دایكیــان لە جێگەیــەك دانران و 
باوكیــان دوورخرایــەوە بۆ نێو ئــەو پیاوانەی 
كــە وا دیاربــوو پێــش ئەمــان كەوتوونەتــە 
بۆســەوە "یەكێك لە چەكدارەكان كارتۆنێكی 
بەدەســتەوە بــوو، داوای لێكردین هەرچیمان 
پێیــە لە پــارە و زێڕ و مۆبایــل بیخەینە نێو 

كارتۆنەكە".
پاشــان فەرمانیــان پــێ كــردن بچنە نێو 
بارهەڵگــرێ كە لــەوێ راوەســتابوو. رووەیدا 
دەڵێــت "بارهەڵگرەكە پیســایی مــەڕ و بزنی 
تێدابــوو، پێدەچوو پێش ئێمــە ئاژەڵیان پێ 

باریكەلەیەكی  گواستبێتەوە. شوفێرەكەشــی 
دشداشەلەبەر بوو، روویكردە بەعاج".

و  كەســە  هــەر  بارهەڵگرەكــەدا  لەنێــو 
قســەیەكی دەكرد لەبــارەی چارەنووســیان، 
هەندێكیــان دەیانگــوت دەمانكــوژن، هەبــوو 

دەیگــوت دەمانكــەن بە كۆیلە، هەشــبوو بە 
ئومێــدەوە دەیگــوت هیچمان بەســەرنایەت و 

دەمانگەڕێننەوە شنگال.
ماوەیەكــی كەم لــە بەعاج مانــەوە، بەڵام 
ئەو ماوە كەمە بەلای رووەیداوە ســاڵێكی پڕ 
لە ئازار بــوو. چونكە هەر لەو چەند كاژێرەدا 
بوو دایكــەكان بە چاوی خۆیــان بینییان كە 
چۆن كچەكانیان وەك تاڵانی دابەش دەكرێن. 
هەر لــەو ماوە كەمەدا بوو هەواڵی كوشــتنی 
پیــاوەكان هەموویانــی تاســاند. یــان ئــەو 
چەكدارانــەی بەنێــو كچەكاندا دەگــەڕان و بە 
پێكەنینــەوە دەیانگــوت: "لەنێو ئــەم هەموو 
كچە ناسكەدا چۆن دەكرێ یەكێك هەڵبژێری". 
ئــەوی دیكە وەڵامی دەدایەوە "باشــترە چەند 

دانەیەك ببەی".
ژنێــك چــووە بــەردەم ئــەو پاســەوانەی 
ســپێردرابوو  پــێ  كچەكانــی  چاودێریــی 
"لەبــەر خاتری خــودا پێمبڵێ ئێمــە چیمان 
بەسەردێ؟" پاســەوانەكە ســەدان پرسیاری 
دیكەی وای لێكرابوو، هەر بۆیە بە بێزارییەوە 
چەند وشــەیەكی لــە دەم كەوتنە خــوارەوە: 
"دوای چەنــد رۆژێكی دیكــە دەچنەوە بۆ لای 
بــاوك و بــرا كافرەكانتان". بــەڵام یەكێك لە 
چەكــدارەكان حــەزی نەدەكــرد تەنانــەت بە 
درۆش بێت هیوایەكیان پێ ببەخشــێ "بۆچی 
راستییان پێناڵێی؟ بڵێ ئێوە كۆیلەن و تەواو. 
هەرگیز ناگەڕێنەوە ئەو شوێنەی لێی دەژیان".

"عەرەبیزانەكان گرانتر بوون"

شــەو بێت یــان رۆژ، بۆ ئەوان چ مانایەكی 
هەیــە؟ دنیا ســاماڵ بێــت یان زریــان، چی 
لــە دۆخــی ئــەوان دەگــۆڕێ؟ ژمارەیەك كچ 
و ژنی دەســتگیركراو هەریەكــە و بەدنیایەك 
لێكدانەوەی جۆراوجــۆرەوە چاوەڕوانی ئەوەن 
بزانن خولەكەكانی دواتر چی دێننە رێگایان؟ 
بەدرێژایی ئــەو رێگایەی لەنێو بارهەڵگرەكەدا 
بــوو، ئەو ماوەیەش كــە لەنێو قوتابخانەكەی 

بەعاج مانــەوە، رووەیدا بیری لەوە دەكردەوە 
ئاخــۆ دەســتدرێژی دەكرێتە ســەری؟ ئاخۆ 
چانســی ئەوەی دەبێت ئەوە روونەدات؟ ئاخۆ 
كچێكی تەمەن 14 ساڵ بەرگەی ئەوە دەگرێ؟ 
ئەوەی سێكســی لەگــەڵ دەكات، دەبێت كام 
دڕندە بێت؟ چــۆن دەتوانێ بەرگری لە خۆی 
بكات؟ زۆر پرســیار كە وەڵامەكانیان تەنیا لە 
ئاســمان بوون. تەنیا لای ئــەو خودایە بوون 
كــە بەردەوام لێیدەپاڕایــەوە و داوای لێدەكرد 

پاكیزەیی بپارێزێ.
"چەكدارێكــی داعــش هات. هــەر بە چەند 
جووڵەیەك نیشــانی داین كە چەند كەسێكی 
بــێ ئابــڕووە. یەك یەك دەســتی دەخســتە 
ســەرمان و تەماشای دەكردین. ئینجا لە هەر 

كچێكی دەپرسی: عەرەبی دەزانی؟".
رووەیدا رۆژانی دواتر، دوای ئەوەی پاكیزەیی 
دانــا و هەموو شــتێكی جیهانــە تایبەتەكەی 
جەســتە و رۆحیان وەك شــنگال داگیر كرد، 
تێگەیشــت كە بۆچی كڕیارە شــەهوانییەكان 
بەردەوام ئەو پرسیارەیان لە كچەكان دەكرد. 
زۆربەی كچەكان بە "نەخێر" وەڵامیان دایەوە، 
بۆیە بە یەكێك لە پاسەوانە داعشەكانی گوت 
"ئەمانــە عەرەبی نازانــن و كاری ئێمە قورس 
دەكەن. باش لە خواستەكانت تێناگەن، بۆیە 
پارەیەكی باشتر بەوانە دەدەم كە عەرەبییەكی 

باش دەزانن".
 رووەیــدا دەڵێت ئەوان عەرەبییان دەزانی، 
بــەڵام لەنێوخۆیانــدا رێككەوتبــوون كــە بــە 

عەرەبی وەڵامیان نەدەنەوە.

لە ســەرەتاوە كاتێك لە رووەیدام پرســی: 
دەتوانــی بــە زمانــی عەرەبــی چیرۆكەكەت 
بگێڕێتەوە؟ شــانەكانی هەڵتەكانــد و گوتی: 

"هەرگیز نامەوێ بەو زمانە قسە بكەم". 
من ئێستا تێدەگەم بۆچی ئەو نایەوێت بەو 
زمانە قسە بكات. چونكە ئیدی لە یادەوەریی 
ئەودا، ئەو زمانە بۆنی رۆژە رەشەكانی لێدێت. 

بۆنی پاكیزەیی تاڵانكراوی لێدێت.

لە بارەگایەكی پێشمەرگەدا

كردبــوو  ئــەوەی  تێبینــی  رووەیــدا، 
هەرجارێك لە شــوێنێكەوە بۆ شوێنێكی دیكە 
دەگوازرانەوە، ژمارەیان زیاتر دەبوو "دەبراینە 
هــەر جێگایەك، دەمبینــی ژمارەیەك ئێزدیی 
دیكەی لێبوو، هــەر لەڕێگای ئەوانەوە هەموو 

شتێكم بۆ روون بووەوە و زانیم كە ئێمە زیاتر 
لە جارێك دەفرۆشرێین".

پاشــان گواســترانەوە نێــو بارەگایەكــی 
پێشــمەرگە لــە شــنگال. رووەیــدا دەڵێــت 
بارەگاكە هێشــتا هەموو كەلوپەلەكانی نێوی 
وەك خۆی مابوون و تەنیا گۆڕانكاری ئەوە بوو 
كە ئاڵایەكی رەش لەسەربانەكەی هەڵكرابوو. 
لــەوێ زیاتر لە 50 ئافرەتی دیكەم بینی. هەر 
یەكێك لە ئێمە تاوەكو ئەوكاتە چەند جارێك 
رووبــەڕووی دەســتدرێژی ببووینــەوە. دواتر 

پاسیان هێنا و بەرەو مووسڵ بەڕێخراین.
داعشــێك  گــەورەدا،  هۆڵێكــی  لەنێــو   
دەســتیكرد بــە تۆماركردنــی نــاوی ئەوانەی 

جوانییەكەیان سەری خواردبوون.
-جوانەكان چۆن دەستنیشان دەكران؟

+ ئێمەی كچانی ئێزدی سەرمان داناپۆشین، 
بەڵام لەوێ هەموو سەرپۆشیان لەسەر كردبوو 
بــۆ ئەوەی روخســاریان دیــار نەبێت و جوان 
دەرنەكــەون. ئەوان یەك بــە یەك كچەكانیان 
ریــز دەكرد و هەر كچێك بەدەســت ســەریان 

بەرز دەكردەوە و سەرپۆشەكەیان لادەبرد.
- زۆرتر سەرنجی چییان دەدا؟

+ ســەیری روخســاریان دەكــرد. بــاڵا و 
هەروەها رەنگی پێســتی. بیرمــە یەكێك لەو 
كچانەی خەڵكی كۆچۆ بوو، پێســتێكی سپی 
و ناســكی هەبــوو لەگــەڵ دوو چاوی رەشــی 
گەورە، زوو بردیانــە دەرەوەی ریزەكە. ئیدی 
زۆر لەوانە تووڕە دەبوون كە روخساری خۆیان 
دەرنەدەخســت. بیرمــە بەكچێكیــان گــوت، 

ئێوەی كافر كەی خۆتان داپۆشــیوە وا ئێستا 
ناهێڵن بتانبینین. 

-دوای ناونووســینەكە، ئەوانەی پەســەند 
كرابوون بۆ كوێ بران؟

+ ئەوانەی دەڕۆشتن، ئێمە نەماندەبینینەوە. 
هەریەكــە و رێــگای دەكەوتــە ویلایەتێــك و 
دەكەوتــە بەردەســتی كەســێك. هەندێكیش 
هەبــوون كاتێــك دەكڕدرانــەوە، بازرگانییان 
دەفرۆشــران.  كۆمــەڵ  بــە  و  پێوەدەكــرا 
مــن لــەو جارەشــیاندا نەبوومــە یەكێــك لە 
هەڵبژێــردراوەكان. هەندێــك كڕیــار هەبوون 
كاتێك ســەیری كچەكانیان دەكــرد بۆ كڕین، 
ســەیری دەم و ددانیشیان دەكردن، هەروەك 
ئەو جامبازانەی لە مەیدانی ئاژەڵاندا ســەیری 

دەم و ددانی ئاژەڵەكان دەكەن.

"12 جار فرۆشرام"

رووەیدا، كچێكی گەنمڕەنگی لاوازە. كەمدووە 
و حــەزی لەوە نییە زۆر پرســیاری لێ بكەی. 
زۆرتر بە مۆبایلەكەی دەستییەوە خۆی سەرقاڵ 

دەكات و زۆربەی كاتەكانی رۆژ دەخەوێ. نازانم 
ئەوە رەنگدانەوەی ساڵە تاریكەكانی ژیانیەتی، 
یان پێشتریش هەروا بووە. پێش هاتنی داعش 
لــە گەڕەكی ئازادی خوێندكار بووە و لە وانەی 
مێژوودا زیرەك بووە، بەڵام باوەڕ ناكەم ئێستا 
مێژوویەكــی خۆشــبوێ كــە باس لــە رۆژگارە 

رەشەكانی داعش بكات.
دواجار ناوی رووەیدا كەوتە نێو ئەو لیستەوە 
كە چەكدارەكان ناوبەناو دەهاتن بۆ پڕكردنەوەی 
"منیان رەوانەی تەلەعفەر كرد و بردمیانە ماڵی 
پیاوێك نــاوی عەبدوڵڵا بوو. ماڵی ئەو كابرایە 
پاك و خاوێن و پۆشتە بوو. لەوێش چەند كچ و 
ژنێكی ئێزدی لێبوون، چەند رۆژێكی كەم دوای 
ئەوە دایكم و یەكێك لە خوشكەكانیشم هێنران 
بۆ ئەوێ". دواتر رووەیدا بۆی روون بووەوە كە 
عەبدوڵڵا ماڵەكەی خۆی كردووەتە نووسینگەی 

كڕین و فرۆشتنی ژنان.
عەبدوڵــا، لــە دەرەوەی ماڵەكــە و لەنێــو 
نــەوەك  دانابــوون  پاســەوانی  ماڵەكەشــدا 
كەســێك بیر لــە هەڵاتــن بكاتــەوە. تەنانەت 
توندوتــۆڵ  بەشــێوەیەك  پەنجەرەكانیشــی 
كردبوون، هیچ شــتێك دەرەقەتی شــكاندنیان 
نەدەهات. ئیدی كڕیــارە هەمەجۆرەكان هاتن. 
زۆربەیان كچیان بۆ ســووریا دەویست، ئەوەی 
عەبدوڵلا بیری لێدەكــردەوە، تەنیا قازانجێكی 
باش بوو "بەڵام ئەو كچە عەجولانەی كە خۆیان 
نەدەدا بەدەستەوە و بەردەوام بیریان لە هەڵاتن 
دەكــردەوە، عەبدوڵــا ئامادەبــوو بە نرخێكی 
هەرزانتــر بیانداتە كڕیارەكان و لە سەرئێشــە 

رزگاری ببێ".
رۆژێــك كڕیارێك پەیدابوو كــە دیار بوو لە 
ڕێگایەكی دوورەوە هاتووە. بە چاوگێڕانێكی خێرا 
چاوی لەسەر رووەیدا و كچێكی دیكە نیشتەوە 
و هەردووكیانــی كڕی. دواتــر چووە ژوورەكەی 
عەبدوڵــا و لەوێ گرێبەســتێكی پڕكردەوە كە 
رووەیدا بە "گرێبەستی هاوسەرگیریی شەرعی" 
نــاوی دەبات و ژنەكانی دیكە بە "گرێبەســتی 
كڕیــن" نــاوی دەبەن. مــاوەی چــوار مانگ لە 
ســووریا مایەوە. ئەم دەســت بۆ ئەو دەســت. 

لەم ماڵەوە بۆ ئەو ماڵ و لای بازرگانێكەوە بۆ 
لای بازرگانێكــی دیكە "بەو شــێوەیە 12 جار 
فرۆشــرام، هەر پیاوێك دەیكڕیــم، لەوی دیكە 

خراپتر بوو".

ئەوەی كە باسمان نەدەكرد

لە ماوەی ئەو پێنج ســاڵەدا، رووەیدا دەیان 
ئافرەتی بەكەنیزەككراوی لە نووسینگەكان و ئەو 
ماڵانەدا بینییەوە كە تایبەت بوون بە فرۆشتنی 
ئــەوان. لــە ژوورە داخراوەكاندا دەردەدڵیان بۆ 
یەك دەكرد و لەبارەی هەموو شتێكەوە قسەیان 
دەكــرد "بەڵام هیچكام لە ئێمە نەماندەویســت 
لەبارەی ئەو دەستدرێژییانە قسە بكەین كە لە 
ژمارە نەدەهاتن و دڵنیاش بووین هەموومان ئەو 
ئازارەمان چەشــتبوو. ئەوە شــتێك بوو كەس 

حەزی نەدەكرد لەبارەیەوە بدوێ". 
"رووەیــدا، پێتوایــە ئێســتا هەنجیرەكانــی 
حەوشەكەی ئێمە پێگەیشتوون؟ پێتوایە ئێستا 

ئێوارانی شنگال چۆنە؟"
 یەكێــك لە كچــەكان كە لە ســووریا و لە 
یەكێــك لە نووســینگەكانی كڕین و فرۆشــتن 
ناســییەوە و هاوڕێــی قوتابخانــەی بــوو، لێی 
پرســی. بەڵام رووەیدا نەیدەزانی ئاخۆ ئێســتا 
كێ لەنێو باخەكانی شــنگالدایە و نەشیدەزانی 
ئاخــۆ باخەوانــەكان داعشــن یان ژیــان لەوێ 

ئاسایی بووەتەوە.
هاوڕێكەی بۆی دەگێڕایەوە كە چۆن پیاوێكی 
لیبی و دواتر یەكێكی تونسی و پاشان یەكێكی 
مووسڵاوی و پاشان یەكێكی پاكستانی كڕیویانە 
و دوای ئەوانە بازرگانێكی سعودی كڕیویەتییەوە. 
هەموو ئەو شــتانە بۆ رووەیدا شــتی ئاشكرا و 
روون بــوون، چونكە هەموویان بەســەر خۆی 
هاتبوون "لەناو داعشــدا شــتێكی سەیر بەلای 
منــەوە ئــەوە بــوو، هەمــوو چەكــدارەكان لە 
هەڵسوكەوت و جوڵانەوە و مامەڵەدا وەك یەك 
بوون. مەغریبییەك و سودانییەك و عێراقییەك 
و ســوورییەك لە هەڵســوكەوتدا وەك یەكیان 
لێهاتبوو. لە تووڕەیی و ئازاردان و دەستدرێژیدا 
هەموویان لەیەك دەچوون، باش و بە بەزەییان 

تێدا نەبوو".
رووەیــدا ئێســتا تێــدەگات كــە زۆربــەی 
كچــان و ژنانی ئێزدی بۆ خۆیــان باری گرانی 
كۆیلایەتییان لەسەر شانی خۆیان گران كردبوو، 
دەرفەتەكانــی هەڵاتنیان لەخۆیان بەرتەســك 
كردووەتەوە "ئەگەر بە درۆ موســوڵمانبوونمان 
رابگەیاندایە، دەرفەتی باشتر بۆ هەڵاتن دەهاتنە 
پێشمان، بەڵام ئیدی هەموو ئەو كچ و ژنانە كە 

من دەمبینین ئەوەیان رەتدەكردەوە".
چیرۆكەكــەی رووەیدا لێــرەدا كۆتایی هات، 
چونكــە حەوســەڵەی نەبوو لەوە زیاتر قســە 

بكات.

جوانیی خۆمان 
لەژێر لەچكدا 
دەشاردەوە

ئەو  ئافرەتانەی 
بیریان لە هەڵاتن 
دەکردەوە 
بە هەرزانتر 
دەفرۆشران

هەندێك لە كڕیارەكان وەكو ئاژەڵ 
سەیری دەموددانیشیان دەكردین

عێراق 200 ملیۆن دۆلار بۆ كارەبا قەرز دەكات
رووداو - هەولێر

بۆ باشتركردنی كارەبا لە ناوچەكانی باشووری عێراق، وەزارەتی دارایی رێككەوتنێكی بۆ وەرگرتنی 200 ملیۆن دۆلار بە قەرز لە بانكی نێودەوڵەتی واژۆكرد. 
فوئاد حوسێن، وەزیری دارایی و جێگری سەرۆكوەزیرانی عێراق بۆ كاروباری وزە رایگەیاند، رێككەوتنەكە لە چوارچێوەی كاری هاوبەشدایە لەگەڵ بانكی نێودەوڵەتی 

بۆ پاڵپشتی پڕۆژەكان و پێشكەشكردنی خزمەتگوزاریی بە هاووڵاتیان، بەتایبەت پاڵپشتیكردنی پڕۆژەكانی كارەبا لە پارێزگاكانی باشووری عێراق. بەگوتەی د. فوئاد 
حوســێن، لە عێراق كێشــەی لە بەرهەمهێنانی كارەبا نییە، بەڵكو كێشــەی لە گواســتنەوە و دابەشــكردنی هەیە "ئەم رێككەوتنەش لە بواری چارەسەركردنی بەشێكی 

كێشەكانە لە پارێزگای بەسرە و پارێزگاكانی هاوسێی".

ئابووری

 )فۆتۆ: رووداو(

 )فۆتۆ: رووداو(

ساڵانە بایی 2 ملیار دۆلار
جلوبەرگ و قوماش هاوردەی كوردستان دەكرێ

رەوا عەبدوڵڵا
رووداو - هەولێر

بەهــۆی باشــبوونی رەوشــی ئەمنــی و 
ئابــووری و دەســتپێكردنەوەی پرۆژەكانــی 
ئاوەدانــی، جووڵــە كەوتووەتــە بازرگانیــی 
هاوردەكردنی داری دارتاشــی. لە دوو ساڵی 
رابردوودا بایی زیاتر لە 500 ملیۆن دۆلار لەو 

جۆرە دارە هاوردە كراوە.
بەپێــی ئامــاری بەڕێوەبەرایەتی گشــتی 
پــان و بەدواداچوون لــە وەزارەتی بازرگانی 
و پیشەســازیی هەرێمــی كوردســتان، لــە 
دوو ســاڵی رابــردوودا بایــی 710 ملیــۆن و 
594 هەزار دۆلار داری سروشــتیی وشــك و 
دەســتكرد هاوردەی عێراق كراوە كە نزیكەی 
70  %ی )بایــی 500 ملیۆن دۆلار( لە رێگەی 
خاڵە ســنوورییەكانی هەرێمی كوردســتان و 

لەلایەن بازرگانانی كوردەوە هاوردەكراوە.
بەپێی داتاكان، بازرگانان داری سروشتیی 
دارتاشی زیاتر لە رووسیا، ئوكراینا، رۆمانیا، 
توركیــا و ئێرانــەوە هــاوردە دەكــەن، داری 
دەســتكردیش لە چین، مالیزیا، ئیندۆنیزیا، 

توركیا و ئەفریقای باشوورەوە.
كۆمپانیای باڵەك لە شاری هەولێر، ساڵانە 
بایــی پێنــج ملیــۆن دۆلار دار لە رووســیا و 
ئوكراینا و توركیاوە هاوردە دەكات. فەرهەنگ 
حەمەد چۆمانی خاوەنی كۆمپانیاكە دەڵێت: 
"ئــەو دارە سرووشــتیانەی ئێمە لە رووســیا 
و ئوكراینــاوە هاوردەیــان دەكەین لە جۆری 
یولــگا و ساســنان، جۆری یەكەمیــان زیاتر 
بــۆ دروســتكردنی مۆبیلیــات و دیكــۆر و 
خانوو و كاری بیناســازی بەكاردێت، جۆری 
دووەمیشــیان زیاتر بۆ دروســتكردنی دەرگا 

بەكاردێت".
فەرهەنگ دەڵێت ئێســتا خواســتێكی زۆر 
لەســەر بەكارهێنانی ئەو جۆرە دارانە هەیە، 
بە جۆرێك ساڵانە 250 تاوەكو 300 ترێلە دار 
)5000 تۆن( بە بەهای زیاتر لە 3.5 ملیۆن 
دۆلار لەو دوو جۆرە لە رووســیا و ئۆكرایناوە 

هــاوردە دەكەن و نزیكەی 75  %ی هەناردەی 
شارەكانی عێراق دەكەن.

فەرهەنــگ چۆمانــی دەڵێــت لــە هەرێمی 
كوردســتان بەگشــتی خەڵكێكــی زۆر بــەم 
بازرگانییــەوە خەریكن. تەنیــا بازرگانەكانی 
هەولێر ســاڵانە نزیكەی 40 تاوەكو 50 هەزار 

تــۆن، تەنیا لەم دوو جــۆرە دارە كە بەداری 
تەختە ناســراوە، هاوردە دەكــەن و نزیكەی 
70  %ی ئەم دارەش لە رووسیاوە دەهێنرێ.

جگە لەو تەختەدارانەی لە داری سروشتی 
دروست دەكرێن، بڕێكی زۆر داری دەستكردیش 
هاوردەی هەرێمی كوردســتان دەكرێت. دارە 

دەســتكردەكانیش بریتین لــە ئێم دی ئێف، 
معاكس، پلەی ود، ئایۆس، ســندیان، ساج، 
جاو كــە زۆرتر لە چین، مالیزیا، ئیندۆنیزیا، 
ئۆكراینا، رۆمانیا، ئەمەریكا، توركیا و هەندێ 

وڵاتی ئەفریقییەوە هاوردە دەكرێن. 
حوسێن رەسوڵ، كە خاوەنی كۆمپانیایەكە 
بــۆ بازرگانی هاوردەكردنی داری دەســتكرد، 
دەڵێــت: "پێشــتر ئــەو دارانەمــان زیاتر لە 
رێگەی بەندەری ئوم قەسرەوە هاوردە دەكرد، 
چونكە تێچووی گواستنەوەی كەم بوو، بەڵام 
دوای ئــەوەی عێــراق رەســمی گومرگی زیاد 
كــرد، رێگەكەمان گواســتەوە بۆ مێرســین، 
ئێســتاش هەنــدێ لــە بازرگانانــی هەرێمی 
كوردســتان داری پلــەی ود هــەر لەڕێگــەی 
بەســراوە دەهێنن، چونكە دارێكی قورسە و 

لەوێ گواستنەوەی هەرزانتر دەكەوێت".
ســەبارەت بە نرخەكانیشــیان، حوســێن 
رەســوڵ گوتی: "نرخی ئەم جــۆرە دارانە لە 
نرخــی داری سروشــتی گرانتــرە، بۆ نموونە 
ئێمە ســاڵانە 500 تاوەكو 600 ترێلە دار بە 
بەهــای 9 ملیۆن دۆلار هاوردە دەكەین. جگە 
لــە ئێمــە بازرگانی دیكەش هــەن ئەم جۆرە 
دارانە هاوردە دەكەن، بۆیە ساڵانە بڕێكی زۆر 

لەم دارە دەهێنرێت".
جگە لەو جۆرە دارە، بازرگانان سپیداریش 
لە توركیا و ئێرانەوە هاوردە دەكەن كە زیاتر 
بۆ پووشــی موبەریدە و كێڵگەكانی پەلەوەر 

بەكاردێت.
ئــەم جــۆرە دارە لە زۆربــەی ناوچەكانی 
كوردستان هەیە، بەتایبەت لە دۆڵی بالیسان 
و دۆڵــی ئالانــە، چۆمان، حاجــی ئۆمەران، 
سیدەكان، سمێلان و زاخۆ و ئاكرێ. هەروەها 

لە سلێمانیش لە زۆر شوێن هەیە.

دڵــدار عەبدوڵــا مــەلازادە، بەڕێوەبەری 
و  كشــتوكاڵ  وەزارەتــی  لــە  دارســتان 
ســەرچاوەكانی ئاو بە )رووداو(ی گوت: "لە 
هەرێمی كوردســتان تەنیا دارێك كە لەلایەن 
جووتیارانەوە بۆ مەبەستی بازرگانی بچێنرێت 
سپیدارە، چاندنی ئەم دارە و بەكارهێنانیشی 
لە دارتاشــی مێژوویەكی كۆنی هەیە، بۆیە لە 
زۆر ناوچەی هەرێمی كوردســتان جووتیاران 
بە شــێوەیەكی زانستی دەیچێنن، بە جۆرێك 
هەنــدێ جار ئــەم جۆرە دارانــە نزیكەی 10 

تاوەكو 15 مەتر بەرز دەبنەوە".  
 دڵدار عەبدوڵڵا مەلازادە، گوتیشــی: "بۆ 
پاراســتنی بەرهەمی جووتیــاران، وەزارەتی 
كشــتوكاڵ مــاوەی 7 ســاڵە بەمــەرج رێگە 
بەهاوردەكردنــی ئەم جــۆرە دارە بۆ هەرێمی 
ئەوەیــە  مەرجەكــەش  دەدات،  كوردســتان 
بــازرگان دەبێــت 20  %ی بڕی ئەو دارەی كە 
دەیەوێت هاوردەی بــكات، داری جووتیارانی 
كوردستان بكڕێتەوە، ئینجا رێگەی پێدەدرێ 
دار هاوردە بكات، ئەگەر داریش نەبێت دەبێت 
لەلایەن كشــتوكاڵی پارێزگاكە پشتگیرییەك 
بهێنــێ كــە داری ئامادەكــراو نییــە، ئینجا 

مۆڵەتی پێدەدەین". 
 كەمال تەها چیوەیی، دارفرۆشێكی شاری 
هەولێــرە، ســاڵانە لە پێشــانگاكەی نزیكەی 
1500 تاوەكــو 2000 تــۆن داری ســپیدار 
دەفرۆشــێ و دەڵێــت "90  %ی ئــەو دارەی 
ئێمە ســاڵانە دەیفرۆشین بەرهەمی ناوخۆیە، 
هەندێجاریــش كــە دار نامێنێ لــە توركیا و 

ئێرانەوە هاوردەی دەكەین".

رەوا عەبدوڵڵا
رووداو - هەولێر

بەپێی ئاماری وەزارەتی پیشەسازی و بازرگانی 
لە هەرێمی كوردستان، لە سێ ساڵی رابردوودا بایی 
6 ملیار دۆلار جلوبەرگ و قوماش هاوردەی هەرێمی 
كوردســتان كراوە. زیاتر لە 80 %ی ئەم كاڵایانەش 

هەناردەی شارەكانی عێراق و ئێران كراون.
بەگوێــرەی ئامــاری بەڕێوەبەرایەتــی گشــتیی 
پــان و بەدواداچــوون لــە وەزارەتــی بازرگانــی و 
پیشەسازی هەرێمی كوردستان كە پشتی بە داتای 
وڵاتانی هەناردەكار بەستووە، لە ماوەی سێ ساڵی 
رابردوودا، عێراق بایی 9 ملیار و 92 ملیۆن و 597 
هەزار دۆلار جلوبەرگ و قوماشــی هاوردە كردووە. 
64 %ی ئــەم ئاڵوگــۆرە بازرگانییەش كە دەكاتە 5 
ملیــار و 883 هــەزار و 310 هەزار دۆلار، لەڕێگەی 

خاڵە سنوورییەكانی هەرێمی كوردستانەوە بووە.
بازرگانــان لە 24 وڵاتەوە جلوبــەرگ و قوماش 
كاڵا  كــۆی  84.5 %ی  بــەڵام  دەكــەن،  هــاوردە 
هاوردەكــراوەكان بەر وڵاتانی چین، توركیا، ئێران، 
ئیمارات و هیندوســتان دەكەوێت. لە ســێ ســاڵی 
رابــردوودا بازرگانــان بایی 4 ملیــار و 418 ملیۆن 
دۆلار قومــاش و جلوبەرگیــان لە چینــەوە هاوردە 
كــردووە، لە توركیــاوە بایی 2 ملیار و 518 ملیۆن 
دۆلار، لــە ئێرانــەوە بایی 977 ملیۆن و 103 هەزار 
دۆلار، لە ئیماراتەوە بایی 656 ملیۆن و 541 هەزار 
دۆلار، لە هیندوستانیشەوە بایی 93 ملیۆن و 146 

هەزار دۆلار قوماش و جلوبەرگ هاوردەكراوە.
كۆمپانیــای ئاڵتوون تور بۆ گواســتنەوەی كاڵا، 
ســاڵی رابــردوو بایــی 110 ملیۆن دۆلار و ســاڵی 
پێشــتریش بایــی 130 ملیــۆن دۆلار كاڵای بــۆ 

بازرگانان گواستووەتەوە.
محەممــەد مەهدی خەیات، بەڕێوەبەری گشــتی 
كۆمپانیــای ئالتــوون تــور، دەڵێت: "بەهــای ئەو 
كاڵایانەی هەناردەی عێراقمان كردووە 4 بەرامبەری 
ئــەو بەهایەیــە كــە بەفەرمی تۆماركــراوە، چونكە 
لــە توركیا بــاج لە فرۆشــیار وەردەگیرێت، خاوەن 
پێشــانگە یان كارگــەكان بۆ ئــەوەی باجی كەمتر 
بــدەن، نرخی راســتەقینەی كاڵاكە نانووســن. بۆ 

نموونە ئەگەر نرخەكە 1000 دۆلار بێت، لە فاتورە 
300 دۆلار دەنووسن".

زۆربــەی  لــە  لقــی  محەممــەد  كۆمپانیاكــەی 
شــارەكانی عێــراق هەیــە و كاڵا بــۆ زیاتــر لە 10 
هەزار خاوەن پێشــانگە و قوماشفرۆش و بازرگانی 
بچووك و مامناوەنــد لە توركیا و وڵاتانی ئەوروپی 

دەگوازێتەوە.
محەممــەد مەهــدی خەیــات دەڵێــت: "شــەش 
مانگی یەكەمی ئەمســاڵ بەراورد بە شــەش مانگی 
یەكەمی ساڵی رابردوو، كارمان نزیكەی 25 % زیادی 
كردووە، بەڵام بەهۆی تێكچوونی بارودۆخی ئێران، 

هەناردەمان بۆ سلێمانی و ئێران كەمی كردووە".
توركیــا لە رێگەی لێخۆشــبوونی 8 %ی باج لەو 
كۆمپانیایانەی كاڵا بۆ عێــراق دەنێرن، تاڕادەیەكی 
زۆر باش توانیویەتــی كۆنترۆڵی بازاڕی جلوبەرگی 
ئامادەكــراو بكات، بەڵام لەهەوڵدایە لە قوماشــیش 
شــوێنی خــۆی بكاتــەوە. ئێســتا هــەر كارگــە و 
كۆمپانیایەكــی توركــی لە عێراق لــق بكاتەوە، بۆ 
ماوەی 3 ســاڵ 60 %ی خەرجــی كرێی باڵەخانە و 
مووچــەی كارمەندەكان لە ئەســتۆ دەگرێت، بەڵام 
لەگەڵ ئەوەشــدا هێشــتا نەیتوانیوە كێبڕكێی چین 

بكات. 
حاجی یوســف جەمیل، كە بازرگانێكی شــاری 
هەولێرە و ســاڵانە بایــی 9 ملیۆن دۆلار قوماش لە 
چینــەوە هــاوردە دەكات، دەڵێت: "چین كۆنترۆڵی 
بــازاڕی قوماشــی كــردووە، ئێســتا 90 %ی ئــەو 

قوماشــەی لە بازاڕەكاندا هەیە چینین، بڕێكی كەم 
قوماشــی ئافرەتان لــە هیندوســتان و ئیماراتەوە 

دێت".
بەگوتــەی ئەم بازرگانــە، دانیشــتووانی عێراق 
بەگشــتی، خەرجیــی زۆر لــە كڕینــی قومــاش بۆ 
جلوبــەرگ و گۆڕینــی پەردە و دۆشــەك و نێوماڵ 
دەكەن. ئەو نموونەی بە فرۆشی یەك جۆر قوماشی 
دۆشــەك هێنایــەوە و گوتی: "لە فرۆشــی هەندێ 
قوماش تووشــی شۆك بووین، لە چین دەبێت سێ 
تــا چــوار مانگ نۆرە بگرین تــا چەند كۆنتێنەرێك 
لەو قوماشــەمان دەســتدەكەوێت كــە خەڵك زیاتر 

بۆ بەرگی دۆشــەك بەكاریدەهێنن، ساڵانە تەنیا لە 
هەرێمی كوردســتان نزیكەی بایی 10 ملیۆن دۆلار 

قوماشی دۆشەك دەفرۆشین".
لــە هەرێمــی كوردســتان جگــە لــە جلوبەرگی 
ئاسایی، بەڕێژەیەكی كەم جلوبەرگی ماركەش هەن، 
هەنــدێ كۆمپانیا و پێشــانگەش بوونەتە بریكاری 

ماركە جیهانییەكان.
لۆكان عەبدوڵڵا، بەڕێوەبەری كۆمپانیای لۆكان لە 
شاری هەولێر كە جلی ماركە دەفرۆشێت و بریكاری 
پێنج ماركەی ئیتالی و فەرەنسی وەرگرتووە، دەڵێت 
:"نرخــی كاڵاكانمان بەگوێرەی قوماش و پێكهاتەی 

دروستكردن دەگۆڕێت. بۆ نمونە نرخی تیشێرتێكی 
ماركــەی زیلی لە 410 دۆلارەوە دەســتپێدەكات تا 
1100 دۆلار، نرخــی كراســێك لــە 650 دۆلارەوە 
دەســتپێدەكات تا 1150 دۆلار، قاتەكانیشــمان لە 
2500 دۆلارەوە دەســتپێدەكات تاوەكــو دەگاتــە 
9 هــەزار دۆلار". گوتیشــی "60 %ی كڕیارەكانمان 

خۆماڵین".
قســەی زۆر لەســەر كۆپیی ماركــەی جلوبەرگ 
دەكــرێ لە كوردســتان. لــۆكان نایشــارێتەوە كە 
كۆپیــی ماركــە لــە كوردســتان هەیــە و دەڵێت: 
"تەنانەت ئەوانەی بریكاری ماركەكانیشن ئەو فێڵە 

دەكــەن. كۆپــی تێكەڵ بە ئۆرجینــاڵ دەكەن و بە 
نرخی ئۆرجیناڵ دەیفرۆشن". 

بەهــۆی هەرزانیی نرخی گواســتنەوە، پێشــتر 
بازرگانان پتر بەندەری ئوم قەســریان هەڵدەبژارد. 
بــۆ نموونــە ســاڵی 2016 بایــی 2 ملیــار و 849 
ملیــۆن دۆلار جلوبەرگ و قومــاش هاوردەی عێراق 
كــراوە، 68.6 %ی لە رێگەی خاڵە ســنوورییەكانی 
عێراق بەتایبەت ئوم قەســرەوە بــووە، بەڵام دوای 
ئەوەی عێراق رەسمی گومرگی زیاد كرد، ئەم جوڵە 
بازرگانییــە زیاتر گوازرایەوە خاڵە ســنوورییەكانی 
هەرێمی كوردستان، بەجۆرێك لە ساڵی 2017 بایی 
3 ملیار و 238 ملیۆن دۆلار و لە ساڵی 2018 بایی 
3 ملیــار و 92 ملیــۆن دۆلار جلوبــەرگ و قوماش 
هاوردەی عێراق كراوە و نزیكەی 79 %ی لە رێگەی 

خاڵە سنوورییەكانی هەرێمی كوردستانەوە بووە.
نەوزاد ئەدهەم، بەڕێوەبەری گشتی بازرگانی لە 
وەزارەتی پیشەسازی و بازرگانی، دەڵێت: "پێشتر 
بەهۆی جیاوازیی رەســمی گومرگی و ئاســانكاریی 
ئێمــە بــۆ پێدانی مۆڵــەت، بازرگانــان زیاتر خاڵە 
گومرگییەكانی هەرێمی كوردستانیان بەكاردەهێنا، 
بــەڵام بەهۆی یەكخســتنی تەعریفــەی گومرگی و 
هەرزانیی نرخی گواســتنەوەی كاڵا لە ئوم قەسر و 
چاوپۆشــی لە وەرگرتنی هەندێ رەسمی گومرگی، 
خەریكــە ئــەم جموجۆڵە لــە گومرگەكانی هەرێمی 

كوردستان كەم دەكات".

لە كوردستان 
ماركەی كۆپیكراو 
بە ناوی ئۆرجیناڵەوە 
دەفرۆشرێ

خاوەنی پێشانگەیەكی جلوبەرگ

ساڵانە بایی 10 
ملیۆن دۆلار تەنیا 
قوماشی دۆشەك 
دەفرۆشم

بازرگانێك

ساڵانە بایی 250 ملیۆن دۆلار داری دارتاشی هاوردە دەكرێ

لە هەرێمی كوردستان
تەنیا سپیدار بۆ مەبەستی بازرگانی دەچێنرێ

بە مەرج رێگە بە بازرگانان دەدرێ سپیدار هاوردە بكەن

 لە ماوەی سێ ساڵی رابردوودا، عێراق بایی 9 ملیار و 92 ملیۆن و 597 هەزار دۆلار جلوبەرگ و قوماشی هاوردە كردووە

دانوستاندن لەگەڵ بەغدا و 
سازشنەكردن لەسەر یاسای نەوت و گاز

 حكومەتی هەرێمی كوردستان نزیكەی 50 گرێبەستی لەگەڵ كۆمپانیاكانی نەوتدا هەیە

 رووسیا لە دوای ئەمریكا و چین گەورەترین بەرهەمهێنەری وزەیە

نەبوونــی یاســای نــەوت و گازی فیدراڵــی، 
بەبــڕوای زۆربــەی شــارەزایان رەگــی كێشــە 
گەورەكانی نێوان هەرێمی كوردســتان و عێراقە 
لە دوای پەســەندكردنی دەستوورەوە لە ساڵی 
2005. ئێســتا هەرێمــی كوردســتان بــەرەو 
پێكهێنانی كابینەی نوێ دەڕوات و لە عێراقیش 
حكومەتێك لەسەر كارە كە نیازی چارەسەركردنی 
كێشەكانی لەگەڵ هەرێمی كوردستان لەڕێگەی 
دیالۆگەوە پێشانداوە. لەبەر ئەوەش سەركەوتنی 
كابینەی نوێی حكومەت بەندە بە چارەسەكردنی 
كێشەكانی هەرێمی كوردستان لەگەڵ حكومەتی 
فیدراڵی لەسەر پرسەكانی پەیوەست بە نەوت و 

گاز و بودجە.
چۆنیەتی پەرەپێدانی سەرچاوەكانی نەوت و 
گاز، بەپێی دەستووری عێراق خراوەتە ئەستۆی 
هــەردوو حكومەتــی فیدراڵــی و هەرێمەكان و 
پارێــزگاكان بــە هاوبەشــی و، بەندكــراوە بــە 
دەركردنی یاســایەكی تایبەت لەو بوارەدا، بەڵام 
ئەم یاســایە هێشــتا پەســەند نەكــراوە، لەبەر 
ئــەوەش بووەتە ســەرچاوەی ناكۆكیــی زۆر لە 
نێوان حكومەتی هەرێمی كوردستان و حكومەتی 

فیدراڵی.
پێشــبینی دەكرێــت یەكلاكردنــەوەی ئــەو 
كێشانە ئاڵۆزبێت و هەردوو حكومەت رێگەیەكی 
درێژ ببڕن بۆ چارەسەركردنیان. لە ساڵی 2007 
دا چەندین هــەوڵ دران لە پەرلەمانی عێراق بۆ 
پەســەندكردنی یاســای نەوت و گازی فیدراڵی، 
بــەڵام هەوڵــەكان بێ ئــاكام بــوون و هەرێمی 
كوردســتان ژیرانــە چاوەڕێی عێراقــی نەكرد و 

دەســتی بە پەرەپێدانی كەرتی نــەوت و گازی 
خــۆی كرد، بــەڵام پێش ئەوە پێویســتی بەوە 
بوو كە لەو بارەیەوە یاســایەك دەربكات. ساڵی 
2007 پەرلەمانــی كوردســتان یاســای نەوت و 
گازی پەسەند كرد، یەكێك لە باشترین یاساكانی 
نــەوت و گاز لــە جیهانــدا كە تا ئێســتاش بە 

تەواوەتی جێبەجێ نەكراوە.
یاســای نەوت و گازی هەرێمی كوردستان بە 
چەشنێك پێشــكەوتوو بوو كە هەموو مافێكی 
بە حكومەتی هەرێمی كوردســتان دا دەسەڵاتی 
تەواوی هەبێت، هاوچەشنی وڵاتێكی سەربەخۆ 
و خاوەن سەروەری، سامانە سرووشتییەكانی لە 
خزمــەت پەرەپێدان و گەشــەی ئابووریی خۆی 

دابنێ.
هەلومــەرج و رەوشــی بازاڕەكانــی نــەوت 
یارمەتیــدەر بــوون لــەوەی دوای ئەم یاســایە، 
وەبەرهێنانێكــی زەبــەلاح لــە كەرتی نــەوت و 
گازی هەرێمــی كوردســتان لەلایــەن كۆمپانیــا 
بیانییەكانــەوە بكرێ و لەوە بــەدواوە ئابووریی 

هەرێمــی كوردســتانیان خســتە ژێــر ركێفــی 
وەبەرهێنانەكانــی خۆیــان. لە ســاڵانی دواتردا 
تەنانەت بەهۆی ئەو جموجۆڵە بازرگانییەی كە 
دروستبوو، گەشەی ئابووریی هەرێمی كوردستان 

نزیكبووەوە لە %10.
هەرچەنــدە تاوەكــو 2014 نرخەكانی نەوت 
لە ئاســتێكی بــەرزدا مامەڵەیان پێــوە دەكرا و 
وەبەرهێنانەكان لە كەرتی نەوت و گازی هەرێمی 
كوردســتان گەیشتنە لوتكە و 20 ملیار دۆلاری 
تێپەڕانــد، بــەڵام بەهۆی داڕمانــی نرخی نەوت 
لە ناوەڕاســتی 2014دا، هەرێمی كوردســتان و 
هەموو بەرهەمهێنەرانی نەوتی جیهان رووبەڕووی 
شــۆكێكی گەورەی نەوتی و كورتهێنانی بودجە 

بوونەوە. لە هەرێمی كوردســتان بەتایبەتی ئەم 
شــۆكە زۆر گەورە بــوو، حكومەتی فیدراڵی لە 
2014 تەنیــا دوو نیــوە بودجــەی بــۆ هەرێمی 
كوردســتان نارد و پشكی هەرێمی كوردستانی 
لە بودجەی عێراق بڕی. لە ساڵی 2014 بەدواوە 
قەیرانێكــی گــەورەی دارایــی رووی لە هەرێمی 
كوردســتان كرد كە تا ئێســتا ئاســەوارەكانی 
بــە ئابووریــی هەرێمــی كوردســتانەوە دیارە و 
حكومەتی هەرێمی كوردستانیش هێشتا قەرزی 

ئەو كاتەی لەسەر شان ماوە.
لەبــەر ئــەوە گرنگە بۆ ئەوەی ســەقامگیری 
و دڵنیایــی بگەڕێتــەوە بــۆ ئابووریــی هەرێمی 
كوردستان، حكومەتی نوێی هەرێمی كوردستان 
و حكومەتی ئێستای بەغدا كێشەكانیان لەسەر 
نــەوت و بودجــە یەكلایــی بكەنــەوە. ئەگەرنا 

دەرفەتێكی گەورە لەباردەچێت.
دەســتووری عێراق بنەمایەكی باشــە بۆ ئەم 
رێككەوتنــە گەورەیــە. بەپێی مــاددەی 110ی 
دەســتووری عێراق، پەرەپێــدان و بەڕێوەبردنی 

كەرتی نەوت و گازی عێراق لە ریزی دەســەڵاتە 
تایبــەت و رەهاكانی حكومەتــی فیدراڵ نییە و 
بەپێــی ماددەی 112یــش، بەڕێوەبردنی كێڵگە 
نەوتییەكانی ئێســتای عێراق )مەبەست كێڵگە 
نەوتییەكانــە تاوەكــو ســاڵی 2005 و ئەوانــە 
ناگرێتــەوە كــە لــە دوای 2005 دۆزراونــەوە و 
پەرەیان پێدراوە( لە ئەستۆی هەردوو حكومەتی 
فیدراڵ و هەرێم، یان پارێزگا بەرهەمهێنەرەكانی 

نەوتە.
نــەوت و گازی هەرێمــی  یاســای  بەپێــی 
كوردستان، وەزارەتی ســامانە سرووشتییەكان 
و حكومەتــی هەرێمــی كوردســتان دەســتیان 
كراوەیە لەوەی هەر جۆرە گرێبەســتێك لەگەڵ 

كۆمپانیا بیانییەكان بكــەن كە لە بەرژەوەندیی 
هەرێمی كوردســتاندا بێت. هەر ئەوەش وایكرد 
لــە دوای 2007 حكومەتی هەرێمی كوردســتان 

گرێبەســت  پێشكەشــكردنی شــێوازێكی  بــە 
بــە نــاوی گرێبەســتی هاوبەشــكردنی بەرهەم 
)PSC( نزیكەی 50 گرێبەست لەگەڵ كۆمپانیا 

نەوتییەكان ببەســتێ و ئەوەش ئێســتا بووەتە 
هۆكاری بەرهەمهێنانی بڕێكی بەرچاو لە نەوت و 
گازی سرووشتی. سەرەڕای ئەوەی كە حكومەتی 
هەرێمی كوردســتان پلانی بەرهەمهێنانی رۆژانە 
یەك ملیۆن بەرمیل نەوتی هەبوو و لەبەر هێرشی 
داعش و قەیرانی دابەزینی نرخی نەوت لە دوای 
2014 نەیتوانــی ئــەو ئامانجەی بپێكێت، بەڵام 
هێشتا بەهۆی باشیی یاسای نەوت و گازەكەی، 
بــە دواییــن بــەرەی وشــكانی نــەوت و گازی 
جیهــان ئەژمار دەكرێت كە توانایەكی بەرزی لە 
بەرهەمهێنانی نەوت و گاز لە ســاڵانی داهاتوودا 

دەبێت.
گرنگە لە دانوستاندنەكانی نێوان حكومەتی 
هەرێمی كوردســتان و حكومەتــی عێراقدا ئەم 
تایبەتمەندییە بپارێزرێت و یاسای نەوت و گازی 
هەرێمی كوردســتان پاشەكشەی لێنەكرێت. لە 
یاســای نەوت و گازی هەرێمی كوردستاندا جگە 
لــە دامەزراندنی ســندووقی داهاتە نەوتییەكان، 
دامەزراندنــی چەندیــن كۆمپانیای نیشــتمانیی 
دیكــە وەك )KEPCO( كۆمپانیــای دۆزینەوە 
 )KNOC( ،و بەرهەمهێنانی نەوتی كوردســتان
كوردســتان،  نیشــتمانی  نەوتــی  كۆمپانیــای 
)KOMO( كۆمپانیــای بەبازاڕكردنــی نەوتــی 
كوردســتان و )KODO( رێكخراوی كوردستان 
بۆ كارەكانی خوارودەستی نەوت، رەچاوكراوە كە 
دامەزراندن و رێكخستنیان دەتوانێت كەرتی نەوتی 
هەرێمی كوردستان وەك بەرهەمهێنەرێكی گرنگی 
نەوت و گاز پیشــەیی بــكات و بیبووژێنێتەوە. 
ســەبارەت بە فرۆشتنی نەوت، دەكرێت هەرێمی 
كوردســتان ئەو نەوتەی كــە بەتەواوەتی خۆی 
بەڕێوەی دەبات و بەرهەمی دەهێنێت، بەشێكی 
یــان تــەواوی لەڕێگەی كۆمپانیــای KOMOوە 
بداتــە حكومەتی فیدراڵی و لە بەرامبەردا داوای 
پشــكی دادوەرانــە و شایســتەی خــۆی بكات. 
ئەمە هیچ لە ســەروەری و دەســەڵاتی هەرێمی 
كوردســتان بەســەر كەرتی نەوتــی خۆی كەم 
ناكاتەوە. چونكە هەرێمی كوردســتان خاوەنی 
یاسای نەوت و گازی خۆیەتی و بەشێوازی خۆی 
ئەو كەرتە بەڕێوەدەبات و بۆ ئەو مەبەستەش لە 
10 ساڵی رابردوودا میكانیزم و ژێرخانی شیاوی 

بۆ دامەزراندووە.

*بەڕێوەبەری دیسكی ئابووریی تۆڕی 
میدیایی رووداو

ماددەكانی 110 و 112ی 
دەستووری عێراق بنەمایەكی باشن 
بۆ رێككەوتن لەگەڵ بەغدا لەسەر 
كەرتی وزە

عومەر ئەحمەد*

‘‘‘‘
رووداو - هەولێر

لە ســاڵی 2015 دوایین نوسخەی دۆكیۆمێنتی 
"ســتراتیژی وزەی رووســیا هەتــا ســاڵی 2035" 
دەســەڵاتە  و  رووســیا  حكومەتــی  رادەســتی 
نیشــتمانییەكانی ئەو وڵاتە كرا، بەڵام هەتا ئێستا 
)ئەنجوومەنــی  راپۆرتێكــی  نەكــراوە.  پەســەند 
كــە  دەكات  ئــەوە  بــۆ  ئامــاژە  ئەتڵەنتیــك( 
بەرژەوەندییە جیاوازەكان نەیانهێشــتووە رووســیا 

سیاسەتێكی وزەی روون و یەكدەستی هەبێ".
ئامانجە ناكۆكە ئابوورییەكان

راپۆرتەكــە،  ئامــادەكاری  میترۆڤــا،  تاتانیــا 
رووســیا  وزەی  كەرتــی  كێشــەكانی  پێیوایــە 
رەنگدانــەوەی كێشــەكانی ئابووریــی رووســیان، 
چونكــە "هیــچ تێگەیشــتنێكی روون ســەبارەت 
بــە رێگەی پەرەســەندنی كۆی ئابووریی رووســیا 
لەئارادا نییە". ئاخۆ ئابووریی رووسیا دەگەڕێتەوە 
بۆ ئابووریی سەردەمی یەكێتیی سۆڤیەت كە تێیدا 
دەوڵەت بەسەر ئابووریدا زاڵە، یان رەوتی ئابووریی 
ئێســتای جیهــان دەگرێتەبــەر كە تێیــدا فۆكەس 
لەسەر گەشەكردنی كەرتی تایبەت، ئابووریی بازاڕ 

و هاوكاریی ئابووریی نێودەوڵەتییە؟
 ســتراتیژی ئێســتای ئابووریی رووسیا ئاماژە 
بــۆ جۆرێــك لە ئابــووری دەكات كە "بەشــداریی 
بەهێــزی دەوڵــەت، بە نیشــتمانیكردنی ســامان 
و بەشــدارییەكی ســنووردار لە ئابــووری جیهان" 
دەخــوازێ، لە كاتێكــدا كەرتی وزەی ئەو وڵاتە لە 
پێناو گەشەی بەردەوامی خۆیدا داوای ستراتیژێكی 

تەواو پێچەوانە دەكات. 
ئابووریی رووسیا بەشێوەیەكی بەرچاو پشت بە 
داهاتی كەرتی وزە دەبەستێ و ئەو وابەستەییەش 
لــە 20 ســاڵی رابردوودا هەڵكشــان و داكشــانی 

بەرچاوی بەخۆوە بینیوە.
بەگوێرەی داتاكانی وەزارەتی دارایی رووســیا، 
پشــكی نــەوت و غاز لــە بودجەی ســاڵی 2017 
نزیكــەی 25% بــووە، ئەو رێژەیە لــە چاو رێژەی 
بەشــداریی نەوت و غــاز لە ئابووریی رووســیا لە 
2011 بــۆ 2014 زۆر كەمــە، لــەو چوار ســاڵەدا 
50%ی ئابووریی رووســیا لەســەر ســەرچاوەكانی 
وزە بــووە. لە ســاڵانی ســەرەتای ســەدەی 21دا 
پشــكی نەوت و غاز لە بودجەی گشــتیی رووسیا 

كەمتر لە 10% بووە.
راپۆرتەكەی )ئەنجوومەنی ئەتڵەنتیك( ئاماژە 
بــۆ ئــەوە دەكات كــە كەرتــی وزە 65%ی كــۆی 
داهاتــی هەنــاردەی رووســیا پێكدێنــێ و 25%ی 
بەرهەمی ناپوختەی نێوخۆ )GDP(ش هەر لەسەر 

شانی كەرتی وزەیە.
میترۆڤــا پێیوایە ئێســتا هیچ شــتێك بەناوی 
"ســتراتیژی درێژخایــەن بــۆ پەرەپێدانــی كەرتی 
وزەی رووســیا" لەئــارادا نییــە، ئــەوەی هەیــە 
كۆمەڵێــك خۆگونجاندنــە كــە وەك كاردانەوەن و 
كۆمەڵێــك بڕیاریــان لێكەوتووەتــەوە، بێ ئەوەی 
هیــچ هەڵســوكەوتێكی ســتراتیژیی درێژخایەن لە 

كەرتی نەوتی ئەو وڵاتەیان لێ سەوز ببێت.
پێیوایــە  لێكۆڵەرەكــە  ئــەوەش  ســەرەڕای 
كۆمەڵێــك خــاڵ لــە سیاســەتی وزەی حكومەتی 

مۆســكۆدا بەردەوام دووبــارە دەبنەوە كە دەكرێ 
وەك بەشــێك لە ســتراتیژی وزەی رووسیا سەیر 

بكرێن.
لێكۆڵەرەكــە بە پشتبەســتن بــە دۆكیۆمێنتی 
"ســتراتیژی وزەی رووســیا هەتــا 2035" پێنــج 
رووســیا  وزەی  كەرتــی  ســەرەكیی  ئامانجــی 

دەخاتەڕوو كە بریتین لە:
یەكەم: پاراستنی پێگەی رووسیا لە بازاڕەكانی 

وزەی جیهان.
كــە  نــەوت  بازاڕەكانــی  فرەجۆریــی  دووەم: 

پشكێكی زۆری بەر بازاڕەكانی ئاسیا دەكەوێ.
ســێیەم: دابینكردنــی وزە بــۆ بەكارهێنەرانی 

نێوخۆ.
چوارەم: كەمكردنەوەی چڕیی ســەرچاوەكان و 
دابەزاندنی رێژەی دەردانی گازە مەترسیدارەكان.

پێنجەم: پەرەپێدانی وزەی پاك.
ئەنجوومەنە ئەمریكییەكە پێیوایە سێ ئامانجی 
یەكەم قورســاییەكی زۆریان لە سیاســەتی وزەی 
رووســیادا هەبووە، بــەڵام دوو ئامانجەكەی دیكە 
كــە پەیوەندییــان بە پاراســتنی ژینگــەوە هەیە، 
سەنگێكی ئەوتۆیان نەبووە، هەتا ئەو كاتەی وەك 

سەرچاوەیەكی داراییان لێهات.
بەپێی راپۆرتەكە، پاراســتنی پێگەی رووســیا 
لــە بازاڕەكانــی وزەی جیهانــدا ئەولەویەتی ژمارە 
یەكــی رووســیایە، بەجۆرێــك رووســیا دەكــرێ 
هەمــوو ئامانجەكانی دیكەی بۆ بكات بە قوربانی، 
چیــن  و  ئەمریــكا  دوای  لــە  رووســیا  چونكــە 
گەورەتریــن بەرهەمهێنەری ســەرچاوەكانی وزەیە 
و پــاش ئەمریــكا، چیــن و هیندســتان چــوارەم 
وڵاتــی بەكارهێنــەری وزەیە لە جیهاندا. رووســیا 

و  سروشــتی  غــازی  هەنــاردەكاری  گەورەتریــن 
دووەم هەناردەكاری نەوت و سێیەم هەناردەكاری 

خەڵووزە لە جیهاندا.
بەپێی راپۆرتێكــی ئەیلوولی 2018ی ناوەندی 
)ترانســنێفت(ی رووســی، ئــەو وڵاتــە 70 هەزار 
كیلۆمەتــر بۆڕیی نــەوت و 170 هــەزار كیلۆمەتر 

بۆڕیی غازی سروشتی هەیە. 
وەزارەتــی  داتاكانــی  بــە  پشتبەســتن  بــە 
دارایــی رووســیا، گەشــەی هەنــاردەی وزەی ئەو 
وڵاتــە لــە ســاڵانی یەكەمــی دوو هەزارەكانــەوە 
دەســتیپێكردووە، بە جۆرێك لــە نێوان 2000 بۆ 
2005 هەناردەی نەوت و غازی رووســیا بە رێژەی 
56% بەرزبــووەوە. ئــەوەش هاوكات بــوو لەگەڵ 
دەركەوتنــی چیــن وەك جەمســەرێكی ئابووریــی 
جیهــان كە راســتەوخۆ ئاســتی داخوازی لەســەر 

وزەی بەرز كردەوە.
قەیرانــی دارایی جیهان لــە 2018، كاریگەریی 
نەرێنیی گەورەی لەســەر هەناردەی وزەی رووسیا 
و گەشــەی كەرتەكە دانا، كاتێك نرخەكانی نەوت 
و غازیش لە 2011 بۆ 2014 لە ئاســتێكی بەرزدا 
بــوون، رووســیا بەهــۆی كەمیی هەنــاردەوە هەر 
نەیتوانــی داهاتێكی گەورە دەســتبخات. قەیرانی 
نرخەكانــی نــەوت لــە ناوەڕاســتی 2014 و ســزا 
رووســیا  بەشــداریی  بەهــۆی  نێودەوڵەتییــەكان 
لــە قەیرانی رۆژهەڵاتــی ئۆكراینــا، جارێكی دیكە 

رووسیای تووشی تەحەدای گەورە كرد.
هەناردەی نەوتی رووسیا لە 2015 هەتا 2017 
جارێكــی دیكە هەســتایەوە، بەجۆرێك لە ماوەی 
ئەو ســێ ساڵەدا هەناردەی رووسیا بە رێژەی %7 
بــەرز بــووەوە، هەنــاردەی غازی سروشــتیی ئەو 
وڵاتــەش بە رێژەیەكی مێژوویی 30% لەو ماوەیەدا 

هەڵكشا.
دەكات  پێشــبینی  ئەتڵەنتیــك  راپۆرتەكــەی 
كۆی گشــتی هەناردەی وزە، بەتایبەتی نەوت، لە 
نێــوان 2023 هەتا 2026 كــەم ببێتەوە، هۆكاری 
ئــەوەش بۆ بەرزبوونــەوەی داوای نێوخۆ و ئاماژە 
نێگەتیڤەكان لــە بازاڕەكانی ئەوروپا دەگەڕێتەوە، 
ئــەوە جگە لــەوەی ئاســتی بەرهەمهێنانی نەوتی 
رووســیا لــە كێڵگــە كۆنــەكان كەمــی كــردووە، 
نموونــەی ئــەوەش كێڵگەكانی نەوتــی رۆژهەڵاتی 
ســیبریایە، كە پشكی بەرهەمهێنانیان لە 62% وە 
بۆ 56% دابەزیوە. ئەوەش لە كاتێكدایە كە رێژەی 
بیرلێدان لە 5 ساڵی رابردوودا 22% بەرزبووەتەوە. 
وەك راپۆرتەكە دەڵێت، كەمبوونەوەی ئاســتی 
بەرهەمهێنان لە كێڵگە كۆنەكان، بەرهەمهێنەرانی 
ناچــار كــردووە روو لــە كێڵگە نوێیــەكان بكەن، 
بەڵام ئەو كێڵگانە لە زۆر حاڵەتدا "دوورەدەستن و 
لەڕووی تەكنیكیشەوە كاركردن تێیاندا ئاڵۆزە". لە 
كاتێكدا پاراستنی ئاســتی ئێستای بەرهەمهێنانی 
كێڵگــە كۆنەكانیش پێویســتی بە میتــۆدی نوێی 
بووژاندنەوەی كێڵگەكان و شــێوازی پێشكەوتووی 
نێودەوڵەتییــەكان  ســزا  بــەڵام  بیــرە،  لێدانــی 
دەستخستنی ئەو تەكنەلۆژیایەی سەخت كردووە.

دەكات  پێشــبینی  ئەتڵەنتیــك  ئەنجوومەنــی 
ئاســتی بەرهەمهێنانــی نەوتی رووســیا لە 2018 
بۆ 2019 لە گەشــەكردنی چوار ســاڵی رابردووی 
بــەردەوام بێ، بــەڵام دابەزینــی كواڵیتی یەدەكی 
نەوتــی رووســیا دەبێتــە هــۆی ئــەوەی كۆمپانیا 
رووســیەكان نەتوانن لە دوای 2025 ئەو ئاستەی 
بەرهەمهێنانی ئێســتا بپارێزن، بەتایبەتیش لەبەر 
ئەوەی تەكنەلۆژیای پێویســت بــۆ میتۆدی نوێی 

دەرهێنانی نەوتی لەبەردەست نییە.

شتێك بەناوی ستراتیژی وزەی رووسیا 
نییە، ئەوەی هەیە كۆمەڵێك خۆگونجاندنە

ئەنجوومەنی ئەتڵەنتیك:

ستراتیژی وزەی رووسیا بەرەوڕووی كێشە دەبێتەوە

هونەری

 )فۆتۆ: رووداو(

تاراوگە پۆلیسی فەرەنسی خێزانێكی كورد دەستبەسەر دەكاتدیاری قەرەداغی گۆرانییەكی كۆن كلیپ دەكاتەوە
رووداو - هەولێر

هونەرمەند دیاری قەرەداغی گۆرانییەكی كۆنی خۆی كلیپ كرد و بڵاوی كردەوە. گۆرانیی )گەر تۆ نەبی( كە گۆرانییەكی كۆنی دیاری قەرەداغییە و لە 
ساڵی 2008 تۆماركراوە، كلیپی بۆ دەكرێ و بڵاودەكرێتەوە. ڤیدیۆ كلیپەكە لە دەرهێنانی فرمێسك محەمەد و رۆزبێ یە و ئەدیابین ئەجێنسی سپۆنسەری 

كلیپەكەی كردووە. ئەم بەرهەمە لە تێكســتی لوقمان محەمەد ڕەشــیدە و توانا فەرەج و بڵند قەرەداغی، كاری میوزیكیان بۆ كردووە، ملیۆدی گۆرانییەكەش 
لایەن هونەرمەند خۆیەوە دانراوە. ڤیدیۆكلیپەكە لە شاری هەولێر كاری وێنەرگرتنی بۆ كراوە.

رووداو - هەولێر
خێزانێكی كوردی باشــووری كوردســتان لە پاریســەوە دەچنە كۆمەڵە دوورگەی ســان پیەر میكلۆن لە نزیك كەنەدا، بەڵام پۆلیسی فەرەنسی رێگەیان 

لێدەگرێ و چوار رۆژ لێپرسینەوەیان لێدەكات. پۆلیس بە كەناڵی )سی بی ئێس( راگەیاندووە ئەو خێزانە بەنیازی چوونە كەنەدا بوون، بەڵام كەمال رەحمان، 
ســەرۆكی خێزانەكە، جەخت لەوە دەكاتەوە كە ئەوان بە مۆڵەتی گەشــتی حكومەتی فەرەنســا لەگەڵ هاوژین و دوو كچەكەیدا هاتوونەتە شــوێنەكە. كەمال لە 

ساڵی 2015 هەرێمی كوردستانی بەرەو فەرەنسا جێهێشتووە و ئێستا دانیشتووی نانتە. خێزانی كەمال بەناچاری گەڕاونەتەوە نانت.

مانۆ خەلیل خەونی منداڵێكی 
كورد دەكاتە فیلم

پەسار فایەق
رووداو - هەولێر

چیرۆكــی منداڵێكــی كــورد لە هەشــتاكانی 
ســەدەی رابــردوو كــە لــە یەكێــك لــە گوندە 
سنوورییەكانی رۆژئاوای كوردستان ژیاوە، دەبێتە 
ناوەڕۆكی نوێترین فیلمی مانۆ خەلیل، دەرهێنەری 

كورد كە ئێستا لە سویسرا دەژی.
مانۆ خەلیل كە خەڵكی رۆژئاوای كوردستانە، 
بــە )رووداو(ی راگەیانــد كــە لــە دوای فیلمــی 
سینەمایی )پەرەسێلكە( ئێستا كار بۆ فیلمێكی 
نوێ دەكات بەناوی )دراوسێ( و بڕیارە لە مانگی 
ئەیلوولی ئەمســاڵدا دەست بە وێنەگرتنی بكات 
و لە ناوەڕاستی تشــرینی دووەم دوایین دیمەنی 

فیلمەكە تۆمار بكات.
 ژمارەیەك ئەكتەری كورد، عەرەب و ئەوروپی 
لەم بەرهەمەدا رۆڵ دەگێڕن، یەكێك لەوانە سامر 
میســری، ئەكتەری ســوورییە كە لەسەر ئاستی 
ســووریا و وڵاتانی عەرەبی ناسراوە. لەم فیلمەدا 
منداڵێــك رۆڵــی ســەرەكی دەگێڕێــت و دەبێتە 
پاڵەوانی فیلمەكە. مانۆ ئەو رۆڵەی بە منداڵێكی 

كوردی رۆژئاوای كوردستان داوە.
مانــۆ خەلیل ئامــاژە بە ناوەڕۆكــی فیلمەكە 
دەدات و دەڵێــت: "فیلمەكە بــاس لە منداڵێكی 
كوردی تەمەن حەوت ساڵ دەكات كە لە یەكێك 
لە گوندە ســنوورییەكانی رۆژئاوای كوردســتان 
ژیاوە و بە خەیاڵ و بیركردنەوەی تایبەتی خۆی 
هەوڵدەدات بەهەشــتێكی لەســەر زەوی هەبێت، 
بەڵام مامۆســتا بەعسییەكەی كۆتایی بە هەموو 

خەونە جوانەكانی دێنێت".
چیرۆكی فیلمەكەی مانۆ خەلیل بۆ 25 ســاڵ 
لەمەوبەر دەگەڕێتەوە. بیرۆكەی سەرەتایی ئەوەیە 
كە ناوی "دراوسێ" بێ، بەڵام دەڵێت هێشتا ناوی 

فیلمەكە جێگیرنەكراوە، ئەگەری هەیە بیگۆڕێ.
فیلمەكە لەلایەن كۆمپانیای فرایم بە هاوبەشی 
لەگەڵ وەزارەتی رۆشــنبیریی سویسرا، دەزگای 
بێــرن بــۆ بەرهەمــی ســینەمایی و تەلەڤزیۆنی 
سویسری و ژمارەیەك كەناڵی ئاسمانیی ئەوروپی 
بەرهەمدێت. بڕیارە ئەم بەرهەمە ســینەماییە لە 
بەهاری 2020 بۆ نمایش ئامادە بێت، كۆمپانیای 
فرێنتیك لەسەر ئاستی جیهان بڵاوی دەكاتەوە.

ئەو سینەماكارە كوردە سەرقاڵی 
ئامادەكارییــە بــۆ بەرهەمهێنانی 

فیلمەكە و بەشێكی ستافی فیلمەكە كە تاوەكو 
ئێســتا دەستنیشــان نەكراون، لــە ئایندەیەكی 

نزیكدا دەستنیشان دەكرێن.
مانۆ خەلیل خەڵكی رۆژئاوای كوردســتانە و 
لە زانكۆی دیمەشق لە سووریا لە بواری مێژوو و 
مافپەروەری خوێندوویەتی، ساڵی 1986 لەبواری 
دەرهێنان لە چیكوسلۆڤاكیا خوێندوویەتی، ساڵی 
1993 بــە پلــەی نایاب دەرچــووە، دواتر پلەی 
ماستەری لە دەرهێنانی سینەمایی و تەلەفزیۆنی 
بەدەستهێناوە، دواتر هەر لە كەناڵە بینراوەكانی 
ئــەو وڵاتــە كاری كــردووە و وەك خۆی دەڵێت 

"ئێستا بە حەوت زمان قسە دەكات".
لە ‌نێوان ساڵانی 1992-1990 
وەك ئەكتەر بەشداری لە چەند 

بەرهەمێكــی درامایــی كــردووە، بەڵام لــە دوای 
تەواوكردنــی خوێندن لە ســاڵی 1994 و تاوەكو 
ئەمــڕۆ زیاتر لە هەزار ریپۆرتــاژی تەلەفزیۆنی و 
فیلمــی ریكلامــی وێنەگرتووە، ئێســتا خۆی بۆ 
كاری ســینەمایی و تەلەفزیۆنی تەرخان كردووە 
و كاری سینەمایی وەك دەرهێنەر، بەرهەمهێنەر 
و بەڕێوە‌بــەری وێنەگرتنی ســەربەخۆ بۆ فیلمە 

سینەمایی و بەڵگەنامەییەكان دەكات.
خەلیــل، لە ســاڵی 1996ـەوە لە سویســرا 
نیشــتەجێیە و تاوەكو ئێســتا كاری دەرهێنانی 
بــۆ نزیكەی 20 فیلم كردووە، دوایین فیلمەكانی 
ئەمانــەن: )پەرەســێلكە(، )حافیــز و مــارا(، 
)ئەنفــال(، )دایڤید تولهیلــدان(، )زیندانەكەم، 
ماڵەكــەم(، )باخچەكانــی بەهەشــت( و )تامی 

هەنگوین(.
)تامی هەنگوین( باس لە هەنگەوانێكی كورد 
لە باكووری كوردســتان دەكات كە لە ناوەڕاستی 
گەورەتریــن  رابــردوودا  نەوەدەكانــی ســەدەی 
بەرهەمهێنەری هەنگ بووە لە جیهاندا، ساڵانە 20 
تــا 30 تۆن هەنگی بەرهەمهێناوە، بەڵام بەهۆی 
شــەڕەوە هەنگ، زەوی، ماڵ و هاوژین و بەشێك 
لە منداڵەكانی لەدەســتداوە، دواجار لە چیاكانی 

ئەلپ لە سویسرا درێژە بە پیشە و ژیانی دەدات.
ئەو دەرهێنەرە كوردە لەڕێگەی فیلمەكانییەوە 
چەندین خەڵاتی جیهانیی بەدەستهێناوە و لەسەر 
ئاستی وڵاتانی ئەوروپی ناوبانگی پەیدا كردووە.

دوایین فیلمی درێژی سینەمایی مانۆ خەلیل، 
فیلمــی )پەرەســێلكە( بــوو كە ســاڵی 2015 
بڵاوكرایــەوە، تێیــدا لە چاوی كچێكــی كورد – 
سویســرییەوە جوانــی و كولتووری كوردســتان 

پیشاندەدات.
فیلمەكە چیرۆكی كچێكی كورد - سویســری 
دەگێڕێتــەوە كە 30 ســاڵ بەر لە ئێســتا باوكە 
كوردەكەی لە سویســرا نیشتەجێ بووە و لەگەڵ 
ئافرەتێكی سویسری هاوسەرگیری كردووە. بەڵام 
دوای گەڕانــەوەی بــۆ كوردســتان ون دەبێت و 
هیچ هەواڵێك لەبارەیەوە نازانرێت، دەڵێن گوایە 

كوژراوە.

میرا كچی ئەو پیاوە كوردەیە كە لە دوای 28 
ســاڵ بۆی دەردەكەوێت باوكی هێشــتا لە ژیاندا 
ماوە، كچەكەی گەشــتێك بۆ كوردستان دەكات، 
گوند بە گوند و شار بە شار دەگەڕێت بۆ ئەوەی 

باوكی بدۆزێتەوە.
چیرۆكی فیلمەكانی مانۆ خەلیل زیاتر گرێدراوی 
نێوان كوردستان و سویسران، بەهۆیەوە لەلایەن 
ئــەو وڵاتە و كەناڵە ئەوروپییەكانەوە پاڵپشــتی 
دارایــی دەكرێت، لەوانە فیلمی )پەرەســێلكە(، 
)دایڤیــد تۆلهیلدان(، )باخچەكانی بەهشــت( و 

)تامی هەنگوین(.
خەلیــل، لــە رێگــەی فیلمــی داكیۆدرامایی 
خەڵاتــی  چەندیــن  بەهەشــت"،  "باخچەكانــی 
وەرگرتووە و لە ساڵی 2011 ـدا خەڵاتی مرواری 

سینەمای سویسرا بەدەستهێنا.
ســاڵی پار فیلمێكی بەڵگەنامەیی بایۆگرافی 
ئــەو دەرهێنــەرە كوردە بەنــاوی "حافیز و مارا" 
لە سینەماكانی سویســرا نمایشكرا كە چیرۆكی 
شێوەكارێكی سویسری بە بۆ بینەر دەگێڕێتەوە. 
مــاوەی فیلمەكە 88 خولەكــە و لە غانا، لوبنان 
و سویسرا وێنەگیراوە و بە زمانەكانی، عەرەبی، 

ئینگلیزی، ئەڵمانی و فەڕەنسییە.

میوزیك دەگەڕێتەوە 
رۆژئاڤای كوردستان

سامر میسری رۆڵی سەرەكی دەگێڕێت

 فیلمی )پەرەسێلكە(

 فیلمی )تامی هەنگوین(

رۆبێرت ئێدواردز
رووداو - هەولێر

مستەفا و ئەحمەدی برای بە نابینایی لەدایكبوون. 
لەبەرئەوەش، نەیانتوانیوە بچنە خوێندنگا و روویان 
لــە میوزیــك كردووە بــەو هیوایەی ئــاواز و دەنگ 

رووناكییەك بە دەروونیان ببەخشێ. 
لــە هاوینی 2014، داعش هێرشــی كردە ســەر 
كۆبانێ، دوو براكە وەك دانیشتووانی دیكەی شارەكە 
بەناچاری كۆبانێ و ئامێرەكانی میوزیكیان جێهێشت 

كە وەك پارچەیەك لە روحی خۆیانی لێهاتبوو.
شــەڕی كۆبانێ لە بەهاری 2015 بە تێكشكانی 
داعش كۆتایی هات. ئەحمەد و مســتەفا لە هاوینی 
هەمــان ســاڵ گەڕانــەوە، بــەڵام لــە گەڕانەوەیاندا 
بەســەر شــارێكی وێراندا كەوتن كــە تەنانەت دوو 
چاوی ســاغیش نەیدەتوانی بیناسێتەوە. دوو براكە 
دەیانزانی لە شــەڕێكی ســەختی وەك شــەڕەكەی 
كۆبانێــدا ئەســتەمە ئامێــری میوزیــك بە ســاغی 
دەربچــێ. ئــەوەی زیاتر لە هەمــوو ئامێرەكان دڵی 
مستەفای ئێشــاند، كەمانەكەی بوو كە بە شكاوی 

كەوتبووەوە دەستی.
چیرۆكــی ژیانــی دوو براكــەی خەڵكــی كۆبانێ 
لەلایەن پابلۆ تۆســكۆ و میگ رۆسەوە بۆ )رووداو( 
كراوە بە فیلمێكی دۆكیۆمێنتاری بەناوی "هارمۆنی". 
لە بەشــێكیدا مســتەفا دەڵــێ: "من لێــرە ئامێرە 
میوزیكەكانــم جێهێشــت. لێــرە كەمــان، گیتار و 

عوودەكەم جێهێشت. تەمبوورەكەشم لێرە جێهێشت. 
نەدەكــرا لەگەڵ خــۆم بیانبەم. كاتێــك گەڕامەوە، 
داعش هەموو ئامێرەكانمی شــكاندبوو، بێ میوزیك 

ئازارەكان زیاترن. میوزیك خۆراكی روحمە".
داعــش وەك زۆربــەی رێكخــراوە تەكفیرییەكان 
ژەنینــی میوزیــك و فۆرمەكانی دیكــەی هونەر بە 
حــەرام دەزانێ، هەر بۆیە خوێندنگا و ناوەندەكانی 

فێربوونی میوزیكی لە هەموو ناوچەكە تێكدا. 
غەنی میــرزۆ، ژەنیاری عوود و كــوردی رۆژئاوا 
كە لە ئیسپانیا نیشتەجێیە، تووشی شۆك بووە كە 
دەبینێ هونەر لە ناوچەكە وەها خراپی بەسەر هاتووە 
و موزیســیەنەكانی ناوچەكە ئامێریان بەدەســتەوە 

نەماوە و دەرفەتی فێربوونیش لەبەردەست نییە.
میرزۆ كە لەگەڵ گروپی میوزیكڤانانی بێســنوور 
كاردەكات، دەســتی داوەتــە پڕۆژەیەك بۆ هێنانی 
ئامێــری دەســتەدوو بــۆ رۆژئاڤای كوردســتان، بۆ 
ئەوەی ژەنیارەكان لە شــوێنی ئامێرە شكاوەكانیان 

بەكاریان بهێنن.
میرزۆ لە بەشــێكی دۆكیۆمێنتاریی "هارمۆنی"دا 
دەڵێ: "كولتوور بە ســاتەوەختێكی زۆر هەستیاردا 
تێدەپــەڕێ، زۆر لــە هونەرمەنــدان لــە كەمپەكانی 
وەك دومیــز ئــاوارەن و ئەوانی دیكــەش چوونەتە 
كوردســتانی عێــراق، توركیــا و ئەوروپــا. رۆژئاڤا 
هونەرمەندی بەدەســتەوە نەمــاوە. ئەمە دۆخێكی 

تراژیدییە".
ئامێــرەكان بە ماوەی شــەش مانــگ لە ناوەندە 

مەدەنییەكان، كۆنســێرواتوارەكان و ناوەندەكانی 
میوزیكی هەرێمی باســكی ئیسپانیا كۆكراونەتەوە 
و بۆ هەرێمی كوردستان گوازراونەتەوە و لەوێشەوە 

ئاودیوی رۆژئاڤای كوردستان كراون. 
بــە  پێشــكەش  ئامێــرەكان  زۆری  بەشــی 
پەیمانگەیەكــی میوزیك لە قامیشــلو كــراون كە 
لەلایەن هارود مەدەر جان، كەمانژەنی ئەرمەنییەوە 
دامەزراوە. هارود لە كاتی هێرشــی داعشــدا ناچار 
بــووە شــاری رەققــە جێبهێڵــێ و لە قامیشــلو 

بگیرسێتەوە.
رەققــە لەلایەن داعشــەوە كرابــووە پایتەختی 
خەلافــەت، ئــەو كاتــەی چەكدارانــی گروپەكــە 
هێرشیان كردە سەر شــارەكە، هارود تەمەنی 18 

ساڵ بوو.
هــارود لەوبــارەوە دەڵێ: "ئەوان هاتنە ســەر 
خانووەكەمان و ناچاریان كردین جێیبهێڵین. هەموو 
شتێك وەستا، بەڵام من وازم لە میوزیك نەهێنا".

پەیمانگەكەی هارود لە گەڕەكی ئەرمەنییەكانی 
قامیشلووە، بەڵام قوتابییەكانی لە هەموو خەڵكە 
جیاجیاكانــی نــاو شــارەكەیە، لەوانــەش كورد، 
عەرەب، سریانی، ئەرمەن و مەسیحی و موسوڵمان. 
فرەڕەنگیی قوتابیانی پەیمانگەكە وایكردووە ناوی 
"هارمۆنی" لێبنرێ. هارود لەوبارەوە دەڵێ: "ئێمە 
تێكەڵەیەكیــن و بــەدەر لــە جیاوازیــی ئایینی و 
ئەتنیكــی و هەموو جۆرەكانی دیكــەی جیاوازی، 

میوزیك بەرهەم دەهێنین". 
یەكێــك لــەو ئامێرانەی بــۆ رۆژئاڤا نێــردراوە 

كەمانێكی فەرەنســییە كە تەمەنی بۆ ســەدەیەك 
لەمەوبــەر دەگەڕێتەوە، ئــەو كەمانە لەلایەن فران 
لاسون، موزیسیەنی فۆلكلۆری باسكی، پێشكەش 

بە هەڵمەتەكە كراوە.
لاسون زۆر دڵگران بووە بە چیرۆكی مستەفای 
كەمانژەن كە شەڕ لە كەمانەكەی بێبەشی كردووە، 
بۆیەش بڕیاریداوە بەو ئامێرە گرانبەهایە بەشداری 
پڕۆژەكە بێ. لاسون دەڵێ: "غەنی میرزۆی هاوڕێم 
لە دوایین گەشــتیدا چیرۆكی سەرنجڕاكێشــی ئەو 
دوو برایەی بۆ گێڕامەوە كە هەردووكیان نابینان و 
موزیسیەنن و یەكێكیان كەمانژەنێكی بێ كەمانە".

لە بەشــێك لە فیلمەكەدا لاسون، پێش ناردنی 
كەمانە 100 ســاڵییەكە بۆ رۆژئاڤا دەســتێك بە 
كەمانەكەدا دەهێنێ و دەڵێ "دڵخۆشــم كە ئێستا 

ئەم كەمانە شوێنی مەبەستی خۆی دۆزییەوە".
میرزۆ خۆی كەمانەكەی گەیاندە ماڵی مستەفا. 
لــە یەكێك لــە دواییــن دیمەنەكانــی فیلمەكەدا، 
مستەفا سندوقی كەمانەكە دەكاتەوە و بە سەری 
پەنجەی دەست بەسەر ژێیەكانیدا دەهێنێ، دەنگی 

كەمانەكە بە ناو حەوشەی ماڵەكەیاندا دەڕوات. 
ئاوەدانكردنەوەی شــارەكە كاتی زۆری دەوێ، 
بەڵام میرزۆ گەشــبینە بەوەی كولتووری میوزیكی 

ناوچەكە لە لەناوچوون رزگار بكرێ.
غەنی میــرزۆ دەڵــێ: "كاتێك بەنــاو وێرانەی 
شارەكەدا گوێت لە دەنگی میلۆدییەكانیان دەبێ و 
لیریك و شیعرەكانیان گرمەی جەنگ دادەپۆشێ. 

ئەوان بە میوزیك ئەو هەرایە رادەگرن".

میوزیكژەنێكی ئیسپانی كەمانێكی تەمەن 100 ساڵە دەداتە نابینایەكی كورد

فیلمی)دراوسێ(

تەمەنــی زۆر بچــووك بــووە كــە كوردســتانی 
بەجێهێشــتووە و هاتووەتە ســوێد، بەڵام بەلایەوە 
گرنــگ بــووە هەمیشــە قســەكردن بــە كوردیــی 
لەبیربێت. ئەو كوڕی ماڵباتێكە كە نەوەی بابانەكانی 
ســلێمانین و زۆر شــانازی بــە مێــژوو و رابردووی 
خۆیانەوە دەكەن. شەوقی بابانی باوكی دەڵێت مام 
و پوورەكانــی كاپتن ئالان لە بەغــدا گەورە بوون، 
بەڵام نەنكی هەمیشە بەبیری هێناونەتەوە كە نابێ 
كاتێك دەگەڕێنەوە ماڵەوە، جگە لە كوردی بە هیچ 
زمانێكی دیكە قســە بكەن. ئالان برازای شــەكیب 
بابانە كە لە ســاڵانی هەشــتای ســەدەی رابردوودا 
پاڵەوانی بۆكســێن بووە لە عێــراق و بە زۆر وڵاتدا 
گەڕاوە، بەڵام دواتر حكومەتی عێراق كوشتوویانە. 
ئەو خۆیشی پاڵەوانی تای بۆكسینگ بووە لە سوێد، 
بەڵام هەمیشە قورئانێكی لەلایە كە هی مامی بووە 
و لەكاتی بەشــداری لە پاڵەوانێتییەكاندا پێی بووە 
و خوێندوویەتــی. كاتێك باســی مامیم بۆ دەكات، 

چاوەكانی ئالان پڕدەبن لە فرمێسك.
خەون ببینە

باوكی ئالان رۆڵی گەورەی لە سەركەوتنەكانی 
ئــەو كاپتنــە فڕۆكەوانە كــوردەدا بینیــوە. ئالان 
دەڵێــت بــە منداڵی پۆســتەرێكی لــە ژوورەكەی 

هەڵواســیوە و تێیدا نووســراوە )خــەون ببینە(. 
بەپێكەنینــەوە دەیگێڕێتــەوە كــە رۆژێــك باوكی 
هاتــووە و پێیگوتــووە: "كــوڕم، ئەگــەر دەتەوێ 
خەونەكەت وەدیبێت، دەبێ هەســتیت لە خەو!". 
ئەم قســەیە كاریگەریی گەورەی لەســەر ئایندەی 
ئــالان داناوە و خەونەكــەی وەدیهێناوە كە بریتی 
بــووە لــە خەونی فڕیــن. باوكی دەڵێــت ئالان بە 
منداڵی هەمیشە سەیری ئاسمانی دەكرد و زۆریش 
حەزی لە كۆكردنەوەی زانیاری بوو لەسەر فڕۆكە. 
بەجۆرێــك كە لــە تەمەنێكــی زۆر كەمەوە جۆری 
فڕۆكــەكان و ژمــارەی ماتۆڕەكانیانی دەناســی و 

دەزانی.
پێیناكرێ

باوكــی ئــالان دەڵێــت كاتێــك لەنێو دۆســتە 
كوردەكانــی ســوێددا باســی ئــەوەی كــردووە كە 
كوڕەكــەی حــەزی لــە فڕۆكەوانییــە، زۆربەیــان 
پێیانگوتووە: "ئەوەی لێرە بۆ ناكرێ و باشترە فێری 
كاسبییەكی بكەی. بۆ نموونە دووكانێكی بۆ دابنێ". 
بەڵام باوكی گوێ ناداتە ئەو قســانە و پشــتیوانیی 
كوڕەكەی دەكات و دەیبات بۆ شــوێنی مەشقكردن 
بــۆ فڕۆكەوانی. ئەو دەڵێت: "خەونی خۆشــم ئەوە 
بــوو كــە رۆژێك لــە رۆژان ببمە فڕۆكــەوان، بەڵام 

لەبەرئەوەی كورد بووم، لە عێراق نەیانهێشــت ئەو 
خەونــەم بێتەدی، بۆیــە زۆر حەزمدەكرد كوڕەكەم 
ئەوە بكات كە حەزی لێیە و دەمزانی ســەركەوتوو 

دەبێت".
شێركۆی مامۆستا

مامێكی ئالان بەناوی شــێركۆ بابان ساڵانێكی 
زۆرە لــە بــواری فڕۆكەوانیــدا كار دەكات، بەڵام 
فڕۆكەوان نییە و شــێفی كابینە، واتە بەرپرســی 
خزمەتگوزارانــی نێــو فڕۆكەیــە. ئەو شــارەزایی 
گــەڕاوە و  زۆری هەیــە و زۆر وڵاتــی جیهــان 
یاریزانی بۆكسێنیشە‌. لەگەڵ هەردووكیان دەچمە 
ســەنتەرێكی مەشــقی بۆكســێن. شــێركۆ بــۆم 

دەگێڕێتــەوە كە چۆن كاتێــك ئالان منداڵ بووە، 
لەگەڵ خۆی هێناویەتی بۆ مەشق. بەپێكەنینەوە 
دەڵێت: "ئەوكات دەستكێشەكانی مەشق هێندەی 
خۆی دەبوون". هەمان ئەو ئالانە ســاڵانی دوایی 

دەبێتە پاڵەوانی تای بۆكسینگ لە سوێد.
كەركووك و زاخۆ لە ئاسمانەوە

ئەكادیمیاكــەی،  لــە  مەشــقەكاندا  لەكاتــی 
كاپتــن ئــالان دوو گەنجی كوردم پێدەناســێنێ. 
یەكێكیــان خەڵكــی كەركووكــە و یەكێكیشــیان 
خەڵكی زاخۆیە. ئەوان بە ئینگلیزی و ســوێدی و 
جارجارەش بە كوردی پێكەوە قسەدەكەن و لەنێو 
فڕۆكەیەكی مەشــقدا مەشق دەكەن. هەردووكیان 

رەتیدەكەنــەوە تەنیــا لەبــەر كوردبــوون هاتبنە 
ئەكادیمیاكەی كاپتن ئــالان، بەڵكو وەك خۆیان 
دەڵێن لەبــەر كواڵیتی و نێوبانگــی ئەكادیمیاكە 
هاتوون. قوتابییەكی خەڵكی ئایسلەنداش هەمان 
قســەم بــۆ دەكات و دەڵێــت: "پرۆفێشــناڵی و 

جدیبوونی ئالان وایكرد كە بێمە ئێرە".
خەریكی گیرفان بە

ســاڵانی رابردوو ئالانی فڕۆكەوان لەگەڵ باوكی 
بە عەشــقێكی زۆرەوە دەچێتەوە كوردستان. ئەو 
دەیــەوێ ئەوەی فێری بووە بباتــەوە وڵاتی خۆی 
و ئەكادیمیایــەك بكاتەوە. باوكی دەڵێت: "ئەوەی 
لــەوێ بینیمان و پێمانگوتــرا، ئالانی زۆر نیگەران 

كــرد". وەك ئــەو باســی دەكات، لە كوردســتان 
پێیانگوتووە: "چ كارێكت بەو شتانە داوە، خەریكی 
گیرفانــی خــۆت بە!". ئالان دەڵێ لە قســەی ئەو 
خەڵكە تێدەگات كە ئەوكات ئەو قسەیەیان كردووە 
و نائومێد نەبووە و خەونەكەی لە كوردستان هەر 
وەدیدەهێنــێ: "ئەوكات پــارە زۆر بوو، خەڵك لە 
قسەكانم تێنەدەگەیشتن، ئێستا كە پارە كەم بووە 
و ئــەو ســاڵانە تێپەڕیون، هەســتدەكەم ئەمجارە 

تێدەگەن و پلانەكەمان دەكەینە راستی".

* زانیاریــی زۆرتــر لەســەر ژیانی ئــالان بابان 
چوارشــەممە، كاژێــر 22:00 لــە بەرنامــەی بیگ 

ستۆریی تەلەڤیزیۆنی رووداودا ببینە.

لە هەموو جیهانەوە قوتابی وەردەگرێت

كوردێك لە سوێد فڕۆكە و ئەكادیمیای 
فڕۆكەوانیی هەیە

لە ئاســمانی شــاری ڤێســترۆس، ئالان بابان لە فڕۆكەیەكی خۆیدا كــە قوتابییەكی 
لێیدەخــوڕێ و ئــەو فێری دەكات، قســەم بــۆ دەكات. ئەو باســی خەونــی كردنەوەی 
ئەكادیمیایەك بۆ فڕین لە كوردستان دەكات. دەشڵێت باندەكان یان جادەكانی هەستان و 
نیشتنەوەی فڕۆكە لە فڕۆكەخانەی نێودەوڵەتیی هەولێر یەكێك لە گەورەترین باندەكانی‌ 
جیهانن. ئەو گەنجە كوردە لە سوێد ئەكادیمیایەكی گەورەی لە شوێنی فڕۆكەخانەیەك 
كردووەتەوە كە جاران فڕۆكەخانەی ســەربازی بووە و ئێســتا لە سەرتاسەری جیهانەوە 

قوتابی دێن و لەسەر دەستی ئەو و هاوكارەكانی فێری فڕۆكەوانی دەبن.

هێمن عەبدوڵڵا
رووداو - سوێد

رووداو – ستۆكهۆڵم

یەكشــەممەی  شــەوی  22:45 ی  كاژێــر 
رابردوو لــە ناوچەی )بلاك بێرگ(ی باكووری 
رۆژئــاوای ســتۆكهۆڵمی پایتەختــی ســوێد، 
گەنجێــك بەنــاوی رۆژ شــەماڵ، تەمــەن 23 
ســاڵان، لەبــەردەم دەرگای ماڵەكەی لەلایەن 

چەكدارێكەوە تەقەی لێكرا و كوژرا.
بەپێی گوتەی شــایەتحاڵێك كە بەشــێكی 
بینیــوە،  خــۆی  چــاوی  بــە  رووداوەكــەی 
پێدەچێ رۆژ ویستبێتی پیاسە بە سەگەكەی 
بــكات، لەگەڵ هاتنــە دەرەوەی لــە دەرگای 
شــوقەكەیان، تەقەی لێكراوە. لەگەڵ دەنگی 
تەقەی یەكەم و دووەم، گەنجە كوژراوەكە سێ 
جار هاواری كردووە )نا نا نا(، لەگەڵ تەقەی 
سێیەم دەنگی نەماوە، گوللە بەر سەگەكەشی 

كەوتووە.
رۆژ شەماڵ لە بنەماڵەیەكی كوردی دێرینی 
سوێدن و خەڵكی شاری سلێمانین. ئەو خێزانە 
كوردە لە نەوەتەكانی سەدەی رابردوو روویان 
لــەو وڵاتە كردووە. رۆژ لە 5ی ســیپتەمبەری 

1995 لە سوێد لەدایك بووە.
رۆژ شــەماڵ هونەرمەنــد بــووە و گۆرانــی 
)راپ(ی گوتــووە، بەپێی گوتــەی ئەندامانی 
خێزانەكــەی، هیــچ پەیوەندییەكــی بە كاری 
توندوتیژییــەوە نەبووە، بەڵام ســەرچاوەیەك 
بە )رووداو(ی گوت: "ئەویش تێوەگلابوو". لە 
سوێد تێوەگلان ئاماژەیە بۆ كاری توندوتیژی 
و كاركــردن لەگــەڵ یــان لــە دژی باندەكان. 
دواتــر لەلایــەن باندەكانەوە دەبنــە ئامانجی 

تۆڵەكردنەوە.
"وەك زۆری گەنجــە كوژراوەكانــی دیكــە، 
بەشێوەی ناڕاستەوخۆ لەكاری ئەو گرووپانەوە 
تێــوەگلاوە و لــە تۆڵــەدا كــوژراوە". ئەمــە 
گوتەی كەســێكی نزیكی ئــەو بنەماڵەیە بوو 
كە نەیویســت نــاوی بــاو بكرێتــەوە. بەڵام 
رەتیكردەوە كە رۆژ دەســتی لەكاری كوشتن 
تــۆڕە  لــە  و هەڕەشــەدا هەبووبێــت، وەك 

كۆمەڵایەتییەكان و لە نێو بەشــێك لە كوردی 
دانیشتووی ئەو شارە باس دەكرێت.

چەنــد مانگێــك لەمەوبــەر برایەكــی رۆژ 
بەهەمانشێوە لەلایەن باندێكەوە لە ستۆكهۆڵم 
كوژرا. ئەوكاتیش هەڕەشەی ئەوەیان كردبوو 

كە هاوڕێ و كەسە نزیكەكانی دەكوژن.

چیا حاجی كە پێشتر وەك كەسێكی نزیكی 
بنەماڵەی رۆژ و لەكاتی پرسەی براكەی رۆژدا 
بۆ )رووداو( دوا، ئاماژەی بۆ ئەوە كرد كە ئەم 
كوڕانە تێوەگلابوون و دەرچوون لە كاری ئەو 

گرووپانەش كارێكی ئەستەمە.
لەبــارەی كوژرانــی رۆژیش، چیــا دەڵێت: 
"بەداخــەوە گەنجێكــی لەســەرخۆ و هێمــن 
بــوو، لەگــەڵ ئــەوەی گومانی ئــەوەم هەیە 
كــە تێوەگلابێت لــەو كارانە، بەڵام كەســێك 
بــوو هەرگیز خەیاڵی بۆ شــتی لەو شــێوەیە 

نەدەچوو".
 گوتیشــی: "هیوادارم وا نەبێت و بەڕاستی 
ئــەو قســانە ئێمــە و خانەوادەكەشــی ئازار 

دەدات". 
قســەیەك لــە نێو كوردی ســوێد هەیە كە 
هەڕەشــەی كردووە و دەستی لە كوشتنیشدا 

هەبووە. چیا رەتیكردەوە، بەڵام گوتی: "رەنگە 
بەشــێوەیەك هەســتی بــۆ كوژرانــی براكەی 
دەربڕیبێــت، بەداخــەوە ئەمە هەڕەشــەیەكی 

جدییە لە ژیانی هەموومان". 
رۆژ پێشــتر و بــە ماوەیەكــی كــەم بەر لە 
كوژرانــی، كلیپێكــی بــە زمانــی كــوردی و 
زمانەكانی دیكە بڵاوكردبووەوە. لە كلیپەكەدا 
بــاس لــە تۆڵــە دەكات و دەڵێــت: "نایەڵین 
خوێنت بەفیڕۆ بڕوات". مەبەســتی لە خوێنی 

براكەی بووە. 
لە كلیپەكەدا دیمەنی ترسێنەر و هەڕەشە و 
ئاماژەی كوشتن هەیە. روخساری ئەو گەنجانە 
هەیــە كــە لــە ســوێد وەك )مافیــا( ناویان 
دەركــردووە. كەســوكارەكەی گومــان دەكەن 

بەهۆی ئەو كلیپەوە كوژرابێ.
رۆژ و براكــەی دەبنە ســێیەم كەســی ئەو 

بنەماڵەیــە كــە لەلایــەن ئــەو گرووپانــەوە 
دەكوژرێن، ئەوان پێشتریش كەسێكی دیكەیان 
لێ كــوژراوە. پۆلیس بڵاوی كــردەوە كە دوو 
رۆژ دوای رووداوەكە گومانلێكراوی ســەرەكی 
گەنجێكــی  گومانبارەكــە  دەســتگیركراوە. 
ســوێدیی تەمــەن 25 ســاڵە، بــەڵام هێشــتا 
پرســەكە لە دادگا یەكلایی نەكراوەتەوە. هیچ 
سەرچاوەیەكی پۆلیسیش ئاماژەی بۆ هۆكاری 
كوشتنی رۆژی تەمەن 23 ساڵان نەكردووە. 

رووداوانەشــدا،  ئــەم  پەراوێــزی  لــە 
پۆلیســی سوێد دەســتگیركردنی دوو گەنجی 
مەترســیداری بەناوەكانــی )حەمــۆ بوداغی( 
و )ئابــی الســعدی( بڵاوكــردەوە كــە بەپێی 
زانیارییەكانی )رووداو( یەكەمیان بە 18 ساڵ 
بەندكردن ســزا دراوە، ئەمە ئەو كەســەیە كە 
دەســتی لە تاوانی كوشتنی شایان جافی 22 
ساڵدا هەبووە. شــایان كوردێكی دانیشتووی 
ســتۆكهۆڵم بوو، كۆتایی ســاڵی رابــردوو بە 
هەڵە لە باشووری رۆژئاوای ستۆكهۆڵم تەقەی 

لێكرا و كوژرا.
حەمۆ و ئابی، وەك دوو كەسی مەترسیدار 
ناویــان هێنــراوە و دەســتیان لە كوشــتن و 
هەڕەشە و رفاندندا هەبووە و چەندین تۆمەتیان 

لەســەر ســاخ بووەتەوە. هەردووكیشــیان بە 
رەچەڵــەك بیانین، بــەڵام پۆلیس و مێدیاكان 
رەچەڵەكی نەتەوەییان رانەگەیاندووە. پێشتر 
لەكاتی كوشــتنی شــایان كە ئێســتا لەســەر 
بوداغــی ســاغ بووەتەوە، باس لــە تۆڵە كرا، 
گوایــە لەلایــەن ئــەو گرووپــەی بوداغی، لە 
تۆڵەی گەنجێكی دیكــەی رۆژهەڵاتی كوژراوە 
كــە لەلایەن كوردێكەوە كوژراوە و بە شــێوە 

لە شایان چووە.
كوشــتنی رۆژ شــەماڵ هاوكات بوو لەگەڵ 
ناوچــەی  لــە  دیكــە  گەنجێكــی  كوشــتنی 
پێیــە  بــەم  ســتۆكهۆڵم.  ســۆلەنتوونای 
رووداوەكانی كوشــتن لە ماوەی شەش مانگی 
رابردوودا بۆ 11 و كوژرانی گەنجانی كورد لە 
ســتۆكهۆڵم لە ماوەی دوو ســاڵدا بۆ 15 بەرز 

دەبێتەوە.
یەكەمجارە لەو گەڕەكەی رۆژی تێدا دەژیا، 
رووداوێكــی وا رووبــدات. رووداوەكەش ترس 
و دڵەڕاوكێــی لای دانیشــتووانی ئەو ناوچەیە 

دروست كردووە.
هەرێز مەجید، دانیشــتووی ئەو گەڕەكەیە 
كــە رۆژی تێــدا كوژرا، دەڵێــت: "ئەوە چەند 
رۆژە نازانیــن چــۆن دێیــن و دەچیــن، نــە 
ژیانمان ماوە نە خواردن، نە نووستن، هەموو 
خەیاڵمان لای ئەوەیە ئەم گەڕەكە و بگرە ئەم 

شارەش بەجێبهێڵین".
بەڵام پۆلیســی ســوێد دڵنیایــی دەدات و 
دەســتگیركردنی هــەردوو گەنجــە بكوژەكان 
بــە پێشــڤەچوونی كارەكانــی پۆلیــس بــۆ 
كۆتاییهێنان بە كاری ئەو گرووپانە دەزانێت. 
ســەرچاوەیەك لە پۆلیســی ســوێد وێڕای 
پشتڕاســتكردنەوەی هەواڵی دەســتگیركردنی 
بكوژی شــایان، بــە )رووداو(ی گوت كە زۆر 
كەسی دیكەیان دەستگیر كردووە و دەستیان 
بــە پلانێكــی بەرفراوانــی ئەمنی كــردووە بۆ 

كۆتاییهێنان بە كاری ئەو گرووپانە.

چەند مانگێك لەمەوبەر برایەكی دیكەی كوژراوە

راپەرێكی كورد لە سوێد دەكوژرێ

رۆژ لە كلیپێكیدا هەڕەشەی تۆڵەسەندنەوەی براكەی كردبوو

لە ماوەی دوو ساڵدا 
15 گەنجی كورد لە 

سوید كوژراون
  

ئالان خەون بەوە دەبینێ ئەکادیمیایەکی فڕۆکەوانی لە کوردستان بکاتەوە

ژنێك لەلایەن هاوسەرەكەیەوە بە چەقۆ كوژراژنان
رووداو – هەولێر

بەهۆی كێشەیەكی كۆمەڵایەتییەوە ژنێكی دانیشتووی بۆكانی رۆژهەڵاتی كوردستان لەلایەن هاوژینەكەیەوە بە چەقۆ كوژرا. رێكخراوی هەنگاو بۆ مافی مرۆڤی رایگەیاند: 
"رۆژی 2019/7/6 ژنێكی 50 ســاڵ بەناوی مریەم خدریان بەدەســتی كەریم عەبدە زادەی هاوژینی كە تەمەنی 55 ســاڵە بە چەقۆ كوژرا و تاوانبارەكەش خۆی رادەســتی 

هێزە ئەمنییەكان كردووە". بەپێی راگەیەندراوەكە هۆكاری رووداوەكە ئەوە بووە كە مریەم ئامادە نەبووە ئەو خانووەی تێیدا نیشتەجێبوون و تاپۆكەی بەناویەتی لەلایەن 
هاوژینەكەیەوە بفرۆشێت بۆ ئەوەی قەرزەكانی پێ بداتەوە.

بەرەنگاربوونــەوەی هەمــوو فۆرمەكانی قاچاخی 
مــرۆڤ دەدات. بەپێــی راپۆرتی ئــەو دەزگایە و 
وەزارەتــی دەرەوەی ئەمریكا، ئافرەتە ئاوارەكان 
لە كەمپــەكان دەردەهێنرێــن و بەڵێنی ئەوەیان 
پێدەدرێ كە شوێنی حەوانەیان بۆ دابین دەكرێ، 
بــەڵام ئەو ئافرەتانــە دواجار خۆیان لە هۆتێل و 
مەلهاكانی بەغدا و بەســرە و شــارەكانی دیكەی 

باشووری عێراقدا دەبیننەوە.
دكتــۆر عەلی ئەكــرەم ئەلبەیاتــی، ئەندامی 
كۆمیســیۆنی بــاڵای مافەكانی مــرۆڤ لە عێراق 
كە هەوڵــی بەرەنگاربوونــەوەی قاچاخی مرۆڤ 
لەلایــەن حكومەتــەوە  دەدات، كۆمیســیۆنەكە 
دامــەزراوە و پاڵپشــتی دارایی پێــدەدرێ، بەڵام 
وەك ئەلبەیاتی بە كەناڵــە ئەمریكییەكە دەڵێ، 
سەرچاوە و دەسەڵاتی پێویستیان نییە بۆ ئەوەی 

هەوڵەكانیان كاریگەر بێ.

كاری ســەرەكی كۆمیســیۆنەكە كۆكردنەوەی 
زانیاری، لێكۆڵینەوە لە كەیسەكان و جووڵاندنیانە 
لە دادگا. ئەلبەیاتی لەبــارەی دۆخەكەوە دەڵێ: 
"سەیری هەر شوێنێك بكەیت كۆمەڵێك قوربانی 

لێیە".
كەیســی نادیــە یەكێكە لــەو ژمــارە زۆرەی 
كەیسەكانی رفاندن و دەستدرێژی كە كۆمیسیۆنی 
بــاڵای مافەكانــی مــرۆڤ لــە عێــراق كاریــان 
لەســەر دەكات. بەڵام وەك بۆ )ســی ئێن ئێن(
ی باســدەكات، دەزگای دادوەریــی عێراق رێگرە 
لــە ســەركەوتنی كەیســەكەی نادیــە، چونكــە 
كەیسەكەی لە هەرێمی كوردستان و بەغدا بەردی 

لەسەر دانراوە.
لەســەر كاغەز حكومەتی عێــراق هەوڵەكانی 
دەســتپێكردووە بــۆ لێپرســینەوە و حوكمدانی 
قاچاخچییەكان، بەڵام وەك ئەلبەیاتی دەڵێ، هەتا 

رووداو - هەولێر

دەســتی نادیە لە كاتی تەوقەكردندا بەهێزە، 
بــەڵام ســاوەكە لەنــاو گەروویــدا دەلــەرزێ. 
نەهامەتیــی نادیە لــە 2014 لە كاتی هێرشــی 
داعش بۆ ســەر شــنگال دەســتیپێكرد، راكردن 
لەدەست ئەو گروپە هیوای ئازادیی بۆ گەڕاندەوە، 
بــەڵام وەك خــۆی بۆ كەناڵی )ســی ئێن ئێن(
ی ئەمریكی باسی دەكات، هەڵگەڕانەوەی بەخت 
لــە عێراقی پاش داعشــدا ئەوی تووشــی باندی 

قاچاخی سێكس كرد.

لە جێی باوەڕەوە بۆ هەڕەشەكار

دوای راكــردن لەدەســتی داعــش، نادیــە و 
خێزانەكــەی روویان لە كەمپێكی ئــاوارەكان لە 
هەرێمی كوردستان كرد، بەڵام لەو ماوەیەدا پارەی 
بۆ كابرایــەك دەنارد كە پێیوابــوو "هاوڕێیەكی 
جێی باوەڕ"ە و لە كاتی راكردن لەدەستی داعش 
ناســیبووی و بە ئافرەتــە ئێزدییەكەی گوتبوو 
كار بۆ رێكخراوێكی هاریكاریی مرۆیی دەكات بۆ 

ئێزدییەكان.
بــەڵام هێنــدەی نەبرد هەڕەشــەی تەلەفۆنی 
دەســتیپێكرد. نادیــە لەوبــارەوە بــە كەناڵــە 
هەڕەشــەم  دەڵێ:"تەلەفۆنــی  ئەمریكییەكــە 
بــۆ دەكات، مــن لە خــۆم نەدەترســام، بەڵكو 
نیگەرانــی خوشــكە بچووكەكەم بــووم، چونكە 
ئــەوان دەیانگوت ئەگــەر نەیەیت، ئێمە دەزانین 
خوشكەكەت بە كوێدا دەچێتە قوتابخانە". نادیە 

نەیدەزانی كێیە هەڕەشەی لێدەكات.
لە چەند ســاڵی رابردوودا ســەدان ئێزدی لە 
رێگــەی رێكخــراوە ناحكومییەكانــەوە رەوانەی 
دەرەوەی عێــراق كــراون. نادیە پــاش ماوەیەك 
مانــەوە لــە كەمپەكــە، نامــەی رێكخراوێكــی 
ناحكومی بەدەســت گەیشــت كە پشتگیری لە 
كەیســی پەناخوازییەكــەی لە ئەمریــكا دەكرد. 
نادیــە یەكســەر پەیوەندی بــە "هاوڕێ"كەیەوە 
كرد تاوەكو بیبــات بۆ باڵیۆزخانەی ئەمریكا لە 
بەغدا. پیاوەكە بە نادیەی گوتبوو: "خوشكم، من 
دەتبەم، پیاوێكیش دەناسم لە پەرلەمانی عێراق، 

دەتبەم بۆ لای ئەو".
نادیە كە بە ناوی خوازراو قسەی بۆ )سی ئێن 
ئێن( كردووە، لە رێگا هەستی بەوە كردبوو شتێك 
تەواو نییە، چونكە "ئەو وازی لە قســەكردن بە 
تەلەفۆن هێنا و دەستی بە نامەگۆڕینەوە كرد". 
لــەو كاتەدا نادیە گوتبــووی: "بمبەوە، دەمەوێ 
بگەڕێمەوە"، ئەویش لــە وەڵامدا گوتبووی: "نا، 
هیــچ نییە، ئەوە كۆمەڵێك كچی دیكەی ئێزدین 
كە لە فەللوجە رزگارم كردوون و ئێستا لە بەغدا 
چاوەڕێی ئێمەن". یارمەتیدانی كچە ئێزدییەكان 
خاڵی لاوازی نادیە بووە و هەر بەوەش قەناعەتی 

پێهێناوە واز لە گەڕانەوە بهێنێ".
بەگوێــرەی راپۆرتەكــە، ئــەوان لــە بەغــدا 
چووبوونە گەڕەكێك كە بە باندی مادەی هۆشبەر 
بەناوبانگە، لەوێش ئــەوەی بە خەیاڵی ئافرەتە 
ئێزدییەكەدا نەدەهات روویدا. لەوێ لە خانوویەكی 
لەتــك و لەوار لێبــڕاودا، پیاوێكی پیر كە گوایە 
ئەندام پەرلەمان بووە، پێشــوازی لێكردبوون و 
بە نادیەی گوتبوو: "تۆ ئێستا هی منیت، ئێستا 
هی منیت". پیاوەكە سەرۆكی باندێكی قاچاخی 

سێكس بوو.
دەستدرێژیی بە كۆمەڵ

نادیە تووشــی شــۆك ببوو، ئــەو پیاوەی بە 
درێژایی ئەو هەمــوو ماوەیە هەموو متمانەیەكی 
پێكردبوو، ئەوی فرۆشــتبوو. ئافرەتەكە دەڵێ: 
"دەستم بە شەڕ كرد لەگەڵیان، لێمدەدان، بەڵام 
هەردووكیــان زۆر تونــد كەوتنــە گیانــم". پاش 
ماوەیەك دوو پیاوەكە بە دەرزییەك بێهۆشــیان 

كردبوو، دونیا لەبەرچاوی رەش داگەڕا. 
كاتێك بەهۆش خۆی هاتەوە، خۆی بە رووتی 
بینییــەوە لەنــاو بوتڵــی بەتاڵ و قاپی پیســدا 
كەوتــووە، بەهۆی دەســتدرێژیی بــە كۆمەڵەوە 
ئــازاری هەبــوو. بەپێــی ژمارەی قاپــەكان بێ، 
دەبێ 10 پیاو بووبن. ئازارێك ناوەوەی ئافرەتە 
ئێزدییەكەی دەخوارد: "ژیانم لەدەســتدا، وێران 

بووم. بە درێژایی ســێ مانگ هەموو رۆژێك بەو 
جۆرە ئەشكەنجەیان دام".

نادیە وەك چۆن سەردەمانێك هەوڵی راكردن 
لە دەســتی داعشی دابوو، ئاوەها هەوڵی راكردن 
لە دەست ئەو باندەشی دا، بەڵام هەموو جارێك 
دەیانگــرت و لێیــان دەدا. بەپێــی راپۆرتەكــە، 
جارێكیــان ئەوەندە بە ســەختی لێیانــداوە كە 
تووشــی خوێنبەربوونــی ناوەكی بــووە و ناچار 

رەوانەی نەخۆشخانە كراوە. 
 ســەرۆكی باندەكە لە نەخۆشــخانە لە ژوور 
ســەری دادەنیشــت و بــە "كچی خــۆم" بانگی 
دەكرد. سەرۆك باندەكە بە پزیشكەكانی گوتبوو 
نادیــە نەخۆشــیی دەروونی هەیــە و لە پلیكانە 

كەوتووەتە خوارەوە. 
كاتێــك نادیە لــە نەخۆشــخانەكە دەرچوو، 
ئەوجار زانــی لە چ زەلكاوێكدا گیری خواردووە. 
لەدوای دەرچوون ئافرەتێك بەسەرییەوە بووە كە 
ئەویش قوربانییەكی دیكەی دەســتی ئەو باندە 
بــووە. نادیە لە ئافرەكە پاڕابووەوە رێگەی بدات 

رابكات، ئافرەتەكە پێكەنیبوو.
بەپێی گێڕانەوەی نادیە، ئافرەتەكە كراسەكەی 
هەڵكردبوو و شــوێنی برینێكی لەســەر ســكی 
پیشــاندابوو "ئەوان ئاوایان بــە من كردووە. من 
دوو منداڵم هەیە و ئەوانە فرۆشتوویانن. ناچارت 
دەكەن لەگەڵیان بمێنیتەوە. تۆش لەوە رادێیت، 
لە هەموو ئەو شــتانەی بەســەرت دێ رادێیت". 
باندەكە یەكێــك لە گورچیلەكانی ئافرەتەكەیان 

دەركردبوو.
پاش چەندین مانگ دەستدرێژی و سووكایەتی، 
نادیە دەستی لە رزگاربوون شۆردبوو. بەڵام رێك 
لەو كاتــەدا كۆمەڵێك پیاو كە خۆیشــی نازانێ 
كــێ بوون، رزگاریان كرد و بردیانە هۆتێلێك كە 
خاوەنەكەی ئێزدییەك بوو، لەوێشــەوە جارێكی 

دیكە لەگەڵ خێزانەكەیدا یەكیانگرتەوە.
ئێستا نادیە دەیەوێ هەقی خۆی وەربگرێتەوە 
و دەڵێ: "لەدژی ئەمە شەڕ دەكەم، دەمەوێ هەتا 
دوایین هەناسەم ببمە دەنگی هەمووان، بۆ ئەوەی 

ئەمە بەسەر هیچ كەسێكی دیكە نەیەتەوە".

ســەیری هەر كــوێ بكــەی قوربانییەك 
دەبینی

لــە عێراق ژمارەی ئەو رێكخراو و گروپانەی 
بەرەنــگاری قاچاخی سێكســی دەبنــەوە زۆر 
كەمــن، هــەر ئــەوەش وایكــردووە داتایەكــی 
كەم ســەبارەت بــە قەبــارەی ئــەو دیاردەیە 
لەبەردەســت بێ. بەڵام )سی ئێن ئێن( لەسەر 
زاری شــایەتحاڵ و كەســانی ئاگادار ئاشكرای 
دەكات كــە دیــاردەی قاچاخــی مــرۆڤ لــە 
كەمپەكانــی عێــراق و شــارەكانی وەك بەغدا 

زیادی كردووە. 
دامــەزراوەی ســید )SEED( یەكێكــە لــەو 
دەزگایانــەی لــە هەرێمــی كوردســتان هەوڵــی 

لە هەڵاتن لەدەستی داعشەوە 
بۆ تەڵەی قاچاخچییەكانی سێكس لە بەغدا

ئێســتاش نەیانتوانیوە چارەســەرێك بۆ كرۆكی 
بەربڵاوی كێشەكە بدۆزنەوە. وەزارەتی دەرەوەی 
ئەمریكا لە راپۆرتی ئەمســاڵی خۆیدا ســەبارەت 
بــە قاچاخی مــرۆڤ ئاماژە بۆ ئــەوە دەكات كە 
"حكومەتی عێراق نەیتوانیوە لە ئاســت نزمترین 
پێوەرەكانی بنبڕكردنی قاچاخی مرۆڤدا بێ، بەڵام 

هەوڵێكی زۆر دەدات وابكات".
راپۆرتەكەی وەزارەتی دەرەوە جەخت لەوەش 
دەكاتــەوە كە حكومەتــی عێــراق: "هەوڵەكانی 
بــۆ جێبەجێكردنی یاســا زیــاد كــردووە، بەڵام 
نەیتوانیــوە بەرپرســیارێتی تاوانــەكان بخاتــە 
ئەستۆی ئەو بەرپرسانەی دەستیان لە قاچاخی 
مرۆڤــدا هەبــووە، لەوانــەش بــە چەكداركردنی 

منداڵان و قاچاخی سێكس".
راپۆرتەكەی  ئەنجامگیرییەكانــی  ئەلبەیاتــی 
بــە  و  پشتڕاســتكردەوە  دەرەوەی  وەزارەتــی 
كەناڵــە ئەمریكییەكەی راگەیاند: "ئەگەر باســی 
قاچاخــی مرۆڤ دەكەی، ئەوە بێگومان لە كاتی 
لێكۆڵینەوەدا دەبینی كە هەندێك لە بەرپرســان 
تێوەگلاون. بەرپرســەكان باڵا بن یان باڵا نەبن، 
بێگومان لە قازانجیان نییە هەموو ئەو راستییانە 

ئاشكرا بكرێن".
بە گوتەی ئەلبەیاتی، ناوهێنانی بەرپرسەكان 
هیچ سوودێكی نییە، لەبەر ئەوەی ئەو بەرپرسانە 
زۆر بەدەسەڵاتن و كۆمیسیۆنەكەی ئەوانیش زۆر 

لاوازە.
حكومەتی عێراق تەنیا لە دەستنیشــانكردنی 
تاوانبــاران و دادگاییكردنیاندا لاواز نییە، بەڵكو 
پڕۆســەكانی چارەســەری قوربانیانــی قاچاخی 
سێكسیش كەموكووڕیی زۆریان تێدایە. بەگوێرەی 
زانیارییەكانی ئەلبەیاتی، لە ساڵی 2018 نزیكەی 
150 كەیســی قاچاخی سێكس لە هەموو عێراق 
هەبووە، لە كاتێكدا تەنیا چوار بۆ پێنج ئافرەت 
رەوانەی شــێڵتەرەكانی حكومەت كراون، ساڵی 
رابــردوو 426 كــەس بــە تۆمەتی بەشــداری لە 
تاوانەكانی قاچاخی مرۆڤ دەستگیركراون، بەڵام 

تەنیا 53 كەسیان رەوانەی گرتووخانە كراون.
راپۆرتەكــەی )ســی ئێن ئێــن( جەخت لەوە 
دەكاتەوە كە ئەو ژمارانە گوزارشــت لە قەبارەی 
قاچاخی مرۆڤ لە عێراق ناكەن، چونكە ترســی 
تۆڵە و نەبوونی متمانــە بە حكومەت و دەزگای 
دادوەریــی عێــراق وایكــردووە ژمارەیەكی زۆر لە 
قوربانیان و یارمەتیدەرانیان بێدەنگی هەڵبژێرن.

تاوان بە رۆژی رووناك
كەناڵــە ئەمریكییەكــە ســەردانی یەكێك لە 
رێكخــراوە ناحكومییەكانــی بەرەنگاربوونــەوەی 
قاچاخــی مــرۆڤ دەكات كــە باڵەخانەكەی هیچ 
تابلۆیەكــی پێوە نییــە. كارمەندانی رێكخراوەكە 
دەترســن لەوەی شــوێنەكەیان بكرێتە ئامانجی 
باندەكان و گروپە میلیشیاكان كە لەژێر دۆخی بە 

رواڵەت ئارامی بەغدادا جموجۆڵ دەكەن.
لــە یەكێك لــە ژوورەكانی ئــەو باڵەخانەیەدا 
پلاســتیكی  كورســییەكی  لەســەر  ئەحــام 
دانیشــتووە، لە ژێر عەبایەكی رەشدا كە هەموو 
گیانی داپۆشیوە دەلەرزێ، كاتێك باسی چۆنێتی 
كەوتنە داوی تۆڕی قاچاخچییەكانی بەغدا دەكات.
ئەحلام كە ناوەكەی خوازراوە، بە ئامادەكارانی 
راپۆرتەكــە دەڵــێ: "هەمــوو شــتەكان لــە برا 
گەورەكەمەوە دەســتیپێكرد". براكەی لە ســاڵی 
2014 لە پارێزگای دیالە پەیوەندی بە داعشەوە 
كردبــوو، هەر زووش پلــەی ئەمیری وەرگرتبوو، 
ماوەیەك دواتریش ئەحلامی لە چەكدارێكی داعش 
مارە كردبوو. چەنــد مانگێك دواتر هاوژینەكەی 

دەستگیر كرا و ئەویش گەڕایەوە لای براكەی.
بــەڵام ژیانی ناو داعش براكەی تەواو توندڕەو 
كردبــوو، بۆیەش لەو و لە خوشــكەكانی دیكەی 
دەدا و تەنانەت بێ خواردن لە ژوورێكی دەكردن. 
دواجار یەكێك لە خزمەكانی یارمەتی دابوو بەرەو 

بەغــدا رابــكات، بێ ئەوەی بزانــێ چی لە بەغدا 
چاوەڕێی دەكات.

ئەحلام لەوبارەوە بە )ســی ئێن ئێن( دەڵێ: 
"لەســەر شەقامەكان دەســووڕامەوە، بێ ئەوەی 
بزانــم دەبێ چی بكەم. بەغدا شــارێكی گەورە و 
قەرەباڵخە. تەكسییەكم گرت، شوفێرەكە پرسی 

بۆ كوێ دەچم، گوتم نازانم".
ترســاو لە هــەرا و زەنا و كەس بە كەســیی 
بەغــدا، ئەحــام ســفرەی دڵــی بۆ شــوفێرەكە 
هاوســۆز  وەك  خــۆی  شــوفێرەكە  كــردەوە، 
پیشاندابوو، پێشنیاری یارمەتی كردبوو. ئەحلام 
ئەوەشــی بیرمــاوە كە لەو كاتــەدا بیری لە چی 
دەكــردەوە: "لە دڵی خۆمدا گوتم فریادڕەســێكم 
گەیشــتێ، ئــەوە نەمردم و كەســێكی چاكم لەو 
دونیایەدا بینی. ئەو گوتی لای خزمێكیان شتێكم 
بــۆ دەدۆزێتەوە. پرســیم لە كــوێ؟ گوتی دواتر 

خۆت دەزانی".

"لای خزمێك" هیچ نەبوو جگە لە گازینۆیەك 
كــە لێیــەوە ئەحــام بــە مەلهایــەك فرۆشــرا. 
وەك ئەحــام بــە كەناڵــە ئەمریكییەكــە دەڵێ 
"ئــەو ئافرەتێكــی هێنا لام كە دواتــر منی بردە 
خانوویــەك، ئەوجــار تێگەیشــتم كچەكانی ئەو 

شوێنە هەموویان لەشفرۆشن".
ئەحلام لەبــەر ژنەكە پاڕابــووەوە كە رێگەی 
بدات لەو خانووە دەربچێ، بەڵام ژنەكە لێیدابوو، 
تەلەفۆنەكەی شــكاندبوو، دواتریش لەشفرۆشی 
پێكردبوو. دوای چەند مانگێك ئەحلام توانی لەو 

شوێنە رابكات.
ئافرەتەكــە چیدی گریانــی خۆی پێناگیرێ و 
دەڵێ: "منی ناچار دەكرد لەشــم بفرۆشم، پیاوی 
دەهێنــان و ناچــاری دەكردم سێكســیان لەگەڵ 

بكەم".
بەگوتــەی خەڵك و لایەنەكانــی یارمەتیدانی 
قوربانیانــی قاچاخی ســێكس، چیرۆكی ئەحلام 
شــێوازی كاركردنــی تۆڕەكانــی قاچاخی مرۆڤ 
لــە عێراق ئاشــكرا دەكات. ئــەو تۆڕانە بە رۆژی 
رووناك كار دەكەن، كۆمەڵێك دەســتوپێوەندی 
وەك شــوفێر تەكســییەكانیان لەناو شــارەكاندا 
هەیە كە بە دوای ئافرەتی لاواز یان كێشــەداردا 
دەگەڕێن. ژمــارەی زۆری ئەو جۆرە ئافرەتانەش 
وایكردووە ئەو تۆڕانە گەورە ببنەوە و ســنووری 
دەسەڵاتیان هەتا بەرزترین ئاستەكانی حكومەت 

درێژ ببێتەوە.
خەونی منداڵیی ئەحلام پێكهێنانی خێزانێكی 
بەختــەوەر و هاوژینێكــی بــاش بــوو، خەونێك 
یەكەمجار داعــش و دواتر تۆڕی قاچاخچییەكان 
و حكومەتێكــی لاواز بــن گڵیــان كــرد. ئەحلام 
دەپرســێ "تاوانــی من چییە؟ چیم كــردووە كە 

شایانی ئەوە بم؟".

   باندەكانی لەشفرۆشی بە رۆژی رووناك 
كار دەكەن، كۆمەڵێك دەستوپەیوەندیان 

لەناو شارەكاندا هەیە كە بە دوای 
ئافرەتی لاواز و كێشەداردا دەگەڕێن

    ناوهێنانی بەرپرسەكان لە كەیسی 
بازرگانی بە مرۆڤدا هیچ سوودێكی نییە، 

چونكە زۆر بەدەسەڵاتن

كۆمسیۆنی مافی مرۆڤ:

رێكخراوێكی مرۆیی

ئاوارەكان بەناوی 
یارمەتیدانەوە 
لە كەمپەكان 
دەردەهێنرێن، دواتر 
لە مەلهاكانی بەغدا 
خۆیان دەبیننەوە

حكومەتی عێراق 
نەیتوانیوە لە ئاست 
نزمترین پێوەرەكانی 
بنبڕكردنی بازرگانی 
بە مرۆڤ بێ

راپۆرتێكی وەزارەتی دەرەوەی ئەمریكا

 پیاوێكیان بە پەرلەمانتار 
پێناساندم، سەرۆكی باندێكی 

لەشفرۆشی بوو

 دوای بێهۆشكردنم 10 پیاو 
دەستدرێژییان كردبووە سەرم

 بەدرێژایی سێ مانگ بێهۆشیان 
دەكردم و دەستدرێژییان دەكردە 

سەرم

 ئەو باندەی رفاندیانم گورچیلەی 
ئافرەتێكیان فرۆشتبوو

ئافرەتە ئێزدییەکە:

ئەحلام کە لەدەست برا داعشەکەی هەڵات، لەبەغدا کەوتە داوی باندێکی لەشفرۆشی

لە شارەزوور تەرمی هاوڵاتییەك بە خنكاوی دۆزرایەوەکۆمەڵایەتی

رووداو - هەولێر
شەوی 2019/7/6 تەرمی هاوڵاتییەك بە خنكاوی لە شارەزوور دۆزرایەوە و تەرمەكەی رەوانەی پزیشكی دادی سلێمانی كراوە. كەمال ئەحمەد، بەڕێوبەری نەخۆشخانەی 

رەئووف بەگ بە )رووداو(ی راگەیاند: "شەوی 2019/7/6 تەرمی پیاوێك بە ناوی عەلی ئـەحمەد كە تەمەنی 59 ساڵە گەیەندراوەتە نەخۆشخانەكەمان". لەبارەی هۆكار و چۆنیەتی 
خنكانی هاووڵاتییەكەش، بەڕێوبەری نەخۆشــخانەی رەئووف بەگ گوتی: "تائێســتا نازانرێت ئەو پیاوە خنكاوە یان خنكێندراوە، بۆیە بەمەبەســتی لێكۆڵینەوە تەرمەكەی رەوانەی 

پزیشكی دادی سلێمانی كراوە".

حاجی حەسەن

بكوژی كوڕەكەم 
پێشمەرگەیە و 
مانگانە مووچەی خۆی 
وەردەگرێ

بكوژانی كوڕەكانی 
حەسەن نۆ مانگە 
ئازادن و دەستگیر 
نەكراون

وەزارەتی پێشمەرگە

لە دوای 
رووداوەكەوە 
دەوامی نەكردووە و 
مووچەكەی راگیراوە

پۆلیس

ئەو كەسانەی 
دەكەونە داوی ئەو 
باندەوە لە ترسی 
وێنە و ڤیدیۆكانیان 
سكاڵا تۆمار ناكەن

تریسكە شێرزاد
رووداو- هەولێر 

نــۆ مانگ لەمەوبەر دوو برا بــە ناوەكانی كاوە 
و ســەردار حەســەن، لــە لایــەن مامیــان و دوو 
كوڕەكەیەوە لەســەر تەپوتۆزی ئۆتۆمبێل كوژران، 

بەڵام هێشتا بكوژەكان دەستگیرنەكراون.
ئەو دوو برایە )ســەردار، 40 ساڵ و كاوە، 35 
ســاڵ( خێزاندار بوون و دانیشــتووی گوندی ئێك 
مالەی ســەر بە ناحیەی رۆڤیای قەزای بەردەڕەش 
بوون. ئەوكات پۆلیس كەســێكی دەســتگیركرد، 

بەڵام دواتر ئازادی كرد. 
عەقید ســەعدی ئەحمەد، بەڕێوەبەری بنكەی 
پۆلیســی قەزای بەردەڕەش سەبارەت بە هۆكاری 
دەســتگیرنەكردنی بكوژانــی ســەردار و كاوە بــە 
)رووداو(ی گــوت: "ئەوان لەو رۆژەوە تاوانەكەیان 
كــردووە دیار نەماون، نووســراومان بۆ ســەرجەم 
بنكەكانی پۆلیس كردووە، بەڵام تاوەكو ئێستا هیچ 

سەرەداوێكمان دەستنەكەوتووە".
سەبارەت بەو كەسەی دەستگیركرابوو، عەقید 

ســەعدی گوتــی: "ئێمــە كوڕێكــی بكوژەكەمان 
دەستگیر كرد، بەڵام لەلایەن دادوەرەوە ئازاد كرا. 
راستە ئەو پێشتر لەلایەن سەردار و كاوەوە قاچی 
شكێنرابوو، بەڵام پەیوەندی بە كوشتنی ئەوانەوە 

نەبوو".
حاجی حەســەن كە باوكی ســەردار و كاوەیە، 
پێشــتر بە )رووداو(ی گوتبوو: "لەگەڵ كوڕەكانم 
بەیەكــەوە لەســەر شــینایی بوویــن، هاوڕێیەكم 
پەیوەندی پێوەكردم و گوتی هەندێك پێداویستی 
كێڵگــەم بۆ هێناون یەكێك لــە كوڕەكانت بنێرە. 
منیــش بــە كــوڕە 15 ســاڵانەكەم گــوت بــڕۆ 
پێداویســتییەكان وەربگرە. لە رێگا )ز(ی مامیان 
بە بیانووی ئەوەی تەپوتۆزی كردووە بەسەریاندا، 
رایگرتــووە و لێیداوە، پێیگوتوە تۆ بە ئەنقەســت 

تەپوتۆزت كردووە".
ئەو كات كوڕە 15 ســاڵانەكەی حاجی حەسەن 
تەلەفۆنی بۆ دوو براكەی كردبوو كە فریای بكەون، 
ئەوانیــش بە هاوارییەوە چووبــوون. دواتر مامیان 
لەگــەڵ دوو كــوڕی هێــرش دەكەنــە ســەر ماڵی 

حەسەن و سەردار و كاوە دەكوژن.
ئەگەرچــی نــۆ مانــگ بەســەر ئــەو رووداوەدا 
تێپەڕیوە، بەڵام هێشــتا بكوژانی ســەردار و كاوە 

ســتگیر  ە د
نەكراون. حەسەن دەڵێت هێشتا برینەكەی ساڕێژ 
نەبووە، چونكە بكوژی كوڕەكانی دەستگیرنەكراون.
حەســەن گوتی: "لــەو رۆژەوەی دوو كوڕەكەم 
كــوژراون، هەمــوو رۆژێــك براكــەم پەیوەندیــم 
پێــوە دەكات و هەڕەشــەی كوشــتنم لێــدەكات، 
پێمدەڵێــت واز لە مــن و كوڕەكانم بهێنە ئەگەرنا 
شتی لەوە خراپتر دەكەم. تەنانەت پێمدەڵێت بە 
پارێزەرەكەت بڵێ واز لەو كەیسە بهێنێ، ئەگەرنا 

ئەویش دەكوژم".
حەســەن گلەیــی لە دەزگا ئەمنییــەكان هەیە 
و دەڵێــت: "نــۆ مانگــە كوڕەكانی من كــوژراون، 
تا ئێســتا پۆلیــس نەیتوانیوە ئەوانە دەســتگیر 
بــكات، برایەكەم پێشــتر عەقید بوو لە هێزەكانی 

بەڵام  پێشمەرگە، 
ئێستا خانەنشینە، كوڕێكیشی پێشمەرگەیە". 

فیراس بەشــیر ئیبراهیم كە برازای حەســەنە، 
دەڵێــت: "هــەردوولا )بكــوژ و كــوژراو( بــۆ من 
وەكــو یەكن، بەڵام كوڕەكانی مامە حەســەن هیچ 
تاوانێكیان نەبوو، مامم )ن( سەرەڕای ئەو تاوانە، 
ئێستا هەڕەشەی كوشتن لە مامە حەسەن دەكات".
بــە گوتەی فیــراس، مامەكــەی پەیوەندی بە 
زۆربەی خزمەكانییەوە كــردووە و داوا دەكات مام 
حەسەن لێی خۆشبێ، ئەگەرنا خراپی بەسەردێنێ. 
"هەتــا پەیوەندی بــە پارێزەرەكەی مامیشــمەوە 
كردووە و پێیگوتووە دەست لەو كەیسە هەڵگرێ. 
كەس ناوێرێت لە ترســی مامم لەو كەیســە نزیك 
بێتەوە، پارێزەرەكە خزمی خۆمانە بۆیە تا ئێستا لەو 

كەیسە 
بەردەوامە".

حەسەن دەڵێت براكەی كە تەلەفۆنی بۆ دەكات، 
تەنیــا خۆی بە تاوانبار دەزانێ و پێی دەڵێت هەر 
هیچ نەبێ لە كوڕەكانی خۆشببێ، چونكە ئەو كاوە 

و سەرداری كوشتووە، نەك كوڕەكانی.
حەســەن تا ئێســتا چەنــد جارێك ســەردانی 
بنكەی پۆلیسی بەردەڕەشی كردووە و پێیگوتوون: 
ئــەوەی دەســتگیرنەكراوە،  براكــەی ســەرەڕای 
بەردەوامیش پەیوەندی پێوە دەكات و هەڕەشەی 
كوشــتنی لێدەكات، ئەوانیش تەنیا داوای ژمارەی 
تەلەفۆنــی براكــەی لێدەكەن، بــەڵام هەر كاتێك 
تەلەفۆنی بۆ دەكەن داخراوە، تەلەفۆنەكەی تەنیا 

ئــەو كاتانــە دەكاتەوە كە قســە لەگــەڵ براكەی 
دەكات. بــە گوتــەی پۆلیس براكەی حەســەن لە 

سنووری دهۆك نییە.
حەســەن دەڵێت )ه(ی بــرازای كە تۆمەتبارە 
بە كوشــتنی كوڕەكانی، پێشــمەرگەیە و مانگانە 
مووچەی خــۆی وەردەگرێ، بەڵام ســەرچاوەیەك 
لە بەشــی یاســایی وەزارەتی پێشــمەرگە گوتی: 
"كاتێك دادگا ئــاگاداری كردینەوە، نووســراومان 
بــۆ فەوجەكەی كرد، داوامان لێكــردن ئەگەر ئەو 
پێشمەرگەیە دەوام دەكات رەوانەی دادگای بكەن، 
بەڵام لــە دوای رووداوەكــەوە دەوامی نەكردووە و 

مووچەكەشی راگیراوە".
هەر لەوبارەوە نازم هەركی، بەرپرسی هێزەكانی 
لیوای 10ی ســەر بە وەزارەتی پێشمەرگە گوتی: 
"ئەو پێشمەرگەیە لە یەكێك لە فەوجەكانی ئێمەیە، 
چەنــد جارێك پەیوەنــدی كــردووە و گوتوویەتی 
باوكــم تاوانەكەی كردووە، داوام لێكردووە بێت بۆ 
ئەوەی لە دادگا ئامادە بێت، بەڵام تا ئێستا ئامادە 

نەبووە".

شكار ئەحمەد
رووداو - هەولێر

لــە هەولێــر چەنــد باندێك دروســتبوون كە 
بە پلان شــۆفێران دەخەنــە داوێكەوە، تەنیا بە 
ئابڕووچــوون، یان كڕینــەوەی ئابڕوویان بە پارە 

لێی دەردەچن.
ئەو باندانە ئافرەتی سەرنجڕاكێش لە دەرەوەی 
شار و سەر شەقامە چۆڵەكان دادەنێن و شوفێر 
بە سەرخســتنی ئافرەكەتە دەكەوێتە داویانەوە. 
چەند پیاوێكی باندەكە پێش لە شوفێرەكە دەگرن 
و خۆیان بە كەســوكاری ئافرەتەكە دەناسێنن و 
بەبیانووی پاراســتنی نامووســیان هەڕەشــە لە 

شوفێرەكە دەكەن و پارەی لێدەستێنن.
مەجید عومەر، 43 ســاڵ، خێزاندارە و باوكی 
ســێ منداڵە، ماوەی دوو ساڵە هاتوچۆ بە چەند 
مامۆســتایەكی دانیشتووی هەولێر دەكات كە لە 
قەزای خەبات وانە دەڵێنەوە. مەجید بە )رووداو(
ی گوت: "رۆژێك مامۆستاكانم گەیاندە قوتابخانە 
و گەڕامەوە. لە دوورەوە ئافرەتێكم بینی دەستی 
لــە دوو ئۆتۆمبێــل راگرت، بەڵام رانەوەســتان، 
منیش كــە نزیك بوومەوە بۆم هێــواش كردەوە 

و سەرمخست".
مەجید عومەر وەك خۆی دەڵێ، ئافرەتەكەی 
وەك كارێكی چاكەخوازانە سەرخســتووە، بەڵام 
تووشی كێشە بووە "من كەسێكی لە خواترسم، 
دوو ســاڵ پێش ئێستا عەمرەم كردووە، ویژدانم 
قبوڵــی نەكــرد ئافرەتێك بە تەنیا لەســەر ئەو 
جادەیــە بێت و خەڵكی خراپ بێڕێزیی پێبكەن، 
بــەڵام ئەو بە تەنیا نەبوو، كە سەرمخســت، بێ 

ئاگابووم لەوەی ئەوە پلانە".
شــوێنە  لــەو  كــەم  مەودایەكــی  مەجیــد 
لــێ  ئافرەتەكــەی  كــە  دووركەوتبــووەوە 
سەرخســتبوو، لەنــاكاو ئۆتۆمبێلێــك پێشــی 
پێگرتبــوو. ئەو دەڵێــت: "چەنــد كیلۆمەترێك 
رۆیشتبووم، ئۆتۆمبێلێكی BMW هاتە تەنیشتم 
و گوتــی ئۆتۆمبێلەكــە راگرە، لــە ئافرەتەكەم 

پرســی تۆ ئەوانە دەناســی؟ گوتی: بەڵێ ئەوە 
براكانمن. منیش ئۆتۆمبێلەكەم راگرت. یەكێكیان 
ئافرەتەكەی بردە نێــو ئۆتۆمبێلەكەی خۆیان و 
دوو كەســەكەی دیكە زۆر قســەی ناشــیرینیان 
پێگوتــم، تۆمەتباریان كردم كە خوشــكەكەیانم 

هەڵخەڵەتاندووە و دەمەوێت بیبەم".
مەجیــد دان بــەوەدا دەنێت كــە قەت هێندە 
نەترساوە: "لەژیانمدا ئەوەندە نەترساوم، چونكە 
تۆمەتەكە زۆر قورسە و پەیوەندی بە ئابڕوومەوە 
هەیە. هەرچەندە بۆم روونكردنەوە، بەڵام گوتیان 
رادەســتی پۆلیســت دەكەین و ســكاڵات لەسەر 
تۆمــار دەكەیــن، دەبێت خوشكەكەشــمان مارە 
بكەی، یان هەزار دۆلارمان دەوێ. من ژن و سێ 
منداڵم هەیە و لەترســی ئابڕووچوونم ناچاربووم 
ئــەو پارەی لــەلام بوو كە 590 هەزار دینار بوو، 
بیاندەمــێ. پێمگوتــن تەنیــا ئەوەنــدەم پێیە، 

ئەوەتان دەدەمێ و رێگەم بدەن بڕۆم".
دوو مانگ بەســەر ئــەم رووداوەدا تێپەڕیوە، 
بەڵام مەجید هێشتا شۆك بەرینەداوە و دەڵێت: 
"ئیدی لە ژیانمدا لە رێگای دەرەوە خزمی خۆشم 
ببینم ســەری ناخەم. ئەو كاتەی ســێ كەسەكە 
رێگەیان پێگرتم بە مۆبایل ڤیدیۆیان كردبووەوە 

و چەكیان پێبوو، بۆیە نەمتوانی بەرگری لە خۆم 
بكەم".

مەجیــد لــە یەكێك لــە بنكەكانــی پۆلیس 
سكاڵای لەسەر ئەو كەسانە تۆمار كردووە، بەڵام 
بەهــۆی نەبوونی كامێرای چاودێری لەو شــوێنە 

هێشتا تۆمەتباران دەستگیر نەكراون.
سەرچاوەیەك لە پۆلیسی هەولێر بە )رووداو(
ی راگەیانــد: "دوو حاڵەتی دیكەی هاوشــێوەی 
كەســانە  ئــەو  هــەن.  مەجیــد  رووداوەكــەی 
بەشــێوەی باند كاردەكــەن و ئافرەت بەكاردێنن 
بۆ هەڵخەڵەتاندنی خەڵك، كەســی شــارەزان و 
بەپێی پلان ئەو كارە دەكەن، هیچ ئاسەوارێكیش 
لەدوای خۆیان بەجێناهێڵن. ئافرەتەكە لەســەر 
شەقامێكی ســەرەكی دادەنێن و لە شوێنێكیش 
رێ لە شــوفێرەكان دەگرن كە هیچ كامێرایەكی 

چاودێری لێ نەبێت".
هەر لەوبارەوە رائیــد هۆگر عەزیز گوتەبێژی 
پۆلیسی هەولێر دەڵێت: "چەند جۆرێكی دیكەی 
فێڵكردن بۆ بەدەســتهێنانی پارە هەیە. كەیس 
هەیە ئافرەتەكە لەگەڵ شــوفێرێك رێكدەكەوێت 
هاتوچــۆی پێبكات. ئینجــا پەیوەنــدی لەگەڵ 
دروســتدەكات، دواتریش بانگێشــتی دەكات بۆ 
ماڵــەوە بەناوی ئەوەی سێكســی لەگەڵ بكات، 
پیاوەكــە رووتدەكاتــەوە، دواتر چەنــد پیاوێك 
بــە كامێــرای مۆبایلەوە دێنــە ژوورەوە و دەڵێن 
رێگەیــەوە  لــەو  بڵاودەكەینــەوە،  ڤیدیۆكانــت 

پارەیەكی زۆر لە كەسەكە دەستێنن".
بە گوتەی هۆگر عەزیز، ئەوانەی دەكەونە داوی 
ئەو جۆرە باندانەوە، لە ترسی بڵاوكردنەوەی وێنە 
و ڤیدیۆكانیان لەلایەن باندەكەوە، ناوێرن سكاڵا 
تۆمار بكەن، بەڵام داوا دەكات ئەگەر بە نهێنیش 
بێــت لەلای پۆلیس ســكاڵا تۆمار بكەن، چونكە 
پۆلیــس بەنهێنــی بەداواداچوون بۆ ســكاڵاكان 
دەكات و دوای دۆزینەوەی باندەكەش ســەرجەم 
ئــەو بەڵگانــە لەنێو دەبــەن كــە باندەكە وەكو 

هەڕەشە بەكاری دەهێنن.

باندێك ئافرەت بۆ 
رووتكردنەوەی شوفێران 

تریسكە شێرزادبەكاردێنن
رووداو- هەولێر

ئاســۆ لە ماڵی خۆی بووە، كەســێك بەدوایدا 
هاتووە و لەگەڵی رۆیشتووە، سێ رۆژ دواتر پۆلیس 
تەرمەكەی دۆزییەوە، بە گوێرەی پشكنین شوێنی 

ئەشكەنجەدان بەسەر جەستەیەوە دیار بووە.
شــەوی 2019/7/1 پیاوێكی تەمەن 32 ساڵ 
بەناوی ئاســۆ ئەسمەر، دانیشتووی گەڕەكی قادر 
كەرەمییەكان لە ناحیەی شۆڕشــی سەر بە قەزای 
چەمچەمــاڵ، كوژرا. ئاســۆ كە باوكی پێنج منداڵ 
بوو، نۆ مانگ لەمەوبەر ببووە پێشمەرگەی حیزبی 
سۆسیالیست. سێ رۆژ بوو كەسوكارەكەی بەدوایدا 

دەگــەڕان، دواتر تەرمەكەی لە ســنووری ناحیەی 
سەنگاو دۆزرایەوە. 

رائید سەركەوت ئەحمەد، بەرپرسی راگەیاندن 
و پەیوەندییەكانی پۆلیســی سلێمانی بە)رووداو(
ی راگەیاند: "كەسوكاری ئاسۆ لە بنكەی پۆلیسی 
قــەزای چەمچەماڵ ســكاڵایان تۆمــار كردبوو كە 
كوڕەكەیان لەگەڵ چەند كەسێك چووەتە دەرەوە 
و نەگەڕاوەتــەوە. دواتــر پۆلیــس لــە دۆزینەوەی 

تەرمەكەی ئاگادار كرانەوە".
بەگوێرەی لێكۆڵینەوە سەرەتاییەكانی پۆلیس، 
ئــەو پیــاوە دوای ئــەوەی ئەشــكەنجەدراوە، دوو 
گوللــەش لە ســینگی دراوە. پۆلیــس دەڵێت بەو 
تۆمەتە، فەرمانی دەســتگیركردن بۆ شەش كەس 

دەرچووە كە هاوڕێی نزیكی ئاسۆن. 
)ئە( كە كەسێكی نزیكی كوژراوەكەیە، دەڵێت 
دایكی ئاســۆ بۆی باســكردوون كــە ئۆتۆمبێلێك 
هاتووەتە بەر دەرگایان و داوای ئاسۆیان كردووە، 

ئاسۆش بە ویستی خۆی لەگەڵیان رۆیشتووە.
رۆژێك دوای دەرچوونی لە ماڵەوە، ســەنگەری 
بــرای پەیوەنــدی بە دایكییــەوە دەكات و دەڵێت 
ئاسۆ لەلایەن هێزەكانی كۆماندۆوە دەستگیركراوە، 
چونكە گومان دەكرێ دەستی لە كوشتنی عەباسدا 

هەبووبێ كە خەزووری سەنگەرە.
عەبــاس محەممــەد، تەمــەن 36 ســاڵ كــە 
پێشــمەرگەی هێزێكی كۆماندۆ بــوو، ئێوارەی 
رۆژی 2019/6/28 تەرمەكەی لە نزیك گوندی 
قەرەوەیسی لەنێو ئۆتۆمبێلەكەیدا دۆزرایەوە. 
)رووداو( بــە  كەســوكارەكەی  و  پۆلیــس 
یــان راگەیاندبــوو كە نازانن كێ عەباســی 

كوشتووە.
)ئە( دەڵێت: "دایكی ئاسۆ بە سەنگەری 
گوتبوو مادام كوڕەكەی لەلایەن حكومەتەوە 
دەســتگیركراوە، پێویســت ناكات سكاڵا تۆمار 

بكات". 
بەگوتەی )ئە(، ئاســۆ پێشتر كێشەی لەگەڵ 
چەند كەسێك هەبووە، بەڵام كێشەكەی چارەسەر 
كردبــوو، بۆیە گومان لەوانە ناكەن كە دەســتیان 
لە كوشتنی ئاسۆدا هەبووبێ. )ئە( گوتی: "ئاسۆ 
پێشتریش بەهۆی كێشەكانییەوە ماوە ماوە خۆی 
بــزر دەكــرد، هەندێكجار بە مانــگ نەدەگەڕایەوە 
ماڵەوە، بۆیە دایكی و هاوژینەكەی بەوە راهاتبوون 
و لایــان ئاســایی بوو، ئەمجــارەش وایانزانی كە 

كێشــەیەكی هەیە و دیسان خۆی ونكردووە، بۆیە 
خەمی نەگەڕانەوەیان نەبوو".

 تەرمی ئاســۆ لە ســنووری ناحیەی ســەنگاو 
دۆزرایەوە. )ئە( گوتی: "ئامۆزایەكی ئاسۆ، رۆژێك 
دوای دیارنەمانی، پۆلیسی ئاگادار كردبووەوە، رۆژی 
دواتر لە بنكەی پۆلیسی چەمچەماڵ پەیوەندییان 
پێوەكردبــوو كە تەرمێكیــان دۆزیوەتەوە، كاتێك 

دەچنە سەری، دەبینن تەرمی ئاسۆیە".
ئاســۆیان  تەرمــی  ئەوانــەی  )ئــە( دەڵێــت 
شووشــتووە، دەڵێــن شــوێنی ئەشــكەنجەدانیان 
بەسەر جەســتەیەوە بینیوە، تەنانەت بەشێك لە 
گۆشتی جەســتەی لێكراوەتەوە. دواتر دوو گوللە 

لە سینگی دراوە.
كەســوكاری ئاســۆ گومــان دەكــەن، كوژرانی 
كوڕەكەیان پەیوەندی بە كوژرانی عەباسەوە هەبێ 
كە ســێ رۆژ پێش ئــەو كوژراوە. )ئــە( دەڵێت: 
"گومــان دەكەیــن ئــەو دوو رووداوە پەیوەندییان 
هەبێ، رەنگە ئاسۆ لەلایەن كەسوكاری عەباسەوە 
كوژرابێ، یانیش ئەوانەی عەباســیان كوشــتووە، 

ئاسۆشیان كوشتبێ".
 )ئە( گوتیشی: "رۆژێك پێش كوژرانی، عەباس 
لەگەڵ ئاســۆ بــووە، بۆیە كاتێــك تەرمی عەباس 
دۆزرایەوە، كەسوكارەكەی گومانیان لە ئاسۆ بوو. 

چونكە زۆر هاوڕێی یەكدی بوون". 
ئاســۆ بەیانییەكەی لە پرسەی عەباسدا بووە، 

لای ئێوارە چووەتە دەرەوە و نەگەڕاوەتەوە.
سەنگەری برای ئاسۆ لەو رۆژەوەی كە پەیوەندی 
بە دایكییەوە كردووە و گوتوویەتی ئاســۆ لەلایەن 
هێزێكــی كۆماندۆوە دەســتگیركراوە، مۆبایلەكەی 

داخراوە و خۆی شاردووەتەوە.
)ئــە( دەڵێــت: "گومــان لــەوەش دەكرێت كە 
ســەنگەر دەســتی لــەو رووداوەدا هەبێت، چونكە 
ئــەو بە دایكــی گوتووە برایەكــەی لەلایەن هێزی 
كۆماندۆوە دەســتگیر كراوە، دیارە ویســتوویەتی 

كەسوكاری پۆلیس ئاگادار نەكەنەوە".
عەقید دڵشــاد مەولود، بەرپرســی راگەیاندنی 
هێزەكانــی زێرەڤانــی قســەكانی بــرای ئاســۆی 
رەتكــردەوە و گوتــی: "ئێمە بەهیــچ جۆرێك ئەو 

پیاوەمان نەبردووە". 
گوتیشی: "راستە عەباس پێشمەرگەی یەكەی 
كۆماندۆ بوو، بــەڵام نازانین بۆ كوژراوە، پێدەچێ 

كێشەی خۆی هەبووبێ". 

براكەی ئاسۆ شوێنبزرە

سێ رۆژ دوای كوژرانی 
خەزووری براكەی، دەكوژرێ 

 - لوقمان حاجی قادر*

نووســینێكی كاك  ناونیشــانی  ئــەوە 
ســەڵاح رەشــیدە وەك وەڵام لەهەمبــەر 
نووســینێكی مامۆستا جەعفەر كە لەسەر 
كتێبــی )دیــداری تەمەن( لە ســەرەتای 
ئەمساڵدا لە )رووداو( بڵاوی كردبووەوە. 
ســەڵاح  كاك  ئیجــازەی  بــە  ئێمــەش 
ناونیشــان و هەندێك لــە پەرەگرافەكانی 
نووســینەكەی ئــەو بەكاردەهێنینەوە بۆ 
تیشكخستنەسەر بابەتێكی تری مامۆستا 
جەعفەر لەژێرناونیشانی )دكتۆر بەرهەم 
ســاڵح لە نێوان یەكێتی و هاوپەیمانیدا( 
كە هەر لە )رووداو( بڵاوی كردووەتەوە.

ســەرەتای  جەعفــەر  مامۆســتا 
بەشــێوازێكی  نووســینەكەی 
بۆیــە  دەخاتــەڕوو،  هەڕەشــەئامێزانە 
تەنیــا  نووســینە  )ئــەم  دەنووســێت 
پاژێكــە لە مەلەفــی سیاســی د.بەرهەم 
و مەلەفەكانــی تریشــی ئامــادە كراون و 
پاژپــاژ بڵاودەكرێنەوە و هەر هەمووشــی 
پێكەوە رەوانەی )پەرلەمانی كوردستان( 
عێــراق(  نوێنەرانــی  )ئەنجوومەنــی  و 

دەكرێن.
خوێنەر لە ســەرەتای نووسینەكەیەوە 
هەقی خۆیەتی بپرســێت ئاخۆ مامۆســتا 
ئــەو مەلەفانــە لــە دژی بەرهەم ســاڵح 
بۆچــی رەوانــەی پەرلەمانەكانــی عێراق 
و كوردســتان دەكات، ئەی بــۆ رەوانەی 
ســەركردایەتی  و  سیاســی  مەكتەبــی 
حزبەكەی خۆی ناكات؟ رەنگە مامۆســتا 
لــە زۆر نووســین و كــەم وەڵامدانــەوەی 
ســەركردایەتی حزبەكــەی خــۆی بێــزار 
ئەمجــارە  دەیەوێــت  بۆیــە  بووبێــت، 
شانســی خــۆی لــە دژی نەیارەكانــی لە 
هۆڵــی پەرلەمــان تاقــی بكاتــەوە، بۆیە 
مەلەفەكانــی رەوانەی ئەوان دەكات نەك 

ئۆرگانەكانی حزبەكەی خۆی. 
گوێــی  بۆئــەوەی  مامۆســتا  دیــارە 
لێبگیرێــت و لــە حوجرەی گۆشــەگیری 
رزگاری بێــت، دەیەوێــت لەڕێگــەی ئەم 
نووســینەیەوە ئامــاژە بــەوە بــدات کــە 
پیلانێكی مەترســیداری دكتۆر بەرهەم و 
برادەرەكانی لەســەر حزب و دنیا ئاشكرا 
دەكات، بۆیە بە نەفەسی بوونی موئامەرە 
تێكست و پەرەگرافی نووسینەكەی ئامادە 
كــردووە، پێشــتریش بەهەمــان نەفەس 
لەســەر چاوپێكەوتنەكــەی مــام جــەلال 
)دیداری تەمەن( روونكردنەوەیەكی داوە 
بە مەكتەبی سیاسی یەكێتی نیشتیمانی و 
رەخنــە و گلەییان لێدەكات كە چۆن وریا 
نەبــوون لەوەی ئــەم كتێبە بڵاوبووەتەوە 
و بــە پیلانی باڵێكی نــاو یەكێتی دەداتە 
ئەمجارەشــیدا  نووســینی  لــە  قەڵــەم. 
لەســەر دكتــۆر بەرهــەم و هاوپەیمانی و 
رووداوەكانی دوای 5/12 هەموو شــتێك 
وەك پیلانگێــڕی وێنــا دەكات لــە دژی 
یەكێتی و دڵســۆزانە خۆی تەنگەنەفەس 

كــردووە و ئەو حزبە دەباتە ســەرلێواری 
مەرگ و پلیشانەوە.

ئامانجی نووسینەكەی مامۆستا زەق و 
ئاشــكرا دیارە، ئەو رقی لــەوە دەبێتەوە 
ســەرۆك كۆمــار فەرشــی ســووری بــۆ 
ڕادەخرێــت و بەفڕۆكــە هاتوچۆ دەكات، 
بەپێچەوانــەی ئــەوەی دكتــۆر بەرهــەم 
بالانســی  هاوتاكردنــەوەی  خەریكــی 
دبلۆماسی و هاوسەنگیی عێراق و یەكێتی 
و كــوردە، ئەو دەیەوێــت دكتۆر بەرهەم 
وەك مەترســییەكی گــەورەی ئەخلاقی و 
سیاسی بۆ سەر حزب و كۆمەڵگە نیشان 
بــدات، بەڵام شــپرزەیی وایكــردووە هەر 
لەهەمان نووســیندا بیری دەچێتەوە چی 
نووســیوە و لە چەندین شــوێن تێزەكانی 
دژ بەیــەك دەبنــەوە. بــۆ نموونە ئەو لە 
شــوێنێك رەخنــەی ئــەوە دەگرێــت كە 
دكتــۆر بەرهەم بێ پلان بــووە و توانای 

سیاســییەكانی  رووداوە  خوێندنــەوەی 
نەبووە و شكســتی گــەورەی خواردووە، 
لە هەندێك شــوێنی تریشــدا هەموو ئەو 
رووداوانــە بە پیلانگێــڕی و بەرنامەڕێژی 

لەگەڵ ناوەندی بڕیار دەداتە قەڵەم.
 

مامۆســتا دەپرســێت: "ئایا د.بەرهەم 
ئەحمەد ساڵح، كە ئێستا جێگری دووەمی 
ســكرتێری گشــتی )ی.ن.ك( و سەرۆك 
كۆمــاری عیراقــە، دەســتی لــە چمكــی 
كەوای بێگــەردی بزاڤی )هاوپەیمانی بۆ 
دیموكراتــی و دادپەروەری( بەرداوە و بۆ 
بن ساباتی سەوزی یەكێتی گەڕاوەتەوە، 
یان ئەو هێشتا هەر بە خشكەیی پەیڕەوی 
لە بەرنامەی )هاوپەیمانی بۆ دیموكراتی 
و دادپەروەری( دەكات و هەر بەڕووكەش 

خۆی بە یەكێتی دەزانێت؟" 
مامۆســتا خــۆی لــەوە دەبوێــرێ ئەو 
بزاڤــەی ئەو باســی دەكات بە رەســمی 
هەڵوەشــاوەتەوە و شــتێك بــەو ناوەوە 
نەمــاوە، یــان هەر خــۆی رەخنەی ئەوە 
دەگرێت كە دكتۆر بەرهەم لە هاوپەیمانی 
و  برادەرەكانــی  كردووەتــە  پشــتی 

جێیهێشتوون.
دواتــر مامۆســتا لــە لێكدانەوەیەكــی 
تەمومژاویــدا ئــاوا پێناســەی حزبەكەی 
دەكات: "یەكێتــی، بەگوێــرەی پەیــڕەو 
و پرۆگرامــی ســێیەمین كۆنگــرە بێــت: 
رێكخراوێكــی سۆســیال ــــ دیموكرات و 

ماركسیە."
دیارە لە روانگەی مامۆســتاوە كە 36 
ساڵ لەمەوبەر ئەندامی مەكتەبی سیاسی 
ئەو حزبە بووە، هێشتا یەكێتی ماركسییە، 
بەڵام بەرهەم ســاڵح ماركسی نییە، ئەو 
لای وایــە لە بۆنە حزبیەكاندا ئەندامان و 
ئینتەرناسیۆنال  سروودی  سەركردایەتی 
دەچڕن و لە هەوڵی هەڵوەشــاندنەوەی 
موڵكیەتی تایبەتن و سەرقاڵی خەباتی 
چینایەتیــن، یــان یەكێتی ئــاڵای دژی 
سیستەمی سەرمایەداری هەڵكردووە و 
داوای مافی چینی كرێكار و دەسەڵاتی 
كرێــكاری دەكات!! ئاخــر مامۆســتا 
ناپرسێت ئەگەر یەكێتی ماركسی بێت، 

خۆ دەبێ بڕوای بەو چەمكانە هەبێت و 
خەباتی بــۆ بكات و لە میدیاکەیدا رەنگ 
بداتەوە. خۆ گەر مامۆستا خۆشی بڕوای 
بەو ئایدیایە هەیە، باشتر وابوو لەبری خۆ 
خەریككردن بەو نووســینانەوە، خەریكی 
نووسین و وەرگێڕانی ئەدەبیاتی ماركسی 
بووایــە و دەربارەی خەباتی چینایەتی و 
سۆســیالیزم لاپەڕەكانــی رووداوی رەش 
بكردایەتــەوە نــەك وەك ئــەو كەســەی 
كە بەرد فڕێبداتە ســەر رێــگا بۆ ئەوەی 
خۆی بێنێتە سەر زار و زمانانی خەڵك.. 
دیــارە ئــەو وشــە فڕێدانانەی ئێســتای 
مامۆســتا لەم نووســینەدا بۆ ئەوە نییە 
ماركســیەت بەســەر یەكێتیدا بســەپێنێ 
و بەرگــی ماركســیەتی بەبــەردا بــكات، 

بەڵكــو بــۆ ئەوەیــە بیكاتــە بەهانەیەك 
بــۆ لێدانــی نەیارەكــەی، لەبەرئەوەشــە 
دەنووســێت: "د.بەرهەم یەكێكە لەوانەی 
بــڕوای بــە )لیبراڵیزمــی نــوێ( هەیە و 
هــەر لەیەكەم رۆژی گەڕانــەوەی بۆ ئەم 
خــاك و نیشــتمانە كار بۆ بــرەودان بەم 
رێبــازە فیكــری و ئەخلاقیــە دەكات و 
لــە رەفتــار و هەڵســوكەوتی  ئەمــەش 
ئەودا رەنگــی داوەتەوە. جیاوازیی نێوان 
)لیبراڵیزم( و )لیبراڵیزمی نوێ( ئەوەیە: 
لیبراڵیزم: رێبازێكی سیاســی، ئابووری، 
كۆمەڵایەتییــە: بڕوای بە بــازاڕی ئازاد و 
مافی مــرۆڤ و دادپەروەریی كۆمەڵایەتی 
و ئازادیی تــاك و ئازادیی بازرگانی و .. 
تــاد. هەیە. لیبراڵیزمی نــوێ: رێبازێكی 
سیاسی، كۆمەڵایەتی، ئابووری، ئەخلاقی 
نوێیە، بڕوای بە هیچ بەهایەكی سیاسی و 
ئەخلاقی و كۆمەڵایەتی نییە. تەنیا بڕوای 

بە سەروەت و ســامان و پارەكۆكردنەوە 
هەیە )تاڵان و بڕۆ، سەرانە، بەكارهێنانی 
و  پڕكــردن  گیرفــان  بــۆ  دەســەڵات 
دەســتتێكەڵاوكردن لــە كاری بازرگانــی 
و... تــاد. نە حزب لای گرنگە، نە مافی 
مرۆڤ، نە دادپەروەریی كۆمەڵایەتی و نە 

ناسنامەی نەتەوەیی و... تاد". 
كەس نازانێت مامۆستا چۆن دوای ئەو 
هەموو ساڵە لە سیاسەت و سەركردایەتی 
)حزبێكی ماركسیست( ئاوا بە رەهایەتی 
قســە دەكات و دەنووســێت: لیبراڵیزمی 
نــوێ: رێبازێكی سیاســی، كۆمەڵایەتی، 
ئابــووری، ئەخلاقیــی نوێیە، بــڕوای بە 
هیــچ بەهایەكــی سیاســی و ئەخلاقی و 

كۆمەڵایەتی نییە"
 چــۆن و چ ئاراســتەیەكی سیاســی 
هەیە لە دنیــادا بڕوای بە هیچ بەهایەكی 
سیاســی و ئەخلاقــی نەبێت، ئەوە بەس 
مەگەر لە قتووی مامۆستادا دەستبكەوێت 
كە بە ویســتی خۆی وشــە ریــز دەكات، 
دەنا كــەس نازانێت ئەم تێــزە تازەیەی 
لەكوێــوە هێنــاوە. خوێندنەوەی پرســی 
سیاســی و ئاكاری كەسایەتیەكان لەسەر 
هــەر كارەكتەرێكــی سیاســی دەكرێــت 
جێگەی مشــتومڕ بێت، بەڵام شــێواندنی 
پێناســەی چەمكی لیبراڵیزم، مامۆســتا 
دەخاتــە هەڵەیەكی كوشــندەوە، چونكە 
لیبراڵیــزم تەنهــا دابەشــی دوو بــەرەی 
كــۆن و نوێ ناكرێت، بەو شــێوەیە نییە 
وەك مامۆســتا دەیەوێــت وەك كــراس 
بیدورێــت بەبــەری نەیارەكەیدا، راســتە 
لیبراڵیــزم ئــازادی و یەكســانی دەكاتە 
بنەمــای كاری خــۆی، بــەڵام هەموو ئەو 
پارتانەی لە مەغریــب، تونس، جەزائیر، 
لوبنــان و تەنانــەت عێراقیش كە خۆیان 
بە لیبراڵیست دەزانن، كامیان توانیویانە 
بچنــە  رووەوە  لــەو  هەنگاوێــك  چەنــد 
پێشــەوە تــا ئێســتا دادوەری لەســەر 
ئەوەی یەكێتی بكرێت؟ مامۆســتا لێرەدا 

بەهەڵەدا چــووە دەڵێت یەكێتی لیبراڵیە 
و ماركسیشــە، ئاخــر لیبراڵیــەت خــۆی 
لەخۆیدا دژی رادیكالیزمە، ماركسیزمیش 
بێ رادیكالی هەر شــتێك بێت ماركسیزم 
تێگەیشــتنەكەی  بەپێچەوانــەی  نییــە. 
مامۆســتاوە، لیبراڵیزمــی كــۆن كــە لە 
ســەدەی 19 كاری لەسەر دەكرا، لەلایەن 
بیرمەندانــی ئــەو ســەردەمەوە رەخنەی 
لێگیــرا و گوتیــان ئەوە هی ســەردەمی 
ئازادیەكــەی ســنووردارە  و  پێشــووترە 
ئابوورییــەوە،  سەربەســتیی  لــەڕووی 
بــەڵام لــە لیبراڵیزمی نوێخوازیــدا كە بە 
لیبراڵیزمی كۆمەڵایەتی دەناسرێ، مرۆڤ 
دەبێتە چەق و تەوەر و ئازادی و شــكۆی 
مــرۆڤ ئەو بنەمایانەیە كە كاری لەســەر 
كۆمەڵایەتــی،  دادپەروەریــی  و  دەكات 
یەكســانبوون  راگەیانــدن،  ئازادیــی 
لەبەرامبــەر یاســا دەســەپێنرێت، هــەر 
بۆیە لــەم لیبراڵیزمەدا باس لە دەوڵەتی 

خۆشگوزەرانی دەكرێت.
مــرۆڤ بــەم دەربڕینانــەی مامۆســتا 
ئەگــەر خەفەتیــش نەخــوات، دەتوانێت 
لــەوە تێبــگات کــە بۆچــی یەكێتــی لە 
رابردوودا تووشــی ئــەو هەموو هەڵبەز و 
دابەزە فكریانە بووە، ئاخر مامۆستا هیچ 
نەبێت پێشــتر كادرێكی چەپ و ئەندامی 

مەكتەبــی سیاســی و بــەم دواییانــەش 
بەرپرسی مەكتەبی بیر و هۆشیاریی ئەم 
حزبــە بــووە، رەنگە ئەم جۆرە كەســانە 
بەشێك لەو هۆكارانە بووبن كە یەكێتییان 

گەیاندە ئەم رۆژە.
 لەنــاو یەكێتی تیمێك دروســت بووە 
لە سێبەری یەكێتیدا سیاسەت بۆ پارتی 
دەكــەن، ئەوەنــدەی خەمخــۆری پارتین 
ئەوەنــدە لە خەمــی حزبەكــەی خۆیاندا 
نیــن، مامۆســتا لــەم نووســینەیدا وەك 
یەكێــك لەوان بەناوی یەكێتییەوە شــین 
بــۆ پارتــی دەكات، ئەوەتا لە بەشــێكی 
بــووە  "ئــەو  دەڵێــت:  نووســینەكەیدا 
ســەرۆك كۆمار و یەكێتی زیانی قورسی 
بەركــەوت، پەیوەندیی نێــوان یەكێتی و 
هێزە كوردســتانیەكانی تــر بۆ ناو دۆڵی 
بەستەڵەك و سەهۆڵبەندان هەڵخلیسكا: 
بەتایبەتی گومان و دڕدۆنگی و خەرەندێكی 
قــووڵ لەنێوان هەردوولا دروســت بووە". 

لێــرەدا لەژێر لێوەوە شــەرمنانە باســی 
هێــزە كوردســتانییەكان دەكات، بــەڵام 
نایەوێــت باســی ئــەوە بــكات کــە نەك 
هــەر هێزە كوردســتانییەكان، بەشــێكی 
پێیانخــۆش  پارتیــش  ئەندامانــی  زۆری 
بوو بەرهەم ســاڵح ببێتە ســەرۆك كۆمار 
نــەك كاندیدەكەی پارتی، چونكە ئەویان 

بەشایســتەتر دەزانــی، هەربۆیــە 
ســەركردەی  زۆری  بەشــێكی 
سەردانی  كوردستانییەكان  حزبە 
بەغدادیــان كــرد بــۆ پیرۆزبایــی 
نەك وەك ئەوەی مامۆســتا باسی 
دەكات، بــەڵام دیــارە مەبەســتی 
مامۆســتا تەنها بیتاقەتی پارتییە، 
ســەرۆك  پۆســتی  بەهــۆی  كــە 
كۆمارییەوە لەگەڵ یەكێتی كێشەیان 
بۆ دروست بوو، دیقەت بدەن ئەو لە 
كۆتایــی پەرەگرافەكە زەقتر باســی 
دڵگرانیــی پارتــی دەكات و لەبنــی 
هەمانەكــەی داوە، بۆیــە پێدەچێــت 
ئەویش لــەو گروپە بێت كــە لەكاتی 
وەرگرتنی پۆســتی ســەرۆك كۆماری، 
بە ئیعازی پارتــی بەناوی یەكێتییەوە 
عێراقییــەكان  لایەنــە  بــۆ  پەیامیــان 
دەنــارد كــە دكتــۆر بەرهــەم نوێنەری 
یەكێتی نییە، تاكو ئەو پۆســتە بدرێت 
بــە كاندیدەكــەی پارتی، ئــەوان خەمی 
ئەوەیــان بــوو نەبــا پارتی زیــز بێت و 
دونیای سەودا و مامەڵەیان لەگەڵ پارتی 

لێ تیكبچێت. 
 لەبەشــێكی تری نووسینەكەیدا باسی 
سەردانێكی خۆی دەكات بۆ ماڵی دكتۆر 
بەرهەم و دەڵێت: "پاش نەخۆشــكەوتنی 
مــام جــەلال بــە ماوەیەكــی زۆر كورت، 
ســەردانی د.بەرهەمم لــە ماڵەكەی خۆی 
كــرد و هەر بەڕاســتیش لەدڵــەوە حەزم 
دەكرد ئەو ســەركەوتن وەدەســتبهێنێ". 
ئەرێ بەڕاســت مامۆســتا ئەگەر یەكێتی 
بووە و دكتۆری بە نەیاری سەرســەختی 
یەكێتــی زانیوە، بۆچــی لەدڵەوە حەزی 
بەدەســتبهێنێ،  ســەركەوتن  كــردووە 
سەركەوتن بەســەر كێدا؟ مامۆستا لێرە 
بەگــی داناوە و كاری حزب و دســپلینی 
حزبیی بیرچووەتەوە، كەچی لە بەشێكی 
تــری نووســینەكەیدا بەتونــدی رەخنــە 
دەگرێــت و دەڵێت: "گەمەی سیاســی و 
تاكتیــك و سیاســەتبازی لــە رۆژهەڵاتدا 
تا رادەیەك چاوپۆشــی لێدەكرێت. بەڵام 
ئەمــەی د.بەرهــەم بەرامبــەر یەكێتی و 
هاوپەیمانی و پارتــی كردی، گەورەترین 
گاڵتەجاڕیــی ئەم ســەردەمەیە! مرۆڤێك 
بەم شــێوەیە بەشــداری گەمە سیاســیە 
پێچاوپێچــەكان بێت شــایانی ئەوە نییە 
بەناوی كوردەوە ســەرۆك كۆماری عیراق 
بێت. ســەرۆك كۆمــار دەبێــت لەهەموو 
روویەكەوە بەروێنه ** )قدوە(ی نەوەی 
ئەمــڕۆ و داهاتووی گەلانی عیراق بێت و 
نابێت ئەم هەموو پرسیارەی لەسەربێت."
سەڵاح رەشــید كاتی خۆی لە وەڵامی 
ئەوەی مامۆستا جەعفەر دەپرسێت، چۆن 
تا ئێســتا بافــل و قوباد ئەویــان نەداوە 
بــە دادگا!!، دەڵێــت: "مامۆســتا پێــش 
هەموومان دەزانێت، ئەگەر رۆژێ دادگایی 
هەنــدێ كــەس بكرێــت، دەبــێ ئەوانــە 
بدرێن بــە دادگا كە زیانیــان بە یەكێتی 
و رێبــازی مام جــەلال گەیاندووە و دژی 
وەســتابوونەوە، ئەوانەی كە لە رۆژانێكی 
سەختی خەباتی پێشمەرگایەتیدا وازیان 
لــە یەكێتیــی مام جەلال هێنــا و چوونە 
هەندەران و كەوتنە دژایەتی بێ سنووری 
یەكێتــی و مــام جــەلال، ئەوانــە دەبێت 
بدرێــن بــە دادگا كە لەكاتێكــدا بوونەوە 
بە یەكێتی، ئیمتیازاتی دارایی یەكێتییان 
 2014|4|30 لــە  كەچــی  وەردەگــرت، 
بەرامبــەر بــە یەكێتــی لیســتی تایبەتی 
خۆیان بۆ هەڵبژاردنــی پەرلەمانی بەغدا 
بدرێــن  دەبێــت  ئەوانــە  دروســتكرد.. 
بــە دادگا كــە جۆرەهــا ناشــرینییان لە 
مەكتەبی )بیر و هۆشیاری( بڵاوكردەوە، 
)مەكتەبــی  ئەوكاتــەی  ڕاپۆرتەكــەی 
چاودێری و پشكنینی( ساڵەكانی -2007 
2008 ی یەكێتی لەگەڵ چەند كادیرێكی 
ئەوكاتــە ماون، ئەوانــە دەبێت بدرێن بە 
دادگا كە بە رۆژی رووناك و بە ئاشــكرا 
دزی لــە حكومــەت و حیزب دەكەن و تا 
بیناقاقایــان پرە لــە گەندەڵــی، هەموو 
كەس لەوبارەیەوە قسە بكات، نابێت ئەو 

لەوبارەوە هیچ بڵێت".
هیچ نەماوە بیڵێین، بەڕاستی ئافەرین 
ئەندامــی مەكتەبــی سیاســی پێــش 36 
ســاڵ لەمەوبەر و بەرپرسی پێشووی بیر 
و هۆشــیاری و كاندیــدی دەرنەچــوو بۆ 

پەرلەمانی عێراق. 

*رۆژنامەنووس لە نووسینگەی 
رۆژنامەڤانیی سەرۆککۆماری عێراق

مامۆستا جەعفەر بەشوێن چییەوەیە!

"لەناو یەكێتی تیمێك دروست بووە لە 
سێبەری یەكێتیدا سیاسەت بۆ پارتی 
دەكەن"

"بەشێكی زۆری ئەندامانی پارتی 
پێیانخۆش بوو بەرهەم ساڵح ببێتە 
سەرۆك كۆمار نەك كاندیدەكەی پارتی"

چه نێك خزمه تی داری په ڵكم* كرد

له كۆتاییدا هه ر بۆ خه ڵكم كرد

))فۆلكلۆری گه رمیان((

)ئه م نووسینه  ته نیا پاژێكه  له  مه له فی سیاسی 

د. به رهــه م و مه له فه كانی تریشــی ئاماده  كراون 

و پاژپاژ بڵاوده كرێنه وه  و هه ر هه مووشــی پێكه وه  

ره وانه ی )په رله مانی كوردستان( و )ئه نجوومه نی 
نوێنه رانی عیراق( ده كرێن.

پرسیار

ئایا د.به رهه م ئه حمه د ساڵح، كه  ئێستا جێگری 

دووه می سكرتێری گشتی )ی. ن. ك( و سه رۆك 

كۆماری عیراقه ، ده ستی له چمكی كه وای بێگه ردی 

بزاڤی )هاوپه یمانی بۆ دیموكراتی و دادپه روه ری( 

بــه رداوه  و بــۆ بــن ســاباتی ســه وزی یه كێتــی 

گه ڕاوه تــه وه ، یان ئه و هێشــتا هه ر به  خشــكه یی 

په یڕه وی لە به رنامه ی )هاوپه یمانی بۆ دیموكراتی 

و دادپه روه ری( ده كات و هه ر به ڕووكه ش خۆی به  
یه كێتی ده زانێت؟

پێش ئه وه ی وەڵامی ئه م پرســیاره  بدرێته وه ، 

ده مــه وێ بــه  راشــكاوانه  ئــه وه  بنووســم: ئــه م 

ســینه  شــیكاریه  ســه باره ت به  )دیارده (یه ك 
نوو

نووسراوه  و په یوه ندی به تاوڵ و هۆبه ی ته كتولات 

و فراكسیۆنســازی و ده ســتبادان و ملجه ڕاندنــی 

كتره وه  نییه . باڵباڵێن و ده ســته گه ری له ســه ر 
یه 

بنه مــای پارێــزگاری لە ده ســه ڵات و به رژه وه ندی 

دانــراوه ، نــه ك ململانێی فیكــری و ئایدیۆلۆژی و 

چاره نووسی گه لی كوردستان.

ئامانجی سه ره كی ئه م نووسینه  لێدوانه  له سه ر 

)دیارده (یه كــی سیاســی سه رســووڕهێنه ر، هه ر 

ووره  لــه  ژیاننامه  و بیۆگرافی كه ســایه تییه  
زۆر د

سیاســییه كان. ته نیا بڕگه یه كی زه مه نی له به رچاو 

گیــراوه  و به شــه كانی تری قۆناخه كه  پشــتگوێ 

خراون . ئه م جۆره  نووسینه  له جیهانی رۆژنامه گه ریی 

وڵاتانی ئه وروپادا هه ر زۆر ئاسایی و رێگه پێدراوه . 

دیــارده ی ســتایش و داشــۆری رۆژهه ڵاتی به هیچ 

شێوه یه ك به رچاو ناكه وێت و كه سیش ئاماده  نییه  

گوتاره  به تاڵانه  بخوێنێته وه .
ئه و جۆره  

رێبازی  بــه   بــڕوای  ئایــا د.به رهه م 
یه كێتی هه یه ؟

من له  لێكۆڵینه وه كانی پێشوودا )ئایا یه كێتی 

بیری هه یه ؟( ده رباره ی بیری یه كێتی و سۆسیال 

ــــ دیموكرات و لیبراڵیزمی نــوێ، چه ند دێڕێكم 

تــه  ته رخان كردووه  و پێویســت به  
بــۆ ئه م بابه 

دووباره كردنــه وه  نــاكات. بــه ڵام مــن له به ر دڵی 

به شــێك له  خوێنه رانی ئازیز، هه ر زۆر به كورتی؛ 

دووســێ دێڕ له سه ر پێناســه ی لیبراڵیزمی نوێ 
ده نووسم.

یه كێتــی، به گوێــره ی په یــڕه و و پرۆگرامــی 

ســێیه مین كۆنگره  بێت: رێكخراوێكی سۆســیال 

ــ دیموكرات و ماركسیه . سكرتێری گشتیی ئه م 

حزبه ، جێگری ســه رۆكی )Si( بوو. راســته  ی. 

ن. ك هه ر له سه ره تاوه  رێگری نه كردووه  له هاتنه  

ناوه وه ی شێخ و مه لا و ئاغا و سۆفی و ده روێش، 

به ڵام بۆ ئه ندامێتی )م.س( و سه ركردایه تی هه ر 

ئه وكاته ش نیشــانه ی پرسیاری له ســه ر داده نرا! 

شێخ و مه لا و ئاغا و سه رۆك هۆز، نه یانده توانی 

سیار بخه نه  سه ر ئایدیۆلۆژیای یه كێتی 
نیشانه ی پر
و كۆمه ڵه !

ه م، بــه  بیر و ئایدیۆلۆژیا، 
تێزه كانــی د. به ره

و ئایدیۆلۆژیــا و په یڕه و و 
رێــك پێچه وانه ی بیر 

پرۆگرامی یه كێتییه ! راسته  له ناو )ی.ن.ك( كه س 

له ســه ر بیروبــاوه ڕ دادگایی نه كــراوه ، به ڵام ئه م 

جێگری دووه می  سكرتێری گشتی و كه سایه تیی 
ژماره  یەکی حزبه كه یه . 

ئه و بــڕاوی به  په یڕه و و پرۆگرامی )ی.ن.ك( 

نییه ، كه ســێك به هیچ شێوه یه ك بڕوای به  كرۆك 

و رێبــازی حزبێــك نه بێــت و هه زار جنێویشــی 

بــه و حزبــه  دابێت، خێره  ئێســتا لــه  لووتكه ی 

هه ره مه كه یه  و هه ر ده بێ كه ســایه تی ژماره  یه ك 

بێت و پاچ و خاكه نازی وێرانكردنی حزبه كه شــی 
له سه رشان دانابێت ؟

به رهــه م یه كێكــه  له وانــه ی بــڕوای بــه  
د. 

 هه یه  و هــه ر له یه كه م رۆژی 
)لیبراڵیزمــی نوێ(

گه ڕانــه وه ی بــۆ ئه م خــاك و نیشــتمانه  كار بۆ 

بره ودان به م رێبازه  فیكری و ئه خلاقیه  ده كات و 

ئه مه ش له  ره فتار و هه ڵســوكه وتی ئه ودا ره نگی 
داوه ته وه .

)لیبراڵیــزم( و )لیبراڵیزمی 
جیاوازیی نێوان 

ه وه یــه : لیبراڵیزم: رێبازێكی سیاســی، 
نــوێ( ئ

ئابووری، كۆمه ڵایه تیه:  بــڕوای به  بازاڕی ئازاد و 

مافی مرۆڤ و دادپه روه ریی كۆمه ڵایه تی و ئازادیی 

تاك و ئازادیی بازرگانی و .. تاد. هه یه .

سیاســی،  رێبازێكــی  نــوێ:  لیبراڵیزمــی 

كۆمه ڵایه تــی، ئابــووری و ئه خلاقیــی نوێیــه ، 

بــڕوای به  هیچ به هایه كی سیاســی و ئه خلاقی و 

كۆمه ڵایه تــی نییــه . ته نیا بڕوای به  ســه روه ت و 

ه وه  هه یــه  )تاڵان و بڕۆ، 
ســامان و پاره  كۆكردن

ســه رانه ، به كارهێنانــی ده ســه ڵات بــۆ گیرفان 

پڕكردن و ده ســت تێكه ڵاوكردن له كاری بازرگانی 

و... تاد.( نه  حزب لای گرنگه ، نه  مافی مرۆڤ، 

نــه  دادپه روه ریــی كۆمه ڵایه تی و نه  ناســنامه ی 
نه ته وه یی... تاد.

ـد( و تێڕوانیــن و جیهانبینی و 
ئــه م دوو )دیـ

تێگه یشــتنه ، پێچه وانه ی یه كترن و دژی یه كترن 

و هیچ رایه ڵێكــی هاوبه ش له نێوان هه ردووكیاندا 

نییــه . دۆناڵد ترامپ ده زانێ بۆ نابێته  ســه رۆكی 

حزبێكی سۆسیال ــ دیموكرات. جیمی كۆربن له  

بەریتانیا ناتوانێت ببێته  ده مڕاســتی پارێزگاران 

یان هه ر حزبێكی راستڕه و. ته نیا له ناو )ی.ن.ك( 

ده رگا بۆ باخچه یه ك خراوه ته  سه رپشت، هه موو 

گوڵــه كان ده توانن بپشــكوێن. با لــه  كۆنگره ی 

داهاتــوودا له به ر خاتری د.به رهه م و هاویده كانی 

ڕه و و پرۆگرام بگۆڕن و فه لسه فه یه كی جیاواز 
په ی

بۆ خۆیان هه ڵبژێرن.

ناوه ندی بڕیار و باڵی زۆرینه 

 گوتار و لێدوان و گفتوگۆی 
هه رچی خوتبه  و

تەلەفزیۆنیی د.به رهه م هه یه ، له كاتی بانگه شه ی 

هه ڵبژاردنی 2018/5/12 بۆ ئه نجوومه نی نوێنه رانی 

به غــدا و راگه یاندنــی لیســتی )هاوپه یمانــی بۆ 

دیموكراتی و دادپه روه ری(، ئه وه  من لای خۆمه وه  

به ردێكی زلی له سه ر داده نێم. تا ئه مڕۆش له سه ر 

كۆمه ڵایه تییه كان گوتار و قسه  شیرینه كانی 
تۆڕه  

ئه و به سه ركردایه تی )ی.ن.ك( نه سڕاوه ته وه . ئه و 

هه رچی له  فه رهه نگی سیاســی داشۆری سیاسی 

و ناسیاسی به رده ستی ده كه وت، به  ته پڵه سه ری 

ســه رانی یه كـــێتیدا ده كێشــا، ئۆباڵی به گه ردنم 

قسووری نه كرد و دایك ڕۆڕۆی بۆ نه كات. ئێستا 

كه ســێك به ناوی خۆیه وه ، هه مان قسه كانی ئه و 

به رامبه ر ســه ركردایه تی یه كێتی بكاته وه ، ره نگه  

جه نابیان به  له شــكری میرزا و قه ڵەمبه ده ستانی 

: له هه ر چــوار لاوه  په لاماری بده ن و 
خۆی بڵێت

په تپه تێنی دونیای وه سه ر بهێنن!

من نامــه وێ لێره دا له ســه ر )هاوپه یمانی بۆ 

دیموكراتــی و دادپــه روه ری( بنووســم، چونكــه  

ئــه وه  چه ند نامه یه كی دكتــۆرای ده وێت و كاری 

ه  نییه ! ناوهێنان ته نیا بۆ 
ئه م نووســینه  ســاده ی

گه ر وه بیرهێنانه وه  سوودێكی 
وه بیرهێنانه وه یه ، ئه 

مابێــت. لای پاژێك له ســه رانی )باڵــی زۆرینه ( 

لیســتی هاوپه یمانــی و باڵــی ناوه نــدی بڕیــار، 

دوودیوی یه ك دراون: كاری یه كتر به  خشــكه یی 
ته واو ده كه ن.

هه ركه  لیســتی هاوپه یمانــی راگه یێنرا، گوڵه  

ژاكاوه كانی گۆشه یه كی باخ و چه مه نی )ناوه ندی 

بڕیــار(، بارانــی ره حمــه ت به ســه ریدا بــاری و 

و له  هه ر چوار لاوه  گوڵ و 
ســه رله نوێ بووژایه وه  

وه نه وه شه  باری. سه رانی )ناوه ندی بڕیار( رۆژانه  

پێیه كیان لای بــاره گای هاوپه یمانی و پێیەكه ی 

تریــان له  ماڵ و باخ و ســه یرانگاكانی ده ره وه ی 

وو. برا و كوڕ و خزم و خۆیش و یاوه رانیان 
شار ب

.به رهه مه وه  دا! ئه مه یه  فرمســێك 
پاڵیــان بــه  د

هه ڵوه راندن به ســه ر ته رمی ساردوسڕی یه كێتی 
ناو یه كێتی!

تاكتیكــی ئه و قۆناخه یان به م شــێوه یه  بوو: 

ئه گــه ر هاوپه یمانــی )40( كورســی هێنا، ئه وه  

ئه مان به لێشاو بۆ لای شۆڕه  سوارانی هاوپه یمانی 

ده ڕۆن و یه كێتی هه ڵده وشێته وه . به  پێچه وانه وه ، 

ئه گه ر هاوپه یمانی له هه ڵبژاردندا شكســتی هێنا، 

ئه وه  ئه مــان به كه رناڤاڵێكی گه وره وه ، د.به رهه م 

ده هێننه وه . ئه م ته كتیكه ، 
بــۆ ریزه كانی یه كێتی 

وو، ئه م سه ركرده  و كادرانه  
ته كتیكێكی زیره كانه  ب

پله  و پۆست و ئیمتیازاتی حزبی خۆیان نه دۆڕاند 

و ده زگاكانــی خۆیان كــرده  ئامرازێك بۆ ئه وه ی 

هاوپه یمانی زۆرتریــن ده نگ بدوورێته وه  و رۆژانه  

كۆسپیان بۆ چالاكیی )ی.ن.ك( دروست ده كرد، 

به  مه به ستی ئه وه ی یه كێتی بدۆڕێت و هاوپه یمانی 

براوه ی هه ڵبژاردنه كان بێت.

ئه ندامێكــی )م.س( له  ته لاری هونه ر و چه ند 

ی تر و له به رده م كه ناڵه  ئاسمانییه كاندا، 
شوێنێك

به ده نگێكی زوڵاڵ گوتی: )هه ر كه ســێك له  هه ر 

پلــه  و پایەیه كــدا بێت و له ســه ر هه ر لیســتێك 

خــۆی كاندید كردبێت، جگه  له  لیســتی )162( 

بێبه ریه  له  لیســتی )ی.ن.ك( و ئــه م ده ربڕینه  

ده نگدانه وه یه كی باشی هه بوو...

وێنای خۆی و وێنای ئه وه كان

پاش نه خۆشكه وتنی مام جه لال به  ماوه یه كی 

زۆر كورت، سه ردانی د.به رهه مم له  ماڵه كه ی خۆی 

له دڵه وه  حه زم ده كرد ئه و 
كرد و هه ر به ڕاستیش 

سه ركه وتن وه ده ستبهێنێت. ئه و گوتی:

)كاك نه وشــیروان باشــی كرد، كادری نوێی 

هێنایــه  پێشــه وه  و ســه ركرده  كۆنه كانــی لــه 

لووتكه ی  به رپرسیارێتی دوورخسته وه  و هیچیان 

به ده ســت نییه .. تاد( ئینجــا یه ك به  یه ك ناوی 

ی هێنــا )....( و )....( 
ســه ركرده كانی یه كێتــ

ی: )ئــه م ســه ركردانه  یه كی بیســت ســی 
گوتــ

ردایه تین و هیــچ توانایان 
ســاڵه  ئه ندامی ســه رك

رێنه وه  و گه نجان جێگایان 
نه ماوه  و ده بێ دووربخ

رنــه وه ..( من گوتم: )لادانی ئه م ســه ركردانه  
بگ

ئاســان نییه  و به تایبه تی ژماره یه ك له سه ركرده  

دیــاره كان! ئه و هێزی به ده ســته وه یه  و ئه م كاره  

له م قۆناخه دا ئاســان نییه ..( رۆژگار سه لماندی 

ئــه و پیاوی رۆژانی ســه خت و ئاڵنــگاری نه بوو. 

ی لێنه كرا. هاته  به رده م حوســێنییه كه  
دوو ته قه 

و بــه زاری شــیرینی خۆی گوتــی: )من ئه م پله  

و پۆســته ی هه مه  به  خۆمی ڕه وا نابینم.. تاد(. 

پێیوابوو هه ر یه كســه ر خۆپیشاندن و مانگرتن و 

قوڕپێوانی سه رانسه ری ڕووده دات!

ســاڵی 2014 ســه رله نوێ من و شێخ میقداد 

ردانمان كرد و من پێمگــوت: )تۆ خۆت بۆ 
ســه 

ــد كــردووه ، دڵنیابه به م 
ســه رۆك كۆمــار كاندی

شێوه ی تۆ كاری بۆ ده كه یت  ده رناچیت: یه كێتی 

ســێ كاندیدی هه یه . ئه مه  سه رلێشێوان دروست 

ده كات. با كۆنفرانســێك بكرێــت له  900 كادری 

پێشــكه وتووی یه كێتی، ره نگه  800 كادر ده نگ 

به تۆ بده ن.. تاد( ئه و گوتی:

ستا جه عفه ر! تۆ ئه مه  نازانیت! ئه مه  به  
)مامۆ

تەوافق ئه كرێت!( شیكارییه كانی هه ڵه  ده رچوون 

و ئیــدی منیــش بڕیارم دا قســه ی خێر بۆ هیچ 

كه ســێك نه كه م و كاره كه م راده ســتی ره شه بای 
رێكه وت كرد.

جه ماوه ر و هه ڵبژاردنی 12/5/2018

د.به رهــه م زۆر بــڕوای به خــۆی بــوو، بڕوای 

به نزیكتریــن هاودیدی خۆیشــی نه بــوو. هه ڵه ی 

ه دا ده كرد و ئه مه  جه ماوه ری یه كێتی 
به دوای هه ڵ

 پێیوابوو )جه مــاوه ر( له  
لێــی ته كانده وه ! ئــه و

یه كێتــی تــۆراوه  و به هــۆی ئــه وه وه  جه مــاوه ر 

ده نگیــان بــه  یه كێتــی داوه . ئه م ئه گــه ر خۆی 

كاندید بــكات، لافاوی ده نگه كان بۆ ســه ر ناوی 

ئــه و ده چێت. ئه وه نده  ده نگ ده هێنێت كورســی 

ســه رۆك كۆمــار به بــێ ركابه ر بۆ ئــه م ده بێت. 

كورسی سه رۆك كۆماری ده ستەبه ر كرد، ئه وكاته  

ی بڕیــار یه كده گرنــه وه  و 
هاوپه یمانــی و ناوه نــد

یه كێتی ده پلیشێنێته وه  و ده بێته  ئاردی ناو دڕك!

لاوه  ســه یره ، ئــه م پیاوه  
مــن هــه ر زۆرم بــه 

ماوه یــه ك ئه ندامــی م.س و جێگری ســكرتێری 

گشتی و سه رۆك وه زیران بوو، كه چی نه یتوانیبوو 

وەره قه كانی ده ســتی یه كێتــی له بن چاویلكه وه،  

بــه  وردی بخوێنێتــه وه . ته نانه ت ئــه و په یامه ی 

 ره وانه  كرابوو: )دووبه ره كی نانه وه ! 
له ولاوه  بۆی

لاوازكردنــی یه كێتی لای ئێمه  به  هێڵی ســوور و 

ســنووربه زاندن داده نرێت..( ئه مه  هه ڕه شــه یه  و 

چاوســووركردنه وه یه  و ده بــێ مــرۆڤ په یامه كه  
به جوانی تێبگات!

ئه و گره وی له ســه ر )جه ماوه ر( و كه سایه تی 

نگدان کردبوو، كه  نائومێدی 
خۆی و سندوقی ده 

ناكه ن. شه وی 2018/5/12 سه تڵێك ئاوی سارد 

سارد، له  خه ونێكی زۆر خۆش به ئاگای هێنایه وه .

ه دا دۆڕاوتریــن دۆڕاو بوو. 
ئه و لــه م هه ڵبژاردن

ئه گــه ر ژمــاره ی كورســی بــه  پێــوه ر دابنرێت: 

ســوار عه بدولواحید له  ماوه ی دوو سێ مانگی 
شا

كاری سیاســیدا، رێك دوو ئه وه نده ی ئه و ده نگی 

هێنــا. خوای گــه وره  به زه یی به  عه بــدی خۆیدا 

دێته وه  و شاســوار داوای نه كــرد ببێته  ئه ندامی 

ك(، ئه گینــا دوو ئه وه نــده ی د.به رهــه م 
)ی.ن.

پۆستی پێشكه ش ده كرا!

هه لێكی زێڕین

له ماوه ی نێوان )2012 تا 2018( د.به رهه م 

له لایــه ن خه ڵكه وه  جێــگای هیوابوو، 
ســه ره تا 

بازه كه  خه ریك بوو له سه ر سه ری ده نیشته وه ، 

ئه و هه ستی پێنه كرد و بازی داماوی هه ڵفڕاند. 

به ڵام نه یتوانی وه كو ســه ركرده یه كی سیاســی 

جیــڕ و كۆڵنــه ده ر خــۆی رابگرێــت و وه كــو 

بلدۆزه ر، كۆســپ و مۆسپ هه مووی رابماڵێت. 

هێرۆخــان ســه د ئه وه نــده ی ئه و لــه  تاكتیكی 

سیاســی كارامه تــر و خۆڕاگرتــر بــوو. هــه ر 

گ د.به رهــه م قوفڵ بوو، 
پــاش چوار پێنج مان

ده ســتێكی كه وتــه  ئه ملا و ده ســتێكی كه وته  
ئه ولا.

پاش 5/12 به هۆی باری ته ندروســتییه وه ، 

هێرۆخان كه متر به شداری كۆبوونه وەی  ده كرد. 

ــه ره  بــه ره  درز و كه لێنــی 
باڵــی )زۆرینــه ( ب

تێكــه وت. نه یانتوانی یه كڕیزیی خۆیان بپارێزن 

و درێــژه  بــه  تاكتیكــی پێشــوو بــده ن. یه ك 

دوانێكیان، پاش قۆناخی دڕدۆنگی و ســه نگه ر 

له یه ك گرتن، ده ستیان شل كرده وه  و ده ستیان 

خسته  سه ر شــانی گرووپێك له  شۆڕه سوارانی 

)ناوه ندی بڕیار( و باڵی زۆرینه یان داته پاند.

)ی.ن.ك(  ســه ركرده كانی  لــه   به شــێك 

بــۆ ســیناریۆكانی هه ڵبژاردنــی 2018/9/30 

ی په رله مانــی كوردســتان، بــه دوای قازێكــدا 

ده گــه ڕان هێلكــه ی زێڕیــان بۆ بــكات! چاوی 

عیــان بڕیبووه  ده نگه كانــی هاوپه یمانی و 
ته ما

بێلایه نكردنی د.به رهه م.

د. به رهــه م به ڵێنــی ئــه وه ی پێدرابوو، بۆ 

ســه رۆك كۆمار كاندید بكرێــت، به  مه رجێك: 

ئه گــه ر هاوپه یمانی بــۆ هه ڵبژاردنی په رله مانی 

كوردستان به شداری نه كات. ئه و له گه ڵ پاژێك 

له  هه ڤاڵانی ناوه ندی بڕیار و به شــێك له  باڵی 

زۆرینه  له ســه ر ماره یی و شیربایی رێكکه وتن و 

هاوپه یمانیی داماو به بێ ئه وه ی به خۆیان بزانن 
به شوودران. 

كۆبوونــه وه ی رۆژی 2018/9/22 ته قــه ی 

تێكــه وت، كاتێك به شــێك لــه  هه ڤاڵانی باڵی 

ســتیان د.به رهه م به هه ر 
)ناوه نــدی بڕیــار( وی

ه كو تاكه  پاڵێــوراو ره وانه ی 
شــێوه یه ك بێت و
سه ر شانۆ بكرێت.

ئه ندامێكی م.س بۆی گێڕامه وه :

))ده ســته یه ك له  شۆڕه ســوارانی ناوه ندی 

بڕیــار پێیــان له ســه ر ئــه وه  داگــرت: ده بــێ 

هاوپه یمانــی  ســه رۆكی  وه كــو  د.به رهــه م 

بمێنێتــه وه  و كاندیدی هاوبه شــی هه موو هێزه  

كوردستانییه كان بێت. به بێ ئه وه ی بگه ڕێته وه  

بــۆ ناو یه كێتی یان بڕیاری هه ڵوه شــاندنه وه ی 

چه نــد  بێــت.  به ده ســته وه   هاوپه یمانــی 

ئه ندامێكــی مه كته بــی سیاســی داوایــان كرد 

كاره كــه  به شــێوه یه كی حزبی  به ڕێــوه  بچێت! 

پێشــنیاره كه ی ئه وان به م شــێوه یه  بوو : ئێوه  

هــه ر بــه  تۆپــزی د.به رهــه م ده ســه پێنن، با 

لــه  ســه رۆكایه تی هاوپه یمانــی ده ســت له كار 

بكێشــێته وه  و به  نووســراو داوای گه ڕانه وه  بۆ 

ناو )ی.ن.ك( پێشكه ش بكات! پێداگری ئه وان 

د. به رهــه م، هاودیده كانــی 
ناچاریــان ده كات 

خــۆی له  بیابانــی ته نیایی جێبهێڵێت و حه وت 

به رد به  پشتیاندا بدات..((

چاوه ڕوانی و ده سكه وت

1. هاوپه یمانی بۆ دیموكراتی و دادپه روه ری 

پاش سه نگه ر گواستنه وه ی سه رۆكه كه ی خۆی 

نده  وه . ئه وان وه كو هێزێكی سیاسی 
هه ڵنه وه شا

خۆیان ده كــه ن. ژماره یه كی زۆر كه م 
چالاكیی 

له  هاودیده كان ره دووی دكتۆر كه وتن.

2. ســاده ترین رێزی بۆ هاودیده كانی خۆی 

دانه نــا، ئیــدی نــه  كۆنفرانس و نــه  پلینۆمی 

ماڵئاوایــی. هــه ر ئــه و رۆژه ی ســه ركرده كانی 

نــه  بــرۆ هه ڵته كانــدن، 
ناوه نــدی بڕیــار كه وت

به گه رمــی بانگه شــیان بۆ كرد، نــه  پرس و نه  

ی لێبــووردن، بــه  چه ند 
ماڵئاوایــی و نــه  داوا

ده قیقه یه ك هه مووی بڕایه وه .

3. هاتنــه وه ی د.به رهه م، لــه ڕووی ژماره ی 

گــده ره وه  هیــچ ســوودێكی نه گه یانــد و له 
ده ن

 زۆربــه ی شــوێنه كان لیســتی )ی.ن.ك( بــه  

هــه زاران ده نــگ لــەوەی هەڵبژاردنــی  5/12 
كه متری هێنا.

4. هاتنه وه ی د.به رهــه م ریزه كانی یه كێتی 

تووشــی  دڵســۆز  كادری  ســه دان  و  تێكــدا 

نائومێدی و دڵشكان بوون.

5. هاوپه یمانــی دوو ئه ندامــی هه یــه  لــه  

ئه نجوومه نــی نوێنه رانــی عێراق. ئــه م دووانه  

 د.به رهه من، بــه ڵام هیچ 
هه رچه نــد ســه ر بــه 

په یوه ندیــان به  فراكســیۆنی یه كێتیه وه  نییه  و 

ته نیا دكتۆر به  به رپرسی خۆیان ده زانن.

 دوو هه فتــه  نه بووبێتــه  
6. هــه ر كه ســێك

هاوپه یمانی، له ناو راوێژكارانی سه رۆك كۆماردا 

ناوی نییه . ره نگه  یه ك دوو كه سێك، كه  وه كو 

پێشــمه رجی ره زامه ندی ده ربڕین بۆ دانانی ئه و 

به  سه رۆك كۆمار، دانرابن.

7. پرســیاری كۆتایــی و بنچینه یی ئه وه یه : 

مــاوه ی ده  مانگی رابردوو ســه رۆك كۆمار چی 

بۆ كه ركووك و شه نگال كردووه ؟

ئایا ده توانێت پووشێك له سه ر پووشێك بۆ 
كورد دابنێت؟

ئه م هه موو به زم و ره زمه ی 
ئه گه ر ناتوانێت 

بۆ چی بوو؟

ئه و بووه  سه رۆك كۆمار و یه كێتی 

زیانی قورسی به ركه وت

1. په یوه ندیــی نێــوان یه كێتــی و هێــزه  

كوردستانییه كانی تر بۆ ناو دۆڵی به سته ڵه ك و 

سه هۆڵبه ندان هه ڵخلیسكا: به تایبه تی گومان و 

ی قووڵ له نێوان هه ردوولا 
دڕدۆنگی و خه ره ندێك

دروست بووه . 

كه ســێكی ســه ر بــه  یه كێتی، به بێ ئــاگاداری 

)م.س( و )ســه ركردایه تی( له گه ڵ )م.س( ی 

پارتی رێكکه وتنامه یه كی زاره كی، نه نووســراو، 

كرا. ســه رۆك كۆمار بۆ پارتــی، به رامبه ر به م 

پۆســتانه  : چوار وه زاره تــی حكومه تی به غدا و 

چه نــد بریــكاری وه زیر و به ڕێوه به ری گشــتی 

و دوو ســاڵ ســه رۆكی ئه نجوومه نــی وه زیران 

بــۆ یه كێتی و دوو ســاڵ بۆ پارتــی. له  به غدا 

له دواچركه كانی ده نگــدان، ژماره یه ك ئه ندامی 

)م.س( و )سه ركردایه تی( پاشگه ز بوونه وه .

رهــه م هاتــه وه  و بــووه  ســه رۆك 
3. د. به 

كۆمار. ئه ی ده ســكه وتی یه كێتــی له م هه موو 

بێنه و به رده و سه رئێشــه یه  چی بوو؟ ئه و بووه  

ســه رۆك كۆمار و به فڕۆكه  ســه ردان ده كات و 

فه رشی سووری بۆ داده خرێت؟

یه كێتی خۆی خستووەته  بیرێكه وه  نازانێت 
چۆن ده ربچێت!

 ئه نجامگیری

ئــه م شــیكاریه  خێرایــه ، به ڕوونــی ئــه وه  

ه م نــه  له مبــه ره  و نــه  
ده رده خــات: د.به رهــ

له وبــه ره : نــه  بڕوای بــه  یه كێتــی و خه بات و 

 حزبــه  هه یــه ، نــه  بــڕوای بــه  
مێــژووی ئــه م

هاوپه یمانی هه یه ، كــه  خۆی دامه زرێنه ریه تی. 

ئــه و جێگری ســكرتێری گشــتی یه كێتی بوو، 

لێی هه ڵگه ڕایه وه  و به  ره گ و ریشــه یاندا هاته  

ـواره وه . ئه و ئه گــه ر بڕوای بــه  هاوپه یمانی 
خـ

هه بووایــه  جێینه ده هێشــتن. واتــه : هه ردووی 

ز به كارهێناوه  و له گه ڵ كه س 
ته نیــا وه كو ئامرا

راســتگۆ نه بــووه . گه مه ی سیاســی و تاكتیك 

ـه  رۆژهه ڵاتــدا تــا راده یه ك 
و سیاســه تبازی لـ

چاوپۆشــی لێده كرێت. به ڵام ئه وه ی د.به رهه م 

به رامبه ر یه كێتی و هاوپه یمانی و پارتی كردی، 

گه وره ترین گاڵته جاڕیی ئه م سه رده مه یه !

مرۆڤێــك بــه م شــێوه یه  به شــداری گه مــه  

سیاســیه  پێچاوپێچــه كان بێت: شــایانی ئه وه  

نییــه  به نــاوی كــورده وه ، ســه رۆك كۆمــاری 

عیراق بێت. ســه رۆك كۆمــار ده بێت له  هه موو 

روویەكه وه  به روێنه**  )قدوە (ی نه وه ی ئه مڕۆ 

و داهاتــووی گه لانی عیراق بێــت و نابێت ئه م 

هه موو پرسیاره ی له سه ربێت.

*. داری په ڵــك: دارێكــه  نــه  بــه ری هه یه  

و نه  ســێبه ر، نــه  به كه ڵكــی داره ڕا دێت و نه  

ركردنــه وه  و نــه  ئــاژه ڵ 
ســووتاندن و نــه  ئاگ

ده توانێت گه ڵاكه ی بخوات...

** به روێنه : كاوه  جــه لال له  ئه ڵمانییه وه  

وه ریگرتووه  Vorbild، ئه م وشه یه  له  دوو بڕگه  

پێكهاتووه  )Vor( به ر )Bild( واته : وێنه .

ح‌له‌نێوان‌یه‌كێتی‌و‌هاوپه‌یمانیدا
د.به‌رهه‌م‌ساڵ

مامۆستا جه عفه ر

"باڵباڵێن و ده سته گه ری له سه ر 

بنه مای پارێزگاری لە ده سه ڵات و 

به رژه وه ندی دانراوه" 

"تێزه كانی د.به رهه م، به  بیر و 

ئایدیۆلۆژیا، رێك پێچه وانه ی بیر و 

ئایدیۆلۆژیا و په یڕه و و پرۆگرامی 

یه كێتییه"

"ئه وه ی د.به رهه م به رامبه ر یه كێتی و 

هاوپه یمانی و پارتی كردی، گه وره ترین 

گاڵته جاڕیی ئه م سه رده مه یه"

رووداو - هەولێر

نەخۆشیی شەكرە نەخۆشییەكی درێژخایەنە كە 
چەند جۆرێكی هەن، بەڵام بەربڵاوترینیان شەكرەی 
جــۆری یەكــەم و جــۆری دووەمە. تووشــبووانی 
نەخۆشــیی شــەكرە ئەگــەر ئاســتی شــەكر لە 
خوێنیاندا كۆنترۆڵ بكرێ، كەمتر تووشی لێكەوتە 
خراپەكانی نەخۆشــییەكە دەبــن. كۆنترۆڵكردنی 
ئاســتی شــەكریش لە خوێندا بــە پەیڕەوكردنی 

شێوازێكی ژیانی دروست دەبێت. 
ئەو خووە نادروستانەی كە دەبێت تووشبووانی 

شەكرە لێیان بەدووربن بریتین لە:

- نەخواردنی ژەمەكان:

بەشێكی تووشبووان بەهۆی سەرقاڵییان، یان 
بــە هەر هۆكارێكــی دیكە بێــت، خواردنی ژەمی 
بەیانیــان و نیوەڕۆ پشــتگوێ دەخــەن، دواتر لە 
كۆتایی رۆژەكەدا خواردنێكی زۆر دەخۆن، ئەمەش 
زۆر مەترســیدارە. ئەوانەی نەخۆشیی شەكرەیان 
هەیە، دەبێت رۆژانە هەر ســێ ژەمەكەیان لەكاتی 
خۆیدا بخۆن، بەمەش هەم كێشــی جەســتەیان و 

هەمیش ئاستی شەكر لە خوێنیاندا رێكدەبێت.

- جگەرەكێشان:

جگەرە خۆی لەخۆیدا مەترسیی ئێجگار زۆری 

هەن لەســەر جەســتە، مەترســییەكە بەتایبەتی 
ئــەو كاتە زیاد دەكات كە كەســەكە تووشــبووی 
شــەكرە بێت، چونكە تووشبووانی شەكرە خۆیان 
ئەگــەری تووشــبوونیان بە نەخۆشــییەكانی دڵ 
زۆرە، جگەرەكێشانیش مەترسییەكە زیاتر دەكات، 
ئەمە جگە لەوەی زیاتر تووشی برینی پێیەكان و 

هەوكردنیش دەبن.

- وەرزشنەكردن:

تووشــبووانی شــەكرە رۆژانە دەبێــت لانیكەم 
30-45 خولــەك وەرزش بكەن، بەمەش شــەكری 

خوێنیــان رێكدەخرێت و لە نەخۆشــییەكانی دڵ 
و لێكەوتەكانی نەخۆشیی شــەكرە بەدوور دەبن. 
مەلــە، پیادەڕۆیــی، یاریــی تێنس و شــاخەوانی 
نموونــەی ئــەو وەرزشــانەن كە بۆ تووشــبووانی 

شەكرە بەسوودن.

- گوشاری دەروونی

ئــەو هۆرمۆنانــەی لەكاتی گوشــاری دەروونی 
دەردەدرێــن كاریگەریــی نەرێنیان لەســەر هەموو 
ئەندامەكانــی جەســتە هەیــە، بۆ تووشــبووانی 
شــەكرەش ئــەو هۆرمۆنانــە ئاســتی شــەكر لە 
خوێندا بەرز دەكەنەوە. بۆ دووربوون لە گوشــاری 
دەروونیــش دەبێــت تەكنیكەكانــی خاوبوونــەوە 

لەبیرنەكەی بە تایبەتی یۆگا.

رووداو - توب ئێتو

لــە وەرزی هاوینــدا زۆربــەی خەڵكــی 
تووشــی سكچوون دەبن، ئەمەش چەندین 
هۆكاری هەن هەر لە بەرزبوونەوەی پلەكانی 
گەرما تاوەكو خۆراك و خواردنەوەی ئاوی 

پیس. 
 كاتێك كەســێك تووشــی ســكچوون 
رێنمایــی  هەندێــك  پێویســتە  دەبێــت، 
جێبەجێ بكات بۆ ئەوەی تووشی لێكەوتەی 
نەخوازراو نەبێت، بەتایبەتی وشكبوونەوە، 
چونكە لەكاتی سكچووندا جەستە ئاوێكی 
زۆر لەدەستدەدات، ئەمەش وشكبوونەوەی 

لێدەكەوێتەوە.
 هەمــوو ســكچوونێك پێویســتی بــە 
ســەردانی پزیشك نییە، تەنیا لەو بارانەدا 
نەبێ كە سكچوونەكە زیاتر لە دوو هەفتەی 
خایانــدووە و رەنگەكــەی خوێنــاوی یان 
ئاوی بووە، هەروەها سكئێشەیەكی توند، 
بێهێزی، سەرســوڕان و لاوازبوونی كێشی 
لەگەڵدابێت، لەو كاتەدا دەبێت ســەردانی 

پزیشك بكەی.
 هەندێــك خــۆراك هــەن كــە كەســی تووشــبوو 
دەتوانێت بیانخوات بۆ ئەوەی حاڵەتەكەی باشتر بێت، 
لەوانەش مۆز و برنج كە زۆر بەسوودن بۆ رێگەگرتن لە 
خراپتربوونی سكچوونەكە، چونكە ئەمانە بڕێكی كەمی 
ریشاڵیان تێدایە. لە نموونەی خۆراكەكانی دیكەش كە 
كەسی تووشبوو دەتوانێت سوودیان لێ ببینێ، پەتاتە، 

ماست و نانن.
 ئەو كەســانەی تووشی ســكچوون دەبن، دەبێ لە 
خۆراكی ســووركراوە، پاقلەمەنییەكان، بەهارات، قاوە 
و ســۆدا، سەوزە و میوەی نەشــۆردراو خۆیان بەدوور 

بگرن.
ڕێگەكانی خۆپارێزیش بریتین لە: دەستشووشتنی 
بــەردەوام، شــۆردنی ســەوزە و میــوە بەباشــی و 

خۆبەدوورگرتن لە خواردنی دەرەوە.

سكچوون 
لە وەرزی هاویندا 

چوار رێگا بۆ رێگری لە بەردی گورچیلە
رووداو - هێڵس لاین

پلەكانــی  بەرزبوونــەوەی  لەگــەڵ 
گەرما و هاتنی وەرزی هاوین، ئەگەری 
دروســتبوونی بــەردی گورچیلــە زیاد 
دەكات، ئەمەش چونكــە لەم وەرزەدا 
جەســتە بڕێكی زیاتری ئاو لە رێگەی 
و  لەدەســتدەدات  ئارەقەكردنــەوە 
وشــكبوونەوەی جەستەش كاریگەریی 
خراپــی لەســەر هەمــوو ئەندامەكان 
بەگشــتی و گورچیلــەكان بەتایبەتی 
هەیــە. بــە گرتنەبەری ئــەم رێگایانە 
دەتوانرێ مەترسییەكە كەم بكرێتەوە:

    خواردنەوەی ئاو:

رۆژانــە خواردنەوەی ئــاو بەپێی پێویســت، كاریگەرترینە بۆ 
پێشگیری لە دروستبوونی بەردی گورچیلە. بەتایبەت لەم وەرزە 

گەرمەدا، رۆژانە لانیكەم خواردنەوەی 12 پەرداخ ئاو پێویستە.

          بەرهەمەكانی شیر:

رۆژانە وەرگرتنی بڕێكی كەمی كالیسیۆم دەبێتە هۆی نیشتنی )ئۆكزالەیت( 
لە گورچیلەكاندا كە مەترسییە بۆ دروستبوونی بەردی گورچیلە. بۆ رێگەگرتن 
لەمەش، رۆژانە دەبێت بڕی پێویســتی كالیسیۆم بەپێی تەمەنت وەربگریت. 
بۆ نموونە ئەو پیاوانەی تەمەنیان 50 ســاڵە، دەبێت رۆژانە 1000 میلیگرام 
كالیســیۆم وەرگــرن. ســەرچاوە دەوڵەمەندەكانی كالیســیۆمیش بریتین لە 

بەرهەمەكانی شیر.

 خواردنی سەوزە و میوە:

یەكێكــی دیكە لــەو رێگایانــەی دەتوانرێــت بەهۆیەوە مەترســیی 
دروستبوونی بەرد لە گورچیلە كەم بكرێتەوە، ئەوەیە كە رۆژانە بەپێی 
پێویســت سەوزە و میوەی فرێش بخۆی، بەتایبەت ئەوانەی بە ترشی 
ئەسكۆربیك دەوڵەمەندن، وەك پرتەقاڵ، لیمۆ و میوە مزرەكانی دیكە.

                   سنوورداركردنی خواردنی خوێ:

زۆر خواردنی خوێ یەكێكە لەو فاكتەرانەی دەبێتە هۆی دروستبوونی بەردی 
گورچیلــە، چونكــە ئەو خوێیە زۆرە رێگە لە مژینی كالیســیۆم دەگرێت، بۆیە 
كالیسیۆم كەڵەكە دەبێت و دەبێتە هۆی دروستبوونی بەردی گورچیلە. كەواتە 
لــە خواردنی هەموو ئــەو خۆراكانە بەدووربە كە رێژەیەكی زۆری ســۆدیۆمیان 

تێدایە، لەوانەش خۆراكی سووركراوە، خۆراكە خێراكان و سۆدا. 

1 - خۆراكە لەقوتوونراوەكان:
خۆراكــە لە قوتوونــراوەكان، رێژەیەكی زۆر ســۆدیۆم، شــەكر و ماددە 
پارێزەرەكانیــان تێدایــە، ئەمانــەش دەبنە هــۆی زیانگەیاندن بە 

كۆئەندامی هەرس بەو هۆیەشەوە ئاوسان دروست دەكەن.

2 - خۆراكە تیژەكان:
خانمــان لە تەمەنی نائوێدیدا دەبێت لە خۆراكە 
كەمبوونــەوەی  چونكــە  بەدووربــن،  تیــژەكان 
ئیســترۆجین لە جەســتەدا دەبێتە هــۆی ئەوەی 
هەســت بە شــەپۆلە گەرمەكان بكەن و جەستە 
گــەرم دادێــت، خواردنــە تیژەكانیــش ئەگــەری 

گەرمییەكە زیاتر دەكەن.

3 - خۆراكە خێراكان:
نەمانی ئیسترۆجین ئەگەری تووشبوون بە نەخۆشییەكانی 
دڵ زیاد دەكات، دەبێ خانمان دوور بكەنەوە لە خۆراكە خێراكان 
كە مەترســییە بۆ تووشــبوون بە نەخۆشــییەكانی دڵ، چونكە ئەو 

خۆراكانە رێژەیەكی زۆر چەورییە تێرە زیانبەخشەكانیان تێدایە.

4  - كافایین:
كافایین نیشانەكانی قۆناغی 
توندتــر  نائومێــدی  تەمەنــی 
دەكات، دەبێــت خانمان تاوەكو 
دەتوانــن لە خواردنەوەی قاوە و 
هەموو ئەو خواردنەوانە بەدووربن 
كــە كافایینیان تێدایــە، لەجیاتی 
ئەوانــە دەتوانــن چــای زەنجەفیل 

بخۆنەوە.

5  - گۆشتی سوور:
هــۆی  دەبێتــە  ســوور  گۆشــتی 

كەمكردنەوەی ئاستی هۆرمۆنی سیرۆتۆنین، 
بــە كەمبوونەوەی ئەم هۆرمۆنەش كەســەكە 

هەســت بە تووڕەبــوون دەكات، بۆیــە خانمان 
دەبێــت تاوەكــو دەتوانــن لــە گۆشــتی ســوور 

دووركەونــەوە و زیاتر روو بكەنە خواردنی گۆشــتی 
سپی.

رووداو – ومەنس هێڵس 

تەمەنی نائومێدی ئەو تەمەنە دەگرێتەوە كە تێیدا خانمان لە ســووڕی مانگانە دەوســتن و بە تێكڕا تەمەنی 51 
ساڵییە. لەو تەمەنە بەدواوە هێلكەدانەكان لەكار دەوەستن و رێژەی هۆرمۆنی ئیسترۆجین لە جەستەدا كەمدەبێتەوە. 
بە كەمبوونەوەی ئەو هۆرمۆنەش چەندین كاریگەری نەرێنی لەســەر جەســتە دروستدەبێت، لەوانەش )گەرمداهاتنی 
جەستە، هەوڵئاوسان، قەبزی، خەمۆكی و قەڵەوبوون(، بۆیە هەندێك خۆراك هەن كە دەبێت خانمان دوای گەیشتن 

بە تەمەنی نائومێدی خۆیانی لێ بەدووربگرن لەوانەش:

رووداو - ومەنس هێڵس

بەشــێكی زۆری خانمــان دەپرســن چ تەمەنێــك بــاش و گونجــاوە بــۆ 
دووگیانبوون، تەنانەت چەندین توێژینەوەش لەسەر ئەم بابەتە كراون. 

د.كریســتین دۆنێنــەن، پســپۆڕی خانمــان و منداڵبــوون لــە ماڵپــەڕی 
)Womens health( بابەتێكــی لەســەر گونجاوتریــن تەمەن بــۆ دووگیانی 
بڵاوكردووەتەوە و دەڵێت: تاوەكو ئێســتا لەڕووی زانســتییەوە هیچ تەمەنێك 
دیارینەكراوە بۆ دووگیانبوون، ئەمەش چونكە جەستەی هەر خانمێك بەراورد 
بە یەكێكی دیكە جیاوازە، بەڵام هەمووان لەسەر ئەوە كۆكن كە خانمان تاوەكو 
تەمەنێك دەتوانن دووگیان بن، دوای ئەوەی دەگەنە تەمەنی نائومێدی، سووڕی 

مانگانەیان دەوەستێ و ناتوانن دووگیان بن.
پسپۆڕەكەی خانمان و منداڵبوون دەڵێت: راستییەكە ئەوەیە دووگیانبوون 
لە هەندێك تەمەندا باشترە بۆ خانمەكە و بۆ منداڵەكەش، خانمان دوای ئەوەی 
دەگەنە تەمەنی 35 ساڵی، توانای منداڵبوونیان لاواز دەبێت و دوای تەمەنی 37 
ساڵی بەشێوەیەكی بەرچاو ئەمە بەدیدەكرێت و دووگیانبوون زەحمەتتر دەبێت.
د. كریستین روونیدەكاتەوە، خانمان پێویستە هەم لەڕووی جەستەییەوە 
و هەمیــش لــەڕووی دەروونییــەوە ئامادەبن بــۆ دووگیانبــوون، زۆربەی 
توێژینــەوەكان هاوڕان لەســەر ئەوەی كە دووگیانبوون لە بیســتەكانی 
تەمەندا گونجاوە، ئەمەش چونكە كواڵیتی هێلكەی خانمەكە باشترە و 
جەستەی بەتەواوی ئامادەیە بۆ هەڵگرتنی كۆرپە و كەمترین گرفتی 

دەبێت لەماوەی دووگیانیدا. 
 )Human Reproduction( توێژینەوەیــەك كــە لە جۆرناڵــی 
بڵاوكراوەتــەوە، دەریخســتووە خانمان لە دوای تەمەنی 35 ســاڵی 
چانســی دووگیانبوونیان 50% كەمترە بە بــەراورد بەو خانمانەی لە 
بیســتەكانی تەمەندان. هەروەها دووگیانبوون لەگەڵ هەڵكشانی تەمەن 
دەبێتە هۆی دەركەوتنی چەندین لێكەوتەی نەخوازراو لە كاتی دووگیانی و 

مەترسیی لەبارچوون و منداڵبوونی پێشوەختەش زیاد دەكات.

چ تەمەنێك گونجاوە
بۆ دووگیانبوون؟

خۆراكە خراپەكان 
بۆ تەمەنی نائومێدیی خانمان

خووە نادروستەكانی 
تووشبووانی شەكرە

  لاوازبوونی حكومەتی ناوەندی دەرفەتی بە میلیشیاكان داوە دەست بەسەر خاڵە سنوورییە نێودەوڵەتییەكاندا بگرن

رووداو - هەولێر

زۆربــەی  دەیــەوێ  عەرەبــی  ئیماراتــی 
هێزەكانی لە شــەڕی یەمەن بە سەركردایەتی 
سعودیە بكێشــێتەوە، بەو جۆرەش گرنگترین 
هاوپەیمانــی ریــاز لە شــەڕێكی چوار ســاڵە 
دەردەچێ كە خاڵێكی سەرەكیی ناكۆكییەكانی 
وڵاتانــی كەنــداوە لەگەڵ ئێــران و گەورەترین 

قەیرانی مرۆیی خوڵقاندووە.
بەرپرســانی رۆژئاوایی بــە رۆژنامەی )وۆڵ 
ســتریت جورناڵ(ی ئەمریكییــان راگەیاندووە 
كە ئەبوزەبی دەســتی بە كشــاندنەوەی تانك 
و هەلیكۆپتەرەكانی لە یەمەن كردووە، سەدان 
سەربازیشــی لە كەناراوەكانی دەریای ســوور 

كشاندووەتەوە.
یەكێك لە هۆكارەكانی ئەو بڕیارەی ئیمارات 
بۆ تەشەنەســەندنی ململانێكانــی نێوان ئێران 
و ئەمریــكا لــە ناوچــەی كەنــداو دەگەڕێتەوە 
كــە لە دوو مانگی رابردوودا لێدانی كەشــتیی 
فڕۆكــەی  خســتنەخوارەوەی  و  نەوتهەڵگــر 
بێفڕۆكەوانــی ئەمریكی بەخۆوە بینیوە. ســێ 
دیپلۆماتــی رۆژئاوایی بە ئاژانســی )رۆیتەرز(
ی بەریتانییــان گوتووە ئیمارات پێی باشــترە 
ئەگــەری  بــۆ  بــن  لەبەردەســت  هێزەكانــی 
گەورەبوونی ململانێی نێوان ئەمریكا و ئێران.

مانگــی رابــردوو مایــك پۆمپیــۆ، وەزیری 
دەرەوەی ئەمریــكا لەگــەڵ بەرپرســانی باڵای 
ئیمارات و ســعودیە كۆبــووەوە، بەتایبەتیش 
داوای لە ئیماراتییەكان كردبوو پەرە بە توانای 
هێزی دەریایی خۆیان لە كەنداو بدەن. ئەمریكا 
لە هەوڵدایە هاوپەیمانێتییەكی نێودەوڵەتی بۆ 
پاراســتنی رێــڕەوی نەوت لە گــەرووی هورمز 
دروســتبكات كــە تێیدا هێــزی دەریایی وڵاتە 

زلهێزەكان و وڵاتانی ناوچەكە بەشدار بن.
بەرپرســێكی ئیماراتــی لــە لێدوانێكــدا بۆ 
ئاژانسە بەریتانییەكە وێڕای پشتڕاستكردنەوەی 
كشــانەوەی هێزێكــی زۆر لــە یــەك مانگــی 
رابــردوودا، رەتیكردووەتەوە ململانێی تاران و 
واشــنتن هۆكاری ئەو بڕیارە بێ، بەڵكو زیاتر 

پەیوەندی بە پڕۆژەی ئاگربەســت لە بەندەری 
حودەیدەوە هەیە.

بەنــدەری حودەیــدە كە بە دەمــی یەمەن 
ناســراوە، ناوچــەی ســەرەكیی ململانێكانــی 
ساڵی رابردووی نێوان هاوپەیمانێتیی عەرەبی 
بە سەركردایەتی ســعودیە و هێزە شیعەكانی 
حووســی بوو. بەپێی رێككەوتنی ســتۆكهۆڵم 
كە كۆتایی ســاڵی رابردوو راگەیەندرا، هەردوو 
لایەنی شەڕەكە دەبێ هێزەكانیان لە بەندەری 
حودەیدە بكێشــنە دواوە. رێككەوتنەكە هەتا 
ئێســتا بــە تەواوەتــی جێبەجــێ نەكــراوە و 
نەیتوانیوە رێگە بۆ دانوستاندنی جەوهەری لە 

نێوان لایەنە ناكۆكەكان خۆش بكات.
 بەپێــی رێككەوتنەكــەی ســاڵی رابردوو، 
حووســییەكان رازیبــوون بــەوەی كۆنترۆڵــی 
بەندەری حودیدە رادەســتی هێزێك بكەن كە 
جێی قەبووڵی هەردوو لایەن بێ. بەرپرســانی 
ئەنجوومەنــی كاتیــی باشــووری یەمــەن كــە 
گروپێكی جوداخوازن و ئیمارات پشــتگیرییان 
ئەمریكییەكەیــان  رۆژنامــە  بــە  دەكات، 
راگەیانــدووە كە ئیمارات نــەك هەر هێزەكانی 
كشــاندووەتەوە، بەڵكــو چــەك و كەرەســتە 
ســەربازییە قورسەكانیشــی لــە هەندێــك لە 

هێزەكانی باشوور وەرگرتووەتەوە.
كۆمەڵێــك بەرپرســی رۆژئاوایــی ئــاگادار 
لــە پلانی ئیمــارات لــە لێدوانیاندا بــۆ )وۆڵ 
ســتریت جورناڵ(ی ئەمریكی دەڵێن، ئیمارات 
لەلایەكــەوە نیگەرانی ئــەو دژایەتییەیە كە لە 
واشــنتن بەرامبەر هەوڵەكانــی هاوپەیمانێتیی 
عەرەبــی دروســتبووە، لەلایەكی دیكەشــەوە 
ترســی ئەوەی لێنیشــتووە لە حاڵەتی لێدانی 
ئەمریــكا لە ئێران، وڵاتەكەیان یەكەم ئامانجی 

تۆڵەكردنەوەی ئێرانییەكان بێ.
ئیلانا دیلۆزیەر، شارەزای سیاسەتی كەنداو 
لە پەیمانگەی واشنتن، دەڵێت: "كەمكردنەوەی 
هێزەكانــی ئیمارات چەنــد مانگێكە جێبەجێ 
دەكــرێ و ئەنجامی بەرزبوونەوەی گرژییەكانی 
كەنداویــش نییە". جەخت لــەوەش دەكاتەوە 
كــە ئامانجەكانی حكومەتــی ئەبوزەبی بریتی 

بوون لە "دەركردنی حووسییەكان لە باشوور، 
بەرەنگاربوونــەوەی چالاكییەكانــی قاعیــدە و 
ئەكتەرەكانی دی، راهێنانی هێزە لۆكاڵییەكان 

بۆ ئەوەی هەردوو رۆڵەكە بگێڕن".
راپۆرتەكــەی پەیمانگەی واشــنتن لەســەر 
زاری بەرپرســانی ئیماراتی ئاشــكرای دەكات 
كــە ئیمــارات هەمــوو هێزەكانی لــە ماریب و 
٪80ی هێزەكانی لە حودەیدە هێناوەتە دواوە 
و كشــانەوە لــە عەدەنیش دەســتیپێكردووە، 
لەلایەكــی دیكەوە ژمــارەی هێزەكانی ئیمارات 
لە بنكەی عەســاب لە ئەریتریا بە رێژەی 70٪ 
كەمیكــردووە. بەڵام ئەو 10 هــەزار چەكدارە 
سوودانییەی لە یەمەنن و لە بنكەی عەسابەوە 
فەرمان وەردەگرن، هەر لە یەمەن ماونەتەوە.

ئەبوزەبی گەورەترین هاوپەیمانی ســعودیە 
بووە لە شەڕی چوار ساڵەی یەمەندا كە دوای 
نزیكبوونــەوەی حووســییەكان لــە بەنــدەری 
عــەدەن لــە 2015 دەســتیپێكرد. ئیمــارات 
بەشــێوەیەكی فەرمــی بڕیاری كشــاندنەوەی 
هێزەكانی رانەگەیاندووە، ســعودیەكانیش هیچ 

لێدوانێكی فەرمییان لەوبارەوە نەداوە.
بەڵام بەرپرســانی ئاگادار بە )وۆڵ ستریت 
جورناڵ(یــان راگەیانــدووە حكومەتی ئەمریكا 
و ســعودیە نیگەرانــن لــەوەی كەمبوونــەوەی 
هێزەكانی ئیمارات بە سەركەوتنی حووسییەكان 

و هاوپەیمانە ئێرانییەكانیان لێكبدرێتەوە. 
كێشــەی داهاتــووی ئیــدارەی ئەمریكی و 
سعودی ئەوەیە چۆن رێگە لەوە بگرن كشانەوە 
یان كەمبوونەوەی هێزەكانی ئیمارات لە یەمەن 
دەرگای ناكۆكییەكی قووڵتر لە نێوان ئیمارات و 
سعودیەدا نەكاتەوە، لە كاتێكدا ئەمریكییەكان 
زیاتــر لــە هەمــوو كاتێــك پێویســتیان بەو 
یەكڕیزییەیە لە بەرامبەر جموجۆڵەكانی ئێران 
لــە كەنداو، هەرچەند هەندێك لە بەرپرســانی 
گەشبینن بەوەی كشــانەوەی ئیمارات دەكرێ 
ســعودییەكان قایل بكات بیر لە دانوستاندن و 

چارەسەری سیاسی بكەنەوە.
شــارەزایان پێیانوایە كشانەوەی هێزەكانی 
ئیمــارات لــە یەمــەن ئاماژەیەكە بــۆ ئەوەی 

لــە بــەرەی دژی حووسیشــدا ناكۆكی هەیە و 
سەرەڕای ئەو هاودەنگییەی بەڕواڵەت لە نێوان 
ریاز و ئەبوزەبیدا هەیە، جیاوازیی بیركردنەوە 
و ئەولەویەتیش لە نێوانیاندا هەیە، ئەوە جگە 
لــەوەی ئــەو دوو هێزە بە دەگمــەن لە هەمان 
ناوچەدا چالاكی دەكەن. ســعودیەكان زیاتر لە 
باكــوور و ئیماراتییەكان لە باشــووری یەمەن 

چالاكن.
بەگوێرەی راپۆرتەكەی پەیمانگای واشــنتن 
ئیماراتییەكان زیاتر لە هاوبەشە سعودیەكانیان 
گروپەكانی ســەر بە ئیخوان موسلمین دەكەنە 
ئامانــج و كەمتــر لە ســعودیەكان بایەخ بەوە 
باشــوور  گروپەكانــی  دەكــرێ  كــە  دەدەن 
یارمەتییە ســەربازییەكانی ئیمارات بۆ هەوڵی 
جیابوونەوە لە یەمەن بەكاربهێنن، لە كاتێكدا 
ئەوە یەكێكە لە رەهەندەكانی شەڕەكەی ئێستا 
كە دەكرێ دوای چارەســەری كێشــەی نێوان 
بەرەی ســعودیە و حوسییەكان شەڕێكی نوێ 

لە یەمەن بنێتەوە.
بــەدواوە   2015 لــە  یەمــەن  قەیرانــی 
قــووڵ بووەتــەوە، دوای ئــەوەی عەبدڕەبــە 
مەنســوور هادی، ســەرۆكی یەمەن لە ترســی 
نزیكبوونەوەی حووســییەكان شــاری عەدەنی 
بــەرەو ریاز جێهێشــت. بە گوێــرەی راپۆرتی 
نەتــەوە یەكگرتووەكان 80%ی دانیشــتووانی 
یەمــەن )واتە 24 ملیۆن كەس( پێویســتیان 
بە هاریكاری و پاراســتنە، لە كاتێكدا 30%ی 
دانیشــتووانی ئــەو وڵاتــە لەســەر هاریكاریی 

نێودەوڵەتی دەژین.
بــەڵام شــەڕی یەمــەن و بەشــداریی چوار 
ســاڵەی ئیمارات لــە قەیرانەكە دەســتكەوتی 
ستراتیژیشــی بــۆ ئــەو وڵاتە هەبــووە. وەك 
ناوەندی )ســتراتفۆر(ی ئەمریكی ئاماژەی بۆ 
دەكات، ئیمــارات بەهــۆی بنكــە و دامەزراوە 
ســەربازییەكانی لــە هەردوو دیوی باشــووری 
رۆژئاوا و باشــووری رۆژهەڵاتی دەریای سوور، 
بووە بە هێزێكــی ناوچەیی و رۆڵێكی ئەمنیی 
گەورەشی لە ناوچەكە دەستكەوتووە كە پێش 

قەیرانی یەمەن نەیبوو. 

‘‘

‘‘

رووداو - هەولێر

بەرپرســێكی ئەمریكــی بۆ كاروباری ســووریا 
و بەرەنگاربوونــەوەی داعــش رایگەیاند، چاوەڕێ 
دەكەن لە چەند هەفتەی داهاتوودا چەندین وڵاتی 
هاوپەیمانێتیی نێودەوڵەتی دژی داعش رەزامەندی 
بۆ پڕكردنەوەی شــوێنی هێــزە ئەمریكییەكان لە 
ســووریا دەرببڕن، ئــەوەش هەنگاوێكە بۆ ئەوەی 
ئەمریكا دەســت بە كەمكردنــەوەی هێزەكانی لە 

سووریا بكات.
جەیمــز جێفری، نێــردەی تایبەتی ئەمریكا بۆ 
سووریا و هاوپەیمانێتیی نێودەوڵەتیی دژی داعش، 
لە هەڤپەیڤینێكدا لەگەڵ ماڵپەڕی )دیفێنس وان(ی 
ئەمریكی سەبارەت بە پرسی كشانەوەی بەشێك لە 
هێزەكانی ئەمریكا و هاتنی هێزەكانی هاوپەیمانان 

گوتی :"شتێك هەیە بە هەڵواسراوی ماوەتەوە".
كۆتایی ساڵی رابردوو، دۆناڵد ترەمپ، سەرۆكی 

ئەمریــكا، لە رێگەی تویتــەرەوە رایگەیاند "ئێمە 
داعشــمان لە سووریا تێكشكاندووە، ئەوەش تاكە 
هۆكاری بوونی ئێمە بووە )لە سووریا( لە ماوەی 
سەرۆكایەتی مندا". كەمتر لە مانگێك دواتر ترەمپ 
بڕیاری كشاندنەوەی هێزەكانی لە سووریا دەركرد.
بڕیارەكــە كــە هەمــوو هاوپەیمانانی تووشــی 
شــۆك كرد، بەرەبەرە گۆڕانی بەســەردا هات و لە 
كشــاندەوەی هەموو هێزەكانەوە بۆ كشاندنەوەی 
نیــوەی هێزەكان گــۆڕا. هۆكاری ســەرەكیی ئەو 
گۆڕانــەش ئەوە بوو كە هیچ هێزێك ئامادە نەبوو 
بۆشــایی ئەمنی لە پــاش دەرچوونــی هێزەكانی 

ئەمریكا پڕبكاتەوە.
جێفری كە باڵیۆزی ئەمریكا بووە لە توركیا و 
عێراق، دەڵێ: "لە چەند هەفتەی داهاتوودا ئەگەری 
ئەوە هەیە وڵاتان بڕیارەكەی خۆیان ئاشكرا بكەن، 
بــێ ئــەوەی ئاماژە بە ناوی ئــەو وڵاتانە بدات كە 
بەنیازن شوێنی هێزەكانی ئەمریكا پڕ بكەنەوە". 

‘‘‘‘

جەیمز جێفری: 

چەند وڵاتێك شـوێنی ئەمریكا لە سووریا پڕدەكەنەوە

بەشار ئەسەد رازی بووە 
بە دروستكردنی لێژنەی 

نووسینەوەی دەستوور

دیپلۆمات و بەرپرســانی وەزارەتــی بەرگریی 
ئەمریكا لە شــەش مانگی رابــردوودا هەوڵیانداوە 
قەناعەت بە ئەوروپییەكان بكەن دوای كشانەوەی 
ئەمریكییەكان ئەوان هێزەكانی خۆیان لە رۆژهەڵات 
و باكــووری رۆژهەڵاتــی ســووریا نەكشــێننەوە، 

بــەڵام ئەوروپییــەكان كۆمەڵێــك مەرجیــان بۆ 
ئەوە هەبووە، لەوانەش هێشــتنەوەی ژمارەیەكی 
بەرچــاوی ئەمریكییــەكان، هەڵگرتنــی ئەركــی 
لۆجســتیك و دووربوون لەو كێشانەی كە دەكرێ 

ململانێی نێوان ئەوان و توركیای لێبكەوێتەوە.

رۆژی 27ی مانگــی رابــردوو جۆناتان كۆهین، 
نەتــەوە  لــە  ئەمریــكا  بەوەكالەتــی  باڵیــۆزی 
یەكگرتووەكان، بە ئەنجوومەنی ئاسایشی راگەیاند 
كە كاتی ئەوە هاتووە كۆتایی بە پڕۆسەی ئاشتیی 
جنێڤ بهێنرێ. بەو حاڵەشەوە جێفری بە ماڵپەرە 

ئەمریكییەكــەی گوتووە كە هێشــتا هیوای ئەوە 
ماوە پرۆسەكە بپارێزن. 

كۆتایی هەفتەی پێشــووتر، سەرچاوەیەكی 
ئاگادار بۆ رۆژنامەی )ئەلشــەرق ئەلئەوسەت(ی 
ئاشكرا كرد كە حكومەتی سووریا لە ژێر گوشاری 
رووســیادا رازی بووە لیژنەیەكــی ئامادەكردنی 
دەستوور بۆ قۆناغی دوای جەنگ دروستبكات و 
بڕیارەكەش بە گیر پێدەرسن، نێردەی تایبەتی 
نەتەوە یەكگرتووەكان بۆ سووریا راگەیەندراوە.

بەگوتــەی ســەرچاوەكە، لیژنەكــە لە ســێ 
گــرووپ پێكدێ كە هەركامیان 50 ئەندامیان لە 
لیژنەكــەدا دەبێ، گرووپی یەكــەم نوێنەرایەتی 
حكومەت دەكات، گرووپــی دووەم نوێنەرایەتی 
ئۆپۆزیســیۆن دەكات و گرووپی ســێیەمیش بە 

نوێنەرایەتی ئۆپۆزیسیۆن بەشدار دەبێ.
جێفری وێڕای پشتڕاستكردنەوەی ئەو هەواڵە 
گوتــی: "ئێمــە زۆر نزیكین لــەوەی لیژنەیەكی 
دەســتووری پێكبهێنیــن. هەنــگاوی دواترمان 
دەســتكردن بە پرۆســەی سیاســی دەبێ، ئەو 
پرۆسەیە گۆڕانێكی گەورە دەبێ لە كۆی شەڕی 
ســووریادا و پێموایە ئەم پرۆسەیە بۆ هەمیشە 
ململانێكانی سووریا لە چارەسەرێكی سەربازی 

دووردەخاتەوە".
دیپلۆماتە كۆنەكارەكەی ئەمریكا یەكێكە لەو 
بەرپرســانەی لە چەند مانگــی رابردوودا لەگەڵ 
بەرپرسانی ئەوروپی و توركی و كورد دانیشتووە. 
یەكێــك لە ئامانجەكانی ئــەو كۆبوونەوانە ئەوە 
بووە كە دوای بڕیارەكەی ســەرەتای ئەمســاڵی 
ترەمــپ، دڵنیایی بە هاوپەیمانــان بدات لەوەی 

ئەمریكا سوورە لەسەر شەڕی دژی داعش. 

جێفری لەبــارەی جێبەجێكردنی بڕیارەكەی 
دەڵــێ:  وان(  )دیفێنــس  بــە  ترەمپــەوە 
"كەمكردنــەوەی هێزەكان بەردەوامە. ســەرۆك 
پابەندە بەوەی هێزێك بۆ ماوەیەكی نادیار )لە 
سووریا( بهێڵێتەوە، لە كاتێكدا ئێمە بە وریایی 
و بەرپرســیارێتییەوە خەریكــی كەمكردنەوەی 
هێزەكانیــن، چــاوەڕێ دەكەیــن هاوپەیمانــان 
پــڕی  تێدایــە  كەموكــووڕی  شــوێنەی  ئــەو 
بكەنەوە و ئێســتا وەڵامی زۆر دڵخۆشــكەرمان 

بەدەستدەگات".
یەكێــك لــە داواكانــی ئەوروپییــەكان ئەوە 
بووە هێزی ئاسمانیی ئەمریكا ئەركی چاودێری 
ناوچــەكان و كۆكردنەوەی زانیاری هەواڵگری و 

رزگاركردنی هێزەكان بگرێتە ئەستۆ.
مشــتومڕی ئەمریــكا و هاوپەیمانەكانــی لە 
كاتێكدایە كە ســێ مانگ بەســەر كۆتاییهاتنی 
ســووریا  رۆژهەڵاتــی  باكــووری  لــە  داعــش 
تێپەڕیــوە، ناوەندەكانی لێكۆڵینــەوە لەبارەی 
ســەرهەڵدانەوەی هەڕەشــەی داعش هۆشداری 
دەدەن. پەیمانگــەی تێگەیشــتن لــە جەنــگ 
)ISW( لــە دوایین راپۆرتیدا لەبــارەی توانای 
داعش بۆ گرتنەوەی ناوچە شارییەكان هۆشداری 
دا. جێفری جەیمز ئەو لێكدانەوەیەی بە "قسەی 

بێمانا" لەقەڵەم دا.
نێــردەی تایبەتی كۆشــكی ســپی هۆكاری 
جموجوڵەكانــی ئــەم دواییــەی داعشــی بــۆ 
ناكۆكییەكانــی نێــوان "پێشــمەرگە و عەرەب، 
سوپا و میلیشیاكان" گەڕاندەوە و رەتیكردەوە 
بڕیــاری كەمكردنەوەی هێزەكانــی ئەمریكا لە 
سووریا هۆكاری زۆربوونی جموجوڵەكانی داعش 

بێ، چونكە :"ســوپای عێراق لە هەموو كاتێك 
گەورەتــرە و هێزەكانــی ســووریای دیموكرات 
)هەســەدە( ئەمــڕۆ گەورەترن لە چەند ســاڵ 

لەمەوبەر".
رەجــەب تەیب ئەردۆغان، ســەرۆكی توركیا 
بــە یەكێك لە هۆكارەكانی بڕیاری كشــانەوەی 
هێزەكانــی ئەمریــكا لــە ســووریا دەزانــرێ، 
چونكە لــە پەیوەندییەكــی تەلەفۆنی كانوونی 
یەكەمی ساڵی رابردووی لەگەڵ ترەمپ بەڵێنی 
پاككردنەوەی پاشماوەكانی داعش لە باكووری 
رۆژهەڵاتی ســووریای بــە هاوتا ئەمریكییەكەی 
دابوو. هەسەدە و ئیدارەی خۆسەریی رۆژئاڤای 
كوردســتان هەر لە ســەرەتاوە بە توندی دژی 

پێشڕەوی هێزەكانی توركیا بوون.
توركیا ئێستا داوای ناوچەی ئارام لە باكووری 
رۆژهەڵاتی سووریا دەكات كە هێزەكانی توركیا 
یان هێزێكی هاوبەشــی توركیــا و هاوپەیمانان 
بیباپرێزن. هەســەدە دژی ئەو پلانەیە و داوای 
كــردووە هێزێكی نێودەوڵەتی لە ســنوورەكانی 
نێوان ئیدارەی خۆسەری و توركیا جێگیر بكرێ. 
ئەوروپییــەكان دەیانــەوێ خۆیــان لــەو ئەركە 
بدزنــەوە لەبەر ئەوەی دەشــێ لەگــەڵ توركیا 
تووشی كێشەیان بكات و لە ناوخۆی وڵاتەكانی 

خۆیشیان ناڕەزایەتی رای گشتی لێبكەوێتەوە.
جەیمز جێفری لەبارەی هەوڵەكانی ئەنقەرە 
و واشــنتن جەختی لەوە كــردەوە گفتوگۆكان 
لەبــارەی ناوچــەی ئــارام پێشــكەوتنیان بــە 
خۆیانەوە بینیوە و "كێشەی كڕینی سیستەمی 
ئێس 400ی رووسی لەلایەن توركیاوە نەبووەتە 

رێگر لەوەی گفتوگۆی بەرهەمدارمان هەبی".

لە شەڕی یەمەن  ئیمارات 
دەكشێتەوە

عێراق.. شەڕ لە پێناوی سەرچاوەی داهات
"ئێستا ئەوە روونە كە پاڵنەری ئابووری رۆڵی سەرەكی لە بەردەوامیی شەڕ و توندوتیژی و زەبروزەنگدا هەیە"

رووداو - هەولێر

لــە دەیــەی رابــردوودا، جەنگەكانــی رۆژهەڵاتی 
نێوەڕاســت و باكووری ئەفریقا بوونە هۆی كوژرانی 
ســەدان هەزار كەس و دانیشتووانی ناوچەكەیان لە 
ماڵ و حاڵی خۆیان هەڵكەند. زۆربەی لێكۆڵینەوەكان 
لەسەر رەهەندە ئایدیۆلۆژی و تایفی و قەومییەكانی 
ئەو شەڕانە وەستاون، بەڵام ناوەندی )چەسم هاوس(
ی بەریتانی لە راپۆرتێكدا پاڵنەرە ئابوورییەكانی ئەو 
شــەڕانە لێكدەداتەوە كە لێرەدا فۆكەســەكە لەسەر 

عێراقە.
لــە مــاوەی زیاتــر لە یــەك دەیــەی رابــردوودا 
بایەخێكــی كــەم بە "ئابووری سیاســیی شــەڕ" لە 
رۆژهەڵاتی نێوەڕاست و باكووری ئەفریقا دراوە، بەڵام 
ئەو راپۆرتەی چەسم هاوس دەڵێت: "ئەگەر پاڵنەری 
ئابووریــش لە پشــت ســەرهەڵدانی ئەو شــەڕانەوە 
نەبووبێ، ئێســتا تەواو روونــە كە پاڵنەری ئابووری 
رۆڵی ســەرەكی لە بەردەوامیی شەڕ و توندوتیژی و 

زەبروزەنگدا هەیە".
ئابووریی شەڕ لە عێراق

ئابووریــی هیچ وڵاتێكی جیهــان هێندەی عێراق 
ئابووریــی نــەوت نییە. لە كاتێكــدا كەرتی نەوت و 
غازی عێراق 85%ی ئابوورییەكەی پێكدێنن، 99%ی 
هەنــاردەی عێراق هەنــاردەی ســەرچاوەكانی وزەن 
و نــەوت و غــاز ٪90ی داهاتــی حكومــەت دابیــن 

دەكــەن. راپۆرتی 2016ی بانكی جیهانی ئاماژە بۆ 
ئــەوە دەكات كە شــەڕ و پێكدادانــەكان كاریگەریی 
راســتەخۆیان لەســەر 55%ی دانیشــتووانی عێراق 

هەبووە.
لە چوار دەیــەی رابردوودا، ئابووریی عێراق هیچ 
ساڵێكی بێ شەڕ یان ئاسەواری شەڕ بەڕێ نەكردووە. 
ئەو شەڕانە كاریگەریی راستەوخۆیان لەسەر فۆرمی 
ئێســتای ئابووریی عێراق و قۆستنەوەی ئەو فۆرمە 
لەلایەن گرووپە جیاجیاكانەوە هەبووە، بە تایبەتیش 
قۆناغی دوای جەنگی ئێران و عێراق كە مایەپووچیی 
حكومەتی عێراقی لێكەوتەوە و دواجاریش بە هێرشی 

عێراق بۆ سەر كوەیت كۆتایی هات.
ناوەنــدە بەریتانییەكە جەخت لەوە دەكاتەوە كە 
مایەپووچــی حكومەتی عێراقی ناچــار كرد زۆربەی 

كۆمپانیــا و بوارە حكومییەكان بخاتە ســەر كەرتی 
تایبەت. ئــەوەش بووە هۆی ئــەوەی "بازاڕی رەش 
و كاروبــاری قاچاخ پەرەبســتێنێ". هــەر ئەو تۆڕە 
نافەرمییانەش هۆكار بوون لەوەی حكومەتی عێراق 
بەرگــەی ســزا نێودەوڵەتییــەكان )لــە ســەرەتای 
نەوەدەكانــەوە هەتا 2003( بگرێ، ئەو تۆڕانەش لە 
بەرپرسانی باڵای حكومییەوە تا بەرپرسانی بەعس، 
هاوبەشــە بازرگانییــە بیانییــەكان و ســەرۆكهۆز و 

فەرمانبەرانی كەرتی نەوتیان تێدابوو.
لــە 2014 داعــش لــە مــاوەی چەنــد مانگێكدا 
دەســتی بەســەر ٪30ی خاكــی عێراقــدا گــرت و 
بــوو بــە دەوڵەمەندتریــن رێكخراوی تیرۆریســتیی 
جیهــان. راپۆرتەكــە بــە پێچەوانــەی بۆچوونی باو 
پێیوانییە تەنیا دەســتگرتن بەســەر سەرچاوەكانی 

وزە و وەرگرتنــی باج هۆكاری ئــەوە بووبن، بەڵكو 
داعش دەستی بەســەر هەموو ئەو تۆڕە بازرگانی و 
قاچاخچییانەشدا گرت كە رەگ و ریشەیان بۆ كۆتایی 
هەشتاكان دەگەڕێتەوە، وەك ئەو هێزانەی داعشیان 
لە عێراق تێكشــكاند، ئێستا سوود لە هەمان تۆڕی 

بازرگانی و قاچاخ دەبینن.
رۆژهەڵاتــی  گرووپەكانــی  دەڵێــت  راپۆرتەكــە 
نێوەڕاست لە ئاستێكی خوارەوەی دەوڵەتیشدا پەرە 

بە ئابووریی شەڕ دەدەن.
بەمانــای  بەغــدا  كۆنترۆڵكردنــی  عێــراق  لــە 
كۆنترۆڵكردنی داهاتی نەوتە. بە گوێرەی راپۆرتەكە 
"پشتبەستنی عێراق بە داهاتی نەوت و چڕكردنەوەی 
دەســەڵات لە پایتەخــت وای كــردووە پایتەخت بۆ 
هەموو گرووپەكانی عێراق سەرنجڕاكێش بێ". یەكێك 
لە فەرماندەكانی حەشد بە راپۆرتەكەی راگەیاندووە 
"ئەو پارەیەی لە خاڵەكانی پشكنین دەستماندەكەوێ 

زۆر كەمە لەچاو ئەو پارەیەی لە بەغداوە دێ".
دەســەڵاتی گرووپــەكان لــە بەغــدا لــە رێگەی 
وەرگرتنــی پۆســتی وەزارییــەوە دیاریدەكــرێ كە 
رێگەیەكیشە بۆ دەستڕاگەیشتن بە بودجە و داهاتی 
گشــتی. كۆمەڵێــك وەزیــری عێراقی بە )چەســم 
هاوس(یان راگەیاندووە: "گرێبەســت و فەرمانەكانی 
خەرجكردن لەلایەن نوێنەرانی كوتلە سیاسییەكانی 
پەیوەندیدار بە گرووپە سیاسی و چەكدارییەكانەوە 
دەكــرێ، زۆربــەی جاریش ئــەوە بــێ رەزامەندی و 

تەنانەت ئاگاداری وەزیرەكەشە".

بەگوێــرەی راپۆرتەكــە، هەرچەنــد توندوتیــژی 
لــە نێوان لایەنەكاندا بەدی ناكــرێ، بەڵام ئەوە بەو 
مانایــە نییە كە توندوتیژی نییە، چونكە هەركام لە 
تۆڕەكان بۆ ئەوەی دەسەڵاتیان لە پایتەخت هەبێ، 
دەبــێ توانای بەكارهێنانی زەبر و گوشــاری هەبێ، 
وەك چۆن هەركام لە گرووپە چەكدارەكان كۆمەڵێك 

ناوچەیان لە بەغدا كۆنترۆڵ كردووە.
پایتەخــت ناوەندی دامــەزراوە داراییەكانی وەك 
بانكــە. وەك راپۆرتەكە دەڵێــت: "نەك هەر گرووپە 
چەكدارەكانی ســەر بە كوتلە سیاســییەكان بانكی 
رافیدین و بانكی بازرگانیی عێراق بۆ گواســتنەوەی 
پــارە لەنــاو وڵات و دەرەوەی وڵات بەكاردەهێنــن، 
دامەزراوانــە  ئــەو  دەرەوەش  وڵاتانــی  بەڵكــو 
بەكاردەهێنــن بــۆ هاریكاریكردنی ئــەو گرووپانەی 

لەدژی بەرژەوەندییەكانی حكومەت كار دەكەن".
بانكەكانی عێراق تەنانەت یارمەتی داعشیشــیان 
داوە. بەپێــی راپۆرتەكە، داعش لە 2014 بۆ 2015 
لە رێگەی كەســێكی ناو بانكــی ناوەندیی عێراقەوە 
دەستی بە زانیارییە نهێنییەكانی موزایەدەی بانكەكە 
راگەیشتبوو. سەرچاوەیەكی سیستەمی بانكی عێراق 
بــە ئامادەكارانی راپۆرتەكەی گوتــووە: "لە 2015، 
داعــش مانگانە لایەنــی كەم 50 ملیــۆن دۆلاری لە 

رێگەی ئەو موزایەدانەوە دەستدەكەوت".
ســاڵە  چەنــد  شــەڕی 

نێوخۆیی  دابەشــبوونی 

لــەو وڵاتانــەدا دروســتكردووە كە شــەڕیان تێدایە، 
لەوانــەش عێــراق، ســووریا، یەمــەن و لیبیــا، ئەو 
دابەشبوونانەش رێگەی بۆ دەركەوتنی یەكەی نوێی 
ئابووری و پەیوەندیی بازرگانی و ئابووری و رێگەی 
گواســتنەوە لە نێــوان گرووپەكاندا خۆشــكردووە، 
لــە كاتێكــدا لــە زۆربــەی حاڵەتەكانــدا چالاكییە 

ئابوورییەكان لەژێر كۆنترۆڵی حكومەتدا نین.
كۆنترۆڵكردنــی رێگاكانــی گواســتنەوە و ناوچە 
ســنوورییەكان، بایەخێكی ئابووریــی گەورەیان بۆ 
ئەو گرووپانە هەیە. راپۆرتەكە گرووپەكانی حەشدی 
شــەعبی بــە نموونــە دەهێنێتــەوە كە "دەســتیان 
بەسەر ناوچەكانی باكووری عێراقدا گرتووە و خاڵی 
پشــكنینیان لێداناون كە وادیارە بۆ دەستخســتنی 
پارە بن، لەكاتێكدا ئەو هێزانە مووچە لە حكومەتی 

عێراقیش وەردەگرن".
دەرفەتــی  ناوەنــدی  حكومەتــی  لاوازبوونــی 
ئــەوە بۆ هێزە لۆكاڵییەكان دەڕەخســێنێ دەســت 
بەســەر هاتوچــۆی كەلوپــەل لە خاڵە ســنوورییە 
نێودەوڵەتییەكاندا بگرن. ئەوە لە هەندێك لە وڵاتانی 
ناوچەكــە دەرفەتــی دانــان و وەرگرتنــی باجی لە 
بازرگانان بۆ گرووپە چەكدارەكان رەخساندووە و لە 
هەندێكیشیاندا گرووپەكان لە بەرامبەر پارە و بەرتیل 
رێگە بۆ كاری قاچاخ خۆشدەكەن، لەوانەش قاچاخی 

نەوت و غاز.
راپۆرتەكە نموونەی شــارۆچكەی ئەلقائیم 
لەســەر ســنووری نێوان عێراق و سووریا 
دەهێنێتەوە كە ســەردەمانێك یەكێك 
لــە شــادەمارەكانی ئابووریــی داعش 
لــە  دەرچوونیشــی  دوای  و  بــووە 
شارەكە، شوێنەكەی لەلایەن میلیشیا 
پڕكراوەتــەوە.  جۆراجۆرەكانــەوە 
بەگوێــرەی راپۆرتەكــە، حاڵی حازر 
سەرۆكهۆزە سوننەكان، میلیشیاكانی 
حەشد و كۆمەڵێك تاقم لەو ناوچەیە 
هەركامیــان  و  دەكــەن  ململانــێ 
كۆنترۆڵــی بەشــێك لــە بــازاڕی 
رەش و رێگاكانی قاچاخی ئەو 

ناوچەیەیان كردووە.

ئەو پارەیەی لە خاڵەكانی پشكنین 
دەستماندەكەوێ زۆر كەمە لەچاو 

ئەوەی لە بەغداوە دێ

فەرماندەیەكی حەشد:

رووداو - هەولێر

محەممەد جەواد زەریف، وەزیری دەرەوەی 
ئێــران ماوەی 30 ســاڵ بەشــێوەی پچڕپچڕ 
لــە ئەمریكا ژیاوە، بەشــدارێكی ســەرەكیی 
رێككەوتنــە ئەتۆمییەكــەی نێــوان ئێــران و 
كۆمەڵــەی زلهێزانــی جیهــان بــووە كــە بە 
ســەرەتای كرانەوەی ئابووریی ئێران بەڕووی 
جیهانــدا لە قەڵــەم دەدرا. موحافزكارەكانی 
ئێــران بــەوە تۆمەتباری دەكەن كە ئاســان 
بڕوای بــە ئەمریكییەكان كــردووە، ئیدارەی 

ئەمریكاش هەڕەشەی سزادانی دەكەن.
لــە  ســاڵ،   59 تەمــەن  زەریــف، 
هەڤپەیڤینێكدا لەگــەڵ رۆژنامەی )نیویۆرك 
تایمــز(ی ئەمریكــی ئاماژە بۆ ئــەوە دەكات 

كــە بەپێچەوانــەی بۆچوونــی رەخنەگــران 
"رێككەوتنــە ئەتۆمییەكــە لەســەر بنەمــای 
متمانــە دانەمەزراوە، بەڵكو لەســەر بنەمای 
دانپێدانانی ئاشكرا بەبێ متمانەیی دوو لایەنە 
داڕێژراوە، هــەر بۆیەش رێككەوتنەكە هێندە 

درێژ و بە وردەكارییە".
پەرەگرافــی 36ی رێككەوتنەكــە باس لە 
میكانیزمەكانــی چارەســەری ناكۆكییــەكان 
دەكات و رێگە بە یەكێك لە لایەنەكان دەدات 
كــە لــە هەلومەرجــی دیاریكــراودا پابەندیی 
خۆی بە رێككەوتنەكە رابگرێ، ئەگەر لایەنی 

بەرامبەر پابەندی رێككەوتنەكە نەبوو.
رێككەوتنــە ئەتۆمییەكــەی نێــوان ئێران 
 2015 ناوەڕاســتی  لــە   1+5 كۆمەڵــەی  و 
راگەیەندرا، بەڵام ســێ ســاڵ دواتر ئیدارەی 

دۆناڵد ترەمپ، سەرۆكی ئەمریكا، دەرچوونی 
وڵاتەكــەی لە رێككەوتنەكە راگەیاند و ســزا 
ئەتۆمییەكانــی گەڕاندەوە ســەر ئــەو وڵاتە. 
ئیدارەی كۆشــكی ســپی داوای رێككەوتنێك 
دەكات كــە لە پــاڵ بەرنامــە ئەتۆمییەكەی 
ئێران، سیســتەمی مووشەكی و فراوانخوازیی 

ئێران لەناوچەكەش بگرێتەخۆی.
دەرچوونــی ئەمریــكا لــە رێككەوتنەكە و 
گەڕاندنەوەی ســزا ئەتۆمییەكان، بەشدارانی 
دیكەی رێككەوتنەكەی تووشی تەحەدایەكی 
گــەورە كردووە. رێككەوتنەكە جگە لە ئێران 
بەریتانیــا،  فەرەنســا،  واژۆی  ئەمریــكا،  و 
و  لەســەرە  چینــی  و  رووســیا  ئەڵمانیــا، 
دەكات.  پشــتگیری  ئەوروپــاش  یەكێتیــی 
ئێرانییەكان چاویان لە دەستكەوتی ئابووریی 

هەلومەرجــی  لــە  بــەڵام  رێككەوتنەكەیــە، 
ســزاكانی ئەمریــكادا كۆمپانیــا بیانییــەكان 

ناوێرن وەبەرهێنان لە ئێران بكەن.
زەریف كە دكتۆراكەی لە زانكۆی دێنڤەری 
لەبــارەی چانســی  وەرگرتــووە،  ئەمریكــی 
رزگاركردنی رێككەوتنەكەوە بە )تایمز( دەڵێ 
"با بــە كورتــی بیبڕێنمــەوە، رێككەوتنێكی 

فرەلایەن بە یەك لایەن جێبەجێ ناكرێ".
زەریف لــە تەمەنی 17 ســاڵانەوە ئێرانی 
بەرەو ئەمریكا جێهێشــتووە، ساڵانێك پێش 
رۆیشتنی لەگەڵ بیروبۆچوونی دژبەرانی رژێمی 
پاشایەتی ئاشنا ببوو. لە تەمەنی 22 ساڵیدا 
ماســتەر لــە پەیوەندییــە نێودەوڵەتییەكان 
دەهێنــێ، لــە تەمەنی 28 ســاڵی دكتۆرا لە 
یاســا و سیاســەتی نێودەوڵەتی وەردەگرێ. 

لەو سەروبەندەی خەریكی خوێندنی ماستەر 
بووە لە زانكۆی كۆربڵ، وەك ئەندامی شاندی 
ئێران لە نەتەوە یەكگرتووەكان دەستنیشان 
دەكــرێ. هــۆكاری ئەوەش بۆ شــارەزایی لە 
لــە  ئینگلیــزی و پەیوەندییەكانــی  زمانــی 

ئەمریكا دەگەڕایەوە.
18 ســاڵ دواتر زەریــف دەبێتە نوێنەری 
ئێــران لــە نەتــەوە یەكگرتــووەكان و بــۆ 
ماوەی پێنج ســاڵ لەو پۆســتە دەمێنێتەوە. 
شــەش ســاڵ دوای دەستلەكاركێشــانەوەی 
لەو پۆســتە، روحانــی دەیكات بــە وەزیری 

دەرەوەی ئێران. 
بەرپرسانی ئیدارەی كۆشكی سپی زەریف 
بە "فێڵباز" لەقەڵەم دەدەن، كە لە ســەرەوە 
وەك میانــڕەو دیــارە و لــە ژێــرەوە لەگــەڵ 

باڵی عەلــی خامنەیی، رابەری ئێرانە. مانگی 
رابردوو بەرپرســانی كۆشكی سپی بە میدیای 
ئەمریكییان راگەیاند كە ترەمپ داوای كردووە 

بە تایبەتی سزا بەسەر زەریفدا بسەپێنرێ.
پێیانوایــە  هەنــگاوە  ئــەو  رەخنەگرانــی 
ســزادانی پایەبەرزتریــن دیپلۆماتــی ئێــران 
لەگــەڵ ئەو لێدوانانەی دۆناڵــد ترەمپدا یەك 
ناگرێتــەوە كە تێیاندا جەخت لەوە دەكاتەوە 
دەســتپێكردنەوەی  ســزاكان  دوائامانجــی 
دانوســتاندنە لەگەڵ ئێران، چونكە ســزادانی 
زەریــف داخســتنی دەرگای گوتوبێژە لەگەڵ 

ئیدارەی ئێستای ئێران.
زەریف كە بە گوتەی كەسانی نزیك لە خۆی 
كەیفی بە قاوەی ئەمریكی دێ، رەتیدەكاتەوە 
سزاكانی ئەمریكا هیچ مەترسییەكی شەخسی 

ئەمریكییەكان بە "فێڵباز"ی دەزانن

سزادانی زەریف زەریف.. موحافزكارێك لە پێستی ریفۆرمخـوازیدا
لەلایەن ئەمریكاوە 

دەرفەتی دانوستاندن 
لەنێوان ئەمریكا و ئێران 

لاوازتر دەكات

لەســەر ئەو دروســت بكــەن و دەڵێت: "هەر 
كەســێك من بناسێ دەزانێ من و خێزانەكەم 
هیــچ موڵكێكمــان لە دەرەوەی ئێــران نییە. 
مــن خۆم تەنانەت هیچ هەژمارێكی بانكیشــم 
لــە دەرەوەی ئێران نییە. ئێران هەموو ژیانی 
منە و تاكە شــتە كە پێــوەی پابەندم، بۆیە 
هیچ كێشەیەكم لەگەڵ ئەو سزایانەدا نییە كە 

دەشێ بەسەرمدا بسەپێنرێن".
محەممەد جەواد زەریف پێیوایە ســزاكان 
"توانــای پەیوەندی"ی ئــەو كەم دەكەنەوە و 
گومانــی هەیە "ئەمە خزمەت بە هیچ لایەنێك 
بكات". چونكە ئیمكانــی بڕیاردانێكی ژیرانە 

لە واشنتنیش كەم دەكاتەوە.
وەزیــری دەرەوەی ئێــران لــە ناوخــۆش 
دوژمنــی كــەم نیــن. عەبدولــڕەزا داوەری، 

راوێــژكاری ســەرۆكی پێشــووی ئێــران، لە 
لێدوانێكــدا بــۆ تایمز دەڵــێ: "بەڕێز زەریف 
و حكومەتەكــەی ئەوەی هەیانبوو خســتیانە 
رێككەوتنــە  و  دەرەوە  گــرەوی سیاســەتی 
ئەتۆمییەكەوە. ئەوەش شكستێكی زەق بوو، 
ئێســتاش چاویان لەوەیە ئیــدارەی ئەمریكی 

بگۆڕێ و رزگاریان ببێ".
حەســەن روحانی، ســەرۆككۆماری ئێران 
و زەریــف لــە ســەرەتای دەســتبەكاربوونی 
ئیدارەكەیــان ســەرمایەگوزارییەكی زۆریــان 
لەسەر رێككەوتنی ئەتۆمی كردبوو، بۆ ئەوەی 
موحافــزكارەكان لە ئێــران لاواز بكەن، بەڵام 
چارەنووسی رێككەوتنەكە و دۆخی ئابووریی 
ئێــران جارێكی دیكە پێگــەی میانڕەوەكانی 

لاواز كردووە.

وەزیــری دەرەوەی ئێــران نیگەرانی ئەوە 
نییە كە دۆخی ئێســتا دەكرێ لە پۆستەكەی 
بێبەشــی بــكات و دەڵێ "پیشــەی دڵخوازی 
مــن هەمووكات مامۆســتایەتی بووە، درەنگ 
یان زوو دەســت بەو كارە دەكەمەوە، چونكە 
)ئێستا( شتی زیاترم لایە بە خوێندكارەكانمی 

بڵێمەوە".
خەونــی زەریف بۆ گەڕانەوە بۆ ئەكادیمیا 
لــە كاتێكدایە كــە پەیوەندییەكانــی ئێران و 
ئەمریكا لە هیچ قۆناغیكی 40 ساڵی رابردوودا 
هێندەی ئێستا لەسەر لێواری جەنگ نەبووە. 
مانگی رابردوو ئێران فڕۆكەیەكی بێفڕۆكەوانی 
ئەمریكی لە گەرووی هورمز خستەخوارەوە و 
ترەمپ لە دوایین ســاتەكاندا بڕیاری لێدان لە 

ئێرانی هەڵوەشاندەوە.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ململانێــی تایفــی لە عێراق بــۆ زاڵبوون 
بەسەر دامەزراوە سەربازییەكاندا مێژوویەكی 
درێژی هەیە. ســەرباری ئــەوەی لە یەكەم 
رۆژی دامەزراندنــی ســوپاوە هەوڵێكیــش 
هەبووە بە ئاراســتەی ئەوەی سوپا بەشێك 
نەبێت لە ململانێ سیاســی و ئیتنیكییەكان 
و سوپای هەموو پێكهاتەكان بێت، بەڵام لە 
هاتنە ســەر حوكمی بەعسەوە ئیتر كۆتایی 
بەو دوو ئاراســتەیە هات. بێلایەنیی ســوپا 
كۆتایی هات و ململانێی زاڵبوونیش بە كۆتا 
هات، چونكە بەعس ئەوەی یەكلایی كردەوە 
و هەژموونی ســوننە بەتەواوەتــی زاڵ بوو 
بەســەر تەواوی دامــەزراوە دەوڵەتییەكاندا 
و لــە ســەرووی هەمووشــیانەوە دامەزراوە 

ئەمنی و سەربازییەكان.
پاش كەوتنی سەدام، )پۆڵ بریمەر( وەك 
ئاماژەیەك بۆ نەهێشــتنی هەژموونی تایفی 

بەسەر سوپادا، بە بڕیارێك سوپای عێراقی 
هەڵوەشــاندەوە. لایەنە عێراقییەكانیش بە 
پەندوەرگرتــن لــەو مەینەتییانــەی لەلایەن 
ســوپاوە بەســەر گەلانــی عێراقــدا هاتبوو 
لــە ئەنجامدانــی كۆمەڵكــوژی بەرانبەر بە 
بڕیارەكــەی  شــیعەكان،  و  كــورد  گەلــی 
بریمەریــان بەســەرەتایەكی گونجــاو زانــی 
بۆ دروستكردنی ســوپایەكی نیشتمانی كە 
دڵنیایی بــۆ هەریەك لە پێكهاتەكانی كورد 
و ســوننە و شیعە دەســتەبەر بكات و هیچ 

لایەك بەسەر سوپادا زاڵ نەبێت. 
لە یاســای كاتیــی بەڕێوەبردنی دەوڵەت 
و پاشان لە دەســتووردا كۆمەڵێك بنەمای 
ســەرەتایی چەســپێنران و رێكارگەلێكــی 
یاســایی دانرا بۆ ژمارەی ســوپا، شــێوازی 
دامەزرانــدن و چۆنێتــی بەڕێوەبردنــی بــە 
بەشــداریی پێكهاتە ســەرەكییەكانی عێراق 

وەك جۆرێــك لــە بنەمــای هاوبەشــی، كە 
دڵنیایــی ئــەوە دروســتبكات جارێكــی تر 
سوپا نابێتە ئامراز لە ململانێ تائیفییەكانی 
عێراقدا و رێگە نادرێت ئەوەی سەدام كردی 
لە بە ســوننەكردنی ســوپا، بۆ هیچ لایەك 
دووبــارە بێتــەوە. بــەڵام لە ســەرەتاكانی 
حوكمــی مالیكییــەوە ســەرباری ئامادەیی 
ئەمریــكا وەك چاودێــر بەســەر ســوپاوە، 
بنەمــا  ئــەم  پێشــێلكردنی  لــە  جۆرێــك 
دەســتووری و یاســاییانە دەســتیپێكرد و 
بەشــی زۆری ناوەندەكانی بڕیاری سوپا لە 
ناوەندەوە بۆ ئاســتەكانی خــوارەوە كەوتە 
دەســتی شــیعە و )موالی(ی شــیعە لەناو 

كورد و سوننەكان. 
دواتریــش بەهــۆی ئــەو ناكۆكییانەی لە 
نێــوان ســوننە و شــیعە ســەریانهەڵدا و، 
بەپاســاوی بوونی گرووپی تیرۆریســتی لە 
ناوچە ســوننییەكان، ســوننە لەناو ســوپا 
خرایە پەراوێزەوە. هەروەها بەهۆی ململانێ 
و ناكۆكییەكانی نێــوان بەغدا هەولێر، رۆڵ 
و پێگەی كوردیش لاواز كرا. هاوســەنگی و 
هاوبەشــیی پێكهاتەكان بەجۆرێك لاسەنگ 
بوون كە هەســت بەوە دەكرا سوپا خەریكە 
هەژموونــی شــیعە بەســەریدا زاڵ دەبێت، 
ســەرباری بەرزبوونەوەی دەنگــی ناڕەزایی 
لەلایــەن كــورد و ســوننەوە، بــەڵام ئــەو 
ململانێ و سیاسەتی بە شیعەكردنەی سوپا 
بــەردەوام بوو تا هاتنی داعــش بۆ عێراق. 
وەك چۆن بە هاتنی بەعس ململانێ كۆتایی 
هــات و ســوپا كەوتە دەســتی ســوننەوە، 
دەركەوتنــی داعــش بــووە خاڵــی كۆتایی 
ململانێــی ئــەم قۆناغــە و ئیتر دامــەزراوە 

ئەمنی و ســەربازییەكان بوونە بەشــێك لە 
مەنزومەی شیعە لە عێراق. 

ئەو ســیناریۆیانەی لە یەكــەم پەلاماری 
داعشــدا دەركەوتن، لە خۆڕانەگرتنی سوپا 
و هەڵهاتن و جێهێشــتنی چەك و جبەخانە 
تــەواوی  رادەســتكردنی  ســەربازییەكان، 
ناوچــە ســوننییەكان بە داعش لە شــەو و 
رۆژێكدا. راســتەوخۆ بانگــەوازی مەرجەعی 
باڵای شــیعە )سیستانی( بۆ چەكداركردنی 
چیــن و توێژەكانــی شــیعە بــە پاســاوی 
پارێزگاری لە شــوێنە پیــرۆزەكان، هەموو 
ئەمانــە بەگەڕخســتنی ئــەو ســتراتیجەی 
و  ئەمنــی  دامــەزراوە  بەشــیعەكردنی 
ســەربازییەكان بــوو بە هۆكار و پاســاوی 
رووبەڕووبوونــەوەی هەڕەشــە و مەترســی 
لەسەر ئاسایشی وڵات. بەڵام لە حەقیقەتدا 
گەیشــتن بوو بەو قۆناغەی دەسەڵاتدارێتی 
شــیعە كە دەبێت سوپا بكەوێتە ژێر ركێفی 
شــیعەوە. ئیتــر ئەگــەر ســیناریۆی داعش 
ســەری بگرتایە یــان نا، بێگومــان پلان و 
ســیناریۆی بەدیــل ئامــادە بــووە و رەنگە 
دەیان ســاڵی تــر نهێنییەكانی پشــت ئەو 

رووداوانە بۆ خەڵك ئاشكرا ببن.
حەشــدی  دروســتكردنی  دوای  لــە 
شــەعبییەوە ئیتــر قۆناغــی تەشــەیوع و 
گواســتنەوەی بۆ ناو ماڵی ســوننە و كورد 
دەســتیپێكرد، بە پاســاوی شــەڕی داعش 
و بەهــۆی ئــەو كێشــانەی لەگــەڵ هەرێــم 
دروســتیانكرد، دەرئەنجامەكــەی روونە كە 
ئێستا شیعە گەیشــتوونەتە كوێ لە خاكی 
ناوچــە ســوننییەكان.  لــە  كوردســتان و 
دەســەڵاتی حەشــدی شــەعبیش لە هەموو 

ئەو ناوچانەی كە هەن، لەســەرووی هەموو 
دادوەرییەكانــەوە  و  ئیــداری  دەســەڵاتە 
بــووە. كاتێ شــەڕی داعش بــەرەو كۆتایی 
دەچــوو، لەبەر ئــەوەی دڵنیابــوون لەوەی 
كە دوای شــەڕی داعش پاســاوی مانەوەی 
حەشدی شەعبیش كۆتایی دێت، لە كۆتایی 
2016 بــۆ زامنكردنــی مانــەوەی ئەم هێزە 
شیعییە بە پەلە یاسای تایبەت بە حەشدی 
شــەعبییان دەركرد. دەسەڵات و ئیمتیاز و 

مافی زیاتریان بۆ چەسپاند. 
لــە دوای راگەیاندنی كۆتایــی داعش لە 
عێــراق، دەســەڵاتی زیاتر بــەم گرووپانەی 
حەشد درا و ئاستی پڕچەككردنیان گەیشتە 
دروســتكردنی چەكــی تایبــەت بەخۆیان و 
هەموو ئەو چەكە پێشــكەوتووانەی ئەمریكا 
و هاوپەیمانەكانــی بــۆ رووبەڕووبوونەوەی 
داعــش دابوویانــە ســوپای عێــراق، خرایە 
خزمەتی حەشــدی شەعبییەوە. بەڵام دوای 
ئــەوەی ناكۆكی و ململانێكانــی ئەمریكا و 
ئێران گەیشــتە ئەو ئاســتەی كــە ئەمریكا 
بڕیــار بدات هاوپەیمانەكانــی ئێران و هێزە 
نزیكەكانی سوپای پاسداران وەك تیرۆریست 
دەناســێت، ئێستا ســیناریۆی شاردنەوەی 
حەشدی شەعبی دەستیپێكردووە و لەناكاو 
و بێ راگەیاندنی ئامادەســازی یان پاساوی 
پێشــوەختە، گەلانی عێراق لە میدیاكانەوە 
بیســتیان كە ســەرۆك وەزیران بە بڕیارێك 
حەشدی شەعبی هەڵوەشاندەوە و دەخرێنە 

سەر هەیكەلەی سوپای عێراق. 
هەمــوو باڵ و ئاراســتە جیاجیاكانی ناو 
حەشــدی شــەعبی پابەندبوونی خۆیان بە 
بڕیارەكەی ســەرۆك وەزیرانــەوە دەربڕی و 

كوتلە سیاســییە شیعەكانیش پشتیوانییان 
كرد. لە كاتێكدا سەرۆك وەزیران دەسەڵاتی 
هەڵوەشــاندنەوەی یاســای نییە. حەشدی 
شەعبیش یاسای تایبەت بە دامەزراوەكانیان 
هەیە و ئەمەی سەرۆك وەزیران پێچەوانەی 
ئەو یاسایەیە، بەڵام نە دەسەڵاتی دادوەری 
و نــە دادگا دەســتوورییەكان و نــە هیــچ 
ناوەندێكی تری دەسەڵات هیچیان لەبارەوە 
نەگــوت. بگــرە هەموو ستایشــی بڕیارەكە 
لەنــاو رای گشــتی زەمینــەی  دەكــەن و 
ئــەوەش خــۆش كرا كــە بڕیارێكــی گرنگە 
بە ئاراســتەی نەهێشــتنی فرەئاراستەیی و 
فرەهێــزی و ئامانــج بەهێزكردنی ســوپای 
عێراقــە. ئاشــكرایە ئــەم ســیناریۆیە بــۆ 
هەڵوەشــاندنەوەی حەشــدی شەعبی نییە، 
بەڵكــوو بــۆ چەنــد ئامانجێكــی تــرە، لە 
ســەرووی هەموویانەوە پاراستنی حەشدی 
شــەعبیە لــە ســزای ئەمریــكا. لەلایەكــی 
تریشــەوە بەتەواوی كۆنترۆڵكردنی سوپا و 
بەشــیعەكردنی یەكجاریی ســوپایە. چونكە 
ئەگەر پێشــتر بــە چەند پۆینتێــك رێژەی 
كورد و نزیك پانزە لە ســەتی سوپا سوننە 
بووبــن، لەمــەودوا رێژەی كورد و ســوننە 
لەناو ســوپای عێراق زۆر كــەم دەبێتەوە و 
سەتا نەوەتی پێكهاتەكەی دەبێتە شیعە. 

وەك چــۆن لــە هاتنــی بەعســەوە بــۆ 
ســەر حوكم كۆنترۆڵكردنی ســوپا لەلایەن 
ســوننەوە دەرئەنجامەكانی بــۆ كورد پێنج 
جار جینۆســاید و بۆ شــیعەش ئەنجامدانی 
كۆمەڵكــوژی بــوو. لەپاش بەشــیعەكردنی 
ســوپا، چەندین جینۆســایدی تری كورد و 
كۆمەڵكوژیی سوننە كارێكی چاوەڕوانكراوە. 

شاردنەوەی 
حەشدی شەعبی

عارف قوربانی
 arifqurbany@yahoo.com

لــە  تاكلایەنــە  ئامریــكا  لەوكاتــەوە 
ڕێكکەوتننامــەی ئەتۆمیــی پێنــج كــۆ یەک 
"مەكســیمۆم  سیاســەتی  كشــاوەتەوە، 
گوشــار"ی لەهەمبــەر ئێــران گرتووەتەبەر. 
وەک خۆیــان دەڵێــن، ئەمە لەپێنــاو ملدانی 
ئێرانــە بە وتووێژ و دانیشــتن لەســەر مێزی 
واژۆكردنــی رێكکەوتنێكی نــوێ و بەربڵاوتر 
و ئامانجیان گۆڕینی ڕژێم نییە. لەســەرەتای 
گرتنەبەری ئەم سیاسەتی گوشارەوە، ئێران 
كە لەزاری رێبەری باڵای وڵاتەوە رایگەیاندبوو 

ئەگەر ترەمــپ رێكکەوتنەكــە بدڕێنێت ئەوا 
ئێمــە ئاگری دەدەیــن، سیاســەتێكی تەواو 
گرتووەتەبــەر  دروشــمەكانی  پێچەوانــەی 
كــە  هەڵبــژارد  ســەبری  و  نەرمونیانــی  و 
سیاســییەكانی ئێران بە سیاسەتی "سەبری 
ســتراتیژی" ناوی دەبەن. هەرئەمەش وایكرد 
ترەمپ بەبێ‌گەڕانەوە بۆ ڕای ڕاوێژكارەكانی، 
تەنانــەت لــە لێدوانەكانیشــیدا بەرانبــەر بە 
ئێــران توند و توندتر بێت و چەندین بابەتی 
هــەرە ئاســایی وەک هێڵی ســوور بۆ ئێران 

دیاری بكات. چونكە پێیوابوو بەم سیاسەتی 
سەبری ســتراتیژیە ئێران تەنانەت ئەو هێڵە 
سوورە ئاســاییانەش نابەزێنێت. بەڵام دوای 
چەند مانگێک و بەتایبەتی پاش كۆتاییهاتنی 
مۆڵەتی شــەش مانگەی كڕینی نەوتی ئێران 
و درێژنەكردنــەوەی وادەكە بۆ وڵاتان، ئێران 
سیاســەتی ســەبری ســتراتیژی گــۆڕی بــۆ 
"وڵامدانەوەی دەســتبەجێ". ئەمەش شتێک 
بــوو كە ترەمپ قــەت چاوەڕوانــی نەدەكرد 
و لەوانەیــە پەشــیمان بووبێتــەوە لەوەی‌كە 
و  بەردەســت  هێنــدە  ســوورەكانی  هێڵــە 
قابیلــی بەزاندن دیاری كــردووە. بۆ نموونە 
ئامریكا هەڕەشــەی كردبوو هەرجۆرە هێرش 
و توندوتیژییــەک بەرانبــەر هێزەكانیان یان 
تونــدی  وەڵامــی  هاوپەیمانەكانیــان  هێــزە 
بــەدواوە دەبێــت. كــە ئێران ڕاســت ئەوەی 
كــرد و هێرشــی كــردە ســەر نەوتهەڵگــری 
هاوپەیمانەكانــی ئامریــكا و ترەمــپ تەنهــا 
دای بــە ڕانیــدا كە بریا زمانــم لاڵ بووایە و 
لێدانــی بەرژەوەندیی هاوپەیمانە عەرەبەكانم 
نەكردبــا.  دیــاری  ســوور  هێڵــی  وەک 
بەهەرحــاڵ راویژكارەكانــی و بەتایبەت زاوا 
زێڕینــە، واتــە جارد كۆشــنەر بەئاگا هات و 
خەزووری تێگەیاند كە بەو هێڵە ســوورانە چ 

رەیحانێكی كێڵاوە. هەربۆیە، هەرچەند وەک 
دەسكەوتێک بۆ شــەڕی ڕاگەیاندن و شەڕی 
دەروونی بەئاراستەی دروستكردنی كۆدەنگی 
دژ بــە ئێــران كەڵكــی زۆری لــە بابەتەكــە 
وەرگرت، بەڵام بەپێی ڕاســپێریی كۆشــنەر، 
ترەمپ ئەو هەواڵەی بە ئاسایی دانا و خۆی 
لــە بەئامانجكردنــی بەرژەوەندیــی وڵاتانــی 
عــەرەب كەڕ كــرد. بەڵام ئــەم خۆكەڕكردنە 
لەبــاری حەیســیەتیەوە زۆر لەســەر ئامریكا 
كەوت و تەنانەت ڕاســتڕەوەكانی نێو رژێمی 
ئێرانــی جەریتــر و توندتر كــرد و كار بەوێ 
گەیشت كە ئێران پێشــكەوتووترین فڕۆكەی 
ئامانــج  كــردە  ئامریكاشــی  بێفڕۆكەوانــی 
و خســتیە خــوارەوە. ئیتــر ئەمەیــان بــۆ 
ترەمپ كە ســەرەتا كردار دەكات و پاشــان 
بیردەكاتــەوە، مایــەی قبووڵكــردن نەبــوو. 
فەرمانــی ئامادەباشــی بە هێزەكانــی دا بۆ 
بەئامانجكردنــی ســێ بنكــەی ســەربازی لە 
ئێران. ئەم هەنگاوە ئاگرێک بوو كە هەرچەند 
ترەمپ هەڵیگڕاند، بەڵام كەسانی وەک جۆن 
بۆڵتنیــش ئاگرەكەیــان دەمــدەدا و فوویان 
لێدەكرد. دیسان جارد كۆشنەر بەخەبەرهات 
و 10 خولەک پێش دەستپێكردنی هێرشەكە 
ســەرۆكی لە فەرمانەكەی پەشیمان كردەوە. 

هەرچەنــد ئەمــەش هــەر دیســان زەبرێــک 
بــوو لــە حەیســیەت و ئابــڕووی ئامریــكا، 
بــەڵام دواتر ترەمپ بە وەرگرتنی ژســتێكی 
مرۆڤدۆســتانە و بەمەبەســتی كەمكردنەوەی 
لێكەوتەی حەیسیەتی، رایگەیاند کە با كەس 
هەڵوەشاندنەوەی فەرمانی گورزی سەربازی 
لــە ئێــران بــە عەجــز و ناتەوانیــی ئامریكا 
لێكنەداتــەوە، چونكــە من لەبەر پاراســتنی 
گیانــی 150 ئێرانی كــە لەوانەبوو بکوژرێن، 
هێرشەكەم هەڵوەشــاندەوە، چونکە پێموایە 
فڕۆكەیەكــی 180 ملیــۆن دۆلاری لەبەرانبەر 

گیانی 150 كەسدا هەر هیچ نیە‌‌!!!
لەئاكامی هەموو ئەم رووداوانەدا، دەكرێت 
ئامریــكا سیاســەتەكانیان  و  ئێــران  بڵێــم 
بە یەكــدی گۆڕیوەتــەوە. ئامریكا ســەرەتا 
ئێرانیــش  و  تــەواو  گوشــاری  سیاســەتی 
سیاسەتی سەبری ســتراتیژیی گرتبووەبەر، 
بەڵام ئێســتا رەوشــەكە تەواو پێچەوانەیە و 
ئێران هەموو شتێک دەكات و ئامریكا سەبری 
تاكتیكیی هەڵبژاردووە. هۆكارەكەشی ئەوەیە 
كە هەردوو ئیدارەی واشنتن و تاران دەقاودەق 
یــەک خوێندنەوەیان بــۆ بارودۆخەكە هەیە. 
حاكمانــی تاران دەزانن شــەڕێكی بەرفراوان 
لەگــەڵ ئێران تا پێــش هەڵبژاردنی 2020ی 

ئامریكا لە قامووســی ترەمپــدا جێناگرێت و 
دەیانەویــت پێش هەڵبژاردن رایبکێشــنە ناو 
شــەڕێكی بەرتەســک كە وەها رووداوێک بۆ 
كاربەدەســتانی تــاران دەبێتــە یــەک تیر و 
دوو ئامانــج، چونكــە ئەوە، یەكەم چانســی 
بردنەوەی دووبارەی ترەمپ كەمتر و، دووەم 
چانســی مانەوەی رژێمی تاران بۆ ماوەیەكی 
دوورودرێــژ زیاتر دەكات. بەڵام لەولاشــەوە 
ئیدارەی كۆشــكی ســپی و بەتایبــەت باڵی 
بنەماڵەی ترەمپ )بەدیاریكــراوی زاواكەی( 
هاوشــێوەی  خوێندنەوەیەكــی  دەقــاودەق 
مەگــەر  هەیــە،  بابەتەكــە  بــۆ  ئێرانیــان 
ڕووبــدات،  لەكۆنتڕۆڵنەهاتــوو  ڕووداوێكــی 
ئەگەرنــا دەیانەوێ بە گرتنەبەری "ســەبری 
ستراتیژی" و خۆبەدوورگرتن لە بەگژاچوونی 
ئێــران تا پــاش هەڵبژاردن، یەكەم چانســی 
بردنەوەی ترەمپ لە هەڵبژاردنی 2020 زیاتر 
و دووەم چانســی مانــەوەی رژێمی كۆماری 
ئیســامیی ئێــران پــاش لێدانی ئــەو وڵاتە 
لەلایــەن ئامریكاوە كەمتــر بكەنەوە. كەواتە 
بەبــاوەڕی من تا پــاش هەڵبژاردنی 2020ی 
ئامریــكا، هێــز و توانای ســەربازیی ئامریكا 
لەمــەڕ ئێران تەنیــا و تەنیــا خەنجەرەكەی 

ڕۆژی تەنگانەیە و بەس.

ترەمپ و پشووی درێژی 
لە هەمبەر ئێران

ئێران و ئەمریکا دەستی 
خۆیان دەبەستنەوە

لە روانگەی زۆر لە رەخنەگرانی رێککەوتنە 
ئەتۆمییەکەی ئێرانەوە، ئەمریکا لە سەردەمی 
ئیدارەی بــاراک ئۆباما دەســتی لە کۆمەڵێک 
هەڵگــرت  بەردەســتی  ســەرەکیی  ئامــرازی 
کــە دەکــرا بــۆ جڵەوکردنــی فراوانخــوازی و 
خراپەکاریی ئێــران بەکاریان بهێنێ. تەنانەت 
رێککەوتنەکــەش،  دانوســتاندنی  کاتــی  لــە 
ئیدارەی ئۆباما ئامادە نەبوو لەسەر شتانێکی 
بەڕێوەبردنــی  و  ســپیکردنەوە  پــارە  وەک 
قاچاخی مادە هۆشــبەرەکان لەسەر ئاستێکی 
نێودەوڵەتی لێپرسینەوە لە ئێران و حزبوڵڵای 
وەکیلــی بکات، بە پێچەوانــەوە ئەمریکا وەک 

ئاسکێک مامەڵەی لەگەڵ کردن کە بە ئاسانی 
دەترسێنرێن. 

لەلایەکــی دیکەوە رێککەوتنەکــە نەیتوانی 
بــە رەهایــی کۆتایــی بــە بەرنامــەی چەکی 
ئەتۆمیــی ئێــران بهێنــێ، بەڵکــو لــە جیاتی 
ئەمــە ئەو رۆژەی دواخســت کە تێیــدا ئێران 
دەشــێ دەســتی بە یۆرانیۆمــی پوختەکراوی 
پێویســت رابــگات، کە تاران بــۆ پەرەپێدانی 
کڵاوەی ئەتۆمیی ســەر مووشــەکی باڵستیکی 
پێویســتیانە، لە کاتێکدا ئێران هەتا ئێستاش 
لەســەر بەرنامە مووشــەکییەکەی بەردەوامە. 
بــەم مانایــە رێککەوتنەکــە )کــە بــە پلانی 

 )JCPOA( هاوبــەش  هەمەلایەنــی  کاری 
ناســراوە، قەیرانــی پەیوەندیدار بەو پرســەی 
دواخســتووە. باجی ئەو رێککەوتنەش لادانی 
سزا ئەتۆمییەکان لەسەر ئێران بوو، کە رژێمی 
ئێرانی دەوڵەمەند کرد و رێگەی بۆ خۆشــکرد 
پارە بۆ خەونەکانی خۆی و هێزە وەکیلەکانی 

لە هەموو ناوچەکە تەرخان بکات. 
بۆیــەش ســەیر نییە کــە دۆناڵــد ترەمپ، 
سەرۆکی ئەمریکا و ئیدارەکەی، کە ژمارەیەک 
لــە  تێدایــە،  ئێرانــی  دژە  تونــدی  کەســی 
رێککەوتنەکە دەرچوون و سزاکانیان گەڕاندەوە 
ســەر ئێران. ئێستا وادیارە ئیدارەی ئەمریکی 
رێککەوتنێکــی نوێــی دەوێ کە بۆ هەمیشــە 
هەمــوو توانایەکــی ئێــران بــۆ بەرهەمهێنانی 
چەکی ئەتۆمی بوەســتێنێ. بەشــێکی زۆر لە 
گوتــاری ئەمریکییەکان بۆنی ئەوەی لێدێ بیر 
لە سیاســەتی بەرەنگاربوونەوەی ئێران لە زۆر 
پرســی دیکەی جیــا لە بەرنامــە ئەتۆمییەکە 

بکەنەوە. 
لــەو 12 داواکارییــەی کە مایــک پۆمپیۆ، 
وەزیــری دەرەوەی ئەمریــکا ســەبارەت بــە 
پێداچوونەوە بە سزاکانی ئێران باسیکردوون، 
پرســی  بــە  پەیوەندییــان  چواریــان  تەنیــا 
مەرجانــەش  )ئــەو  هەیــە  ئەتۆمییــەوە 
سیســتەمی  پرۆگرامــی  بــە  کۆتاییهێنــان 
مووشــەکی، کۆتاییهێنانــی هەمیشــەیی بــە 
پوختەکــردن و دەستڕاگەیشــتنی بێ مەرجی 

پشــکنەرە ئەتۆمییــە نێودەوڵەتییــەکان لــە 
هەموو ئێران لە خۆدەگرێ(. 

مەرجەکانــی دیکــەی ئەمریــکا بریتین لە: 
ئازادکردنی هەموو دەستبەسەرەکانی خەڵکی 
ئەمریــکا و وڵاتانی هاوپەیمانی، وەســتاندنی 
تیرۆریســتییەکانی  گروپــە  لــە  پشــتگیری 
رۆژهەڵاتی نێوەڕاست )وەکو حزبوڵڵا، حەماس 
و گروپی جیهادی فەڵەســتینی(، کۆتاییهێنان 
بە دەســتتێوەردانی ئێران لــە عێراق )“ئێران 
دەبــێ رێــز لە ســەروەریی حکومەتــی عێراق 
بگــرێ و رێگــە بــە چەککردن و ســڕکردن و 
تێکەڵاوکردنــی میلیشــیا شــیعەکانی عێــراق 
بــدات”(، کۆتاییهێنان بە پشــتگیرییەکانی بۆ 
حووســییەکانی یەمەن، کشانەوەی هێزەکانی 
لە ســووریا، کۆتاییهێنان بە پشــتگیرییەکانی 
بۆ تاڵیبان و “گروپە تیرۆریســتییەکانی دیکە 
لە ئەفغانســتان و ناوچەکە”، کۆتاییهێنان بە 
پشــتگیرییەکانی بــۆ “تیرۆریســتان و گروپە 
سەرتاســەری  لــە  هاوبەشــەکانی  چەکــدارە 
“رەفتــاری  بــە  کۆتاییهێنــان  و  جیهــان” 
دراوســێکانی”،  لــەدژی  هەڕەشــەکارانەی 
لەوانــەش ئیســرائیل، ســعودیە و ئیمــارات و 

کەشتییە نێودەوڵەتییەکانی کەنداو. 
بــۆ  ئەمریــکا  داواکارییەکانــی  لیســتی 
درێــژە.  ســزاکان”  بــە  “چاوخشــاندنەوە 
تەنانــەت ئەگەر ئێرانییــەکان زۆر لەگەڵ داوا 
بــێ، دیســانیش  لێبــوردەش  بێکەڵکەکانــدا 

لیســتی داواکان و تۆنی دەربڕینی داواکان لە 
داواکانی نەمسا لە سڕبیای سەردەمی جەنگی 
جیهانیــی یەکەم دەچێ. ئەو داواکارییانە هەر 
بۆ ئەوە دانراون رەتبکرێنەوە. ئیدارەی ئۆباما 
تەنیا بە جیاکردنەوەی پرســی چەکی ئەتۆمی 
لە خاڵەکانی دیکــەی ناکۆکیی نێوان ئەمریکا 
و ئێــران توانــی لەگــەڵ ئێران لەســەر پلانی 
کاری هەمەلایەنــەی هاوبــەش رێکبکەوێ، بۆ 
ئەوەش وازی لە ئامرازەکانی گوشــاری دارایی 
لــەدژی ئێــران هێنــا، هەرچەند ئەو ســزایانە 
فراوانبوونــەوەی نفووز و ئەجێنــدای ئێرانیان 

سنووردار دەکرد. 
ئێستا کە گوشارە ئابوورییەکان قورستر لە 
هەمیشــە لەدژی ئێران بەکاردەهێنرێن، تاران 
بۆ رێگەیەکی دەرچوون لەو گوشارە دەگەڕێ. 
کەمــن ئــەو کۆمپانیایانــەی ئامــادەن کاری 
بازرگانی لەگەڵ ئێــران بکەن، ئەگەر ئەمریکا 
لەبــەر ئەو پەیوەندییــە بازرگانییــە بیانخاتە 
لیستی رەشــەوە. لەلایەکی دیکەوە هەناردەی 
نــەوت و غــازی ئێرانیــش دابەزیــوە، لەبــەر 
ئــەوەی ژمارەی ئەو وڵاتانەی لێخۆشــبوونیان 
لە ئەمریــکاوە بۆ دەرچووبوو هەتا دێ کەمتر 
دەبنــەوە. ئــەو وڵاتــە ئەوروپییانــەش کــە 
دەیانــەوێ رێککەوتنە ئەتۆمییەکــە بپارێزن، 
پێناچــێ بتوانــن قەناعەت بــە کۆمپانیاکانی 
خۆیان بهێنن کە مەترســیی بازرگانیی لەگەڵ 

ئێران بگرنە ئەستۆ. 

بۆیە هەتا ئەم هەفتەیە ئێران یۆرانیۆمێکی 
زیاتــر لــەوە پوختــە دەکات کــە رێککەوتنە 
ئەتۆمییەکــە رێگــەی پێدەدات و هەڕەشــەی 
ئەوەشــی کردووە کە لــە داهاتوویەکی نزیکدا 
ئاســتەکەی بۆ سەرووی 20% بەرز دەکاتەوە. 
هەنگاوی پــڕ گڕوتینی ئێران بۆ پوختەکردنی 
یۆرانیــۆم لە ماوەیەکی کەمدا ئێران لە چەکی 
ئەتۆمــی نزیک دەکاتەوە. مادام ئێران ناتوانێ 
ئــەو هەموو نەوت و غازەی وڵاتەکەی هەناردە 
بکات، بێگومان پێویســتی بە وزەی ئەتۆمیش 
نییــە، بەڵام ئێــران دەیــەوێ لــەو رێگەیەوە 
گوشار بخاتە سەر جیهان و ئەمریکا بۆ ئەوەی 

کۆتایی بە سزاکان بهێنن. 
بــەڵام ئــەم ســتراتیژە دەســتی ئێــران و 
ئەمریکاش دەبەســتێتەوە. واشنتن، تەلەبیب، 
ریــاز و وڵاتانی دی بە ئاشــکرا باســیان لەوە 
کــردووە کە مەلای خــاوەن چەکی ئەتۆمییان 
ناوێ لە تاران. مەیلی پوختەکردنی یۆرانیۆم، 
کــە زۆر زیاتــرە لە بەرهەمهێنانــی وزە )واتە 
وزەی مەدەنــی( بۆ ئێران، ئەو هەســتە زیاتر 
دەکات کــە پێویســتە رێوشــوێنی ســەربازی 
رێــی  دیکەشــەوە،  لەلایەکــی  بگیرێتەبــەر. 
تێناچــێ ئیــدارەی ترەمــپ واز بهێنــێ و بــە 

رێککەوتنەکەی سەردەمی ئۆباما قایل بێ. 
کاتێــک گوشــارەکان دەگەنــە ئەو ئاســتە 
بەرزە، دەکرێ چاوەڕێی تەقینەوەی شــتەکان 

بکەین. 

دەیڤید رۆمانۆ*

رەفعەت سەلیمی

زەروورەتی حزبێكی نوێ

16ی ئۆكتۆبەر
هۆنگ كۆنگ وه‌ك خیانەت بوو؟

هه‌رێمی كوردستانه‌؟
ئه‌وانــه‌ی زانیارییــان له‌ســه‌ر هۆنــگ 
كۆنگ هه‌یه‌، یه‌كســه‌ر ده‌ڵێــن: نا. به‌ڵام 
پرســیاره‌كه‌ی مــن له‌ســه‌ر له‌یه‌كچوونــی 
و  سیاســی  سیســتمی  و  چاره‌نــووس 
ئاینده‌یانه‌. له‌ســه‌ر ئه‌وه‌شــه‌ كه‌ ئایا هیچ 
شــتێكی هۆنــگ كۆنگییــه‌كان هه‌یــه‌‌ بۆ 
هه‌رێمی كوردستان به‌كه‌ڵكی به‌راوردكردن 

بێت؟
ناڕه‌زایی و خۆپیشاندانه‌كانی ئه‌مساڵی 
هۆنــگ كۆنگ كــه‌ هێشــتاش به‌رده‌وامن، 
دروســت ســه‌لمێنه‌ری بوێژ یــان ئیدیه‌مه‌ 
ســه‌ر  دوو  ده‌ڵێــت:  كــه‌  كوردییه‌كــه‌ن 
بیریشــمان  ناكوڵێــن.  مه‌نجه‌ڵێكــدا  لــه‌ 
ده‌هێننه‌وه‌ كه‌ گه‌لی هۆنگ كۆنگی )وه‌ك 
پێبگوتــرێ  وایــان  خۆیــان حه‌زده‌كــه‌ن 
هاوشــێوه‌ی  چینــی(  پێیاننه‌ڵێــن  و 
كوردســتانییه‌كان قوربانیــی سیاســه‌تی 
نادادپه‌روه‌رانه‌ی ســه‌ت ســاڵی رابردووی 

شانشینی به‌ریتانیان.
ئه‌وانیش وه‌ك باشــووری كوردســتان 
كۆڵۆنییه‌كی به‌ریتانی بوون و له‌سه‌ره‌تاوه‌ 
چاره‌نووسیان وا گرێی لێدراوه‌ كه‌ نه‌توانن 
 ،1984 ســاڵی  ســه‌ربه‌خۆیی.  بگه‌نــه‌ 
لــه‌ رێككه‌وتنێكــی ســه‌یر و ســه‌مه‌ره‌دا، 
به‌ریتانیــا هۆنــگ كۆنگ ده‌داتــه‌وه‌ چین 
و ســاڵی 1997 رێككه‌وتنه‌كــه‌ جێبه‌جێ 
ده‌كرێــت. بنه‌مای رێككه‌وتنه‌كــه‌ ئه‌وه‌یه‌ 
كــه‌ هۆنگ كۆنگ ببێته‌ به‌شــێك له‌ چین، 
بــه‌ڵام ئۆتۆنۆمییه‌كــی فراوانــی هه‌بێــت. 
هۆیه‌كه‌شی ئه‌وه‌یه‌ كه‌ هۆنگ كۆنگییه‌كان 
فێــری ژیانێكی تــه‌واو جیــاواز له‌ چینی 
ئــه‌و  ده‌یانــه‌وێ  و  بــوون  كۆمۆنیســتی 
ستایلی ژیانه‌ بپارێزن. سه‌یر و سه‌مه‌ره‌یی 
رێككه‌وتنه‌كــه‌، كه‌ ئه‌وكات لــه‌ نێوه‌وه‌ی 
به‌ریتانیــاش ره‌خنه‌ی زۆری هێنایه‌ ســه‌ر 
ســه‌رۆكوه‌زیران،  تاتچــه‌ری  مارگرێــت 
ئه‌وه‌یه‌ كۆنســێپتێك دۆزراوه‌ته‌وه‌ به‌ناوی 
)خۆبه‌ڕێوه‌به‌ریــی تایبــه‌ت( بــۆ هۆنــگ 
كۆنــگ و بۆ ماوه‌ی په‌نجا ســاڵ له‌ســه‌ر 
دوو سیســتم(  و  وڵات  )یــه‌ك  بنه‌مــای 
بــه‌ په‌كینــه‌وه‌ گرێدراوه‌. گوایــه‌ ئه‌و دوو 
سیســتم و یه‌ك وڵاتییه‌‌ )واته‌ دوو سه‌ر و 
یه‌ك مه‌نجه‌ڵ( گه‌ره‌نتیی پاراستنی ژیانی 
كۆنگییــه‌كان  هۆنــگ  دیموكراســییانه‌ی 
ده‌كات. بــه‌ڵام ئێســتا چیــن ورده‌ ورده‌ 
خه‌ریكــی كاڵكردنه‌وه‌ی دوو سیســتمی و 
گۆڕینیه‌تی بۆ یه‌ك سیســتم، كه‌ بێگومان 

سیستمه‌ كۆمۆنیستییه‌كه‌یه‌.
هۆنــگ كۆنــگ لــه‌وه‌دا لــه‌ هه‌رێمــی 
خه‌ســڵه‌تی  كــه‌  ده‌چێــت  كوردســتان 

په‌یوه‌ندییه‌كه‌ی له‌گه‌ڵ ده‌وڵه‌ت له‌ ناوه‌ند 
نــه‌ فیدراڵییــه‌ بــه‌ مانا زانســتییه‌كه‌ی و 
نــه‌ كۆنفیدراڵیشــه‌، به‌ڵكو كۆنســێپتێكه‌ 
له‌نێــوان هه‌ردووكیاندایــه‌. هه‌روه‌هــا ئه‌و 
ژیانه‌‌ دیموكراســییه‌ی هۆنگ كۆنگییه‌كان 
پێی راهاتوون‌ و ئــه‌و رۆحی یاخیبوونه‌ی 
نه‌یانكــردووه‌  چینییــه‌كان  و  هه‌یانــه‌ 
كــه‌  شــته‌یه‌  ئــه‌و  هه‌مــان  نییانــه‌،  و 
كوردســتانییه‌كان لــه‌ عێراقییــه‌كان جیا 
هــه‌ردوو گه‌لیــش  قــه‌ده‌ری  ده‌كاتــه‌وه‌. 
ئه‌وه‌یه‌ كه‌ ســه‌ربه‌خۆبوونیان له‌ ئاســۆی 
نزیكــدا نابینرێ و زه‌حمه‌تیشــه‌ به‌زوویی 
وه‌دیبێــت. بۆیه‌ هــه‌ردوولا ناچارن له‌گه‌ڵ 
پایته‌ختی ئه‌و ده‌وڵه‌تانه‌ی ســه‌روه‌رییان 
به‌سه‌ر خاكه‌كه‌یانه‌وه‌ هه‌یه‌، ده‌ستوپه‌نجه‌ 

نه‌رم بكه‌ن.
له‌په‌نــای شــته‌ له‌یه‌كچووه‌كانــدا، زۆر 
شــت هه‌ن كــه‌ واده‌كه‌ن هۆنــگ كۆنگ له‌ 
كوردســتان نه‌چێــت. بۆنموونــه‌ هۆنــگ 
كۆنــگ یه‌كێــك لــه‌ مه‌زنترین ســه‌نته‌ر و 
ده‌روازه‌ ئابوورییه‌كانــی جیهانــه‌، یه‌كێك 
لــه‌ گه‌وره‌ترین ده‌ وڵاتــه‌‌ هه‌نارده‌كاره‌كان 
و نۆیــه‌م گه‌وره‌ترین وڵاتی هــاورده‌كاری 
جیهانــه‌. دۆلاری هۆنــگ كۆنگیش یه‌كێك 
له‌ سێزده‌ به‌هادارترین دراوه‌كانی جیهانه‌. 
جگه‌ لــه‌وه‌ی زۆرترین ژماره‌ی باڵه‌خانه‌ی 
به‌رز )ســكای سكراپه‌ر(ی دنیاش هه‌ر له‌ 
هۆنگ كۆنگن. ئه‌م پێگه‌ تایبه‌ته‌ی هۆنگ 
كۆنگ وایكــردووه‌ كه‌ ده‌وڵه‌تی چین، به‌و 
بێمنه‌تییــه‌ی له‌ هه‌موو دنیــاش هه‌یه‌تی، 
ناڕه‌زایــی  وه‌ڵامــی  بۆنموونــه‌  نه‌توانــێ 
هۆنــگ كۆنگییه‌كان به‌و ســتایله‌ بداته‌وه‌ 
و مامه‌ڵــه‌ی له‌گــه‌ڵ بــكات وه‌ك له‌گــه‌ڵ 
ئویگــوره‌كان و تیبتییــه‌كان ده‌یكات و له‌ 

رابردوودا كردوویه‌تی.
هه‌رێمی كوردســتان ته‌نانــه‌ت یه‌كێك 
له‌و پله‌به‌ندییانه‌ی سه‌ره‌وه‌شــی له‌ هۆنگ 
كۆنگ ناچێت، به‌ڵام ئه‌و نموونه‌یه‌ پاساوی 
ئــه‌وه‌ ده‌بڕێت كــه‌ پێیوابێــت بێده‌وڵه‌تی 
واده‌كات لــه‌ ئاینده‌دا نه‌توانێت بگاته‌ ئه‌و 
پله‌به‌ندییانــه و به‌وه‌ گه‌ره‌نتیی پاراســتن 
رێگــه‌ی  بــكات‌.  خــۆی  پێشــكه‌وتنی  و 
یه‌كه‌میش بۆ ئه‌مه‌، پرســیارێكی ساده‌یه‌‌: 
ده‌مانــه‌وێ خۆمــان و نه‌وه‌كانمــان وه‌ك 
هۆنگ كۆنگییه‌كان به‌ ئابووری و ســۆفت 
پــاوه‌ر به‌هێــز بیــن و دنیا چــاوی لێمان 
بێــت، یــان ده‌مانــه‌وێ هه‌ر وه‌ك ئێســتا 
بمێنین و هاوشــێوه‌ی ئۆیگوره‌كان خه‌ڵك 
به‌زه‌یی پێماندابێته‌وه‌ و داوای پاراســتنی 
مافه‌كانمان له‌ حكومه‌تی ناوه‌ندی بكەن؟

زۆر دەگوترێ كە كوردســتان پێویســتی بە 
حزبێكــی نــوێ نییە. لە دوو ســاڵی رابردوودا 
دوو حزبــی نــوێ هاتنــە ناو كایەی سیاســی، 

یەكێكیــان ســەرۆكەكەی جێیهێشــت، ئەوەی 
دیكەیــان حزبەكە ســەرۆكەكەیان جێهێشــت! 
هەردووكیــان دوو جووڵــەی تاكتیكــی بوون و 

درووســتبوونی  ســەرەتای  وەك  نەیانتوانــی 
بزووتنــەوەی گۆڕان گەرموگــوڕی و جموجۆڵ 

بخەنە ناو كایەی سیاسییەوە.
و  بەغــدا  هەڵبژاردنەكانــی  دوای  ئێســتا 
كوردستان لە 2018دا، ئۆپۆزیسیۆن تا راددەی 
تەســلیمبوون بــێ كاریگەرییــە و بەتایبەتیش 
پارتی نەك هەر لە كوردستان، بگرە لە بەغداش 
هەموو كارتەكانی لە دەستیان دەرهێناوە. سێ 
حزبــە ســەرەكییەكەی كوردســتان )یەكێتی، 
گۆڕان و پارتی( لە ترسی تەقینەوەی خیلافاتی 
ناوخۆیان جورئەتی بەستنی كۆنگرەیان نییە. 
ئەگەرچــی فەرمانگەی كاروبــاری حزبەكان لە 
كۆمیسیۆنی باڵای سەربەخۆی هەڵبژاردنەكان، 

بە نامەی رەســمی داوایان لێــدەكات تا پێش 
هەڵبژاردنی ئەنجوومەنی پارێزگاكان، حزبەكان 
دەبــێ كۆنگرەیان بەســتبێ، بــەڵام لەپێناوی 
نەبەســتنی كۆنگرەدا، ئیش لەسەر دواخستنی 

هەڵبژاردنەكان دەكەن!
حزبێكــی نــوێ بۆ كوردســتان پێویســتە، 
چونكــە ئەگەر لایەنێك نەتوانــێ ناڕەزایەتییە 
كپكراوەكانی ناو كۆمەڵگا ئاراستە بكات و ئەو 
نائومێدییەی لە حزبە تەقلیدییەكان درووســت 
بــووە، نەكاتــەوە بــە ئومێد بــۆ گۆڕانكاری و 
باشــتركردنی ژیانــی خەڵك، رۆژێــك دادێ لە 
كونێكــەوە دەتەقێتــەوە و ئەوكاتــە بەری پێ 

ناگیرێت.

قاسملوو، ریفۆرمیستێک 
به‌و شاخانه‌وه‌

ئــه‌و خوێندنــه‌وه‌ فه‌رمییانــه‌ی بــۆ كارنامه‌ی 
سیاســیی دكتــۆر قاســملوو ده‌کرێن، بــه‌ زۆری 
پڕۆفایلێک له‌ که‌سایه‌تیی ئەو به‌ ده‌سته‌وه‌ ده‌ده‌ن 
کــه‌ دواجار به‌ چاک یان خــراپ، پێوه‌ندییان به‌ 
ژیان و به‌سه‌رهاتی ئه‌و سه‌ركرده‌ شه‌هیده‌وه‌،‌ له 
ده‌‌ ســاڵه‌ی کۆتایی ژیانیدا هه‌یه‌. له‌م پڕۆفایله‌دا 
سیمای قاسملوو وه‌ك ســه‌رۆكی بزووتنه‌وه‌یه‌كی 
شۆڕشــگێڕانه‌ وێنا ده‌كرێ. پێداگریی میراتگرانی 
حیزبیی ناوبراو له‌سه‌ر كاره‌كته‌ری شۆڕشگێڕانه‌ی 
د.قاســملوو له‌كاتێكدایــه‌ كه‌ ئه‌و بــه ‌به‌رده‌وامی 
له‌لایه‌ن به‌شــێكی زۆر له‌ نه‌یاره‌ سیاسییه‌كانیه‌وه‌ 
به‌ كه‌سێكی ''ناشۆڕشگێڕ'' ناوزد ده‌كرا: ئه‌وانه‌ی 
لــه‌ حیزبه‌كه‌ی ئــه‌و جیابوونــه‌وه‌ وه‌ك هێمایه‌ك 
بــۆ ناشۆڕشــگێڕانه‌بوونی ڕێبازی ئه‌و، پاشــگری 
''ڕێبه‌ڕایه‌تیــی شۆڕشــگێڕ''یان به‌ناوی خۆیانه‌وه‌ 
نووســاند. چه‌پــه‌ تیژپه‌ڕه‌كانــی ڕۆژهه‌ڵاتیــش، 
پێیاندەگــوت ''سازشــكار'' )وه‌ك هێمایــه‌ك بۆ 
لاشــه‌ڕی و هه‌وڵــی ئــه‌و بــۆ ڕێكکه‌وتــن له‌گه‌ڵ 
حكومه‌تــی ناوه‌نــدی‌(. ئایــا قاســملوو كامیه‌ك 
له‌مانــه ‌بــوو: ڕێبه‌ڕێكــی شۆڕشــگێڕ )وه‌ك لــه‌ 
وێژمانی حیزبی-فه‌رمیدا ده‌گوترێ( یان مرۆڤێكی 

نه‌یاره‌كانــی  )وه‌ك  ناشۆڕشــگێڕ  و  سازشــكار 
ده‌یانگوت(؟

''قاسملوو'' كام قاسملوو؟!

سیاســی-  بزووتنــه‌وه‌ی  هه‌ڵســه‌نگاندنی 
چه‌کداریی ســاڵانی هه‌شتاكانی سه‌ده‌ی ڕابردووی 
ڕۆژهه‌ڵات،‌ بێ گه‌ڕانه‌وه‌ بۆ نه‌خشــی ده‌ورانسازی 
پڕکه‌مایه‌ســی  هه‌ڵســه‌نگاندنێکی  د.قاســملوو، 
ده‌بێ. ئه‌و دیارترین كه‌سایه‌تیی ئه‌و بزووتنه‌وه‌یه‌ 
بوو. به‌ڵام هه‌ڵســه‌نگاندنی که‌ســایه‌تی سیاسیی 
د.قاســملووش ته‌نیا له‌به‌رایــی رووداوه‌کانی ئه‌و 
ده ‌ســاڵه‌ی بزووتنــه‌وه‌ی سیاســی- چه‌کداریــدا 
هه‌ڵســه‌نگاندنێک ده‌بــێ پڕ که‌مایه‌ســی. ژیانی 
ڕۆشــنبیری و ئــه‌و ئه‌زموونانــه‌ی که‌ســایه‌تیی 
سیاســیی قاســملوویان له‌ بۆتــه‌ی خۆیاندا قاڵ 
کردووەته‌وه‌، سه‌رده‌مێکی دوور و درێژ ده‌گرێته‌خۆ 
کــه‌ گه‌رمــه‌ی شۆڕشــی چه‌کداریــی هه‌شــتاكان 
ته‌نیــا یه‌ک لــه‌‌ چواری ئــه‌و مــه‌ودا دوورودرێژه‌ 
پێکده‌هێنێــت. ئه‌و ده‌مه‌ی شۆڕشــی چه‌کداری- 
سیاسیی ڕۆژهه‌ڵات ده‌ستیپێکرد، قاسملوو ئیدی 

نه‌ک هه‌ر که‌ســایه‌تییه‌کی پێگه‌یشــتوو و کامڵی 
سیاســی بــوو، به‌ڵکو وه‌ک یه‌کێک له‌ پێشــه‌نگه‌ 
به‌ئه‌زموون و شــاره‌زاکانی گۆڕه‌پانی سیاســه‌ت، 
له‌ســه‌ر ئاســتی هه‌موو ئێراندا، چــاوی لێده‌کرا‌. 
ته‌نانــه‌ت ئه‌گــه‌ر چاوێكی خێرا بــه‌ تێكڕای ئه‌و 
چاره‌كه ‌سه‌ده‌یه‌شدا بخشێنین كه‌ تێیدا قاسملوو 
لــه‌ ئەوروپا، له‌ گه‌نجێكی چه‌پــی خوێنگه‌رمه‌وه‌ 
بوو به‌ ئابووریزانێكی به‌توانا و سیاسه‌تمه‌دارێكی 
زانــا، هێشــتا ده‌كرێ چه‌ندین وێســتگه‌ی فكریی 
جیاجیــا له‌و چاره‌كه‌ ســه‌ده‌یه‌دا لێكهاوێربكه‌ین. 
بۆیه‌ باسكردن له‌ قاسملوو هه‌میشه‌ باسكردنه‌ له‌ 
''قاسملووه‌كان''. هه‌موو داكێشانێكی كه‌سایه‌تیی 
ئــه‌و ســه‌ركرده‌یش بۆ چوارچێــوه‌ی یه‌ك ڕاڤه‌ی 
دیاریكــراو‌، له‌باری مێتۆدیكــه‌وه‌ هه‌ڵه‌ و له‌باری 

سیاسیشه‌وه‌ چه‌واشه‌كارانه‌یه‌. 

قاسملوو چی نه‌بوو؟

ئه‌گه‌رچــی له‌ ژێر كاریگه‌ریــی وێژمانی چه‌پدا 
''شۆڕشــگێڕبوون'' هه‌میشه‌ وه‌ك فه‌زیله‌تێك وێنا 
كــراوه‌، به‌ڵام به‌ بــڕوای من نه‌ شۆڕشــگێڕبوون 
هه‌میشه‌ فه‌زیله‌ته،‌ نه‌ قاسملووش كه‌سایه‌تییه‌كی 
شۆڕشــگێڕ بــووه‌. پێموایه‌ دوو ده‌ســته‌واژە كه‌ 
ده‌توانــن زۆر باشــتر كه‌ســایه‌تیی خه‌باتكارانه‌ی 
قاســملوو وێنــا بكــه‌ن، یه‌كیــان ســه‌ربزێوی و 
دیكه‌یــان  ئــه‌وی  و  سه‌ركه‌شــییه‌كی خۆڕســك 
‌ســه‌ربزێوی  ڕۆشــنبیرانه‌''یه‌‌.  ''ڕه‌خنه‌گرێکــی 
خه‌ســڵه‌تێكی زاتییه‌ له‌ زۆر لــه‌ مرۆڤه‌كاندا‌، كه‌ 
له‌ قاســملووش مرۆڤێكی نه‌ســره‌وته‌ی بێقه‌راری 
دروســتكردبوو. به‌دڵنیاییه‌وه‌ ڕێكخراوه‌ و بیرێكی 
''چه‌پی شۆڕشــگێڕ'' گونجاوتریــن ده‌فر بووه‌ بۆ 
ڕۆحــی بێقــه‌راری مرۆڤێكی زیت و ســه‌ربزێو كه‌ 
تاسه‌ی گۆڕینی دنیا هه‌ڵیگرتبوو. به‌ڵام به‌ڕوونی 
دیــاره‌ تــا ته‌مه‌نی ئــه‌و گه‌نجه‌ شۆڕشــگێڕه‌مان 
هه‌ڵده‌كشــێ، گیانــی سه‌ركه‌شــییه‌كه‌ی هێورتر 
ده‌بینیــن  قاســملوویه‌ك  ئێمــه‌  و  ده‌بێتــه‌وه‌ 
ســه‌بوورتر، ئه‌قڵانیتر، دووربینتر. له‌به‌رامبه‌ردا، 
په‌روه‌رده‌بوونی وه‌ك كه‌ســایه‌تییه‌كی ئاكادێمیك 
له‌بــواری په‌ره‌ســه‌ندندا له‌ ئەوروپــای ڕۆژهه‌ڵات 
و؛ شــەقڵگرتنی زیاتــری كه‌ســایه‌تییه‌ سیاســی 

و كۆمه‌ڵایه‌تییه‌كــه‌ی وه‌ك مرۆڤێكــی مۆدێرن له‌ 
ئەوروپــای ڕۆژاوادا، تایبه‌تمه‌ندیی ڕه‌خنه‌گرانه‌ی 
ڕووناكبیرێكــی ده‌روه‌ســت و چاونه‌ترســیان بــه‌ 

قاسملووی ''میانساڵ'' و گه‌ڕاوه‌، به‌خشیبوو. 
به‌م شێوه‌یه‌، چیرۆکی ژیانی قاسملوو، ده‌بێته‌ 
چیرۆکی مرۆڤێكی بیركه‌ره‌وه‌ی مۆدێرن – به‌مانا 
كانتییه‌كه‌ی-، كه‌ ڕه‌خنه‌گرییه‌کی ڕۆشــنبیرانه‌‌ی 
ڕیسككارانه‌، له‌ به‌ســتێنی خولیای ئازادیخوازیی 
نه‌ته‌وایه‌تــی و دادپه‌روه‌ریی كۆمه‌ڵایه‌تیدا، ئه‌ڵقه‌ 
خه‌باتكارانــه‌ی  به‌ســه‌رهاتی  بێپســانه‌وه‌كانی 
پێكدێنن و مانایان پێ ده‌به‌خشن. له‌ڕاستیدا، له‌ 
كه‌ســایه‌تیی چه‌پ و ڕۆشنبیرانه‌ی د.قاسملوودا، 
ڕه‌خنه‌گرێكــی چاونه‌تــرس به‌دی ده‌كــرێ که‌ له‌ 
یاخیبوونه‌کانیدا جه‌ربه‌زه‌ییه‌کانی سمکۆی شکاک 
و، له‌ مشتومڕه‌ فکرییه‌کانیدا گیانی لێپرسراوێتی 
"بیریارانی ســه‌ر شــه‌قام"ی ســاڵه‌کانی 60 و70 
زایینــی و، لــه‌ خوێنگه‌رمیــی ئازادیخوازانه‌یــدا 
نه‌ســره‌وته‌یی شۆڕشــگێڕانه‌ی چریکه‌ چه‌په‌کانی 
ئه‌مریکای لاتین و،‌ دواجار وه‌ک کوردێکی "زانای 
جیهاندیــده‌"ی پێگه‌یشــتووی پــڕاگ و پاریــس، 
شارســتانیه‌ت،  و  دێموکراســی  پایته‌خته‌کانــی 
و  کوردانــه‌  جلوبه‌رگــی  و  بــه ‌ســه‌روجامانه‌ 
پشــتێنه‌ هه‌میشــه‌ ره‌نگ ڕۆشــنه‌كه‌‌یه‌وه‌، له‌نێو 
شاخوداخه‌كانی کوردستاندا، خه‌ونی به‌دنیایه‌كی 
باشــتره‌وه‌ بــۆ ئاده‌میزادی ســه‌ده‌ی بیســته‌می 

كوردستان و نه‌وه‌كانی دوای خۆیه‌وه‌ ده‌بینی. 
 

شۆڕشی ڕێفۆرمیستێكی شێلگیر

وه‌ك له‌ســه‌ره‌وه‌ ئاماژه‌م پێدا، به‌ دیتنی من، 
قاســملوو چه‌پێكی شۆڕشــگێڕ نه‌بــوو، ته‌نانه‌ت 
ئه‌گــه‌ر ئــه‌م ئیدیعایــه‌ی مــن‌ پێچه‌وانــه‌ی ئــه‌و 
ڕێتۆریــك و ڕه‌وانبێژییــه‌ش بــێ كه‌ د.قاســملوو 
بۆخــۆی به‌كاری ده‌هێنا. ئاشــكرایه‌ چه‌مكه‌كانی 
هه‌ڵگــری  ''ریفۆرمخــوازی''  و  ''شۆڕشــگێڕی'' 
ده‌زانیــن  ئێمــه‌  تایبه‌تــن.  به‌هایــی  بارێكــی 
''ناشۆڕشــگێڕبوون'' له‌ وێژمانــی چه‌پدا، ئه‌ویش 
له‌ نیوه‌ی دووه‌می ســه‌ده‌ی بیسته‌مدا، چ بارێكی 
مانایی نێگه‌تیڤی له‌خۆیدا هه‌ڵگرتبوو. قاســملوو 
هه‌رگیز له‌و به‌ســتێنه‌ وێژمانییه‌ی چه‌پ دانه‌بڕا، 

بــه‌ڵام له‌به‌رامبــه‌ردا ئــه‌و دوو تایبه‌تمه‌ندییــه‌ی 
كه‌ســایه‌تیی ئــه‌و كــه‌ له‌ســه‌ره‌وه‌ باســمكردن، 
ئه‌ویــان كردبوو به‌ رێفۆرمخوازێكی شــێلگیر، كه‌ 
به‌رپرســانه‌ و ئازایانه‌ ئامــاده‌ی دانی نرخی ئه‌و 
ڕێفۆرمخوازییه‌شــی بوو. ئه‌و بیروبۆچوونانه‌ی كه‌ 
بوونه‌ هۆی ده‌ركرانی له‌ چێكۆســلۆڤاكیای دوای 
به‌هاری خوێنینی پراگ، هه‌وڵه‌ به‌رده‌وامه‌كانی بۆ 
به‌رۆژكردنه‌وه‌ی تێگه‌یشتنه‌كانی له‌ سۆسیالیسم، 
هه‌وڵه‌كانــی بــۆ پێكهاتنێكــی لانیكه‌مــی له‌گه‌ڵ 
كاربه‌ده‌ســتانی دوای شۆڕشــی ئێــران به‌هیوای 
به‌رده‌وامیدانــی ئاشــتیانه‌ بــه‌ مافخوازییه‌كانــی 
گه‌لی كورد له‌ ئێرانی دوای شۆڕشدا، له‌و نموونه‌ 
به‌رجه‌ســتانه‌ن كه‌ ده‌یسه‌لمێنن قاسملوو له‌ باری 
سیاســییه‌وه‌ پراگماتیســتێكی بنه‌ماگه‌را )واته‌، 
شــه‌ڕكه‌ر له‌ســه‌ر بنه‌ماكان و مامه‌ڵه‌گه‌ر له‌ســه‌ر‌ 
شــته‌ لاوه‌كییــه‌كان( و له‌ بــاری ئه‌رزشیشــه‌وه‌ 
ڕێفۆرمیســتێكی شێلگیربوو. ڕه‌نگه‌ بپرسرێ ئه‌ی 
ده ‌ساڵ خه‌بات به‌و شاخانه‌وه‌ ئه‌گه‌ڕ شۆڕشگێڕی 

نه‌بوو چی بوو؟!
مــن ناڵێم هیچ ســاته‌وه‌ختێكی شۆڕشــگێڕی 
لــه‌ بــاوه‌ڕ و بڕیار و كــرداری قاســملوودا به‌دی 
ناكــرێ. به‌ڵام قاســملوو رێفۆرمیســتێک بوو کە 
تەنانەت شۆڕشگێڕبوونەکەشــی – بە شێوەیەکی 
پاڕادۆکســیکاڵ - هەڵبژاردنێکی رێفۆرمیستیانەی 
کاتــی بــوو لــه‌ڕووی بێده‌ره‌تانییــه‌وه‌. كاتێــك 
قاســملوو ده‌ڵێ ''ئێمه‌ خه‌باتی چه‌كداری بۆ ئه‌وه‌ 
ده‌كه‌یــن كه‌ حكومه‌ت وادار بــه‌ وتووێژ بكه‌ین''، 
ئه‌مــه‌ ده‌ریده‌خــا ''كارتــی شۆڕشــگێڕی'' جــا 
گریمــان ناوه‌رۆكه‌كه‌ی خه‌باتێكــی توندوتیژانه‌ی 
خوێناویــش بێــت، دواجــار هیچ نییــه‌ ئامرازێك 
نه‌بــێ بۆ پێملكردنــی ده‌ســه‌ڵاتدارێتی بۆ گۆڕان 
و گۆڕانــكاری. خه‌باتــی چه‌كــداری لــه‌ وێژمانی 
ڕزگاریخوازانــه‌ی قاســملوودا هیچكات پرســێكی 
مــن  به‌تێگه‌یشــتنی  نه‌بــووه‌.  ســتراتیژیك 
به‌شــێك له‌هۆكاری ئــه‌م تێڕوانینــه‌ ده‌گه‌ڕێته‌وه‌ 
وه‌ك  قاســملوو  مه‌عریفیــی  پێشــزه‌مینه‌ی  بــۆ 
مامۆســتایه‌كی وانــه‌ی په‌ره‌ســه‌ندن، كــه‌ بــاش 

زانیویه‌تــی ئــازادی به‌نده‌ به‌ په‌ره‌ســه‌ندنه‌وه‌ و، 
مه‌رجی پایه‌داریی په‌ره‌ســه‌ندنیش هاوســه‌نگییه‌ 
له‌ په‌ره‌ســه‌ندندا له‌ بواره‌ جیاجیاكانی ئابووری، 
فه‌رهه‌نگــی و دواجــار سیاســیدا، ئه‌ویــش لــه‌ 

پرۆسه‌یه‌كی درێژخایه‌نی مێژووییدا.
به‌وه‌شــه‌وه‌، ئه‌وه‌ ڕاســتییه‌كه‌ كه‌ قاســملوو، 
لەڕێــی خــۆی و ئــەو پرۆژەیەوە کە لــه‌ قۆناغی 
خه‌باتــی چه‌كدارانه‌دا ڕێبەرایەتیــی کرد، گه‌لێك 
کەســی ئاوێتــەی پڕۆژەیەک کرد كــه‌ به‌ هه‌موو 
شۆڕشــگێڕانه‌بوونی سروشته‌كه‌شیه‌وه‌، ده‌بووایه‌ 
''تاكتیكێكــی كاتی'' بێت. ئه‌وه‌ ئیتر ته‌نزی تاڵی 
ئه‌م چیرۆكه‌یه‌ كه‌، تاكتیكێكی كاتی به‌چه‌شنێك 
شــقڵی خــۆی لــه‌ زهنیه‌تــی ئاوێته‌بووانــی ئه‌و 
پرۆژه‌یــه ‌دا، كه‌ ئیدی زۆریــان خۆیان مەحکووم 
كــردووه‌.  تاهەتایــی  شۆڕشــگێڕبوونێکی  بــە 
بەبــێ ئــەوەی ســه‌رنج له‌و ڕاســتییه‌ بــده‌ن کە 
شۆڕشــگێڕبوونی مێعماری سەرەکیی پڕۆژەکەیان 
نــەک شــتێکی ســتراتیژیک و تاهەتایــی، بەڵکو 
هەڵبژاردنێکی کاتی و بگرە نابەدڵانە و داسەپاوی 
له‌ڕاســتیدا،  بــوو.  شــێلگیر  رێفۆرمیســتێکی 
دره‌وشــاوه‌یی چیرۆكــی ژیانــی دكتۆر قاســملوو 
پێش هه‌موو شــتێ به‌و هۆیه‌وه‌ بوو كه‌ شــێوه‌ی 
بیركردنه‌وه‌ی ئه‌و، لێوه‌شاوه‌یی ته‌عدیلی ئازایانه‌ 
و به‌رده‌وامــی هه‌ڵوێســته‌كانی پێ ده‌به‌خشــی- 
ئه‌مــه‌ش ڕێك به‌هۆی كاره‌كته‌ره‌ ڕێفۆرمیســتیانه‌ 
بــه‌ڵام  شــێلگیرانه‌كه‌‌یه‌وه‌. له‌بــێ قاســملووییدا 
پرســی ''شۆڕشــگێڕی'' لــه‌ گرێژنــه‌ی مێژوویی 
خــۆی ده‌رچــووه‌ و ئه‌نجام بووەتــه‌ ئه‌و دۆخه‌ی 
''سیاســی- شۆڕشــگێڕانه‌''ی  بزووتنــه‌وه‌ی  لــه‌ 
ڕۆژهه‌ڵاتدا ده‌یبینین: داوێســتاوی و كۆنه‌واری له‌ 
ژێر ده‌مامكی شۆڕشــگێڕیدا و، ده‌سته‌وستانی له‌ 
ئاست پێویستییه‌كانی خۆگونجاندنێكی ساختاری 
كۆمه‌ڵگــه‌ی  مۆدێرنیزه‌بوونــی  ڕه‌وتــی  له‌گــه‌ڵ 
په‌ره‌ئه‌ســتێنی ڕۆژهه‌ڵات. ڕۆژهه‌ڵاتی كوردستانی 
ئێســتا و بزووتنــه‌وه‌ سیاســییه‌كه‌ی لــه ‌هه‌موو 
كات زیاتــر پێویســتییان بــه‌ گه‌ڕانــه‌وه‌ هه‌یه‌ بۆ 
سه‌ره‌تاكانی ئه‌ندێشه‌ی ڕێفۆرمیستیی قاسملوو. 

پارتــی و یەكێتی لە كاتێكدا لەســەر دانانی 
پارێزگارێكی )شــاعیر و یەكێتی( بۆ كەركووك 
رێككەوتــن كە ئەوە نزیكەی دوو ســاڵە پارتی 
لە میدیای رەســمی و ناڕەســمیی خۆیدا، 16ی 
ئۆكتۆبــەری 2017 بە گەورەتریــن خیانەت و، 
ئەوانەیشــی كــە ئەنجامیانــداوە بــە خائیــن و 

خاكفرۆش وەســف دەكات. لای پارتی هێشــتا 
دكتــۆر نەجمەدین كەریم "پارێزگاری شــەرعیی 
كەركووك"ـــە، كەركــووك داگیركــراوە، پارتی 
بایكۆتــی هەڵبژاردنــە گشــتییەكانی كردووە و 
هێشــتا وجودی رێكخراوەیی لەو شارەدا نییە، 
بەڵام لەگەڵ یەكێتی رێكدەكەون لەسەر دانانی 

كەســێك بە پارێزگاری كەركووك! ئەوانەیشی 
كــە لەكۆتاییدا بڕیار لەســەر ناوەكەی دەدەن، 
ئەوانەن كە پارتی بە خائین وەسفیان دەكات!
خوێنــی ئەو هەموو شــەهیدە، ئــەو هەموو 
تەعریب و دەغڵودانی جووتیارە كە سووتان لە 
دوای 16ی ئۆكتۆبەرەوە، زۆر بە ئاسانی لەبیر 
كــرا. پارتییــەك كــە پێیوابــوو جارێكی دیكە 
كەركــووك نادرێتەوە بــە یەكێتی، ئەمڕۆ بەوە 
مەمنوونــە كە ئەو كەســەی دەبێتــە پارێزگار 
كەســێك نەبــێ لــە 16ی ئۆكتۆبــەر بەشــدار 
بووبــێ! پارتــی تەنهــا لەبەر ئــەوەی یەكێتی 
بەشــداربێت لە متمانەدان بە كابینەی نۆیەمی 
حكومەت هەمــوو تەنازولێكی كرد، لە كاتێكدا 
ئــەوە ئاخیر جارە كە پارتــی بتوانێ زۆرینەی 
ئەنجوومەنی پارێزگای كەركووكی بەدەســتەوە 
بێت و هەر هەڵبژاردنێك بكرێت، پارتی ناتوانێ 

ئەو زۆرینەیە مسۆگەر بكاتەوە.
بــۆ  بەهێــز  كــوردی  كەســێكی  دانانــی 
ئیدارەدانــی ئێســتای كەركــووك زەروورەتــە، 
بــەڵام مادام پارتــی ئەوەی دەزانــی كە دەبێ 
)لە رێككەوتنەكەیان لەگەڵ یەكێتیدا هاتووە( 
كەســێكی یەكێتــی بــۆ پارێــزگاری كەركووك 

دابنرێت، بۆ ئەو هەموو دەســتی دەســتییەیان 
كرد؟ بۆ هێشــتیانەوە بۆ خولەكی كۆتایی؟ بۆ 
لە ســاڵێك پێش ئێســتاوە ئەوەیــان نەكرد تا 
رێگــر بن لەو هەموو تەعریب و ســوكایەتییەی 

لە كەركووك بە كورد دەكرێت؟
ئینجــا رۆڵــی حیزبەكانــی دیكــەش لــەو 
كــە  سەرســوڕمانە  جێگــەی  پرۆســەیەدا 
بەتایبەتــی دەبوو لانیكــەم بزووتنەوەی گۆڕان 
هەڵوێســتێكی لە مەســەلەی دانانی پارێزگاری 
بێدەنگیــی  هــاوكات  هەبێــت.  كەركووكــدا 
حزبەكانی ئۆپۆزیســیۆنیش جێگــەی تێڕامانە 
كە بــە هەموویــان چارەنووســی كەركووكیان 
تەســلیمی یەكێتی و پارتــی كرد و بچووكترین 

لێدوانیان لەوبارەیەوە نییە.
دانانی پارێزگار بــە دەنگی زۆرینەی پارتی 
لــەو بارودۆخەدا، ســپیكردنەوەی دراوی 16ی 
ئۆكتۆبــەرە، بــەڵام هیــچ نەبێ ئیتــر یەكێتی 
ناتوانــێ ئۆباڵــی دۆخــی كەركــووك بخاتــە 
ئەســتۆی پارتییەوە و بڵــێ رێگر بووە لەوەی 

پارێزگارێكی كورد شارەكە بەڕێوەبەرێت.

دواییــن حەملەی كۆســرەت رەســوڵ بە 
بەربژێركردنی شــاڵاو كۆســرەت رەسوڵ بۆ 
جێگری ســەرۆكی حكومەت، هاوكێشەكانی 
ناو یەكێتی ژێرەوژوور كرد. پۆستی جێگری 
ســەرۆكی حكومەت كە دەمێكە دەگوترا بۆ 
قوباد تاڵەبانی مســۆگەر بووە، ئیتر دەبوو 

لەناو سەركردایەتیی یەكێتی یەكلا بێتەوە، 
قوبــاد تاڵەبانی نەیویســت بچێتــە ناو ئەو 
كێبڕكێیــەوە، بۆیــە رازی بــوو بــەوەی كە 
تەنیا پۆســتەكەی بمێنێتــەوە و تەدەخولی 
هیچــی دیكە نەكات، ئەو پێشــتر رای وابوو 
كــە دەبــێ تیمــی یەكێتی لەنــاو حكومەت 

ئــەو دیارییان بكات. كۆســرەت رەســوڵ و 
بەرهەم ساڵح دابەشكارییەكی 50 بە 50یان 
لەناوخــۆی خۆیــان كــرد و جگە لــە ماڵی 
تاڵەبانــی، هەموو لایەك پێی رازی بوون بە 

كەركووكییەكانیشەوە.
بەڵام مەســەلەكە تەنها لە پێگەی قوباد 
تاڵەبانیــدا كــورت نابێتــەوە. هەرچەنــدە 
ســەرۆكی هەرێمــی كوردســتان لــە وتاری 
ماڵئاوایــی لــە كابینــەی هەشــتەمدا، زۆر 
وەســفی قوباد تاڵەبانی كرد و جۆرێك بوو 
لە دڵنەوایی و نیشــاندانی ئەهەمییەتی ئەو 
لە پرۆســەی حوكمڕانیــدا، كەچی ئەوە بە 
تەنها قوباد تاڵەبانی نەبوو كە لە ململانێی 
ناوخۆیی حزبەكەیــدا لاواز دەركەوت، بگرە 
لاهــوری ئامۆزاشــی كە تا ســاڵێك بەر لە 
ئێســتا خاوەنــی پێگەیەكی یەكجــار بەهێز 

بــوو، تەنانەت چــاوی لەوە بوو كە جێگەی 
مامی بگرێتەوە، هیچیــەك لە كاندیدەكانی 
بۆ پۆســتە وەزارییــەكان لــە كۆبوونەوەی 
ســەركردایەتیی یەكێتیدا دەنگیان نەهێنا، 
هەمــوو ئەوانــەی دەنگیان پێــدرا كاندیدی 
ســەرۆك دكتۆر بەرهەم ســاڵح و كۆسرەت 

رەسوڵ بوون.
بەوپێیــە بێــت، ســەرباری ئــەوەی كە 
لــە یەكــەم دانوســتاندنەكانی پێكهێنانــی 
حكومەتەوە، لاهور لە زۆربەی دانیشتنەكانی 
نێوان پارتی و یەكێتیدا بەشدار بووە، بەڵام 
هیچ كەسێك لە ســەركردایەتی یەكێتی كە 
ســەر بە باڵی لاهور بــوون، لەو كابینەیەدا 
نابــن كە مەســروور بارزانی ســەرۆكایەتیی 
دەكات. ئــەوە بــە ســودفە بــووە یــان بە 

رێككەوتن!

رێبوار كەریمی
 rebwar.karimi@hotmail.com



مانۆ خەلیل
خەونی منداڵێكی كورد دەكاتە فیلم

rudaw@rudaw.net  

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

بەڕێوەبەری نووسین:  نەوزاد مەحموود 

بەڕێوەبەری هونەری: بەختیار مستەفا

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

bextyar@rudaw.net 

